
ሽፋኑ፦

አንድ ባልና ሚስት፣ የመንግሥቱ አስፋፊዎች ይበልጥ ወደሚያስፈልጉበት ቦታ ሄደው ሲሰብኩ፤ አንዲት ወጣት እህት በስብሰባ አዳራሽ ግንባታ ስትካፈል፤ በዕድሜ የገፉ ባልና ሚስት በስልክ ምሥክርነት ሲሰጡ። ሁሉም በአገልግሎታቸው በጣም ደስተኞች ናቸው (የጥናት ርዕስ 34 አንቀጽ 11⁠ን ተመልከት)







የርዕስ ማውጫ


በዚህ እትም ውስጥ

የጥናት ርዕስ 30፦ ከመስከረም 27, 2021–ጥቅምት 3, 2021

 2  በይሖዋ ቤተሰብ ውስጥ ያለህን ቦታ ከፍ አድርገህ ተመልከት

የጥናት ርዕስ 31፦ ከጥቅምት 4-10, 2021

 8  ይሖዋን በትዕግሥት ለመጠበቅ ፈቃደኛ ነህ?

የጥናት ርዕስ 32፦ ከጥቅምት 11-17, 2021

14  በፈጣሪ ላይ ያላችሁን እምነት አጠናክሩ

የጥናት ርዕስ 33፦ ከጥቅምት 18-24, 2021

20  ባገኛችኋቸው መብቶች ተደሰቱ

የጥናት ርዕስ 34፦ ከጥቅምት 25-31, 2021

26  የይሖዋን ጥሩነት “ቅመሱ”—እንዴት?









የጥናት ርዕስ 30

በይሖዋ ቤተሰብ ውስጥ ያለህን ቦታ ከፍ አድርገህ ተመልከት


“ከመላእክት በጥቂቱ አሳነስከው፤ የክብርና የግርማ ዘውድም ደፋህለት።”—መዝ. 8:5

መዝሙር 123 ለቲኦክራሲያዊ ሥርዓት በታማኝነት መገዛት

ማስተዋወቂያ*




 1. አስደናቂ ስለሆኑት የይሖዋ ፍጥረታት ስናስብ ምን ጥያቄ ሊፈጠርብን ይችላል?

ይሖዋ ስለፈጠረው ግዙፍ ጽንፈ ዓለም ስናስብ እንደ መዝሙራዊው ዳዊት ይሰማን ይሆናል፤ ዳዊት ወደ ይሖዋ ሲጸልይ እንዲህ ብሏል፦ “የጣቶችህን ሥራ ሰማያትን፣ አንተ የሠራሃቸውን ጨረቃንና ከዋክብትን ስመለከት፣ ታስበው ዘንድ ሟች ሰው ምንድን ነው? ትንከባከበውስ ዘንድ የሰው ልጅ ምንድን ነው?” (መዝ. 8:3, 4) እንደ ዳዊት ሁሉ እኛም፣ ከጽንፈ ዓለሙ ጋር ስንወዳደር ምን ያህል ትንሽ እንደሆንን ስናስብ ይሖዋ ትኩረት የሚሰጠን መሆኑ ራሱ ያስደንቀን ይሆናል። ሆኖም ከዚህ ቀጥለን እንደምንመለከተው ይሖዋ ለመጀመሪያዎቹ ሰዎች ለአዳምና ለሔዋን ትኩረት ከመስጠት ባለፈ የቤተሰቡ አባላት እንዲሆኑ አድርጓቸዋል።

 2. ይሖዋ ለመጀመሪያዎቹ ምድራዊ ልጆቹ ምን ዓላማ ነበረው?

2 አዳምና ሔዋን የይሖዋ የመጀመሪያዎቹ ምድራዊ ልጆች ነበሩ፤ ይሖዋ ደግሞ አፍቃሪ የሆነ ሰማያዊ አባታቸው ነበር። ይሖዋ እነዚህ ባልና ሚስት ጠቃሚ አስተዋጽኦ የሚያበረክቱ የቤተሰቡ አባላት እንዲሆኑ ይፈልግ ነበር። አምላክ እንዲህ ብሏቸዋል፦ “ብዙ ተባዙ፤ ምድርንም ሙሏት፤ ግዟትም።” (ዘፍ. 1:28) የአምላክ ዓላማ አዳምና ሔዋን ልጆች እንዲወልዱና ምድርን እንዲንከባከቡ ነበር። አዳምና ሔዋን ይሖዋን ቢታዘዙና የእሱን ዓላማ ቢፈጽሙ ኖሮ እነሱም ሆኑ ልጆቻቸው ለዘላለም የአምላክ ቤተሰብ አባላት ሆነው መኖር ይችሉ ነበር።

 3. አዳምና ሔዋን በይሖዋ ቤተሰብ ውስጥ የተከበረ ቦታ ተሰጥቷቸው ነበር የምንለው ለምንድን ነው?

3 አዳምና ሔዋን በይሖዋ ቤተሰብ ውስጥ የተከበረ ቦታ ነበራቸው። ዳዊት በመዝሙር 8:5 ላይ ይሖዋ ሰውን ስለፈጠረበት መንገድ ሲናገር “ከመላእክት በጥቂቱ አሳነስከው፤ የክብርና የግርማ ዘውድም ደፋህለት” ብሏል። እርግጥ ነው፣ ሰዎች የመላእክትን ዓይነት ኃይል፣ የአእምሮ ብቃትም ሆነ ችሎታ አልተሰጣቸውም። (መዝ. 103:20) ያም ቢሆን ሰዎች ከእነዚህ ኃያል መንፈሳዊ ፍጥረታት የሚያንሱት “በጥቂቱ” ብቻ ነው። ይህ የሚያስደንቅ አይደለም? በእርግጥም ይሖዋ ለመጀመሪያዎቹ ወላጆቻችን ግሩም ሕይወት ሰጥቷቸዋል።

 4. አዳምና ሔዋን አለመታዘዛቸው ምን አስከተለ? በዚህ ርዕስ ውስጥ ምን እንመለከታለን?

4 የሚያሳዝነው፣ አዳምና ሔዋን በይሖዋ ቤተሰብ ውስጥ የነበራቸውን ቦታ አጡ። በዚህ ርዕስ ውስጥ እንደምንመለከተው ይህ በዘሮቻቸው ላይም አስከፊ ውጤት አስከትሏል። ሆኖም የይሖዋ ዓላማ አልተለወጠም። ታዛዥ የሆኑ ሰዎች ለዘላለም ልጆቹ እንዲሆኑ ይፈልጋል። እስቲ በመጀመሪያ ይሖዋ ያከበረን እንዴት እንደሆነ እንመልከት። ከዚያም የይሖዋ ቤተሰብ አባላት መሆን እንደምንፈልግ ለማሳየት ከአሁኑ ምን ማድረግ እንደምንችል እንመለከታለን። በመጨረሻም የይሖዋ ምድራዊ ልጆች ለዘላለም የሚያገኟቸውን በረከቶች እንመረምራለን።






ይሖዋ ሰዎችን ያከበራቸው እንዴት ነው?




[image: ወላጆች ሁለት ትናንሽ ልጆቻቸውን ሲያስተምሩ። ለአንደኛው ልጅ ስለ ቤዛው የሚናገር ቪዲዮ እያሳዩት ነው፤ ለሌላኛው ልጅ ደግሞ “ከመጽሐፍ ቅዱስ ታሪኮች ምን ትማራለህ?” የተባለውን መጽሐፍ እያሳዩት ነው። ቤተሰቡ በገነት ውስጥ ከተለያዩ እንስሳት ጋር መኖር ምን እንደሚመስል በዓይነ ሕሊናቸው ይሥላሉ።]

ይሖዋ ያከበረን በየትኞቹ መንገዶች ነው? (ከአንቀጽ 5-11⁠ን ተመልከት)*





 5. አምላክ በራሱ መልክ ስለሠራን አመስጋኝ እንደሆንን ማሳየት የምንችለው እንዴት ነው?

5 ይሖዋ በራሱ መልክ በመሥራት አክብሮናል። (ዘፍ. 1:26, 27) የተፈጠርነው በአምላክ መልክ ስለሆነ የእሱን ግሩም ባሕርያት ማዳበርና ማንጸባረቅ እንችላለን፤ ከእነዚህ ባሕርያት መካከል ፍቅር፣ ርኅራኄ፣ ታማኝነትና ጽድቅ ይገኙበታል። (መዝ. 86:15፤ 145:17) እንዲህ ያሉትን ባሕርያት ስናዳብር ይሖዋን እናከብረዋለን፤ እንዲሁም ለእሱ ያለንን አመስጋኝነት እናሳያለን። (1 ጴጥ. 1:14-16) የሰማዩን አባታችንን በሚያስደስት መንገድ ስንኖር ደስታና እርካታ እናገኛለን። ከዚህም ሌላ ይሖዋ በመልኩ ስለሠራን ከቤተሰቡ አባላት የሚጠብቃቸውን ባሕርያት ማንጸባረቅ እንችላለን።

 6. ይሖዋ ምድርን የፈጠረበት መንገድ ሰዎችን እንደሚያከብራቸው የሚያሳየው እንዴት ነው?

6 ይሖዋ ልዩ መኖሪያ አዘጋጅቶልናል። ይሖዋ የመጀመሪያውን ሰው ከመፍጠሩ ከረጅም ጊዜ በፊት ምድርን ለሰው ልጆች ተስማሚ መኖሪያ እንድትሆን አድርጎ አዘጋጅቷታል። (ኢዮብ 38:4-6፤ ኤር. 10:12) ይሖዋ አሳቢና ለጋስ ስለሆነ የሚያስደስቱንን መልካም ነገሮች አትረፍርፎ ሰጥቶናል። (መዝ. 104:14, 15, 24) የፈጠራቸውን ነገሮች መለስ ብሎ ሲመለከት ሥራው “መልካም እንደሆነ” አይቷል። (ዘፍ. 1:10, 12, 31) ይሖዋ በምድር ላይ በፈጠራቸው አስደናቂ ነገሮች ሁሉ ላይ ለሰዎች “ሥልጣን” በመስጠት አክብሯቸዋል። (መዝ. 8:6) የአምላክ ዓላማ ፍጹም የሆኑ ሰዎች እነዚህን አስደናቂ ፍጥረታት እየተንከባከቡ ለዘላለም በደስታ እንዲኖሩ ነው። ለዚህ ግሩም ተስፋ ይሖዋን አዘውትረህ ታመሰግነዋለህ?

 7. ኢያሱ 24:15 ሰዎች የመምረጥ ነፃነት እንዳላቸው የሚያመለክተው እንዴት ነው?

7 ይሖዋ የመምረጥ ነፃነት ሰጥቶናል። በመሆኑም የምንሄድበትን የሕይወት ጎዳና መምረጥ እንችላለን። (ኢያሱ 24:15⁠ን አንብብ።) አፍቃሪው አምላካችን እሱን ለማገልገል ስንመርጥ ይደሰታል። (መዝ. 84:11፤ ምሳሌ 27:11) በተጨማሪም የመምረጥ ነፃነታችንን ተጠቅመን ሌሎች በርካታ ጥሩ ውሳኔዎች ማድረግ እንችላለን። ኢየሱስ በዚህ ረገድ የተወውን ምሳሌ እንመልከት።

 8. ኢየሱስ የመምረጥ ነፃነቱን ከተጠቀመባቸው መንገዶች አንዱ የትኛው ነው?

8 የኢየሱስን ምሳሌ በመከተል ከራሳችን ይልቅ ለሌሎች ሰዎች ፍላጎት ቅድሚያ ለመስጠት መምረጥ እንችላለን። በአንድ ወቅት ኢየሱስና ሐዋርያቱ በጣም ስለደከማቸው እረፍት ለማግኘት ጸጥ ወዳለ ቦታ ሄዱ። ሆኖም ማረፍ አልቻሉም። ያሰቡት ቦታ ሲደርሱ በጣም ብዙ ሰዎች እየጠበቋቸው ነበር፤ እነዚህ ሰዎች ከኢየሱስ ለመማር ጓጉተው ነበር። ይሁንና ኢየሱስ ሰዎቹ ተከትለውት ስለመጡ አልተበሳጨባቸውም። ከዚህ ይልቅ አዘነላቸው። ስለዚህ ኢየሱስ ምን አደረገ? “ብዙ [ነገር] ያስተምራቸው ጀመር።” (ማር. 6:30-34) የኢየሱስን ምሳሌ በመከተል ሌሎችን ለመርዳት ስንል ጊዜያችንንና ጉልበታችንን መሥዋዕት የምናደርግ ከሆነ የሰማዩን አባታችንን እናስከብራለን። (ማቴ. 5:14-16) በተጨማሪም የይሖዋ ቤተሰብ አባላት መሆን እንደምንፈልግ እናሳያለን።

 9. ይሖዋ ለሰዎች ምን ልዩ ስጦታ ሰጥቷቸዋል?

9 ይሖዋ ለሰዎች የመውለድ ችሎታ ሰጥቷቸዋል፤ እንዲሁም ልጆቻቸው እሱን እንዲወዱትና እንዲያገለግሉት የማስተማር ኃላፊነት ሰጥቷቸዋል። ወላጅ ከሆንክ ለዚህ ልዩ ስጦታ አድናቆት አለህ? ይሖዋ ለመላእክት ብዙ አስደናቂ ችሎታዎችን ቢሰጣቸውም ልጆች የመውለድ መብት አልሰጣቸውም። ስለዚህ ወላጆች፣ ልጆች የማሳደግ መብታቸውን ከፍ አድርገው ሊመለከቱት ይገባል። ወላጆች ቅዱስ አደራ፣ ማለትም ልጆቻቸውን “በይሖዋ ተግሣጽና ምክር” የማሳደግ ኃላፊነት ተሰጥቷቸዋል። (ኤፌ. 6:4፤ ዘዳ. 6:5-7፤ መዝ. 127:3) የይሖዋ ድርጅት ወላጆችን ለመርዳት በመጽሐፍ ቅዱስ ላይ የተመሠረቱ ብዙ መሣሪያዎችን አዘጋጅቷል፤ ከእነዚህም መካከል ጽሑፎች፣ ቪዲዮዎች፣ ሙዚቃዎችና ኢንተርኔት ላይ የወጡ ሌሎች ነገሮች ይገኙበታል። በግልጽ ለማየት እንደሚቻለው የሰማዩ አባታችንም ሆነ ልጁ ኢየሱስ ልጆችን ይወዷቸዋል። (ሉቃስ 18:15-17) ወላጆች በይሖዋ የሚተማመኑ እንዲሁም ውድ ልጆቻቸውን ተንከባክበው ለማሳደግ አቅማቸው የፈቀደውን ሁሉ የሚያደርጉ ከሆነ ይሖዋ ይደሰታል። እንዲሁም እንዲህ የሚያደርጉ ወላጆች ልጆቻቸው ለዘላለም የይሖዋ ቤተሰብ አባላት የመሆን አጋጣሚ እንዲከፈትላቸው ያደርጋሉ!

10-11. ይሖዋ በቤዛው አማካኝነት ምን አጋጣሚ ከፍቶልናል?

10 ይሖዋ የእሱ ቤተሰብ አባላት የመሆን አጋጣሚ መልሰን እንድናገኝ ሲል ውድ ልጁን ሰጥቶናል። በአንቀጽ 4 ላይ እንደተመለከትነው አዳምና ሔዋን በይሖዋ ቤተሰብ ውስጥ የነበራቸውን ቦታ አጥተዋል፤ ልጆቻቸውንም ይህን መብት አሳጥተዋቸዋል። (ሮም 5:12) አዳምና ሔዋን የአምላክን መመሪያ የጣሱት ሆን ብለው ነው፤ በመሆኑም ከእሱ ቤተሰብ መወገድ ይገባቸዋል። ይሁንና ልጆቻቸውስ? ይሖዋ ከእነሱ መካከል ታዛዥ የሆኑት፣ በእሱ ቤተሰብ ውስጥ እንዲታቀፉ በፍቅር ተነሳስቶ ዝግጅት አደረገ። ይህን ያደረገው በአንድያ ልጁ በኢየሱስ ክርስቶስ መሥዋዕት አማካኝነት ነው። (ዮሐ. 3:16፤ ሮም 5:19) በኢየሱስ መሥዋዕት አማካኝነት አምላክ ታማኝነታቸውን የጠበቁ 144,000 ሰዎችን ልጆቹ አድርጎ ወስዷቸዋል።—ሮም 8:15-17፤ ራእይ 14:1

11 በተጨማሪም በሚሊዮኖች የሚቆጠሩ ሌሎች ታማኝ ሰዎች የአምላክን ፈቃድ በታዛዥነት እያደረጉ ነው። እነሱም በሺው ዓመት መጨረሻ ካለው ፈተና በኋላ የአምላክ ቤተሰብ አባላት የመሆን አጋጣሚ ያገኛሉ። (መዝ. 25:14፤ ሮም 8:20, 21) ይህ ተስፋ ስላላቸው አሁንም ቢሆን ፈጣሪያቸውን ይሖዋን “አባታችን” ብለው ይጠሩታል። (ማቴ. 6:9) ከሞት የሚነሱ ሰዎችም ይሖዋ ምን እንደሚጠብቅባቸው የመማር አጋጣሚ ያገኛሉ። ከዚያም የይሖዋን መመሪያ ለመቀበል ፈቃደኛ የሆኑት ሰዎች የእሱ ቤተሰብ አባላት ይሆናሉ።

12. ከዚህ ቀጥሎ የትኛውን ጥያቄ እንመረምራለን?

12 እስካሁን እንደተመለከትነው ይሖዋ በተለያዩ መንገዶች ሰዎችን አክብሯቸዋል። ቅቡዓን ክርስቲያኖችን ልጆቹ አድርጎ ወስዷቸዋል፤ ‘ለእጅግ ብዙ ሕዝብ’ አባላት ደግሞ በአዲሱ ዓለም ልጆቹ እንዲሆኑ አጋጣሚ ከፍቶላቸዋል። (ራእይ 7:9) ታዲያ ለዘላለም የይሖዋ ቤተሰብ አባላት ሆነን መኖር እንደምንፈልግ ከአሁኑ ማሳየት የምንችለው እንዴት ነው?






የይሖዋ ቤተሰብ አባል መሆን እንደምትፈልግ አሳይ


13. የአምላክ ቤተሰብ አባላት ለመሆን ምን ማድረግ ይጠበቅብናል? (ማርቆስ 12:30)

13 በሙሉ ልብህ ይሖዋን በማገልገል ለእሱ ያለህን ፍቅር አሳይ። (ማርቆስ 12:30⁠ን አንብብ።) ይሖዋ ብዙ ስጦታዎችን በደግነት ሰጥቶናል፤ ትልቅ ቦታ ከሚሰጣቸው ስጦታዎቹ መካከል አንዱ ደግሞ እሱን የማምለክ መብታችን ነው። የይሖዋን ‘ትእዛዛት በመጠበቅ’ እሱን እንደምንወደው እናሳያለን። (1 ዮሐ. 5:3) ይሖዋ እንድንጠብቅ ከሚፈልጋቸው ትእዛዛት መካከል ኢየሱስ የሰጠው ትእዛዝ ይገኝበታል፤ ኢየሱስ ሰዎችን እያጠመቅን ደቀ መዛሙርት እንድናደርግ አዞናል። (ማቴ. 28:19) በተጨማሪም እርስ በርሳችን እንድንዋደድ ትእዛዝ ሰጥቶናል። (ዮሐ. 13:35) ይሖዋ ታዛዥ ለሆኑ ሰዎች፣ በመላው ዓለም ያሉ አምላኪዎቹን ያቀፈው ቤተሰቡ አባላት እንዲሆኑ ይፈቅድላቸዋል።—መዝ. 15:1, 2

14. ለሌሎች ፍቅር ማሳየት የምንችለው እንዴት ነው? (ማቴዎስ 9:36-38፤ ሮም 12:10)

14 ለሌሎች ፍቅር አሳይ። ፍቅር የይሖዋ ዋነኛ ባሕርይ ነው። (1 ዮሐ. 4:8) ይሖዋ ፍቅር ያሳየን እኛ እሱን ከማወቃችን እንኳ በፊት ነው። (1 ዮሐ. 4:9, 10) ለሌሎች ፍቅር በማሳየት እሱን መምሰል እንችላለን። (ኤፌ. 5:1) ለሰዎች ፍቅር ማሳየት ከምንችልባቸው ወሳኝ መንገዶች አንዱ፣ ጊዜው ከማለፉ በፊት ስለ ይሖዋ እንዲማሩ መርዳት ነው። (ማቴዎስ 9:36-38⁠ን አንብብ።) እንዲህ ስናደርግ የይሖዋ ቤተሰብ አባላት የመሆን አጋጣሚ እንከፍትላቸዋለን። አንድ ሰው ከተጠመቀ በኋላም ለእሱ ፍቅርና አክብሮት ማሳየታችንን መቀጠል አለብን። (1 ዮሐ. 4:20, 21) ይህ ምንን ይጨምራል? ለምሳሌ አንድን ነገር ለማድረግ ያነሳሳውን ውስጣዊ ዝንባሌ አንጠራጠርም። በሌላ አባባል፣ አንድን ነገር ያደረገው በክፋት ወይም በራስ ወዳድነት ተነሳስቶ ነው ብለን አናስብም። ከዚህ ይልቅ ወንድማችን ከእኛ እንደሚበልጥ በማሰብ አክብሮት እናሳየዋለን።—ሮም 12:10⁠ን አንብብ፤ ፊልጵ. 2:3

15. ምሕረትና ደግነት ማሳየት ያለብን ለእነማን ነው?

15 ለሁሉም ሰው ምሕረትና ደግነት አሳይ። ለዘላለም የይሖዋ ቤተሰብ አባላት ሆነን መኖር ከፈለግን የአምላክን ቃል በሕይወታችን በሥራ ላይ ማዋል አለብን። ለምሳሌ ያህል፣ ኢየሱስ ጠላቶቻችንን ጨምሮ ለሁሉም ሰው ምሕረትና ደግነት ማሳየት እንዳለብን አስተምሯል። (ሉቃስ 6:32-36) ይህን ማድረግ አንዳንድ ጊዜ ከባድ ሊሆንብን ይችላል። ከሆነ በአስተሳሰባችንም ሆነ በምግባራችን ኢየሱስን ለመምሰል ጥረት ማድረግ ይኖርብናል። ይሖዋን ለመታዘዝና ኢየሱስን ለመምሰል አቅማችን የፈቀደውን ሁሉ ስናደርግ ለዘላለም የይሖዋ ቤተሰብ አባላት ሆነን መኖር እንደምንፈልግ እናሳያለን።

16. የይሖዋን ቤተሰብ መልካም ስም ላለማጉደፍ መጠንቀቅ የምንችለው እንዴት ነው?

16 የይሖዋን ቤተሰብ መልካም ስም ላለማጉደፍ ተጠንቀቅ። በብዙ ቤተሰቦች ውስጥ ታናሽየው ልጅ የታላቅ ወንድሙን ምሳሌ ይከተላል። ታላቅየው የመጽሐፍ ቅዱስን መሠረታዊ ሥርዓቶች በሥራ ላይ የሚያውል ከሆነ ለታናሽ ወንድሙ ጥሩ ምሳሌ ይሆነዋል። ታላቅየው መጥፎ ድርጊት የሚፈጽም ከሆነ ግን ታናሽየውም የወንድሙን መጥፎ ምሳሌ ሊከተል ይችላል። በይሖዋ ቤተሰብ ውስጥም ሁኔታው ተመሳሳይ ነው። በአንድ ወቅት ታማኝ የነበረ ክርስቲያን የክህደት አካሄድ መከተል ወይም ሥነ ምግባር የጎደለው ሕይወት መምራት ቢጀምር ሌሎችም እሱን ተከትለው መጥፎ ድርጊት ለመፈጸም ሊፈተኑ ይችላሉ። እንዲህ የሚያደርጉ ሰዎች የይሖዋን ቤተሰብ መልካም ስም ያጎድፋሉ። (1 ተሰ. 4:3-8) የሌሎችን መጥፎ ምሳሌ ከመከተል መቆጠብ ይኖርብናል፤ እንዲሁም ማንኛውም ነገር ከአፍቃሪው ሰማያዊ አባታችን እንዲያርቀን ልንፈቅድ አይገባም።

17. የትኛው አስተሳሰብ እንዳያድርብን መጠንቀቅ ይኖርብናል? ለምንስ?

17 በቁሳዊ ነገሮች ሳይሆን በይሖዋ ታመን። ይሖዋ ከሁሉ አስቀድመን መንግሥቱን ከፈለግንና በእሱ የጽድቅ መሥፈርቶች ከተመራን ምግብ፣ ልብስና መጠለያ እንደሚያሟላልን ቃል ገብቶልናል። (መዝ. 55:22፤ ማቴ. 6:33) ይሖዋ በገባልን ቃል የምንተማመን ከሆነ ይህ ዓለም የሚያቀርብልን ቁሳዊ ነገሮች ጥበቃ እንደሚሆኑልን ወይም ዘላቂ ደስታ እንደሚያስገኙልን አናስብም። እውነተኛ ሰላም ማግኘት የምንችለው የይሖዋን ፈቃድ በማድረግ ብቻ እንደሆነ እናውቃለን። (ፊልጵ. 4:6, 7) ብዙ ነገሮችን ለመግዛት አቅሙ ቢኖረንም እንኳ ‘እነዚህን ዕቃዎች ለመጠቀምም ሆነ ለመንከባከብ የሚያስፈልገው ጊዜና ጉልበት አለኝ ወይ’ የሚለውን ልናስብበት ይገባል። ለቁሳዊ ንብረቶቻችን ሚዛኑን የሳተ ፍቅር እያዳበርን ይሆን? አምላክ በቤተሰቡ ውስጥ ጠቃሚ አስተዋጽኦ እንድናበረክት እንደሚጠብቅብን ማስታወስ ይኖርብናል። በመሆኑም ትኩረታችን እንዲከፋፈል ልንፈቅድ አይገባም። ቁሳዊ ንብረቶቹን በጣም ከመውደዱ የተነሳ ኢየሱስን ላለመከተል የመረጠውን ወጣት መምሰል አንፈልግም፤ ይህ ሰው ይሖዋን የማገልገልና የእሱ ልጅ የመሆን አጋጣሚ አምልጦታል።—ማር. 10:17-22






የይሖዋ ልጆች የሚያገኟቸው ዘላለማዊ በረከቶች


18. ታዛዥ የሆኑ የሰው ልጆች ምን ታላቅ ክብር ያገኛሉ? የትኞቹን ዘላለማዊ በረከቶችስ ያጣጥማሉ?

18 ታዛዥ የሆኑ ሰዎች ከሁሉ የላቀውን ክብር፣ ማለትም ይሖዋን ለዘላለም የመውደድና የማምለክ መብት ያገኛሉ! ምድራዊ ተስፋ ያላቸው ሰዎች ይሖዋ ውብ መኖሪያ አድርጎ ያዘጋጀላቸውን ምድርን መንከባከብ የሚያስገኘውን ደስታም ያጣጥማሉ። በቅርቡ በአምላክ መንግሥት አገዛዝ ሥር ምድርም ሆነች በምድር ላይ ያሉት ሕያዋን ፍጥረታት በሙሉ አዲስ ይሆናሉ። አዳምና ሔዋን ከአምላክ ቤተሰብ ለመውጣት በመወሰናቸው ምክንያት የመጡትን ችግሮች በሙሉ ኢየሱስ ያስተካክላቸዋል። ይሖዋ በሚሊዮኖች የሚቆጠሩ ሰዎችን ከሞት በማስነሳት ገነት በሆነች ምድር ላይ ፍጹም ጤናማ ሆነው ለዘላለም እንዲኖሩ አጋጣሚ ይሰጣቸዋል። (ሉቃስ 23:42, 43) በምድር ላይ ያሉት የይሖዋ ቤተሰብ አባላት ወደ ፍጽምና ሲደርሱ ሁሉም ዳዊት የተናገረለትን ‘ክብርና ግርማ’ ይላበሳሉ።—መዝ. 8:5

19. በየትኞቹ ነገሮች ላይ ማሰላሰል ይኖርብናል?

19 ‘የእጅግ ብዙ ሕዝብ’ አባል ከሆንክ ግሩም ተስፋ ተዘርግቶልሃል። አምላክ ይወድሃል፤ የቤተሰቡ አባል እንድትሆንም ይፈልጋል። እንግዲያው እሱን ለማስደሰት አቅምህ የፈቀደውን ሁሉ አድርግ። አምላክ በሰጠህ ተስፋዎች ላይ በየዕለቱ አሰላስል። የምንወደውን ሰማያዊ አባታችንን የማምለክና እሱን ለዘላለም የማወደስ መብትህን ከፍ አድርገህ ተመልከተው!







ምን ብለህ ትመልሳለህ?


	  ይሖዋ ሰዎችን ያከበራቸው እንዴት ነው?



	  የይሖዋ ቤተሰብ አባላት መሆን እንደምንፈልግ ማሳየት የምንችለው እንዴት ነው?



	  የይሖዋ ልጆች በቅርቡ ምን በረከቶች ያገኛሉ?









መዝሙር 107 መለኮታዊው የፍቅር መንገድ

^ አን.5 አንድ ቤተሰብ ደስተኛ እንዲሆን እያንዳንዱ የቤተሰቡ አባል የሚጠበቅበትን ነገር ማወቅ እንዲሁም ከሌሎቹ የቤተሰቡ አባላት ጋር መተባበር ይኖርበታል። አባትየው ቤተሰቡን በፍቅር ይመራል፤ እናትየዋ አባትየውን ትደግፈዋለች፤ ልጆቹ ደግሞ ወላጆቻቸውን ይታዘዛሉ። ከይሖዋ ቤተሰብ ጋር በተያያዘም ሁኔታው ተመሳሳይ ነው። አምላካችን ለእኛ ዓላማ አለው፤ ከዚህ ዓላማ ጋር ተባብረን የምንሠራ ከሆነ የይሖዋን አምላኪዎች ባቀፈው ቤተሰብ ውስጥ ለዘላለም መኖር እንችላለን።




^ አን.55 የሥዕሉ መግለጫ፦ ይሖዋ ሰዎችን የፈጠራቸው በራሱ መልክ ነው፤ አንድ ባልና ሚስት አንዳቸው ለሌላው እንዲሁም ለልጆቻቸው ፍቅርና ርኅራኄ በማሳየት የይሖዋን ባሕርያት ሲያንጸባርቁ። ባልና ሚስቱ ይሖዋን ይወዳሉ። ልጆች የመውለድ መብታቸውን ከፍ አድርገው ስለሚመለከቱት ልጆቻቸው ይሖዋን እንዲወዱትና እንዲያገለግሉት በማስተማር አድናቆታቸውን ያሳያሉ። እነዚህ ወላጆች ይሖዋ ኢየሱስን ቤዛ አድርጎ የሰጠን ለምን እንደሆነ ቪዲዮ ተጠቅመው ለልጆቻቸው ያስረዳሉ። በተጨማሪም ወደፊት በሚመጣው ገነት ውስጥ ምድርንና እንስሳትን ለዘላለም እየተንከባከብን እንደምንኖር ያስተምሯቸዋል።






^ (መዝ. 8:5) ከመላእክት* በጥቂቱ አሳነስከው፤ የክብርና የግርማ ዘውድም ደፋህለት።

ወይም “እንደ አምላክ ካሉት።”


^ አን.1 (መዝ. 8:3, 4) የጣቶችህን ሥራ ሰማያትን፣ አንተ የሠራሃቸውን ጨረቃንና ከዋክብትን ስመለከት፣   4 ታስበው ዘንድ ሟች ሰው ምንድን ነው? ትንከባከበውስ ዘንድ የሰው ልጅ ምንድን ነው?



^ አን.2 (ዘፍ. 1:28) በተጨማሪም አምላክ ባረካቸው፤ እንዲህም አላቸው፦ “ብዙ ተባዙ፤ ምድርንም ሙሏት፤ ግዟትም። እንዲሁም የባሕር ዓሣዎችን፣ በሰማያት ላይ የሚበርሩ ፍጥረታትንና በምድር ላይ የሚንቀሳቀሱ ፍጥረታትን በሙሉ ግዟቸው።”



^ አን.3 (መዝ. 8:5) ከመላእክት* በጥቂቱ አሳነስከው፤ የክብርና የግርማ ዘውድም ደፋህለት።

ወይም “እንደ አምላክ ካሉት።”


^ አን.3 (መዝ. 103:20) ትእዛዛቱን በማክበር ቃሉን የምትፈጽሙ፣* እናንተ ብርቱዎችና ኃያላን መላእክቱ ሁሉ፣ ይሖዋን አወድሱ።

ቃል በቃል “የቃሉን ድምፅ የምትሰሙ።”


^ አን.5 (ዘፍ. 1:26, 27) ከዚያም አምላክ “ሰውን በመልካችን እንደ አምሳላችን እንሥራ፤ እሱም በባሕር ዓሣዎች፣ በሰማያት ላይ በሚበርሩ ፍጥረታት፣ በቤት እንስሳትና በምድር ሁሉ እንዲሁም በምድር ላይ በሚንቀሳቀሱ መሬት ለመሬት የሚሄዱ እንስሳት ሁሉ ላይ ሥልጣን ይኑረው” አለ። 27 አምላክም ሰውን በራሱ መልክ ፈጠረው፤ በአምላክ መልክ ፈጠረው፤ ወንድና ሴት አድርጎ ፈጠራቸው።



^ አን.5 (መዝ. 86:15) ይሖዋ ሆይ፣ አንተ ግን መሐሪና ሩኅሩኅ፣* ለቁጣ የዘገየህ እንዲሁም ታማኝ ፍቅርህና ታማኝነትህ* የበዛ አምላክ ነህ።

ወይም “ቸር።”
ወይም “እውነትህ።”


^ አን.5 (መዝ. 145:17) ይሖዋ በመንገዱ ሁሉ ጻድቅ፣ በሥራውም ሁሉ ታማኝ ነው።



^ አን.5 (1 ጴጥ. 1:14-16) ታዛዥ ልጆች እንደመሆናችሁ መጠን ቀድሞ እውቀት ባልነበራችሁ ጊዜ ትከተሉት በነበረው ምኞት መሠረት መቀረጻችሁን አቁሙ፤ 15 ከዚህ ይልቅ የጠራችሁ ቅዱስ አምላክ፣ ቅዱስ እንደሆነ ሁሉ እናንተም በምግባራችሁ ሁሉ ቅዱሳን ሁኑ፤ 16 “እኔ ቅዱስ ስለሆንኩ እናንተም ቅዱሳን ሁኑ” ተብሎ ተጽፏልና።



^ አን.6 (ኢዮብ 38:4-6) ምድርን በመሠረትኩ ጊዜ አንተ የት ነበርክ? ማስተዋል አለኝ የምትል ከሆነ ንገረኝ።   5 የምታውቅ ከሆነ፣ መለኪያዎቿን የወሰነ፣ ወይስ መለኪያ ገመድ በላይዋ ላይ የዘረጋ ማን ነው?   6 የምድር ምሰሶዎች የተተከሉት ምን ላይ ነው? የማዕዘኗን ድንጋይ ያኖረስ ማን ነው?



^ አን.6 (ኤር. 10:12) ምድርን በኃይሉ የሠራው፣ ፍሬያማ የሆነችውን መሬት በጥበቡ የመሠረተውና ሰማያትን በማስተዋሉ የዘረጋው እሱ ነው።



^ አን.6 (መዝ. 104:14, 15) ሣርን ለከብት፣ አትክልትንም ለሰው ልጆች ጥቅም ያበቅላል፤ ይህን የሚያደርገው ምድር እህል እንድታስገኝ ነው፤ 15 እንዲሁም የሰውን ልብ ደስ የሚያሰኝ የወይን ጠጅ፣ ፊትን የሚያበራ ዘይትና የሰውን ልብ የሚያበረታ እህል እንዲገኝ ነው።



^ አን.6 (መዝ. 104:24) ይሖዋ ሆይ፣ ሥራህ ምንኛ ብዙ ነው! ሁሉንም በጥበብ ሠራህ። ምድር በፈጠርካቸው ነገሮች ተሞልታለች።



^ አን.6 (ዘፍ. 1:10) አምላክ ደረቁን መሬት ‘የብስ’ ብሎ ጠራው፤ አንድ ላይ የተሰበሰቡትን ውኃዎች ግን ‘ባሕር’ ብሎ ጠራቸው። አምላክም ይህ መልካም እንደሆነ አየ።



^ አን.6 (ዘፍ. 1:12) ምድርም ሣርን፣ ዘር የሚሰጡ ተክሎችን እንዲሁም ዘር ያለው ፍሬ የሚያፈሩ ዛፎችን እንደየወገናቸው ማብቀል ጀመረች። ከዚያም አምላክ ይህ መልካም እንደሆነ አየ።



^ አን.6 (ዘፍ. 1:31) ከዚያ በኋላ አምላክ የሠራውን እያንዳንዱን ነገር ተመለከተ፤ እነሆ፣ እጅግ መልካም ነበር! መሸ፣ ነጋም፤ ስድስተኛ ቀን።



^ አን.6 (መዝ. 8:6) በእጆችህ ሥራዎች ላይ ሥልጣን ሰጠኸው፤ ሁሉንም ነገር ከእግሩ በታች አደረግክለት፦



^ (ኢያሱ 24:15) ይሖዋን ማገልገል መጥፎ መስሎ ከታያችሁ ደግሞ የምታገለግሉትን ዛሬውኑ ምረጡ፤ ከወንዙ* ማዶ የነበሩት አባቶቻችሁ ያገለገሏቸውን አማልክትም ይሁን አሁን በምትኖሩበት ምድር ያሉት አሞራውያን የሚያገለግሏቸውን አማልክት መምረጥ ትችላላችሁ። እኔና ቤተሰቤ ግን ይሖዋን እናገለግላለን።”

ኤፍራጥስን ያመለክታል።


^ አን.7 (ኢያሱ 24:15) ይሖዋን ማገልገል መጥፎ መስሎ ከታያችሁ ደግሞ የምታገለግሉትን ዛሬውኑ ምረጡ፤ ከወንዙ* ማዶ የነበሩት አባቶቻችሁ ያገለገሏቸውን አማልክትም ይሁን አሁን በምትኖሩበት ምድር ያሉት አሞራውያን የሚያገለግሏቸውን አማልክት መምረጥ ትችላላችሁ። እኔና ቤተሰቤ ግን ይሖዋን እናገለግላለን።”

ኤፍራጥስን ያመለክታል።


^ አን.7 (መዝ. 84:11) ይሖዋ አምላክ ፀሐይና ጋሻ ነውና፤ እሱ ሞገስና ክብር ይሰጣል። ንጹሕ አቋም ይዘው የሚመላለሱትን ይሖዋ አንዳች መልካም ነገር አይነፍጋቸውም።



^ አን.7 (ምሳሌ 27:11) ልጄ ሆይ፣ ለሚነቅፈኝ መልስ መስጠት እችል ዘንድ ጥበበኛ ሁን፤ ልቤንም ደስ አሰኘው።



^ አን.8 (ማር. 6:30-34) ሐዋርያቱ በኢየሱስ ዙሪያ ተሰብስበው ያደረጉትንና ያስተማሩትን ነገር ሁሉ ነገሩት። 31 እሱም “ለብቻችን ወደ አንድ ገለል ያለ ስፍራ እንሂድና በዚያ ትንሽ አረፍ በሉ” አላቸው። ብዙዎች ይመጡና ይሄዱ ስለነበር ምግብ ለመብላት እንኳ ፋታ አላገኙም። 32 ስለዚህ ብቻቸውን ለመሆን በጀልባ ተሳፍረው ገለል ወዳለ ስፍራ ሄዱ። 33 ይሁንና ሰዎች ሲሄዱ አዩአቸው፤ ብዙዎችም መሄዳቸውን አወቁ፤ ስለሆነም ከከተሞች ሁሉ አንድ ላይ በእግር በመሮጥ ቀድመዋቸው ደረሱ። 34 ኢየሱስም ከጀልባዋ ሲወርድ እጅግ ብዙ ሕዝብ ተመለከተ፤ እረኛ እንደሌላቸው በጎች ስለነበሩም በጣም አዘነላቸው። ብዙ ነገርም ያስተምራቸው ጀመር።



^ አን.8 (ማቴ. 5:14-16) “እናንተ የዓለም ብርሃን ናችሁ። በተራራ ላይ ያለች ከተማ ልትሰወር አትችልም። 15 ሰዎች መብራት አብርተው እንቅብ* አይደፉበትም፤ ከዚህ ይልቅ በመቅረዝ ላይ ያስቀምጡታል፤ በቤት ውስጥ ላሉትም ሁሉ ያበራል። 16 በተመሳሳይም ሰዎች መልካም ሥራችሁን አይተው በሰማያት ያለውን አባታችሁን እንዲያከብሩ ብርሃናችሁ በሰው ፊት ይብራ።

እንደ ስንዴ ያሉ የእህል ዓይነቶችን ለመስፈር የሚያገለግል ዕቃ።


^ አን.9 (ኤፌ. 6:4) አባቶች ሆይ፣ ልጆቻችሁን አታስመርሯቸው፤ ከዚህ ይልቅ በይሖዋ* ተግሣጽና ምክር* አሳድጓቸው።

ከተጨማሪው መረጃ ላይ ሀ5ን ተመልከት።
ወይም “ትምህርት፤ መመሪያ።” ቃል በቃል “(የይሖዋን) አስተሳሰብ በመክተት።”


^ አን.9 (ዘዳ. 6:5-7) አንተም አምላክህን ይሖዋን በሙሉ ልብህ፣ በሙሉ ነፍስህና* በሙሉ ኃይልህ ውደድ። 6 እኔ ዛሬ የማዝህን እነዚህን ትእዛዛት በልብህ ያዝ፤ 7 በልጆችህም ውስጥ ቅረጻቸው፤* በቤትህ ስትቀመጥ፣ በመንገድ ላይ ስትሄድ፣ ስትተኛና ስትነሳ ስለ እነሱ ተናገር።

የቃላት መፍቻውን ተመልከት።
ወይም “ለልጆችህ ደጋግመህ ንገራቸው፤ በልጆችህ ላይ አትማቸው።”


^ አን.9 (መዝ. 127:3) እነሆ፣ ልጆች* ከይሖዋ የተገኙ ውርሻ ናቸው፤ የማህፀንም ፍሬ ከእሱ የሚገኝ ስጦታ ነው።

ቃል በቃል “ወንዶች ልጆች።”


^ አን.9 (ሉቃስ 18:15-17) ሰዎችም ኢየሱስ እጁን እንዲጭንባቸው ሕፃናትን ወደ እሱ ያመጡ ጀመር፤ ደቀ መዛሙርቱ ግን ይህን ሲያዩ ገሠጿቸው። 16 ይሁን እንጂ ኢየሱስ ሕፃናቱን ወደ ራሱ ጠርቶ እንዲህ አለ፦ “ልጆቹ ወደ እኔ ይምጡ፤ አትከልክሏቸው፤ የአምላክ መንግሥት እንደነዚህ ላሉት ነውና። 17 እውነት እላችኋለሁ፣ የአምላክን መንግሥት እንደ አንድ ትንሽ ልጅ ሆኖ የማይቀበል ሁሉ ፈጽሞ ወደዚህ መንግሥት አይገባም።”



^ አን.10 (ሮም 5:12) ስለሆነም በአንድ ሰው አማካኝነት ኃጢአት ወደ ዓለም ገባ፤ በኃጢአትም ምክንያት ሞት መጣ፤ ሁሉም ኃጢአት ስለሠሩም ሞት ለሰው ሁሉ ተዳረሰ።



^ አን.10 (ዮሐ. 3:16) “አምላክ ዓለምን እጅግ ከመውደዱ የተነሳ በልጁ የሚያምን* ሁሉ የዘላለም ሕይወት እንዲኖረው እንጂ እንዳይጠፋ ሲል አንድያ ልጁን ሰጥቷል።

ወይም “በልጁ እንደሚያምን በተግባር የሚያሳይ።”


^ አን.10 (ሮም 5:19) ምክንያቱም በአንዱ ሰው አለመታዘዝ ብዙዎች ኃጢአተኞች እንደሆኑ ሁሉ በአንዱ ሰው መታዘዝም ብዙዎች ጻድቃን ይሆናሉ።



^ አን.10 (ሮም 8:15-17) ዳግመኛ ለፍርሃት የሚዳርጋችሁን የባርነት መንፈስ አልተቀበላችሁም፤ ከዚህ ይልቅ አምላክ ልጆቹ አድርጎ እንዲወስዳችሁ የሚያስችል መንፈስ አግኝታችኋል፤ ይህም መንፈስ “አባ፣* አባት!” ብለን እንድንጣራ ይገፋፋናል። 16 የአምላክ ልጆች መሆናችንን ይህ መንፈስ ራሱ ከመንፈሳችን ጋር ሆኖ ይመሠክራል። 17 እንግዲህ ልጆች ከሆን ወራሾች ነን፤ ይኸውም ከአምላክ ውርሻ እንቀበላለን፤ ይሁንና የምንወርሰው ከክርስቶስ ጋር ነው፤ አሁን አብረነው መከራ ከተቀበልን፣ በኋላ ደግሞ አብረነው ክብር እንጎናጸፋለን።

“አባት ሆይ!” የሚል ትርጉም ያለው የዕብራይስጥ ወይም የአረማይክ ቃል ነው።


^ አን.10 (ራእይ 14:1) ከዚያም አየሁ፤ እነሆ፣ በጉ በጽዮን ተራራ ላይ ቆሟል፤ ከእሱም ጋር የእሱ ስምና የአባቱ ስም በግንባራቸው ላይ የተጻፈባቸው 144,000 ነበሩ።



^ አን.11 (መዝ. 25:14) ከይሖዋ ጋር የጠበቀ ወዳጅነት የሚኖራቸው እሱን የሚፈሩ ሰዎች ናቸው፤ ቃል ኪዳኑንም ያሳውቃቸዋል።



^ አን.11 (ሮም 8:20, 21) ፍጥረት ለከንቱነት ተገዝቷልና፤ የተገዛው ግን በገዛ ፈቃዱ ሳይሆን በተስፋ እንዲገዛ ባደረገው በእሱ አማካኝነት ነው፤ 21 ተስፋውም ፍጥረት ራሱ ደግሞ ከመበስበስ ባርነት ነፃ ወጥቶ የአምላክ ልጆች የሚያገኙት ዓይነት ክብራማ ነፃነት ማግኘት ነው።



^ አን.11 (ማቴ. 6:9) “እንግዲያው እናንተ በዚህ መንገድ ጸልዩ፦ “‘በሰማያት የምትኖር አባታችን ሆይ፣ ስምህ ይቀደስ።*

ወይም “የተቀደሰ ይሁን፤ ብሩክ ይሁን።”


^ አን.12 (ራእይ 7:9) ከዚህ በኋላ አየሁ፤ እነሆም፣ ከሁሉም ብሔራት፣ ነገዶች፣ ሕዝቦችና ቋንቋዎች የተውጣጡ አንድም ሰው ሊቆጥራቸው የማይችል እጅግ ብዙ ሕዝብ ነጭ ልብስ ለብሰው በዙፋኑና በበጉ ፊት ቆመው ነበር፤ የዘንባባ ዝንጣፊዎችንም በእጆቻቸው ይዘው ነበር።



^ (ማር. 12:30) አንተም አምላክህን ይሖዋን* በሙሉ ልብህ፣ በሙሉ ነፍስህ፣* በሙሉ አእምሮህና በሙሉ ኃይልህ ውደድ።’

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።


^ አን.13 (ማር. 12:30) አንተም አምላክህን ይሖዋን* በሙሉ ልብህ፣ በሙሉ ነፍስህ፣* በሙሉ አእምሮህና በሙሉ ኃይልህ ውደድ።’

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።


^ አን.13 (1 ዮሐ. 5:3) አምላክን መውደድ ማለት ትእዛዛቱን መጠበቅ ማለት ነውና፤ ትእዛዛቱ ደግሞ ከባድ አይደሉም፤



^ አን.13 (ማቴ. 28:19) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣



^ አን.13 (ዮሐ. 13:35) እርስ በርሳችሁ ፍቅር ቢኖራችሁ ሰዎች ሁሉ ደቀ መዛሙርቴ እንደሆናችሁ በዚህ ያውቃሉ።”



^ አን.13 (መዝ. 15:1, 2) ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።

ወይም “በንጹሕ አቋም።”


^ (ማቴ. 9:36-38) ሕዝቡንም ባየ ጊዜ እረኛ እንደሌላቸው በጎች ተገፈውና ተጥለው ስለነበር እጅግ አዘነላቸው። 37 ከዚያም ደቀ መዛሙርቱን እንዲህ አላቸው፦ “አዎ፣ አዝመራው ብዙ ነው፤ ሠራተኞቹ ግን ጥቂት ናቸው። 38 ስለዚህ የመከሩ ሥራ ኃላፊ ወደ መከሩ፣ ሠራተኞች እንዲልክ ለምኑት።”



^ (ሮም 12:10) በወንድማማች ፍቅር እርስ በርሳችሁ ከልብ ተዋደዱ። አንዳችሁ ሌላውን ለማክበር ቀዳሚ ሁኑ።*

ወይም “ተነሳሽነት ይኑራችሁ።”


^ አን.14 (1 ዮሐ. 4:8) ፍቅር የማያሳይ አምላክን አያውቅም፤ ምክንያቱም አምላክ ፍቅር ነው።



^ አን.14 (1 ዮሐ. 4:9, 10) የአምላክ ፍቅር ከእኛ ሁኔታ ጋር በተያያዘ በዚህ መንገድ ተገልጧል፤ እኛ በእሱ አማካኝነት ሕይወት ማግኘት እንድንችል አምላክ አንድያ ልጁን ወደ ዓለም ልኮታል። 10 ይህ ፍቅር የተገለጠው በዚህ መንገድ ነው፦ እኛ አምላክን ስለወደድነው ሳይሆን እሱ ስለወደደንና ለኃጢአታችን የማስተሰረያ መሥዋዕት* እንዲሆን ልጁን ስለላከ ነው።

ወይም “የእርቅ መሥዋዕት።”


^ አን.14 (ኤፌ. 5:1) ስለዚህ የተወደዳችሁ ልጆቹ በመሆን አምላክን የምትመስሉ ሁኑ፤



^ አን.14 (ማቴ. 9:36-38) ሕዝቡንም ባየ ጊዜ እረኛ እንደሌላቸው በጎች ተገፈውና ተጥለው ስለነበር እጅግ አዘነላቸው። 37 ከዚያም ደቀ መዛሙርቱን እንዲህ አላቸው፦ “አዎ፣ አዝመራው ብዙ ነው፤ ሠራተኞቹ ግን ጥቂት ናቸው። 38 ስለዚህ የመከሩ ሥራ ኃላፊ ወደ መከሩ፣ ሠራተኞች እንዲልክ ለምኑት።”



^ አን.14 (1 ዮሐ. 4:20, 21) ማንም “አምላክን እወደዋለሁ” እያለ ወንድሙን የሚጠላ ከሆነ ይህ ሰው ውሸታም ነው። ያየውን ወንድሙን የማይወድ ያላየውን አምላክ ሊወድ አይችልምና። 21 እሱም “አምላክን የሚወድ ሁሉ ወንድሙንም መውደድ ይገባዋል” የሚለውን ይህን ትእዛዝ ሰጥቶናል።



^ አን.14 (ሮም 12:10) በወንድማማች ፍቅር እርስ በርሳችሁ ከልብ ተዋደዱ። አንዳችሁ ሌላውን ለማክበር ቀዳሚ ሁኑ።*

ወይም “ተነሳሽነት ይኑራችሁ።”


^ አን.14 (ፊልጵ. 2:3) ሌሎች ከእናንተ እንደሚበልጡ በትሕትና አስቡ እንጂ በጠበኝነት መንፈስ ወይም በትምክህተኝነት ምንም ነገር አታድርጉ፤



^ አን.15 (ሉቃስ 6:32-36) “የሚወዷችሁን ብቻ ብትወዱ ምን የሚያስመሰግን ነገር አለው? ኃጢአተኞችም እንኳ የሚወዷቸውን ይወዳሉና። 33 መልካም ለሚያደርጉላችሁ መልካም ብታደርጉስ ምን ዋጋ አለው? ኃጢአተኞችም እንኳ እንዲሁ ያደርጋሉ። 34 እንዲሁም ይመልስልኛል ብላችሁ ለምታስቡት ሰው ብታበድሩ* ምን ፋይዳ አለው? ኃጢአተኞችም እንኳ የሰጡትን ያህል መልሰው ለመቀበል ለኃጢአተኞች ያበድራሉ። 35 ከዚህ ይልቅ ጠላቶቻችሁን ውደዱ፤ መልካም አድርጉ፤ ደግሞም በምላሹ ምንም ሳትጠብቁ አበድሩ፤ ሽልማታችሁም ታላቅ ይሆናል፤ ደግሞም የልዑሉ አምላክ ልጆች ትሆናላችሁ፤ እሱ ለማያመሰግኑና ለክፉዎች ደግ ነውና። 36 አባታችሁ መሐሪ እንደሆነ ሁሉ እናንተም መሐሪዎች ሁኑ።

ያለወለድ ማበደርን ያመለክታል።


^ አን.16 (1 ተሰ. 4:3-8) የአምላክ ፈቃድ እንድትቀደሱና ከፆታ ብልግና* እንድትርቁ ነው። 4 ከእናንተ እያንዳንዱ የገዛ ራሱን አካል* በመቆጣጠር እንዴት በቅድስናና በክብር መያዝ እንዳለበት ሊያውቅ ይገባል። 5 ይህም አምላክን እንደማያውቁት አሕዛብ ስግብግብነት በሚንጸባረቅበት ልቅ የፍትወት ስሜት አይሁን። 6 ማንም ሰው በዚህ ጉዳይ ከገደቡ ማለፍና ወንድሙን መጠቀሚያ ማድረግ አይኖርበትም፤ ምክንያቱም አስቀድመን እንደነገርናችሁና በጥብቅ እንዳስጠነቀቅናችሁ ይሖዋ* በእነዚህ ነገሮች ሁሉ የተነሳ የቅጣት እርምጃ ይወስዳል። 7 አምላክ የጠራን ለቅድስና ነው እንጂ ለርኩሰት አይደለም። 8 እንግዲህ ለዚህ ንቀት የሚያሳይ ሰው የሚንቀው ሰውን ሳይሆን ቅዱስ መንፈሱን የሚሰጣችሁን አምላክ ነው።

ግሪክኛ፣ ፖርኒያ። የቃላት መፍቻውን ተመልከት።
ቃል በቃል “ዕቃ።”
ከተጨማሪው መረጃ ላይ ሀ5ን ተመልከት።


^ አን.17 (መዝ. 55:22) ሸክምህን በይሖዋ ላይ ጣል፤ እሱም ይደግፍሃል። ጻድቁ እንዲወድቅ* ፈጽሞ አይፈቅድም።

ወይም “እንዲንገዳገድ፤ እንዲውተረተር።”


^ አን.17 (ማቴ. 6:33) “እንግዲያው ከሁሉ አስቀድማችሁ የአምላክን መንግሥትና ጽድቅ ፈልጉ፤* እነዚህም ነገሮች ሁሉ ይሰጧችኋል።

ወይም “መፈለጋችሁን ቀጥሉ።”


^ አን.17 (ፊልጵ. 4:6, 7) ስለ ምንም ነገር አትጨነቁ፤ ከዚህ ይልቅ ስለ ሁሉም ነገር በጸሎትና በምልጃ ከምስጋና ጋር ልመናችሁን ለአምላክ አቅርቡ፤ 7 ከመረዳት ችሎታ ሁሉ በላይ የሆነው የአምላክ ሰላም በክርስቶስ ኢየሱስ አማካኝነት ልባችሁንና አእምሯችሁን* ይጠብቃል።

ወይም “ሐሳባችሁን።”


^ አን.17 (ማር. 10:17-22) ከዚያ ወጥቶ በመሄድ ላይ ሳለ አንድ ሰው እየሮጠ መጣ፤ በፊቱም በጉልበቱ ተንበርክኮ “ጥሩ መምህር ሆይ፣ የዘላለም ሕይወት ለመውረስ ምን ማድረግ ይኖርብኛል?” ሲል ጠየቀው። 18 ኢየሱስም እንዲህ አለው፦ “ለምን ጥሩ ብለህ ትጠራኛለህ? ከአንዱ ከአምላክ በቀር ጥሩ የለም። 19 ‘አትግደል፣ አታመንዝር፣ አትስረቅ፣ በሐሰት አትመሥክር፣ አታታል፣ አባትህንና እናትህን አክብር’ የሚሉትን ትእዛዛት ታውቃለህ።” 20 ሰውየውም “መምህር፣ እነዚህን ሁሉ ከልጅነቴ ጀምሮ ስጠብቅ ኖሬአለሁ” አለው። 21 ኢየሱስም ተመለከተውና ወደደው፤ ከዚያም “አንድ ነገር ይጎድልሃል፤ ሂድና ያለህን ነገር ሁሉ ሸጠህ ገንዘቡን ለድሆች ስጥ፤ በሰማይም ውድ ሀብት ታገኛለህ፤ ደግሞም መጥተህ ተከታዬ ሁን” አለው። 22 ሰውየው ግን ይህን ሲሰማ አዘነ፤ ብዙ ንብረት ስለነበረውም እያዘነ ሄደ።



^ አን.18 (ሉቃስ 23:42, 43) ቀጥሎም “ኢየሱስ ሆይ፣ ወደ መንግሥትህ ስትመጣ አስበኝ” አለው። 43 እሱም “እውነት እልሃለሁ ዛሬ፣ ከእኔ ጋር በገነት ትሆናለህ” አለው።



^ አን.18 (መዝ. 8:5) ከመላእክት* በጥቂቱ አሳነስከው፤ የክብርና የግርማ ዘውድም ደፋህለት።

ወይም “እንደ አምላክ ካሉት።”

ይሖዋን በትዕግሥት ለመጠበቅ ፈቃደኛ ነህ?


“በትዕግሥት እጠብቃለሁ።”—ሚክ. 7:7

መዝሙር 128 እስከ መጨረሻው መጽናት

ማስተዋወቂያ*




1-2. በዚህ ርዕስ ውስጥ ምን እንመረምራለን?

በጣም የሚያስፈልግህ ዕቃ ተልኮልህ ዕቃው ባሰብከው ጊዜ ባይደርስ ምን ይሰማሃል? ታዝናለህ? ምሳሌ 13:12 “የዘገየ ተስፋ ልብን ያሳምማል” ይላል፤ አንተም እንዲህ ሊሰማህ ይችላል። ሆኖም ዕቃው በጠበቅከው ጊዜ ያልደረሰበት አጥጋቢ ምክንያት እንዳለ ብታውቅስ? ሁኔታው እንዲህ ከሆነ በትዕግሥት ለመጠበቅ ፈቃደኛ እንደምትሆን ግልጽ ነው።

2 “በትዕግሥት የመጠበቅ ዝንባሌ” ለማዳበርና ይህን ዝንባሌ ይዘን ለመቀጠል የሚረዱንን የመጽሐፍ ቅዱስ መሠረታዊ ሥርዓቶች በዚህ ርዕስ ውስጥ እንመለከታለን። (ሚክ. 7:7 ግርጌ) ከዚያም ይሖዋ እርምጃ እስኪወስድ ድረስ በትዕግሥት መጠበቅ ያለብን በየትኞቹ ሁለት ሁኔታዎች ውስጥ እንደሆነ እናያለን። በመጨረሻም ይሖዋን በትዕግሥት ለመጠበቅ ፈቃደኛ የሆኑ ሰዎች የሚያገኟቸውን በረከቶች እንመለከታለን።






ትዕግሥት የሚያስተምሩን የመጽሐፍ ቅዱስ መሠረታዊ ሥርዓቶች


 3. ምሳሌ 13:11 ምን ያስተምረናል?

3 የትዕግሥትን አስፈላጊነት የሚያጎላ አንድ ምሳሌ በምሳሌ 13:11 ላይ እናገኛለን። እንዲህ ይላል፦ “በፍጥነት የተገኘ ሀብት ይመናመናል፤ ጥቂት በጥቂት የሚያጠራቅም ሰው ግን ሀብቱ ይጨምራል።” ከዚህ ጥቅስ ምን እንማራለን? ቀስ በቀስ ነገሮችን በትዕግሥት ማከናወን የጥበብ እርምጃ ነው።

 4. በምሳሌ 4:18 ላይ ያለው መሠረታዊ ሥርዓት ምን ያስተምረናል?

4 ምሳሌ 4:18 እንዲህ ይላል፦ “የጻድቃን መንገድ . . . ፍንትው ብሎ እንደሚወጣ የማለዳ ብርሃን ነው፤ እንደ ቀትር ብርሃን ቦግ ብሎ እስኪበራም ድረስ እየደመቀ ይሄዳል።” ይህ ሐሳብ ይሖዋ ዓላማውን ለሕዝቡ የሚገልጸው ቀስ በቀስ እንደሆነ የሚያሳይ ነው። ይሁንና ጥቅሱን አንድ ክርስቲያን በሕይወቱ ውስጥ መንፈሳዊ እድገት የሚያደርግበትን መንገድ ለመግለጽም ልንጠቀምበት እንችላለን። መንፈሳዊ እድገት ጊዜ የሚወስድ ነገር ስለሆነ ልናጣድፈው አንችልም። ከአምላክ ቃልና ከድርጅቱ የምናገኘውን ምክር በትጋት የምናጠናና በሥራ ላይ የምናውል ከሆነ ቀስ በቀስ የክርስቶስ ዓይነት ባሕርይ ማዳበር እንችላለን። ስለ አምላክ ያለን እውቀትም እያደገ ይሄዳል። ኢየሱስ ይህን ለማብራራት የተጠቀመበትን ምሳሌ እንመልከት።



[image: ምስሎች፦ አንድ የመጽሐፍ ቅዱስ ጥናት እድገት የሚያደርግበት መንገድ፣ አንድ ተክል ቀስ በቀስ እድገት ከሚያደርግበት መንገድ ጋር ሲወዳደር። 1. አንድ ገበሬ ዘር ይዘራል፤ አንድ ወንድም የጽሑፍ ጋሪ አጠገብ ሆኖ ሲመሠክር አንድ ሰው ያዳምጠዋል። 2. ዘሩ ይበቅላል፤ ሰውየው መጽሐፍ ቅዱስን ያጠናል፤ ሆኖም አሁንም ቤቱ ውስጥ የገና ዛፍ አለ። 3. ተክሉ እያደገ ይሄዳል፤ ሰውየው በጉባኤ ስብሰባ ላይ አንድን ወንድም ሰላም ሲል። 4. ዘሩ ፍሬ ያፈራል፤ ሰውየው ይጠመቃል።]

አንድ ተክል እድገት የሚያደርገው ቀስ በቀስ እንደሆነ ሁሉ የመንግሥቱን መልእክት ሰምቶ የሚቀበል ሰውም መንፈሳዊ እድገት የሚያደርገው ቀስ በቀስ ነው (አንቀጽ 5⁠ን ተመልከት)





 5. ኢየሱስ አንድ ሰው እድገት የሚያደርገው ቀስ በቀስ እንደሆነ ለማሳየት ምን ምሳሌ ተጠቅሟል?

5 ኢየሱስ የምንሰብከው የመንግሥቱ መልእክት ከትንሽ ዘር ጋር እንደሚመሳሰልና ቅን በሆኑ ሰዎች ልብ ውስጥ ቀስ በቀስ እንደሚያድግ የሚያሳይ ምሳሌ ተናግሮ ነበር። ኢየሱስ እንዲህ ብሏል፦ “[ዘሪው] እንዴት እንደሆነም ሳያውቅ ዘሩ ይበቅልና ያድጋል። መሬቱም ራሱ ቀስ በቀስ ፍሬ ያፈራል፤ በመጀመሪያ ቡቃያውን፣ ከዚያም ዛላውን በመጨረሻም በዛላው ላይ የጎመራ ፍሬ ይሰጣል።” (ማር. 4:27, 28) ኢየሱስ ምን ማለቱ ነበር? ኢየሱስ አንድ ተክል የሚያድገው ቀስ በቀስ እንደሆነ ሁሉ የመንግሥቱን መልእክት የሚቀበል ሰውም በመንፈሳዊ የሚያድገው ቀስ በቀስ እንደሆነ መግለጹ ነበር። ለምሳሌ ቅን ልብ ያላቸው የመጽሐፍ ቅዱስ ጥናቶቻችን ወደ ይሖዋ በቀረቡ መጠን በሕይወታቸው ውስጥ ብዙ መልካም ለውጦች ሲያደርጉ እንመለከታለን። (ኤፌ. 4:22-24) ያንን ትንሽ ዘር የሚያሳድገው ግን ይሖዋ እንደሆነ መዘንጋት አይኖርብንም።—1 ቆሮ. 3:7

6-7. ይሖዋ ምድርን ከፈጠረበት መንገድ ምን እንማራለን?

6 ይሖዋ ማንኛውንም ነገር የሚያከናውነው ሳይጣደፍ በቂ ጊዜ ወስዶ ነው። እንዲህ የሚያደርገው ለስሙ ክብር እንዲሁም ለሌሎች ጥቅም ሲል ነው። ለምሳሌ ይሖዋ ምድርን ለሰው ልጆች መኖሪያ እንድትሆን ቀስ በቀስ ያዘጋጃት እንዴት እንደሆነ እንመልከት።

7 መጽሐፍ ቅዱስ ይሖዋ ምድርን ስለፈጠረበት መንገድ ሲናገር ‘መለኪያዎቿን እንደወሰነ፣’ ‘ምሰሶዎቿን እንደተከለ’ እንዲሁም ‘የማዕዘኗን ድንጋይ እንዳኖረ’ ይገልጻል። (ኢዮብ 38:5, 6) ይሖዋ የሠራውን ሥራ መለስ ብሎ ለማየትም ጊዜ ወስዷል። (ዘፍ. 1:10, 12) መላእክት የይሖዋ የፍጥረት ሥራ ቀስ በቀስ መልክ እየያዘ ሲሄድ ሲያዩ ምን ተሰምቷቸው እንደሚሆን መገመት ትችላለህ? በጣም ተደንቀው መሆን አለበት! እንዲያውም ‘በደስታ እንደጮኹ’ ተገልጿል። (ኢዮብ 38:7) ከዚህ ምን እንማራለን? ይሖዋ የፍጥረት ሥራውን ለማከናወን ብዙ ሺህ ዓመታት ወስዶበታል፤ ደግሞም በጥንቃቄ የፈጠረውን ሁሉ ከተመለከተ በኋላ “እጅግ መልካም” እንደሆነ ተናግሯል።—ዘፍ. 1:31

 8. ከዚህ ቀጥሎ ምን እንመለከታለን?

8 ከላይ በተጠቀሱት ምሳሌዎች ላይ እንደተመለከትነው የትዕግሥትን አስፈላጊነት የሚያጎሉ በርካታ መሠረታዊ ሥርዓቶችን በአምላክ ቃል ውስጥ ማግኘት እንችላለን። ይሖዋን በትዕግሥት ለመጠበቅ ፈቃደኛ መሆን ያለብን በየትኞቹ ሁለት ሁኔታዎች ውስጥ እንደሆነ ከዚህ ቀጥሎ እንመለከታለን።






ይሖዋን በትዕግሥት መጠበቅ የሚያስፈልገን መቼ ነው?


 9. ይሖዋን በትዕግሥት መጠበቅ የሚያስፈልገን መቼ ሊሆን ይችላል?

9 ጸሎታችን መልስ እስኪያገኝ ድረስ በትዕግሥት መጠበቅ ሊያስፈልገን ይችላል። አንድን ፈተና ለመቋቋም ወይም አንድን ድክመት ለማሸነፍ ኃይል እንዲሰጠን ወደ ይሖዋ ከጸለይን በኋላ የምንፈልገው መፍትሔ እንደዘገየብን ሊሰማን ይችላል። ይሁንና ይሖዋ አንዳንድ ጊዜ ጸሎታችንን ቶሎ የማይመልስልን ለምንድን ነው?

10. ከጸሎት ጋር በተያያዘ ታጋሾች መሆን የሚያስፈልገን ለምንድን ነው?

10 ይሖዋ ጸሎታችንን በትኩረት ያዳምጣል። (መዝ. 65:2) የምናቀርበውን ከልብ የመነጨ ጸሎት በእሱ ላይ እምነት እንዳለን የሚያሳይ ማስረጃ አድርጎ ይመለከተዋል። (ዕብ. 11:6) ይሖዋ ከጸሎታችን ጋር የሚስማማ እርምጃ ለመውሰድና ፈቃዱን ለማድረግ ያለንን ቁርጠኝነትም ማየት ይፈልጋል። (1 ዮሐ. 3:22) ስለዚህ አንድን መጥፎ ልማድ ወይም ድክመት ለማሸነፍ እንዲረዳን ይሖዋን ከጠየቅነው በኋላ ታጋሽ መሆንና ከጸሎታችን ጋር የሚስማማ እርምጃ መውሰድ ሊኖርብን ይችላል። ኢየሱስ አንዳንዶቹ ጸሎቶቻችን ወዲያውኑ ምላሽ ላያገኙ እንደሚችሉ ጠቁሟል። እንዲህ ብሏል፦ “ደጋግማችሁ ለምኑ፣ ይሰጣችኋል፤ ሳታቋርጡ ፈልጉ፣ ታገኛላችሁ፤ ደጋግማችሁ አንኳኩ፣ ይከፈትላችኋል። የሚለምን ሁሉ ይሰጠዋልና፤ የሚፈልግ ሁሉ ያገኛል፤ ለሚያንኳኳም ሁሉ ይከፈትለታል።” (ማቴ. 7:7, 8) ይህን ምክር በመከተል ‘በጽናት ከጸለይን’ የሰማዩ አባታችን እንደሚሰማንና ጸሎታችንን እንደሚመልስልን እርግጠኞች መሆን እንችላለን።—ቆላ. 4:2



[image: ]

ይሖዋን በትዕግሥት በምንጠብቅበት ወቅት ሁልጊዜ ወደ እሱ በእምነት እንጸልያለን (አንቀጽ 11⁠ን ተመልከት)*





11. የጸሎታችን መልስ እንደዘገየ ከተሰማን ዕብራውያን 4:16 የሚረዳን እንዴት ነው?

11 የጸሎታችን መልስ የዘገየ ሆኖ ቢሰማንም እንኳ ይሖዋ ልክ “በሚያስፈልገን ጊዜ” ጸሎታችንን እንደሚመልስልን ቃል ገብቶልናል። (ዕብራውያን 4:16⁠ን አንብብ።) አንድ ነገር እኛ በጠበቅነው ጊዜ ሳይፈጸም ቢቀር ይሖዋን ፈጽሞ መውቀስ የሌለብን ለዚህ ነው። ለምሳሌ ያህል ብዙዎች የአምላክ መንግሥት መጥቶ ይህን ሥርዓት እንዲያጠፋ ለዓመታት ሲጸልዩ ቆይተዋል። ኢየሱስም ቢሆን ስለዚህ ጉዳይ መጸለይ እንዳለብን አስተምሯል። (ማቴ. 6:10) ሆኖም አንድ ሰው መጨረሻው ሰዎች በጠበቁት ጊዜ ባለመምጣቱ የተነሳ በአምላክ ላይ ያለው እምነት እንዲዳከም ቢፈቅድ ይህ ምንኛ ሞኝነት ይሆናል! (ዕን. 2:3፤ ማቴ. 24:44) ይሖዋን በትዕግሥት መጠበቃችንና ወደ እሱ በእምነት መጸለያችን የጥበብ እርምጃ ነው። መጨረሻው ልክ በትክክለኛው ጊዜ ይመጣል፤ ምክንያቱም ይሖዋ ‘ቀኑንና ሰዓቱን’ አስቀድሞ ወስኗል። ያ ቀን ሲመጣ፣ ይሖዋ የመረጠው ጊዜ ከሁሉ የተሻለ እንደሆነ ይረጋገጣል።—ማቴ. 24:36፤ 2 ጴጥ. 3:15

ከዮሴፍ ስለ ትዕግሥት ምን እንማራለን? (ከአንቀጽ 12-14⁠ን ተመልከት)





12. በትዕግሥት መጠበቅ ከባድ እንዲሆንብን የሚያደርጉት ሁኔታዎች የትኞቹ ናቸው?

12 ፍትሕ የጎደለው ድርጊት ቢፈጸም ነገሩ እስኪስተካከል ድረስ በትዕግሥት መጠበቅ ሊኖርብን ይችላል። በምንኖርበት ዓለም ውስጥ ሰዎች በፆታቸው፣ በዘራቸው፣ በብሔራቸው ወይም በዜግነታቸው የተነሳ ግፍ ይፈጸምባቸዋል። ሌሎች ደግሞ የአካል ጉዳተኛ ወይም የአእምሮ ሕመምተኛ በመሆናቸው የተነሳ የፍትሕ መጓደል ይደርስባቸዋል። ብዙ የይሖዋ ምሥክሮች በመጽሐፍ ቅዱስ ላይ በተመሠረተው እምነታቸው የተነሳ ከባድ ግፍ ተፈጽሞባቸዋል። እንዲህ ያለ ሁኔታ ሲያጋጥመን ኢየሱስ የተናገረውን ሐሳብ ማስታወስ ይኖርብናል። ኢየሱስ “እስከ መጨረሻው የጸና . . . ይድናል” ብሏል። (ማቴ. 24:13) በሌላ በኩል ደግሞ በጉባኤ ውስጥ ያለ አንድ ሰው ከባድ ኃጢአት እንደፈጸመ ብታውቅስ? ሽማግሌዎች ስለ ጉዳዩ ከሰሙ በኋላ ጉዳዩን ለእነሱ ትተወዋለህ? ጉዳዩን በይሖዋ መንገድ እንደሚይዙት በመተማመን በትዕግሥት ትጠብቃለህ? እንዲህ ባለ ሁኔታ ውስጥ ሽማግሌዎች ምን ነገሮችን ያከናውናሉ?

13. የፍርድ ጉዳዮችን በይሖዋ መንገድ መያዝ የትኞቹን ነገሮች ይጨምራል?

13 ሽማግሌዎች በጉባኤው ውስጥ ከባድ ኃጢአት እንደተፈጸመ ሲያውቁ ‘ከሰማይ የሆነውን ጥበብ’ ለማግኘት ወደ ይሖዋ ይጸልያሉ፤ ይህም ጉዳዩን ከይሖዋ አመለካከት አንጻር ለማየት ይረዳቸዋል። (ያዕ. 3:17) ዓላማቸው፣ የሚቻል ከሆነ ኃጢአት የፈጸመው ግለሰብ ‘ከስህተት ጎዳናው እንዲመለስ’ መርዳት ነው። (ያዕ. 5:19, 20) በተጨማሪም ጉባኤውን ለመጠበቅና በተፈጸመው ድርጊት የተጎዱትን ወንድሞችና እህቶች ለማጽናናት አቅማቸው የፈቀደውን ሁሉ ማድረግ ይፈልጋሉ። (2 ቆሮ. 1:3, 4) ሽማግሌዎች አንድ ሰው ከባድ ኃጢአት እንደፈጸመ ሲሰሙ በመጀመሪያ ስለ ጉዳዩ የተሟላ መረጃ ለማግኘት ጥረት ያደርጋሉ፤ ይህ ደግሞ ጊዜ ሊወስድ ይችላል። ከዚያም ኃጢአት ለፈጸመው ግለሰብ በቅዱሳን መጻሕፍት ላይ ተመሥርተው ምክር ይሰጣሉ፤ እንዲሁም “በተገቢው መጠን” እርማት ይሰጡታል። (ኤር. 30:11) ሽማግሌዎች ጉዳዩን ሳያስፈልግ ባያጓትቱም ፍርድ ለማሳለፍ አይቸኩሉም። ጉዳዩ በተገቢው መንገድ ሲያዝ መላው ጉባኤ ይጠቀማል። ሆኖም ጉዳዩ በዚህ መንገድ ቢያዝም እንኳ ተበዳዩ ወገን ስሜቱ ሊጎዳ ይችላል። አንተም እንዲህ የሚሰማህ ከሆነ ሥቃዩን ለማቅለል ምን ማድረግ ትችላለህ?

14. አንድ የእምነት ባልንጀራህ ከባድ በደል አድርሶብህ ከሆነ ሁኔታውን ለመቋቋም የትኛው የመጽሐፍ ቅዱስ ምሳሌ ሊረዳህ ይችላል?

14 አንድ ሰው ምናልባትም የእምነት ባልንጀራህ ከባድ በደል ፈጽሞብህ ያውቃል? ይሖዋ ነገሮችን እስኪያስተካክል ድረስ በትዕግሥት መጠበቅ የምትችለው እንዴት እንደሆነ የሚያሳዩ ግሩም ምሳሌዎችን በአምላክ ቃል ውስጥ ማግኘት ትችላለህ። ለምሳሌ ያህል፣ ዮሴፍ የገዛ ወንድሞቹ ግፍ ቢፈጽሙበትም እንኳ የእነሱ ድርጊት በምሬት እንዲዋጥ አላደረገውም። ከዚህ ይልቅ ትኩረት ያደረገው ለይሖዋ በሚያቀርበው አገልግሎት ላይ ነበር፤ ዮሴፍ በትዕግሥት በመጽናቱ ይሖዋ አትረፍርፎ ባርኮታል። (ዘፍ. 39:21) ከጊዜ በኋላ ዮሴፍ ግፍ የፈጸሙበትን ሰዎች ይቅር ማለት እንዲሁም የይሖዋ በረከት እንዳልተለየው ማየት ችሏል። (ዘፍ. 45:5) እንደ ዮሴፍ ሁሉ እኛም ወደ ይሖዋ ስንቀርብና ነገሮችን ለእሱ ስንተው እንጽናናለን።—መዝ. 7:17፤ 73:28

15. አንዲት እህታችን የደረሰባትን በደል በትዕግሥት ለማለፍ የረዳት ምንድን ነው?

15 እርግጥ ነው፣ ዮሴፍ እንደደረሰበት ያለ ከባድ ግፍ ላይደርስብን ይችላል፤ ሆኖም ሰዎች መጥፎ ነገር ሲያደርጉብን ስሜታችን መጎዳቱ አይቀርም። የይሖዋ ምሥክር ያልሆኑ ሰዎችን ጨምሮ ከሰዎች ጋር ባለን ግንኙነት ችግር ሲያጋጥመን የመጽሐፍ ቅዱስን መሠረታዊ ሥርዓቶች በሥራ ላይ ማዋላችን ይጠቅመናል። (ፊልጵ. 2:3, 4) አንድ ተሞክሮ እንመልከት። አንዲት እህት የሥራ ባልደረባዋ ስለ እሷ የሐሰት ወሬ እያሰራጨች እንደሆነ ስትሰማ ስሜቷ በጥልቅ ተጎድቶ ነበር። ሆኖም እህታችን በችኮላ መልስ ከመስጠት ይልቅ ጊዜ ወስዳ በኢየሱስ ምሳሌ ላይ አሰላሰለች። ኢየሱስ፣ ሲሰድቡት መልሶ አልተሳደበም። (1 ጴጥ. 2:21, 23) ይህን በአእምሮዋ በመያዝ ጉዳዩን ለመተው ወሰነች። ከጊዜ በኋላ እህታችን የሥራ ባልደረባዋ በከባድ የጤና ችግር የተነሳ ከፍተኛ ውጥረት ውስጥ እንደነበረች ተረዳች። እህታችን የሥራ ባልደረባዋ ስለ እሷ መጥፎ ነገር የተናገረችው በክፋት ተነሳስታ ላይሆን እንደሚችል አሰበች። ስለዚህ እህታችን የተፈጸመባትን በደል በትዕግሥት በማለፏ በጣም ተደሰተች፤ ውስጣዊ ሰላምም አገኘች።

16. ግፍ ተፈጽሞብህ ከሆነ ምን ሊያጽናናህ ይችላል? (1 ጴጥሮስ 3:12)

16 በደረሰብህ ግፍ ወይም በሌላ ምክንያት ተጎድተህ ከሆነ “ይሖዋ ልባቸው ለተሰበረ ቅርብ” እንደሆነ አስታውስ። (መዝ. 34:18) ትዕግሥት በማሳየትህ እንዲሁም ሸክምህን በእሱ ላይ በመጣልህ ይወድሃል። (መዝ. 55:22) ይሖዋ የምድር ሁሉ ዳኛ ነው። ከእሱ እይታ የሚያመልጥ አንድም ነገር የለም። (1 ጴጥሮስ 3:12⁠ን አንብብ።) አንተስ መፍታት የማትችለው ችግር ካጋጠመህ እሱን በትዕግሥት ለመጠበቅ ፈቃደኛ ነህ?






ይሖዋን በትዕግሥት የሚጠብቁ የሚያገኟቸው ዘላለማዊ በረከቶች


17. በኢሳይያስ 30:18 ላይ ይሖዋ ምን ማረጋገጫ ሰጥቶናል?

17 በቅርቡ የሰማዩ አባታችን በመንግሥቱ አማካኝነት አትረፍርፎ ይባርከናል። ኢሳይያስ 30:18 እንዲህ ይላል፦ “ይሖዋ ሞገስ ሊያሳያችሁ በትዕግሥት ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ የሚጠባበቁ ሁሉ ደስተኞች ናቸው።” ይሖዋን የሚጠባበቁ ሁሉ አሁንም ሆነ በመጪው አዲስ ዓለም የተትረፈረፉ በረከቶች ያገኛሉ።

18. የትኞቹ በረከቶች ይጠብቁናል?

18 የአምላክ ሕዝቦች ወደ አዲሱ ዓለም ሲገቡ በዚህ ዓለም ውስጥ ከሚያጋጥሟቸው ችግሮችና አስጨናቂ ሁኔታዎች ሙሉ በሙሉ ይገላገላሉ። የፍትሕ መጓደልም ሆነ ሥቃይ አይኖርም። (ራእይ 21:4) የሚያስፈልጉንን ነገሮች ለማግኘት አንጨነቅም፤ ምክንያቱም ሁሉ ነገር ይትረፈረፋል። (መዝ. 72:16፤ ኢሳ. 54:13) ያ ጊዜ ምንኛ አስደሳች ይሆን!

19. ይሖዋ ለየትኛው ጊዜ ቀስ በቀስ እያዘጋጀን ነው?

19 ያ ጊዜ እስኪመጣ ድረስ ይሖዋ መጥፎ ልማዶቻችንን እንድናስወግድና እሱን የሚያስደስቱ ባሕርያትን እንድናዳብር በመርዳት በእሱ አገዛዝ ሥር ለሚኖረው ሕይወት እያዘጋጀን ነው። አይዟችሁ፤ ተስፋ አትቁረጡ! አስደሳች ሕይወት ይጠብቃችኋል! ብሩህ ተስፋ ስለተዘረጋልን ይሖዋ ሥራውን እስኪፈጽም ድረስ እሱን በትዕግሥት ለመጠበቅ ፈቃደኞች እንሁን!







ምን ብለህ ትመልሳለህ?


	  በትዕግሥት የመጠበቅ ዝንባሌ እንዲኖረን የሚረዱን የትኞቹ የመጽሐፍ ቅዱስ መሠረታዊ ሥርዓቶች ናቸው?



	  ትዕግሥት ማሳየት ያለብን በየትኞቹ ሁለት ሁኔታዎች ውስጥ ነው?



	  በትዕግሥት ለመጠበቅ ፈቃደኛ የሆኑ ሰዎች ምን በረከት ይጠብቃቸዋል?









መዝሙር 118 “እምነት ጨምርልን”

^ አን.5 ይሖዋን ለረጅም ጊዜ ያገለገለ አንድ ክርስቲያን “ይህ ሥርዓት ይህን ያህል ይቆያል ብዬ አላሰብኩም ነበር” ሲል ሰምተህ ታውቃለህ? ያለንበት ጊዜ በጣም አስቸጋሪ ከመሆኑ አንጻር ሁላችንም ይሖዋ ይህን ክፉ ሥርዓት የሚያጠፋበትን ጊዜ በጉጉት እንጠብቃለን። ያም ቢሆን ታጋሾች መሆን አለብን። በትዕግሥት እንድንጠብቅ የሚረዱንን የመጽሐፍ ቅዱስ መሠረታዊ ሥርዓቶች በዚህ ርዕስ ውስጥ እንመለከታለን። በተጨማሪም በየትኞቹ ሁለት ሁኔታዎች ውስጥ ይሖዋን በትዕግሥት መጠበቅ እንዳለብን እንመረምራለን። በመጨረሻም በትዕግሥት የሚጠብቁ ሰዎች የሚያገኟቸውን በረከቶች እናያለን።




^ አን.56 የሥዕሉ መግለጫ፦ አንዲት እህት ከልጅነቷ አንስቶ አዘውትራ ወደ ይሖዋ ትጸልያለች። ትንሽ ልጅ ሳለች ወላጆቿ እንዴት መጸለይ እንዳለባት አስተምረዋታል። በወጣትነቷ አቅኚ ሆና ማገልገል ጀመረች፤ ይሖዋ አገልግሎቷን እንዲባርክላት አዘውትራ ትጠይቀው ነበር። ከዓመታት በኋላ ባለቤቷ በጠና ሲታመም ይህን ፈተና ለመቋቋም የሚያስችላትን ኃይል እንዲሰጣት ወደ ይሖዋ ምልጃ ስታቀርብ ይታያል። በአሁኑ ወቅት መበለት ናት፤ የሰማዩ አባቷ ከልጅነቷ ጀምሮ ሲያደርግላት እንደነበረው አሁንም ጸሎቷን እንደሚመልስላት በመተማመን በጽናት ትጸልያለች።






^ (ሚክ. 7:7) እኔ ግን ይሖዋን በጉጉት እጠባበቃለሁ። የሚያድነኝን አምላክ በትዕግሥት እጠብቃለሁ።* አምላኬ ይሰማኛል።

ወይም “በትዕግሥት የመጠበቅ ዝንባሌ አሳያለሁ።”


^ አን.1 (ምሳሌ 13:12) የዘገየ ተስፋ ልብን ያሳምማል፤ የተሳካ ምኞት ግን የሕይወት ዛፍ ነው።



^ አን.2 (ሚክ. 7:7) እኔ ግን ይሖዋን በጉጉት እጠባበቃለሁ። የሚያድነኝን አምላክ በትዕግሥት እጠብቃለሁ።* አምላኬ ይሰማኛል።

ወይም “በትዕግሥት የመጠበቅ ዝንባሌ አሳያለሁ።”


^ (ምሳሌ 13:11) በፍጥነት የተገኘ ሀብት* ይመናመናል፤ ጥቂት በጥቂት የሚያጠራቅም* ሰው ግን ሀብቱ ይጨምራል።

ወይም “ከምንም ተነስቶ የተገኘ ሀብት።”
ቃል በቃል “በእጁ የሚሰበስብ።”


^ አን.3 (ምሳሌ 13:11) በፍጥነት የተገኘ ሀብት* ይመናመናል፤ ጥቂት በጥቂት የሚያጠራቅም* ሰው ግን ሀብቱ ይጨምራል።

ወይም “ከምንም ተነስቶ የተገኘ ሀብት።”
ቃል በቃል “በእጁ የሚሰበስብ።”


^ (ምሳሌ 4:18) የጻድቃን መንገድ ግን ፍንትው ብሎ እንደሚወጣ የማለዳ ብርሃን ነው፤ እንደ ቀትር ብርሃን ቦግ ብሎ እስኪበራም ድረስ እየደመቀ ይሄዳል።



^ አን.4 (ምሳሌ 4:18) የጻድቃን መንገድ ግን ፍንትው ብሎ እንደሚወጣ የማለዳ ብርሃን ነው፤ እንደ ቀትር ብርሃን ቦግ ብሎ እስኪበራም ድረስ እየደመቀ ይሄዳል።



^ አን.5 (ማር. 4:27, 28) ሰውየው ሌሊት ይተኛል፤ ማለዳም ይነሳል፤ እንዴት እንደሆነም ሳያውቅ ዘሩ ይበቅልና ያድጋል። 28 መሬቱም ራሱ ቀስ በቀስ ፍሬ ያፈራል፤ በመጀመሪያ ቡቃያውን፣ ከዚያም ዛላውን በመጨረሻም በዛላው ላይ የጎመራ ፍሬ ይሰጣል።



^ አን.5 (ኤፌ. 4:22-24) ከቀድሞ አኗኗራችሁ ጋር የሚስማማውንና አታላይ በሆነው ምኞቱ እየተበላሸ የሚሄደውን አሮጌውን ስብዕናችሁን* አውልቃችሁ እንድትጥሉ ተምራችኋል። 23 ደግሞም አእምሯችሁን የሚያሠራው ኃይል* እየታደሰ ይሂድ፤ 24 እንዲሁም እንደ አምላክ ፈቃድ የተፈጠረውንና ከእውነተኛ ጽድቅና ታማኝነት ጋር የሚስማማውን አዲሱን ስብዕና* መልበስ ይኖርባችኋል።

ቃል በቃል “ሰው።”
ወይም “አስተሳሰባችሁ።” ቃል በቃል “የአእምሯችሁ መንፈስ።”
ቃል በቃል “ሰው።”


^ አን.5 (1 ቆሮ. 3:7) ስለዚህ ምስጋና የሚገባው የሚያሳድገው አምላክ እንጂ የሚተክለውም ሆነ የሚያጠጣው አይደለም።



^ አን.7 (ኢዮብ 38:5, 6) የምታውቅ ከሆነ፣ መለኪያዎቿን የወሰነ፣ ወይስ መለኪያ ገመድ በላይዋ ላይ የዘረጋ ማን ነው?   6 የምድር ምሰሶዎች የተተከሉት ምን ላይ ነው? የማዕዘኗን ድንጋይ ያኖረስ ማን ነው?



^ አን.7 (ዘፍ. 1:10) አምላክ ደረቁን መሬት ‘የብስ’ ብሎ ጠራው፤ አንድ ላይ የተሰበሰቡትን ውኃዎች ግን ‘ባሕር’ ብሎ ጠራቸው። አምላክም ይህ መልካም እንደሆነ አየ።



^ አን.7 (ዘፍ. 1:12) ምድርም ሣርን፣ ዘር የሚሰጡ ተክሎችን እንዲሁም ዘር ያለው ፍሬ የሚያፈሩ ዛፎችን እንደየወገናቸው ማብቀል ጀመረች። ከዚያም አምላክ ይህ መልካም እንደሆነ አየ።



^ አን.7 (ኢዮብ 38:7) አጥቢያ ከዋክብት በአንድነት እልል ሲሉ፣ የአምላክም ልጆች ሁሉ* በደስታ ሲጮኹ አንተ የት ነበርክ?

የአምላክ ልጆች የሆኑትን መላእክት የሚያመለክት የዕብራይስጥ ፈሊጣዊ አነጋገር ነው።


^ አን.7 (ዘፍ. 1:31) ከዚያ በኋላ አምላክ የሠራውን እያንዳንዱን ነገር ተመለከተ፤ እነሆ፣ እጅግ መልካም ነበር! መሸ፣ ነጋም፤ ስድስተኛ ቀን።



^ አን.10 (መዝ. 65:2) ጸሎት ሰሚ የሆንከው አምላክ ሆይ፣ ሁሉም ዓይነት ሰው* ወደ አንተ ይመጣል።

ቃል በቃል “ሥጋ ሁሉ።”


^ አን.10 (ዕብ. 11:6) በተጨማሪም ያለእምነት አምላክን በሚገባ ደስ ማሰኘት አይቻልም፤ ወደ አምላክ የሚቀርብ ሁሉ እሱ መኖሩንና ከልብ ለሚፈልጉትም ወሮታ ከፋይ መሆኑን ማመን ይኖርበታልና።



^ አን.10 (1 ዮሐ. 3:22) እንዲሁም ትእዛዛቱን ስለምንጠብቅና በፊቱ ደስ የሚያሰኙትን ነገሮች ስለምናደርግ የምንጠይቀውን ሁሉ ከእሱ እንቀበላለን።



^ አን.10 (ማቴ. 7:7, 8) “ደጋግማችሁ ለምኑ፣ ይሰጣችኋል፤ ሳታቋርጡ ፈልጉ፣ ታገኛላችሁ፤ ደጋግማችሁ አንኳኩ፣ ይከፈትላችኋል። 8 የሚለምን ሁሉ ይሰጠዋልና፤ የሚፈልግ ሁሉ ያገኛል፤ ለሚያንኳኳም ሁሉ ይከፈትለታል።



^ አን.10 (ቆላ. 4:2) በጸሎት ረገድ ዘወትር ንቁ በመሆንና ምስጋና በማቅረብ በጽናት ጸልዩ።



^ (ዕብ. 4:16) እንግዲህ እርዳታ በሚያስፈልገን ጊዜ ምሕረትና ጸጋ እናገኝ ዘንድ ያለምንም ፍርሃት* ወደ ጸጋው ዙፋን እንቅረብ።

ወይም “የመናገር ነፃነት ተሰምቶን።”


^ አን.11 (ዕብ. 4:16) እንግዲህ እርዳታ በሚያስፈልገን ጊዜ ምሕረትና ጸጋ እናገኝ ዘንድ ያለምንም ፍርሃት* ወደ ጸጋው ዙፋን እንቅረብ።

ወይም “የመናገር ነፃነት ተሰምቶን።”


^ አን.11 (ማቴ. 6:10) መንግሥትህ ይምጣ። ፈቃድህ በሰማይ እየተፈጸመ እንዳለ ሁሉ በምድርም ላይ ይፈጸም።*

ወይም “ፈቃድህ በሰማይ እንዲሁም በምድር ይሁን።”


^ አን.11 (ዕን. 2:3) ራእዩ የተወሰነለትን ጊዜ ገና ይጠብቃልና፤ ወደ ፍጻሜውም ይቸኩላል፤ ደግሞም አይዋሽም። ቢዘገይ* እንኳ በተስፋ ጠብቀው!* ያላንዳች ጥርጥር ይፈጸማልና። ራእዩ አይዘገይም!

ወይም “የሚዘገይ ቢመስልም።”
ወይም “ቢዘገይ እንኳ በጉጉት ጠብቀው!”


^ አን.11 (ማቴ. 24:44) ስለዚህ እናንተም የሰው ልጅ ባላሰባችሁት ሰዓት ስለሚመጣ ዝግጁ ሁኑ።



^ አን.11 (ማቴ. 24:36) “ስለዚያ ቀንና ሰዓት ከአብ ብቻ በቀር የሰማይ መላእክትም ሆኑ ወልድ፣ ማንም አያውቅም።



^ አን.11 (2 ጴጥ. 3:15) በተጨማሪም የተወደደው ወንድማችን ጳውሎስ በተሰጠው ጥበብ እንደጻፈላችሁ የጌታችንን ትዕግሥት እንደ መዳን ቁጠሩት፤



^ አን.12 (ማቴ. 24:13) እስከ መጨረሻው የጸና* ግን ይድናል።

ወይም “የሚጸና።”


^ አን.13 (ያዕ. 3:17) ከሰማይ የሆነው ጥበብ ግን በመጀመሪያ ንጹሕ ነው፤ ከዚያም ሰላማዊ፣ ምክንያታዊ፣ ለመታዘዝ ዝግጁ የሆነ፣ ምሕረትና መልካም ፍሬዎች የሞሉበት እንዲሁም አድልዎና ግብዝነት የሌለበት ነው።



^ አን.13 (ያዕ. 5:19, 20) ወንድሞቼ፣ ከእናንተ መካከል አንድ ሰው ከእውነት መንገድ ስቶ ቢወጣና ሌላ ሰው ቢመልሰው፣ 20 ኃጢአተኛን ከስህተት ጎዳናው የሚመልስ ማንኛውም ሰው ኃጢአተኛውን* ከሞት እንደሚያድንና ብዙ ኃጢአትን እንደሚሸፍን እወቁ።

ወይም “የኃጢአተኛውን ነፍስ።”


^ አን.13 (2 ቆሮ. 1:3, 4) የምሕረት* አባትና የመጽናናት ሁሉ አምላክ የሆነው የጌታችን የኢየሱስ ክርስቶስ አምላክና አባት ይወደስ፤ 4 እኛ ከአምላክ በምናገኘው መጽናኛ በማንኛውም ዓይነት መከራ* ውስጥ ያሉትን ሰዎች ማጽናናት እንድንችል እሱ በሚደርስብን መከራ ሁሉ ያጽናናናል።*

ወይም “ከርኅራኄ የመነጨ ምሕረት።”
ወይም “ፈተና።”
ወይም “ያበረታታናል።”


^ አን.13 (ኤር. 30:11) “እኔ አድንህ ዘንድ ከአንተ ጋር ነኝና” ይላል ይሖዋ። “አንተን የበተንኩባቸውን ብሔራት ሁሉ ግን ፈጽሞ አጠፋቸዋለሁ፤ ይሁን እንጂ አንተን ሙሉ በሙሉ አላጠፋህም። በተገቢው መጠን እገሥጽሃለሁ* እንጂ በምንም ዓይነት ሳልቀጣ አልተውህም።”

ወይም “አርምሃለሁ።”


^ አን.14 (ዘፍ. 39:21) ይሁን እንጂ ይሖዋ ከዮሴፍ አልተለየም፤ እንደወትሮው ሁሉ ለእሱ ታማኝ ፍቅር ከማሳየት ወደኋላ አላለም፤ በእስር ቤቱ አለቃም ፊት ሞገስ ሰጠው።



^ አን.14 (ዘፍ. 45:5) አሁን ግን እኔን ወደዚህ በመሸጣችሁ አትዘኑ፤ እርስ በርሳችሁም አትወቃቀሱ፤ ምክንያቱም አምላክ ከእናንተ አስቀድሞ የላከኝ ሕይወት ለማዳን ሲል ነው።



^ አን.14 (መዝ. 7:17) ይሖዋን ለፍትሑ አወድሰዋለሁ፤ ለልዑሉ አምላክ ለይሖዋ ስም የውዳሴ መዝሙር እዘምራለሁ።



^ አን.14 (መዝ. 73:28) እኔ ግን ወደ አምላክ መቅረብ ይበጀኛል። ሥራዎቹን ሁሉ እንዳውጅ ሉዓላዊውን ጌታ ይሖዋን መጠጊያዬ አድርጌዋለሁ።



^ አን.15 (ፊልጵ. 2:3, 4) ሌሎች ከእናንተ እንደሚበልጡ በትሕትና አስቡ እንጂ በጠበኝነት መንፈስ ወይም በትምክህተኝነት ምንም ነገር አታድርጉ፤ 4 ስለ ራሳችሁ ፍላጎት ብቻ ከማሰብ ይልቅ እያንዳንዳችሁ ለሌሎች ሰዎች ፍላጎትም ትኩረት ስጡ።



^ አን.15 (1 ጴጥ. 2:21) ደግሞም የተጠራችሁት በዚህ ጎዳና እንድትሄዱ ነው፤ ምክንያቱም ክርስቶስም እንኳ የእሱን ፈለግ በጥብቅ እንድትከተሉ አርዓያ ትቶላችሁ ስለ እናንተ መከራ ተቀብሏል።



^ አን.15 (1 ጴጥ. 2:23) ሲሰድቡት መልሶ አልተሳደበም። መከራ ሲደርስበት አልዛተም፤ ከዚህ ይልቅ በጽድቅ ለሚፈርደው ራሱን በአደራ ሰጠ።



^ (1 ጴጥ. 3:12) የይሖዋ* ዓይኖች ጻድቃንን ይመለከታሉና፤ ጆሮዎቹም ምልጃቸውን ይሰማሉ፤ የይሖዋ* ፊት ግን ክፉ ነገሮችን በሚያደርጉ ላይ ነው።”

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ አን.16 (መዝ. 34:18) ይሖዋ ልባቸው ለተሰበረ ቅርብ ነው፤ መንፈሳቸው የተደቆሰባቸውንም* ያድናል።

ወይም “ተስፋ የቆረጡትንም።”


^ አን.16 (መዝ. 55:22) ሸክምህን በይሖዋ ላይ ጣል፤ እሱም ይደግፍሃል። ጻድቁ እንዲወድቅ* ፈጽሞ አይፈቅድም።

ወይም “እንዲንገዳገድ፤ እንዲውተረተር።”


^ አን.16 (1 ጴጥ. 3:12) የይሖዋ* ዓይኖች ጻድቃንን ይመለከታሉና፤ ጆሮዎቹም ምልጃቸውን ይሰማሉ፤ የይሖዋ* ፊት ግን ክፉ ነገሮችን በሚያደርጉ ላይ ነው።”

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ (ኢሳ. 30:18) ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው።

ወይም “በእርግጠኝነት።”
ወይም “በጉጉት።”


^ አን.17 (ኢሳ. 30:18) ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው።

ወይም “በእርግጠኝነት።”
ወይም “በጉጉት።”


^ አን.18 (ራእይ 21:4) እሱም እንባን ሁሉ ከዓይናቸው ያብሳል፤* ከእንግዲህ ወዲህ ሞት አይኖርም፤ ሐዘንም ሆነ ጩኸት እንዲሁም ሥቃይ ከእንግዲህ ወዲህ አይኖርም። ቀድሞ የነበሩት ነገሮች አልፈዋል።”

ወይም “ከዓይናቸው ይጠርጋል።”


^ አን.18 (መዝ. 72:16) በምድር ላይ እህል ይትረፈረፋል፤ በተራሮችም አናት ላይ በብዛት ይኖራል። የንጉሡም ፍሬ እንደ ሊባኖስ ዛፎች ይንዠረገጋል፤ በከተሞቹም ውስጥ ሰዎች በምድር ላይ እንዳሉ ዕፀዋት ያብባሉ።



^ አን.18 (ኢሳ. 54:13) ልጆችሽም* ሁሉ ከይሖዋ የተማሩ ይሆናሉ፤ የልጆችሽም* ሰላም ብዙ ይሆናል።

ቃል በቃል “ወንዶች ልጆችሽም።”
ቃል በቃል “የወንዶች ልጆችሽም።”

በፈጣሪ ላይ ያላችሁን እምነት አጠናክሩ


“እምነት . . . የምናምንበት ነገር በዓይን የሚታይ ባይሆንም እውን መሆኑን የሚያሳይ ተጨባጭ ማስረጃ ነው።”—ዕብ. 11:1

መዝሙር 11 ፍጥረት ይሖዋን ያወድሳል

ማስተዋወቂያ*




 1. ስለ ፈጣሪያችን ምን ተምረሃል?

ያደግከው እውነት ውስጥ ከሆነ ስለ ይሖዋ ከልጅነትህ ጀምሮ ተምረህ መሆን አለበት። ይሖዋ ፈጣሪ እንደሆነ፣ ግሩም ባሕርያት እንዳሉት እንዲሁም ምድርን ገነት የማድረግ ዓላማ እንዳለው ተምረሃል።—ዘፍ. 1:1፤ ሥራ 17:24-27

 2. አንዳንዶች በፈጣሪ ለሚያምኑ ሰዎች ምን አመለካከት አላቸው?

2 ይሁንና ብዙ ሰዎች አምላክ ፈጣሪ መሆኑን ይቅርና መኖሩን እንኳ አያምኑም። ከዚህ ይልቅ ሕይወት በአጋጣሚ እንደጀመረ ይናገራሉ፤ ከዚያም ውስብስብ ያልሆኑ ሕያዋን ፍጥረታት ይበልጥ ውስብስብ ወደሆኑ ሕያዋን ፍጥረታት ቀስ በቀስ እየተለወጡ እንደሄዱ ያምናሉ። እንዲህ ብለው ከሚያምኑት ሰዎች አንዳንዶቹ ምሁራን ናቸው። እነዚህ ሰዎች፣ መጽሐፍ ቅዱስ ስህተት መሆኑን ሳይንስ እንዳረጋገጠ እንዲሁም በፈጣሪ የሚያምኑት ሞኞችና ያልተማሩ ሰዎች እንደሆኑ ይናገሩ ይሆናል።

 3. እያንዳንዳችን እምነታችንን ማጠናከራችን አስፈላጊ የሆነው ለምንድን ነው?

3 ተሰሚነት ያላቸው አንዳንድ ሰዎች የሚናገሩት ነገር ይሖዋ የሚወደን ፈጣሪያችን ስለመሆኑ ያለንን እምነት ያናጋብን ይሆን? ይህ በዋነኝነት የተመካው ‘ይሖዋ ፈጣሪ እንደሆነ የምናምነው ለምንድን ነው?’ በሚለው ላይ ነው። ይሖዋ ፈጣሪ መሆኑን የምናምነው ሌሎች ስለነገሩን ነው? ወይስ እኛ ራሳችን ጊዜ ወስደን ማስረጃዎቹን መርምረናል? (1 ቆሮ. 3:12-15) በይሖዋ ቤት ምንም ያህል ረጅም ጊዜ ብንቆይ ሁላችንም እምነታችንን ለማጠናከር ሁልጊዜ ጥረት ማድረግ ይኖርብናል። እንዲህ ካደረግን የአምላክን ቃል የሚቃወሙ ሰዎች በሚያስተምሩት “ፍልስፍናና ከንቱ ማታለያ” አንወሰድም። (ቆላ. 2:8፤ ዕብ. 11:6) ከዚህ ጋር በተያያዘ በዚህ ርዕስ ውስጥ ሦስት ነገሮችን እንመረምራለን፦ (1) ብዙዎች በፈጣሪ የማያምኑት ለምንድን ነው? (2) ይሖዋ ፈጣሪ እንደሆነ ያለህን እምነት ማጠናከር የምትችለው እንዴት ነው? (3) እምነትህ ምንጊዜም ጠንካራ እንዲሆን ምን ማድረግ ትችላለህ?






ብዙዎች በፈጣሪ የማያምኑት ለምንድን ነው?


 4. በዕብራውያን 11:1 መሠረት እምነት በምን ላይ የተመሠረተ ነው?

4 አንዳንዶች፣ እምነት ሲባል አንድን ነገር ያለምንም ማስረጃ መቀበል ማለት እንደሆነ ይሰማቸዋል። መጽሐፍ ቅዱስ ለእምነት የሚሰጠው ፍቺ ግን ከዚህ ፈጽሞ የተለየ ነው። (ዕብራውያን 11:1⁠ን አንብብ።) መጽሐፍ ቅዱስ፣ እምነት በማስረጃ ላይ የተመሠረተ እንደሆነ ይናገራል፤ ስለዚህ ይሖዋን፣ ኢየሱስን ወይም የአምላክን መንግሥት ማየት ባንችልም እንኳ እውን መሆናቸውን የምናምነው ተጨባጭ ማስረጃ ስላለን ነው። (ዕብ. 11:3) የባዮኬሚስትሪ ባለሙያ የሆነ አንድ የይሖዋ ምሥክር “እምነታችን በጭፍን አመለካከት ላይ የተመሠረተ አይደለም፤ በሳይንስ የተረጋገጡ እውነታዎችን አምነን እንቀበላለን” ብሏል።

 5. ብዙዎች ሕይወት የተገኘው በፍጥረት እንደሆነ የማያምኑት ለምንድን ነው?

5 ‘ፈጣሪ መኖሩን የሚያሳይ አሳማኝ ማስረጃ ካለ ብዙዎች ሕይወት ያላቸውን ነገሮች የፈጠረው አምላክ እንደሆነ የማያምኑት ለምንድን ነው?’ ብለን እንጠይቅ ይሆናል። አንዳንዶች ይህን የማያምኑት ራሳቸው ማስረጃውን ስላልመረመሩ ነው። አሁን የይሖዋ ምሥክር የሆነው ሮበርት እንዲህ ብሏል፦ “ስለ ፍጥረት በትምህርት ቤት ምንም ነገር ስላልተማርን ‘ሕይወት የተገኘው በፍጥረት ነው’ የሚለው ትምህርት እውነት እንዳልሆነ አሰብኩ። ከይሖዋ ምሥክሮች ጋር የተነጋገርኩትና ሕይወት የተገኘው በፍጥረት እንደሆነ የሚያሳየውን በመጽሐፍ ቅዱስ ውስጥ የሚገኝ ምክንያታዊና አሳማኝ ማስረጃ የተመለከትኩት ወደ 20ዎቹ ዕድሜ ከገባሁ በኋላ ነው።”*—“ወላጆች፣ አደራ እንላችኋለን” የሚለውን ሣጥን ተመልከት።

ወላጆች፣ አደራ እንላችኋለን




[image: አንድ አባት “የሕይወት አመጣጥ—መልስ የሚያሻቸው አምስት ጥያቄዎች” በተባለው ብሮሹር ላይ ከልጁ ጋር ሲወያይ።]



ወላጆች፣ ልጆቻችሁ በትምህርት ቤት የሚማሩትን ነገር ለማወቅ ጥረት አድርጉ። ከመጽሐፍ ቅዱስ ጋር የሚቃረኑ ፍልስፍናዎችን እንደሚማሩ ብታውቁ ምን ታደርጋላችሁ? ጽሑፎቻችንን በመጠቀም ልጆቻችሁ አሳማኝ የሆነ ማስረጃ እንዲያገኙ እርዷቸው። በተጨማሪም በዩኒቨርሲቲዎች ውስጥ ብዙዎች በአምላክ ማመን ኋላቀርነት እንደሆነ ስለሚሰማቸው፣ ልጆቻችሁን ወደ ዩኒቨርሲቲዎች መላክ አደገኛ መሆኑን አትዘንጉ።





 6. አንዳንዶች በፈጣሪ የማያምኑት ለምንድን ነው?

6 አንዳንዶች በፈጣሪ የማያምኑት ለምን እንደሆነ ሲገልጹ ‘የማላየውን ነገር ማመን አልችልም’ ይላሉ። ይሁንና እነዚህ ሰዎች ባያዩአቸውም የሚያምኗቸው ነገሮች አሉ። የስበት ኃይልን እንደ ምሳሌ መጥቀስ ይቻላል፤ የስበት ኃይል ባይታይም መኖሩን የሚያረጋግጥ አሳማኝ ማስረጃ አለ። በመጽሐፍ ቅዱስ ላይ የተገለጸው እምነትም በማስረጃ ላይ የተመሠረተ ነው፤ የምናምንበት ነገር “በዓይን የሚታይ ባይሆንም እውን መሆኑን የሚያሳይ” ማስረጃ አለው። (ዕብ. 11:1) ማስረጃውን ራሳችን ለመመርመር ጊዜና ጥረት ይጠይቃል፤ ብዙ ሰዎች ደግሞ ይህን ለማድረግ ተነሳሽነቱ የላቸውም። በመሆኑም አንድ ሰው ማስረጃውን ራሱ ካልመረመረ ‘አምላክ የለም’ የሚል ድምዳሜ ላይ ሊደርስ ይችላል።

 7. ጽንፈ ዓለምን የፈጠረው አምላክ መሆኑን የማይቀበሉት ሁሉም የተማሩ ሰዎች ናቸው? አብራራ።

7 አንዳንድ የሳይንስ ሊቃውንት ማስረጃውን ከመረመሩ በኋላ ጽንፈ ዓለምን የፈጠረው አምላክ እንደሆነ አምነዋል።* ቀደም ሲል እንደተጠቀሰው እንደ ሮበርት ሁሉ አንዳንዶች ፈጣሪ የለም ብለው ያመኑት ዩኒቨርሲቲ ውስጥ ስለ ፍጥረት ስላልተማሩ ይሆናል። ይሁንና በርካታ የሳይንስ ሊቃውንት ይሖዋን ማወቅ ችለዋል፤ በዚህም ምክንያት እሱን ወደውታል። የትምህርት ደረጃችን ምንም ይሁን ምን፣ ሁላችንም እንደ እነዚህ የሳይንስ ሊቃውንት በአምላክ ላይ ያለንን እምነት ማጠናከር አለብን። እምነታችንን ማጠናከር ያለብን እኛው ራሳችን ነን፤ ማንም ሰው ይህን ሊያደርግልን አይችልም።






በፈጣሪ ላይ ያለህን እምነት ማጠናከር የምትችለው እንዴት ነው?


8-9. (ሀ) የትኛውን ጥያቄ እንመረምራለን? (ለ) ስለ ፍጥረት ሥራዎች ማጥናትህ የሚጠቅምህ እንዴት ነው?

8 በፈጣሪ ላይ ያለህን እምነት ማጠናከር የምትችለው እንዴት ነው? ይህን ማድረግ የምትችልባቸውን አራት መንገዶች እንመልከት።

9 ስለ ፍጥረት ሥራዎች ለማጥናት ጥረት አድርግ። ስለ እንስሳት፣ ስለ ዕፀዋትና ስለ ከዋክብት ምርምር በማድረግ በፈጣሪ ላይ ያለህን እምነት ማጠናከር ትችላለህ። (መዝ. 19:1፤ ኢሳ. 40:26) ስለ እነዚህ ነገሮች ባጠናህ መጠን፣ ይሖዋ ፈጣሪ ስለመሆኑ ያለህ እምነት ይበልጥ እየተጠናከረ ይሄዳል። ስለተለያዩ ፍጥረታት በዝርዝር የሚያወሱ ርዕሶች በጽሑፎቻችን ላይ ብዙ ጊዜ ይወጣሉ። እነዚህን ርዕሶች ሙሉ በሙሉ መረዳት ቢከብድህም እንኳ ከማንበብ ወደኋላ አትበል። የቻልከውን ያህል ትምህርት ለመቅሰም ጥረት አድርግ። ባለፉት ዓመታት በክልል ስብሰባዎች ላይ የወጡትን ስለ ፍጥረት የሚናገሩ ግሩም ቪዲዮዎችም ደግመህ መመልከት ትችላለህ፤ እነዚህን ቪዲዮዎች jw.org በተባለው ድረ ገጻችን ላይ ታገኛቸዋለህ።

10. የፍጥረት ሥራዎች ፈጣሪ መኖሩን የሚያረጋግጡት እንዴት እንደሆነ የሚያሳይ ምሳሌ ስጥ። (ሮም 1:20)

10 ስለ ፍጥረት ሥራዎች ስታጠና፣ እነዚህ ነገሮች ስለ ፈጣሪያችን ምን እንደሚያስተምሩህ ለማስተዋል ሞክር። (ሮም 1:20⁠ን አንብብ።) ለምሳሌ ያህል፣ ፀሐይ ለሕይወት አስፈላጊ የሆነውን ሙቀት ብቻ ሳይሆን ጎጂ የሆኑ አልትራቫዮሌት ጨረሮችም እንደምታመነጭ ታውቅ ይሆናል። እኛ የሰው ልጆች ከእነዚህ ጨረሮች ከለላ ያስፈልገናል። ደግሞም እንዲህ ያለ ከለላ ተዘጋጅቶልናል! እንዴት? ምድራችን የራሷ የሆነ መከለያ አላት፤ ይህም ጎጂ የሆኑ ጨረሮችን ውጦ የሚያስቀር የኦዞን ንጣፍ ነው። ከፀሐይ የሚመጡት አልትራቫዮሌት ጨረሮች በጨመሩ መጠን በከባቢ አየር ውስጥ ያለው የኦዞን መጠንም እየጨመረ ይሄዳል። እነዚህ ነገሮች በዚህ መልኩ እንዲሠሩ ያደረገ አፍቃሪና ጥበበኛ የሆነ ፈጣሪ መኖር አለበት ቢባል አትስማማም?

11. ስለ ፍጥረት የሚገልጹ እምነት የሚያጠናክሩ መረጃዎችን የት ማግኘት ትችላለህ? (“እምነት ለመገንባት የሚረዱ መረጃዎች” የሚለውን ሣጥን ተመልከት።)

11 ስለ ፍጥረት የሚገልጹ እምነት የሚያጠናክሩ በርካታ መረጃዎችን የምርምር መርጃ መሣሪያ ለይሖዋ ምሥክሮች በተባለው መጽሐፍ እና jw.org ላይ ምርምር በማድረግ ማግኘት ትችላለህ። ለምሳሌ “ንድፍ አውጪ አለው?” በሚለው ዓምድ ሥር የሚገኙትን ርዕሶች በማንበብና ቪዲዮዎቹን በመመልከት መጀመር ትችላለህ። እነዚህ አጫጭር ርዕሶችና ቪዲዮዎች ስለ እንስሳት እና ስለ ሌሎች ፍጥረታት አስደናቂ የሆኑ መረጃዎችን ያቀርባሉ። በተጨማሪም የሳይንስ ሊቃውንት በተፈጥሮ ላይ የሚታየውን ጥበብ ለመኮረጅ የሚያደርጉትን ጥረት የሚያሳዩ ምሳሌዎችን ማግኘት ይቻላል።

እምነት ለመገንባት የሚረዱ መረጃዎች




[image: አንድ ወጣት “ስለ አንተ የሚያስብ ፈጣሪ ይኖር ይሆን?” (እንግሊዝኛ) የተባለውን መጽሐፍ፣ “የሕይወት አመጣጥ—መልስ የሚያሻቸው አምስት ጥያቄዎች” እና “ሕይወት የተገኘው በፍጥረት ነው?” የተባሉትን ብሮሹሮች እንዲሁም ታብሌቱን ተጠቅሞ ስለ ፍጥረት በሚገልጹ መረጃዎች ላይ ምርምር ሲያደርግ። ምስሎች፦ 1. ዲ ኤን ኤ። 2. ጉንዳን። 3. በሥርዓተ ፀሐይ ውስጥ የሚገኙ ፕላኔቶች።]



ብሮሹሮች፦

የሕይወት አመጣጥ—መልስ የሚያሻቸው አምስት ጥያቄዎች

ሕይወት የተገኘው በፍጥረት ነው?

መጻሕፍት፦

ስለ አንተ የሚያስብ ፈጣሪ ይኖር ይሆን? (እንግሊዝኛ)

መጽሔቶች፦

“በእርግጥ ፈጣሪ አለ?” የመስከረም 2006 ንቁ! ልዩ እትም

ቪዲዮዎች፦

አስደናቂ የፍጥረት ሥራዎች የአምላክን ክብር ይገልጣሉ (እንግሊዝኛ)

ተከታታይ ርዕሶች፦

“ንድፍ አውጪ አለው?” ንቁ! እና jw.org ላይ የሚወጣ ዓምድ





12. መጽሐፍ ቅዱስን ስናጠና ትኩረት ልንሰጣቸው የሚገቡ አንዳንድ ነገሮች የትኞቹ ናቸው?

12 መጽሐፍ ቅዱስን አጥና። ቀደም ሲል የተጠቀሰው የባዮኬሚስትሪ ባለሙያ መጀመሪያ ላይ በፈጣሪ ለማመን ፈቃደኛ አልነበረም። ውሎ አድሮ ግን ፈጣሪ መኖሩን አመነ። እንዲህ ብሏል፦ “እምነት እንዳዳብር ያደረገኝ በሳይንሱ መስክ ያደረግሁት ጥናት ብቻ አይደለም። መጽሐፍ ቅዱስን በጥልቀት ማጥናቴም ጠቅሞኛል።” አንተም በመጽሐፍ ቅዱስ ውስጥ የሚገኘውን ትክክለኛ እውቀት እስካሁን ቀስመህ ሊሆን ይችላል። ያም ቢሆን በፈጣሪህ ላይ እምነት ለማዳበር የአምላክን ቃል ማጥናትህን መቀጠል ይኖርብሃል። (ኢያሱ 1:8፤ መዝ. 119:97) መጽሐፍ ቅዱስ በታሪክ ውስጥ የተፈጸሙ ክንውኖችን በተመለከተ የሚሰጠውን ዝርዝር ማብራሪያ ለማስተዋል ጥረት አድርግ። በመጽሐፍ ቅዱስ ውስጥ የሚገኙትን ትንቢቶች በትኩረት አጥና፤ እንዲሁም መጽሐፍ ቅዱስ እርስ በርሱ የሚስማማ መሆኑን ልብ በል። እንዲህ ማድረግህ አፍቃሪና ጥበበኛ የሆነ አምላክ እንደፈጠረንና መጽሐፍ ቅዱስን በመንፈሱ እንዳስጻፈው ያለህን እምነት ያጠናክረዋል።*—2 ጢሞ. 3:14፤ 2 ጴጥ. 1:21

13. በአምላክ ቃል ውስጥ የሚገኘው ምክር ጥበብ ያዘለ መሆኑን የሚያሳይ አንድ ምሳሌ ጥቀስ።

13 የአምላክን ቃል ስታጠና፣ የሚሰጣቸው ምክሮች ምን ያህል ጠቃሚ እንደሆኑ ለማስተዋል ሞክር። ለምሳሌ ያህል፣ መጽሐፍ ቅዱስ ገንዘብን መውደድ ጎጂ እንደሆነና “ብዙ ሥቃይ” እንደሚያስከትል ከረጅም ጊዜ በፊት አስጠንቅቋል። (1 ጢሞ. 6:9, 10፤ ምሳሌ 28:20፤ ማቴ. 6:24) ይህ ማስጠንቀቂያ ዛሬም ይሠራል? አንድ መጽሐፍ እንዲህ ይላል፦ “ቁሳዊ ነገር የሚያሳድዱ ሰዎች በአብዛኛው ሲታይ ደስታ የሚርቃቸው ከመሆኑም ሌላ ይበልጥ በጭንቀት ይዋጣሉ። ተጨማሪ ገንዘብ የማግኘት ከፍተኛ ፍላጎት ያላቸው ሰዎችም የአእምሯቸው ጤንነት ሊታወክ ይችላል፤ እንዲሁም [ሌሎች] የጤና እክሎች ያጋጥሟቸዋል።”* በእርግጥም መጽሐፍ ቅዱስ የገንዘብ ፍቅር እንዳያድርብን የሚሰጠው ማስጠንቀቂያ ምንኛ ጠቃሚ ነው! በሕይወትህ ውስጥ የጠቀሙህ ሌሎች የመጽሐፍ ቅዱስ መሠረታዊ ሥርዓቶችን መጥቀስ ትችላለህ? የመጽሐፍ ቅዱስ ምክር ምን ያህል ጠቃሚ እንደሆነ ባስተዋልን መጠን አፍቃሪ የሆነው ፈጣሪያችን በሰጠን ጊዜ የማይሽረው ጥበብ ያዘለ ምክር ላይ ይበልጥ እንተማመናለን። (ያዕ. 1:5) ይህም ሕይወታችን ይበልጥ አስደሳች እንዲሆን ያደርግልናል።—ኢሳ. 48:17, 18

14. መጽሐፍ ቅዱስን ማጥናትህ ስለ ይሖዋ ምን ለማወቅ ያስችልሃል?

14 መጽሐፍ ቅዱስን ስታጠና ዓላማህ ይሖዋን ይበልጥ ማወቅ ይሁን። (ዮሐ. 17:3) ቅዱሳን መጻሕፍትን ስታጠና ስለ ይሖዋ ማንነት እና ስለ ባሕርያቱ ትማራለህ፤ እነዚህ ባሕርያቱ በፍጥረት ሥራዎቹም ላይ እንደተንጸባረቁ ማስተዋልህ አይቀርም። ስለ እነዚህ ባሕርያት መማርህ ይሖዋ ምናብ የፈጠረው ሳይሆን እውን አካል መሆኑን እንድታምን ያደርግሃል። (ዘፀ. 34:6, 7፤ መዝ. 145:8, 9) ይሖዋን ይበልጥ እያወቅኸው ስትሄድ በእሱ ላይ ያለህ እምነት ይጎለብታል፤ ለእሱ ያለህ ፍቅር ይጨምራል፤ እንዲሁም ከእሱ ጋር ያለህ ወዳጅነት ይጠናከራል።

15. ስለ እምነትህ ለሌሎች መናገርህ የሚጠቅምህ እንዴት ነው?

15 በአምላክ ላይ ያለህን እምነት በተመለከተ ለሌሎች ተናገር። ይህን ማድረግህ እምነትህ እንዲጠናከር ይረዳሃል። ሆኖም የመሠከርክለት ሰው ስለ አምላክ መኖር ጥያቄ ቢያነሳና ምን ብለህ መመለስ እንዳለብህ ግራ ቢገባህስ? በጽሑፎቻችን ላይ የወጣ ቅዱስ ጽሑፋዊ ማብራሪያ ለማግኘት ጥረት አድርግ፤ ከዚያም ያገኘኸውን ሐሳብ ለግለሰቡ አካፍለው። (1 ጴጥ. 3:15) ከዚህም ሌላ ተሞክሮ ያለው አንድ የእምነት ባልንጀራህን እንዲረዳህ ልትጠይቀው ትችላለህ። ግለሰቡ ከመጽሐፍ ቅዱስ ላይ የሰጠኸውን ማብራሪያ ተቀበለም አልተቀበለ ምርምር ማድረግህ አንተን ይጠቅምሃል። እምነትህ ይበልጥ ይጠናከራል። ይህም ጥበበኛና የተማሩ የሚባሉ ሰዎች ‘ፈጣሪ የለም’ በማለት በሚያስተምሩት የሐሰት ትምህርት እንዳትታለል ይረዳሃል።






እምነትህ ምንጊዜም ጠንካራ ይሁን!


16. ምንጊዜም ጠንካራ እምነት ይዘን ለመቀጠል ጥረት ካላደረግን ምን ሊያጋጥመን ይችላል?

16 በይሖዋ አገልግሎት የቱንም ያህል ረጅም ጊዜ ብንቆይ ምንጊዜም ጠንካራ እምነት ይዘን ለመቀጠል ጥረት ማድረግ ይኖርብናል። ለምን? ምክንያቱም ካልተጠነቀቅን እምነታችን ሊዳከም ይችላል። ቀደም ሲል እንደተመለከትነው የምናምንባቸው ነገሮች በማስረጃ የተደገፉ ቢሆኑም በዓይን አይታዩም። የማናየውን ነገር ደግሞ በቀላሉ ልንረሳው እንችላለን። ጳውሎስ እምነት ማጣትን “በቀላሉ ተብትቦ [የሚይዘን] ኃጢአት” ብሎ የጠራው ለዚህ ነው። (ዕብ. 12:1) ታዲያ በዚህ ወጥመድ ላለመያዝ ምን ማድረግ እንችላለን?—2 ተሰ. 1:3

17. ምንጊዜም ጠንካራ እምነት ይዘን ለመቀጠል ምን ያስፈልገናል?

17 በመጀመሪያ ይሖዋ ቅዱስ መንፈሱን እንዲሰጥህ ለምነው፤ እንዲህ ያለውን ልመናም አዘውትረህ አቅርብ። ለምን? ምክንያቱም እምነት ከመንፈስ ፍሬ ገጽታዎች አንዱ ነው። (ገላ. 5:22, 23) የመንፈስ ቅዱስን እርዳታ ካላገኘን በፈጣሪያችን ላይ እምነት መገንባትና ምንጊዜም ጠንካራ እምነት ይዘን መቀጠል አንችልም። ይሖዋ መንፈሱን እንዲሰጠን አዘውትረን ከለመንነው ይሰጠናል። (ሉቃስ 11:13) እንዲያውም “እምነት ጨምርልን” ብለን በቀጥታ መጸለይ እንችላለን።—ሉቃስ 17:5

18. በአሁኑ ወቅት ምን መብት አግኝተናል? (መዝሙር 1:2, 3)

18 በተጨማሪም የአምላክን ቃል የምታጠናበት ቋሚ ፕሮግራም ይኑርህ። (መዝሙር 1:2, 3⁠ን አንብብ።) መዝሙር 1 በተቀናበረበት ወቅት አብዛኞቹ እስራኤላውያን በጽሑፍ የሰፈረ ሙሉው የአምላክ ሕግ ቅጂ አልነበራቸውም። ሆኖም ንጉሡና ካህናቱ የአምላክን ሕግ ቅጂዎች ማግኘት ይችሉ ነበር፤ እንዲሁም በየሰባት ዓመቱ ‘ወንዶች፣ ሴቶች፣ ልጆች’ እና በእስራኤል የሚኖሩ የባዕድ አገር ሰዎች የአምላክ ሕግ ሲነበብ የሚያዳምጡበት ዝግጅት ነበር። (ዘዳ. 31:10-12) በኢየሱስ ዘመን ደግሞ የቅዱሳን መጻሕፍት ጥቅልሎች የሚገኙት በጥቂት ሰዎች እጅ እና በምኩራቦች ውስጥ ብቻ ነበር። በዛሬው ጊዜ ግን አብዛኞቹ ሰዎች የአምላክን ቃል በሙሉ ወይም በከፊል ማግኘት ይችላሉ። ይህ እንዴት ያለ ታላቅ መብት ነው! ታዲያ ይህን መብት እንደምናደንቀው ማሳየት የምንችለው እንዴት ነው?

19. እምነታችን ምንጊዜም ጠንካራ እንዲሆን ምን ማድረግ ያስፈልገናል?

19 የአምላክን ቃል በእጃችን ማግኘት መቻላችን ትልቅ መብት ነው። ቃሉን አዘውትረን በማንበብ ለዚህ መብት አድናቆት እንዳለን ማሳየት እንችላለን። የግል ጥናት ሲመቸን ብቻ የምናደርገው ነገር መሆን የለበትም፤ ከዚህ ይልቅ ጊዜ ልንመድብለት ይገባል። ቋሚ የጥናት ፕሮግራም በመከተል እምነታችን ምንጊዜም ጠንካራ እንዲሆን ማድረግ እንችላለን።

20. ቁርጥ ውሳኔያችን ምን ሊሆን ይገባል?

20 ከዚህ ዓለም ‘ጥበበኞችና አዋቂዎች’ በተለየ መልኩ እኛ በአምላክ ቃል ላይ የተመሠረተ ጠንካራ እምነት አለን። (ማቴ. 11:25, 26) ይህን ቅዱስ መጽሐፍ ማጥናታችን፣ በዓለም ላይ ያለው ሁኔታ እየተባባሰ የሄደው ለምን እንደሆነ እንዲሁም ይሖዋ ይህን ለማስተካከል ምን እንደሚያደርግ ለማወቅ አስችሎናል። እንግዲያው የራሳችንን እምነት ለማጠናከር ብሎም በተቻለ መጠን ብዙዎች በፈጣሪያችን ላይ እምነት እንዲያዳብሩ ለመርዳት ቁርጥ ውሳኔ እናድርግ። (1 ጢሞ. 2:3, 4) እንዲሁም በምድር ላይ የሚኖር ሁሉ በራእይ 4:11 ላይ የሚገኘውን የሚከተለውን ሐሳብ የሚያስተጋባበትን ጊዜ በጉጉት እንጠባበቅ፦ “ይሖዋ አምላካችን፣ ሁሉንም ነገሮች ስለፈጠርክ . . . ግርማ፣ . . . ልትቀበል ይገባሃል።”







ምን ብለህ ትመልሳለህ?


	  እምነት ምንድን ነው? ምንስ አይደለም?



	  በፈጣሪ ላይ ያለህን እምነት ማጠናከር የምትችልባቸው አንዳንድ መንገዶች የትኞቹ ናቸው?



	  ምንጊዜም ጠንካራ እምነት ይዘህ ለመቀጠል ምን ማድረግ ትችላለህ?









መዝሙር 2 ስምህ ይሖዋ ነው

^ አን.5 ቅዱሳን መጻሕፍት ይሖዋ አምላክ ፈጣሪ መሆኑን በግልጽ ያስተምራሉ። ብዙ ሰዎች ግን ይህን አያምኑም። ሕይወት የተገኘው ያለፈጣሪ እንደሆነ ይናገራሉ። በአምላክ እና በመጽሐፍ ቅዱስ ላይ ያለንን እምነት ለማጠናከር ጥረት ካደረግን በፈጣሪ የማያምኑ ሰዎች የሚናገሩት ነገር እምነታችንን አያናጋውም። እምነታችንን ማጠናከር የምንችለው እንዴት እንደሆነ በዚህ ርዕስ ላይ እንመለከታለን።


^ አን.5 በብዙዎቹ ትምህርት ቤቶች ውስጥ አስተማሪዎች ሕይወት ስለተገኘበት መንገድ ሲያስተምሩ ‘ሕይወት የተገኘው በፍጥረት ሊሆን ይችላል’ የሚለውን ሐሳብ ጨርሶ አያነሱትም። አንዳንድ መምህራን ትምህርት ቤት ውስጥ ስለ ፍጥረት ማስተማር፣ ተማሪዎቹ የፈለጉትን የማመን ነፃነታቸውን እንደሚገድብባቸው ይናገራሉ።


^ አን.7 የሳይንስ ሊቃውንትን ጨምሮ ከ60 የሚበልጡ በፍጥረት የሚያምኑ ምሁራን የሰጧቸው ሐሳቦች የመጠበቂያ ግንብ ማኅበር ጽሑፎች ማውጫ (እንግሊዝኛ) ላይ ይገኛሉ። “Science” በሚለው ርዕስ ሥር “scientists expressing belief in creation” የሚለውን ንዑስ ርዕስ ተመልከት። ከእነዚህ ሐሳቦች መካከል አንዳንዶቹ የምርምር መርጃ መሣሪያ ለይሖዋ ምሥክሮች በተባለው መጽሐፍም ላይ ይገኛሉ። “ሳይንስ እና ቴክኖሎጂ” በሚለው ርዕስ ሥር “‘ቃለ ምልልስ’ (የንቁ! ዓምድ)” የሚለውን ንዑስ ርዕስ ተመልከት።


^ አን.12 ለምሳሌ በየካቲት 2011 ንቁ! ላይ የወጣውን “ሳይንስና መጽሐፍ ቅዱስ ይስማማሉ?” የሚለውን ርዕስ እንዲሁም በጥር 1, 2008 መጠበቂያ ግንብ ላይ የወጣውን “ይሖዋ የሚናገረው ትንቢት ይፈጸማል” የሚለውን ርዕስ ተመልከት።


^ አን.13 ዘ ናርሲሲዝም ኤፒደሚክ።






^ (ዕብ. 11:1) እምነት ተስፋ የተደረጉትን ነገሮች በእርግጠኝነት መጠበቅ ማለት ነው፤ በተጨማሪም የምናምንበት ነገር በዓይን የሚታይ ባይሆንም እውን መሆኑን የሚያሳይ ተጨባጭ ማስረጃ ነው።



^ አን.1 (ዘፍ. 1:1) በመጀመሪያ አምላክ ሰማያትንና ምድርን ፈጠረ።



^ አን.1 (ሥራ 17:24-27) ዓለምንና በውስጡ ያለውን ነገር ሁሉ የፈጠረው አምላክ፣ እሱ የሰማይና የምድር ጌታ ስለሆነ በእጅ በተሠሩ ቤተ መቅደሶች ውስጥ አይኖርም፤ 25 በተጨማሪም ሕይወትንና እስትንፋስንም ሆነ ማንኛውንም ነገር ለሰው ሁሉ የሚሰጠው እሱ ስለሆነ የሚጎድለው ነገር ያለ ይመስል በሰው እጅ አይገለገልም። 26 በምድር ሁሉ ላይ እንዲኖሩም የሰውን ወገኖች በሙሉ ከአንድ ሰው ፈጠረ፤ የተወሰኑትን ዘመናትና የሰው ልጆች የሚኖሩበትንም ድንበር ደነገገ፤ 27 ይህን ያደረገው ሰዎች አምላክን እንዲፈልጉትና አጥብቀው በመሻት እንዲያገኙት ብሎ ነው፤ እንዲህ ሲባል ግን እሱ ከእያንዳንዳችን የራቀ ነው ማለት አይደለም።



^ አን.3 (1 ቆሮ. 3:12-15) ማንም በዚህ መሠረት ላይ በወርቅ፣ በብር፣ በከበሩ ድንጋዮች፣ በእንጨት፣ በሣር ወይም በአገዳ ቢገነባ 13 የፈተናው ቀን ሲመጣ የእያንዳንዱ ሥራ ይገለጣል፤ እሳቱ ሁሉንም ነገር ይገልጣልና፤ እንዲሁም እያንዳንዱ ሰው ምን ዓይነት ግንባታ እንዳከናወነ እሳቱ ራሱ ፈትኖ ያሳያል። 14 ማንም በመሠረቱ ላይ የገነባው ነገር ቢጸናለት ወሮታ ያገኛል፤ 15 ይሁንና ማንም ሰው የሠራው ሥራ ቢቃጠል ኪሳራ ይደርስበታል፤ እሱ ግን ይተርፋል፤ ሆኖም በእሳት ውስጥ አልፎ የመትረፍ ያህል ይሆናል።



^ አን.3 (ቆላ. 2:8) በክርስቶስ ላይ ሳይሆን በዓለም መሠረታዊ ነገሮች እንዲሁም በሰው ወግ ላይ በተመሠረተ ፍልስፍናና ከንቱ ማታለያ ማንም ማርኮ* እንዳይወስዳችሁ ተጠንቀቁ፤

ወይም “አጥምዶ።”


^ አን.3 (ዕብ. 11:6) በተጨማሪም ያለእምነት አምላክን በሚገባ ደስ ማሰኘት አይቻልም፤ ወደ አምላክ የሚቀርብ ሁሉ እሱ መኖሩንና ከልብ ለሚፈልጉትም ወሮታ ከፋይ መሆኑን ማመን ይኖርበታልና።



^ (ዕብ. 11:1) እምነት ተስፋ የተደረጉትን ነገሮች በእርግጠኝነት መጠበቅ ማለት ነው፤ በተጨማሪም የምናምንበት ነገር በዓይን የሚታይ ባይሆንም እውን መሆኑን የሚያሳይ ተጨባጭ ማስረጃ ነው።



^ አን.4 (ዕብ. 11:1) እምነት ተስፋ የተደረጉትን ነገሮች በእርግጠኝነት መጠበቅ ማለት ነው፤ በተጨማሪም የምናምንበት ነገር በዓይን የሚታይ ባይሆንም እውን መሆኑን የሚያሳይ ተጨባጭ ማስረጃ ነው።



^ አን.4 (ዕብ. 11:3) ሥርዓቶቹ* የተቋቋሙት በአምላክ ቃል መሆኑን የምንረዳው በእምነት ነው፤ በመሆኑም የሚታየው ነገር ወደ ሕልውና የመጣው ከማይታዩ ነገሮች ነው።

ወይም “ዘመናቱ።” የቃላት መፍቻውን ተመልከት።


^ አን.6 (ዕብ. 11:1) እምነት ተስፋ የተደረጉትን ነገሮች በእርግጠኝነት መጠበቅ ማለት ነው፤ በተጨማሪም የምናምንበት ነገር በዓይን የሚታይ ባይሆንም እውን መሆኑን የሚያሳይ ተጨባጭ ማስረጃ ነው።



^ አን.9 (መዝ. 19:1) ሰማያት የአምላክን ክብር ይናገራሉ፤ ጠፈርም የእጆቹን ሥራ ያውጃል።



^ አን.9 (ኢሳ. 40:26) “ዓይናችሁን ወደ ሰማይ አንስታችሁ ተመልከቱ። እነዚህን ነገሮች የፈጠረ ማን ነው? እንደ ሠራዊት በቁጥር የሚመራቸው እሱ ነው፤ ሁሉንም በየስማቸው ይጠራቸዋል። ገደብ ከሌለው ብርቱ ጉልበቱና ከሚያስደምመው ኃይሉ የተነሳ አንዳቸውም አይጎድሉም።



^ (ሮም 1:20) የማይታዩት ባሕርያቱ ይኸውም ዘላለማዊ ኃይሉና አምላክነቱ ዓለም ከተፈጠረበት ጊዜ አንስቶ በግልጽ ይታያሉ፤ ምክንያቱም ባሕርያቱን ከተሠሩት ነገሮች ማስተዋል ይቻላል፤ ስለሆነም የሚያመካኙበት ነገር የላቸውም።



^ አን.10 (ሮም 1:20) የማይታዩት ባሕርያቱ ይኸውም ዘላለማዊ ኃይሉና አምላክነቱ ዓለም ከተፈጠረበት ጊዜ አንስቶ በግልጽ ይታያሉ፤ ምክንያቱም ባሕርያቱን ከተሠሩት ነገሮች ማስተዋል ይቻላል፤ ስለሆነም የሚያመካኙበት ነገር የላቸውም።



^ አን.12 (ኢያሱ 1:8) ይህ የሕግ መጽሐፍ ከአፍህ አይለይ፤ በውስጡ የተጻፈውንም በጥንቃቄ መፈጸም እንድትችል ቀንም ሆነ ሌሊት በለሆሳስ አንብበው፤* እንዲህ ካደረግክ መንገድህ ይቃናልሃል፤ እንዲሁም ማንኛውንም ነገር በጥበብ ማከናወን ትችላለህ።

ወይም “አሰላስልበት።”


^ አን.12 (መዝ. 119:97) ሕግህን ምንኛ ወደድኩ! ቀኑን ሙሉ አሰላስለዋለሁ።*

ወይም “ቀኑን ሙሉ አጠናዋለሁ።”


^ አን.12 (2 ጢሞ. 3:14) አንተ ግን በተማርካቸውና አምነህ በተቀበልካቸው ነገሮች ጸንተህ ኑር፤ ምክንያቱም እነዚህን ነገሮች እነማን እንዳስተማሩህ ታውቃለህ፤



^ አን.12 (2 ጴጥ. 1:21) መቼም ቢሆን ትንቢት በሰው ፈቃድ አልመጣምና፤ ከዚህ ይልቅ ሰዎች ከአምላክ የተቀበሉትን ትንቢት በመንፈስ ቅዱስ ተገፋፍተው* ተናገሩ።

ቃል በቃል “ተነድተው።”


^ አን.13 (1 ጢሞ. 6:9, 10) ሀብታም ለመሆን ቆርጠው የተነሱ ግን ፈተናና ወጥመድ ውስጥ ይወድቃሉ፤ እንዲሁም ሰዎችን ጥፋትና ብልሽት ውስጥ በሚዘፍቁ ከንቱና ጎጂ በሆኑ ብዙ ምኞቶች ይያዛሉ። 10 የገንዘብ ፍቅር የብዙ ዓይነት ጎጂ ነገሮች ሥር ነውና፤ አንዳንዶች በዚህ ፍቅር ተሸንፈው ከእምነት ጎዳና ስተው ወጥተዋል፤ እንዲሁም ሁለንተናቸውን በብዙ ሥቃይ ወግተዋል።



^ አን.13 (ምሳሌ 28:20) ታማኝ ሰው ብዙ በረከት ያገኛል፤ ሀብት ለማግኘት የሚጣደፍ ግን ንጽሕናውን ማጉደፉ አይቀርም።



^ አን.13 (ማቴ. 6:24) “ለሁለት ጌቶች ባሪያ ሆኖ መገዛት የሚችል ማንም የለም፤ አንዱን ጠልቶ ሌላውን ይወዳል ወይም አንዱን ደግፎ ሌላውን ይንቃል። ለአምላክም ለሀብትም በአንድነት መገዛት አትችሉም።



^ አን.13 (ያዕ. 1:5) እንግዲህ ከእናንተ መካከል ጥበብ የጎደለው ሰው ካለ አምላክን ያለማሰለስ ይለምን፤ አምላክ ማንንም ሳይነቅፍ* ለሁሉም በልግስና ይሰጣልና፤ ይህም ሰው ይሰጠዋል።

ወይም “ስህተት ሳይፈላልግ።”


^ አን.13 (ኢሳ. 48:17, 18) የሚቤዥህ፣ የእስራኤል ቅዱስ ይሖዋ እንዲህ ይላል፦ “የሚጠቅምህን ነገር* የማስተምርህ፣ ልትሄድበትም በሚገባህ መንገድ የምመራህ እኔ ይሖዋ አምላክህ ነኝ። 18 ትእዛዛቴን ብትሰማ ምንኛ መልካም ነው! እንዲህ ብታደርግ ሰላምህ እንደ ወንዝ፣ ጽድቅህም እንደ ባሕር ሞገድ ይሆናል።

ወይም “ለገዛ ጥቅምህ ስል።”


^ አን.14 (ዮሐ. 17:3) ብቸኛው* እውነተኛ አምላክ የሆንከውን አንተንና የላክኸውን ኢየሱስ ክርስቶስን ማወቅ* የዘላለም ሕይወት ነው።

እውነተኛው አምላክ እሱ ብቻ መሆኑን ያመለክታል።
ወይም “እውቀት መቅሰም።” እዚህ ላይ የገባው የግሪክኛ ግስ ቀጣይነት ያለውን ድርጊት ያመለክታል።


^ አን.14 (ዘፀ. 34:6, 7) ይሖዋም በፊቱ እያለፈ እንዲህ ሲል አወጀ፦ “ይሖዋ፣ ይሖዋ፣ መሐሪና ሩኅሩኅ* የሆነ አምላክ፣ ለቁጣ የዘገየ፣ ታማኝ ፍቅሩና* እውነቱ* እጅግ ብዙ የሆነ፣ 7 ታማኝ ፍቅርን ለሺዎች የሚያሳይ፣ ስህተትን፣ መተላለፍንና ኃጢአትን ይቅር የሚል፣ ጥፋተኛውን ግን በምንም ዓይነት ሳይቀጣ የማያልፍ እንዲሁም አባቶች ለሠሩት ስህተት በልጆች፣ በልጅ ልጆች፣ በሦስተኛና በአራተኛ ትውልድ ላይ ቅጣትን የሚያመጣ።”

ወይም “ቸር።”
ወይም “ፍቅራዊ ደግነቱና።”
ወይም “ታማኝነቱ።”


^ አን.14 (መዝ. 145:8, 9) ይሖዋ ሩኅሩኅና* መሐሪ፣ እንዲሁም ለቁጣ የዘገየ ነው፤ ታማኝ ፍቅሩም ታላቅ ነው።   9 ይሖዋ ለሁሉም ጥሩ ነው፤ ምሕረቱም በሥራው ሁሉ ላይ ይታያል።

ወይም “ቸርና።”


^ አን.15 (1 ጴጥ. 3:15) ነገር ግን ክርስቶስን እንደ ጌታ አድርጋችሁ በልባችሁ ቀድሱት። እናንተ ስላላችሁ ተስፋ፣ ምክንያት እንድታቀርቡ ለሚጠይቃችሁ ሰው ሁሉ መልስ ለመስጠት ዘወትር ዝግጁ ሁኑ፤ ይህን ስታደርጉ ግን በገርነት* መንፈስና በጥልቅ አክብሮት ይሁን።

“ልዝብ፤ ለስላሳ፤ ሻካራ ያልሆነ” የሚል ትርጉም አለው።


^ አን.16 (ዕብ. 12:1) እንግዲያው እንዲህ ያለ ታላቅ የምሥክሮች ደመና በዙሪያችን ስላለልን እኛም ማንኛውንም ሸክምና በቀላሉ ተብትቦ የሚይዘንን ኃጢአት ከላያችን አንስተን እንጣል፤ ከፊታችን የሚጠብቀንን ሩጫም በጽናት እንሩጥ፤



^ አን.16 (2 ተሰ. 1:3) ወንድሞች፣ ስለ እናንተ አምላክን ሁልጊዜ ለማመስገን እንገፋፋለን። እምነታችሁ እጅግ እያደገ በመሄዱና ሁላችሁም እርስ በርስ የምታሳዩት ፍቅር እየጨመረ በመምጣቱ ይህን ማድረጋችን ተገቢ ነው።



^ አን.17 (ገላ. 5:22, 23) በሌላ በኩል ግን የመንፈስ ፍሬ ፍቅር፣ ደስታ፣ ሰላም፣ ትዕግሥት፣ ደግነት፣ ጥሩነት፣ እምነት፣ 23 ገርነት፣* ራስን መግዛት ነው። እንዲህ ያሉትን ነገሮች የሚከለክል ሕግ የለም።

“ልዝብ፤ ለስላሳ፤ ሸካራ ያልሆነ” የሚል ትርጉም አለው።


^ አን.17 (ሉቃስ 11:13) ታዲያ እናንተ ክፉዎች ሆናችሁ ሳለ ለልጆቻችሁ መልካም ስጦታ መስጠት ካወቃችሁ በሰማይ ያለው አባትማ ለሚለምኑት መንፈስ ቅዱስን እንዴት አብልጦ አይሰጣቸው!”



^ አን.17 (ሉቃስ 17:5) በዚህ ጊዜ ሐዋርያቱ ጌታን “እምነት ጨምርልን” አሉት።



^ (መዝ. 1:2, 3) ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*   3 በጅረቶች ዳር እንደተተከለ፣ ፍሬውን በወቅቱ እንደሚሰጥ፣ ቅጠሉም እንደማይጠወልግ ዛፍ ይሆናል። የሚሠራውም ሁሉ ይሳካለታል።

ወይም “ሕጉንም በቀንና በሌሊት ያሰላስለዋል።”


^ አን.18 (መዝ. 1:2, 3) ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*   3 በጅረቶች ዳር እንደተተከለ፣ ፍሬውን በወቅቱ እንደሚሰጥ፣ ቅጠሉም እንደማይጠወልግ ዛፍ ይሆናል። የሚሠራውም ሁሉ ይሳካለታል።

ወይም “ሕጉንም በቀንና በሌሊት ያሰላስለዋል።”


^ አን.18 (ዘዳ. 31:10-12) ሙሴ እንዲህ ሲል አዘዛቸው፦ “በየሰባት ዓመቱ መጨረሻ፣ በዓመቱ ውስጥ ዕዳ በሚሰረዝበት በተወሰነው ጊዜ ላይ ማለትም የዳስ* በዓል ሲከበር 11 መላው እስራኤል አምላክህ ይሖዋ በሚመርጠው ስፍራ በፊቱ በሚሰበሰብበት ጊዜ ይህን ሕግ እስራኤላውያን በሙሉ እንዲሰሙት አንብብላቸው። 12 ስለ አምላካችሁ ስለ ይሖዋ ይሰሙና ይማሩ እንዲሁም እሱን ይፈሩ ዘንድ ብሎም የዚህን ሕግ ቃላት በሙሉ በጥንቃቄ እንዲፈጽሙ ሕዝቡን ማለትም ወንዶችን፣ ሴቶችን፣ ልጆችንና* በከተሞችህ ውስጥ* የሚኖረውን የባዕድ አገር ሰው ሰብስብ።

ወይም “የጊዜያዊ መጠለያ።”
ቃል በቃል “ሕፃናትንና።”
ቃል በቃል “በደጆችህ ውስጥ።”


^ አን.20 (ማቴ. 11:25, 26) በዚያን ጊዜ ኢየሱስ እንዲህ አለ፦ “የሰማይና የምድር ጌታ አባት ሆይ፣ እነዚህን ነገሮች ከጥበበኞችና ከአዋቂዎች ሰውረህ ለትናንሽ ልጆች ስለገለጥክላቸው በይፋ አወድስሃለሁ። 26 አዎ፣ አባት ሆይ፣ ይህ የአንተ ፈቃድ ነውና።



^ አን.20 (1 ጢሞ. 2:3, 4) ይህም አዳኛችን በሆነው አምላክ ፊት መልካምና ተቀባይነት ያለው ነው፤ 4 የእሱ ፈቃድ ሁሉም ዓይነት ሰዎች እንዲድኑና የእውነትን ትክክለኛ እውቀት እንዲያገኙ ነው።



^ አን.20 (ራእይ 4:11) “ይሖዋ* አምላካችን፣ ሁሉንም ነገሮች ስለፈጠርክ እንዲሁም ወደ ሕልውና የመጡትም ሆነ የተፈጠሩት በአንተ ፈቃድ ስለሆነ ግርማ፣ ክብርና ኃይል ልትቀበል ይገባሃል።”

ከተጨማሪው መረጃ ላይ ሀ5ን ተመልከት።







የጥናት ርዕስ 33

ባገኛችኋቸው መብቶች ተደሰቱ


“በምኞት ከመቅበዝበዝ ይልቅ ዓይን በሚያየው መደሰት ይሻላል።”—መክ. 6:9

መዝሙር 111 ለደስታችን ምክንያት የሆኑ ነገሮች

ማስተዋወቂያ*




 1. ብዙዎች በይሖዋ አገልግሎት ተጨማሪ ተሳትፎ ለማድረግ ጥረት እያደረጉ ያሉት እንዴት ነው?

ይህ ሥርዓት ወደ መጨረሻው በተቃረበ መጠን የምናከናውነው ብዙ ሥራ አለን። (ማቴ. 24:14፤ ሉቃስ 10:2፤ 1 ጴጥ. 5:2) ሁላችንም አቅማችን በፈቀደ መጠን በይሖዋ አገልግሎት የተሟላ ተሳትፎ ማድረግ እንፈልጋለን። ብዙዎች አገልግሎታቸውን እያሰፉ ነው። አንዳንዶች በአቅኚነት ማገልገል ይፈልጋሉ። ሌሎች ደግሞ በቤቴል ማገልገል ወይም በቲኦክራሲያዊ ሕንፃዎች ግንባታ መካፈል ይፈልጋሉ። በተጨማሪም በርካታ ወንድሞች የጉባኤ አገልጋይ ወይም ሽማግሌ ለመሆን የሚያስፈልገውን ብቃት ለማሟላት እየተጣጣሩ ነው። (1 ጢሞ. 3:1, 8) ይሖዋ ሕዝቦቹ የሚያሳዩትን የፈቃደኝነት መንፈስ ሲመለከት ምንኛ ይደሰት ይሆን!—መዝ. 110:3፤ ኢሳ. 6:8

 2. አንዳንዶቹ መንፈሳዊ ግቦቻችን ላይ ባንደርስ ምን ሊሰማን ይችላል?

2 ይሁንና አንዳንድ መንፈሳዊ ግቦቻችን ላይ ሳንደርስ ረጅም ጊዜ ካለፈ ተስፋ እንቆርጥ ይሆናል። አሊያም ደግሞ በዕድሜያችን ወይም በሌሎች ሁኔታዎች የተነሳ አንዳንድ መብቶችን ማግኘት ባለመቻላችን እናዝን ይሆናል። (ምሳሌ 13:12) ሜሊሳ* እንዲህ ዓይነት ሁኔታ አጋጥሟታል። ሜሊሳ በቤቴል ማገልገል ወይም በመንግሥቱ ወንጌላውያን ትምህርት ቤት መካፈል ትፈልጋለች። ሆኖም እንዲህ ብላለች፦ “አሁን ዕድሜዬ ስላለፈ እነዚህን መብቶች ማግኘት አልችልም። በዚህም ምክንያት አልፎ አልፎ የተስፋ መቁረጥ ስሜት ይሰማኛል።”

 3. አንዳንድ ክርስቲያኖች ተጨማሪ መብቶች ለማግኘት የሚያስፈልገውን ብቃት ለማሟላት ምን ማድረግ ሊያስፈልጋቸው ይችላል?

3 ወጣትና ጤናማ የሆኑ አንዳንዶች ተጨማሪ መብቶችን ለማግኘት የሚያስፈልጉትን ብቃቶች ለማሟላት በመንፈሳዊ መጎልመስና አንዳንድ ባሕርያትን ማዳበር ሊያስፈልጋቸው ይችላል። ምናልባትም እነዚህ ወጣቶች ፈጣን አእምሮ ይኖራቸው ይሆናል፤ ውሳኔ ለማድረግም አይቸገሩ ይሆናል፤ እንዲሁም ለማገልገል ጉጉት ይኖራቸው ይሆናል። በሌላ በኩል ግን ትዕግሥት በማሳየት፣ ሥራቸውን በጥንቃቄ በማከናወንና አክብሮት በማሳየት ረገድ ማሻሻያ ማድረግ ሊያስፈልጋቸው ይችላል። አስፈላጊዎቹን ባሕርያት በማዳበር ላይ ትኩረት ካደረግህ ባልጠበቅኸው ጊዜ፣ የምትፈልገውን የአገልግሎት መብት ልታገኝ ትችላለህ። የኒክን ተሞክሮ እንመልከት። ኒክ በ20 ዓመቱ የጉባኤ አገልጋይ ሆኖ ስላልተሾመ በጣም አዝኖ ነበር። ኒክ እንዲህ ብሏል፦ “የሆነ ችግር ቢኖርብኝ ነው ብዬ አሰብኩ።” ሆኖም ኒክ ተስፋ አልቆረጠም። የተከፈቱለትን ሌሎች የአገልግሎት መብቶች ጥሩ አድርጎ ተጠቀመባቸው። በአሁኑ ወቅት የቅርንጫፍ ኮሚቴ አባል ሆኖ ያገለግላል።

 4. በዚህ ርዕስ ውስጥ ምን እንመለከታለን?

4 አንድ መንፈሳዊ ግብ ላይ እስካሁን መድረስ አለመቻልህ ተስፋ አስቆርጦሃል? ከሆነ ስሜትህን ለይሖዋ ንገረው። (መዝ. 37:5-7) በተጨማሪም ለአምላክ በምታቀርበው አገልግሎት ማሻሻያ ማድረግ የምትችልበትን መንገድ እንዲጠቁሙህ የጎለመሱ ወንድሞችን ጠይቅ፤ ከዚያም ምክራቸውን በተግባር ለማዋል አቅምህ የፈቀደውን ሁሉ አድርግ። እንዲህ ካደረግህ የፈለግኸውን መብት ልታገኝ ወይም ግብህ ላይ ልትደርስ ትችል ይሆናል። ይሁንና ቀደም ሲል እንደተጠቀሰችው እንደ ሜሊሳ አንተም የምትፈልገው መብት በአሁኑ ጊዜ ጨርሶ ልትደርስበት የማትችለው ቢሆንስ? ደስታህን ሳታጣ መኖር የምትችለው እንዴት ነው? ለዚህ ጥያቄ መልስ ለመስጠት ይህ ርዕስ የሚከተሉትን ነጥቦች ያብራራል። (1) ደስታ የሚያስገኘው ምንድን ነው? (2) ደስታህን መጨመር የምትችለው እንዴት ነው? (3) ደስታህን ለመጨመር ምን ዓይነት ግቦች ማውጣት ትችላለህ?






ደስታ የሚያስገኘው ምንድን ነው?


 5. ደስተኛ ለመሆን በምን ላይ ማተኮር ይኖርብናል? (መክብብ 6:9)

5 መክብብ 6:9 ደስታ ለማግኘት የሚረዳን ምን እንደሆነ ይናገራል። (ጥቅሱን አንብብ።) ‘ዓይኑ በሚያየው የሚደሰት’ ሰው አሁን ያለውን ነገር ያደንቃል። በምኞት የሚቅበዘበዝ ሰው ግን ሊያገኘው የማይችለውን ነገር ሲመኝ ይኖራል። ከዚህ ምን ትምህርት እናገኛለን? ደስታ ለማግኘት፣ ባለን ነገር እና ልንደርስበት በምንችለው ግብ ላይ ማተኮር ይኖርብናል።

 6. የትኛውን ምሳሌ እንመለከታለን? ይህ ምሳሌስ ምን ያስተምረናል?

6 ይሁንና አሁን ባለን ነገር መርካት በእርግጥ ይቻላል? ብዙዎች የማይቻል ይመስላቸዋል፤ ምክንያቱም ሁላችንም ጊዜ እያለፈ ሲሄድ አዲስ ነገር መሞከር እንፈልጋለን። ሆኖም ባለን ነገር መርካት በእርግጥ የሚቻል ነገር ነው። ዓይናችን በሚያየው ነገር ከልባችን መደሰት እንችላለን። ይህን ማድረግ የምንችለው እንዴት ነው? መልሱን ለማግኘት በማቴዎስ 25:14-30 ላይ የሚገኘውን ኢየሱስ ስለ ታላንቱ የተናገረውን ምሳሌ እንመልከት። ይህ ምሳሌ አሁን ባሉን በረከቶች መደሰት፣ አልፎ ተርፎም ደስታችንን መጨመር የምንችለው እንዴት እንደሆነ ያስተምረናል።






ደስታህን መጨመር የምትችለው እንዴት ነው?


 7. ኢየሱስ ስለ ታላንቱ የሰጠውን ምሳሌ በአጭሩ ግለጽ።

7 በምሳሌው ላይ አንድ ሰው ወደ ሌላ አገር ለመሄድ ተነሳ። ከመሄዱ በፊት ባሪያዎቹን ጠርቶ ለእያንዳንዳቸው የሚነግዱበት ታላንት ሰጣቸው።* ሰውየው የባሪያዎቹን ችሎታ ግምት ውስጥ በማስገባት ለአንዱ ባሪያ አምስት ታላንት፣ ለሌላኛው ባሪያ ሁለት ታላንት፣ ለሦስተኛው ደግሞ አንድ ታላንት ሰጣቸው። ሁለቱ ባሪያዎች ለጌታቸው ትርፍ ለማስገኘት በትጋት ሠሩ። ሦስተኛው ባሪያ ግን ለጌታው ትርፍ ለማምጣት ምንም ያደረገው ነገር የለም፤ በዚህም ምክንያት ከሥራው ተባረረ።

 8. በምሳሌው ላይ የተጠቀሰውን የመጀመሪያውን ባሪያ ሊያስደስተው የሚችል ምን ነገር ነበረ?

8 የመጀመሪያው ባሪያ፣ ጌታው አምስት ታላንት ስለሰጠው ከፍተኛ ክብር ተሰምቶት መሆን አለበት። አምስት ታላንት በጣም ብዙ ገንዘብ ነው። ባሪያው ይህን ያህል ገንዘብ የተሰጠው መሆኑ ጌታው ምን ያህል እንደሚተማመንበት ያሳያል። ይሁንና ስለ ሁለተኛው ባሪያስ ምን ማለት ይቻላል? የመጀመሪያውን ባሪያ ያህል ብዙ ታላንት ስላልተሰጠው ሊያዝን ይችል ነበር። ሆኖም ይህ ባሪያ ምን አደረገ?



[image: ምስሎች፦ 1. ለአንድ ባሪያ ጌታው ገንዘብ የያዙ ሁለት ከረጢቶች ሲሰጠው። 2. ባሪያው ምርጥ ልብስ ከሚሸጡ ነጋዴዎች ጋር ዋጋ ሲደራደር። 3. ባሪያው ለጌታው አራት የገንዘብ ከረጢቶች ሲሰጠው።]

በኢየሱስ ምሳሌ ላይ ከተጠቀሰው ከሁለተኛው ባሪያ ምን ትምህርት እናገኛለን? (1) ጌታው ሁለት ታላንት ሰጠው። (2) ለጌታው ትርፍ ለማስገኘት በትጋት ሠርቷል። (3) የጌታውን ታላንት በእጥፍ አሳድጓል (ከአንቀጽ 9-11⁠ን ተመልከት)





 9. ኢየሱስ ስለ ሁለተኛው ባሪያ ምን አላለም? (ማቴዎስ 25:22, 23)

9 ማቴዎስ 25:22, 23⁠ን አንብብ። ኢየሱስ ሁለተኛው ባሪያ፣ ሁለት ታላንት ብቻ ስለተሰጠው እንዳዘነ ወይም በጌታው እንደተበሳጨ አልገለጸም። ኢየሱስ ባሪያው እንዲህ ብሎ እንዳጉረመረመም አልተናገረም፦ ‘ለእኔ የሚሰጠኝ ይሄ ብቻ ነው? እኔ አምስት ታላንት ከተሰጠው ባሪያ በምን አንሼ ነው? የእሱን ያህል ችሎታ አለኝ! ጌታዬ ምን ያህል ዋጋ እንዳለኝ ካልገባው እነዚህን ሁለት ታላንቶች ቀብሬ የራሴን ጉዳይ ባከናውን ይሻለኛል።’

10. ሁለተኛው ባሪያ በተሰጠው ታላንት ምን አደረገ?

10 እንደ መጀመሪያው ባሪያ ሁሉ፣ ሁለተኛው ባሪያም የተሰጠውን ኃላፊነት በቁም ነገር ተመልክቶታል፤ እንዲሁም ጌታውን ለማገልገል አቅሙ የፈቀደውን ሁሉ አድርጓል። በመሆኑም የጌታውን ታላንት በእጥፍ ማሳደግ ችሏል። ይህ ባሪያ በትጋት በመሥራቱ በሚገባ ተክሷል። ጌታው የተደሰተበት ከመሆኑም ሌላ ይህን ባሪያ ተጨማሪ ኃላፊነት ለመቀበል ብቁ እንደሆነ አድርጎ ቆጥሮታል!

11. ደስታችን እንዲጨምር ማድረግ የምንችለው እንዴት ነው?

11 እኛም በተመሳሳይ በይሖዋ አገልግሎት በተሰጠን በማንኛውም ሥራ ላይ ትኩረታችንን ሙሉ በሙሉ በማሳረፍ ደስታችንን መጨመር እንችላለን። በስብከቱ ሥራ ‘በእጅጉ ተጠመድ’፤ እንዲሁም በጉባኤ እንቅስቃሴዎች ሙሉ ተሳትፎ አድርግ። (ሥራ 18:5፤ ዕብ. 10:24, 25) በስብሰባዎች ላይ የሚያንጹ ሐሳቦች መስጠት እንድትችል በሚገባ ተዘጋጅ። በሳምንቱ መሃል ስብሰባ ላይ የተሰጠህን ማንኛውንም የተማሪ ክፍል በቁም ነገር ተመልከተው። በጉባኤ ውስጥ አንድ ሥራ ከተሰጠህ ሥራህን በጊዜው አከናውን፤ እንዲሁም እምነት የሚጣልብህ ሁን። በጉባኤ ውስጥ የተሰጠህን የትኛውንም ሥራ ሳትንቅ ጊዜ ሰጥተህ አከናውን። በተመደብክበት ሥራ ችሎታህን ለማሻሻል ጥረት አድርግ። (ምሳሌ 22:29) በመንፈሳዊ እንቅስቃሴዎች እና በተሰጡህ ኃላፊነቶች ላይ ትኩረትህ ሙሉ በሙሉ እንዲያርፍ ካደረግህ እድገትህ ይፋጠናል፤ ደስታህም ይጨምራል። (ገላ. 6:4) በተጨማሪም አንተ ለማግኘት የምትመኘውን መብት ሌሎች ሰዎች ቢያገኙ ከእነሱ ጋር አብረህ መደሰት ይበልጥ ቀላል ይሆንልሃል።—ሮም 12:15፤ ገላ. 5:26

12. ሁለት ክርስቲያኖች ደስታቸውን ለመጨመር ምን አድርገዋል?

12 በቤቴል ለማገልገል ወይም በመንግሥቱ ወንጌላውያን ትምህርት ቤት ለመካፈል ትጓጓ የነበረችውን የሜሊሳን ምሳሌ በድጋሚ እንመልከት። ሜሊሳ እነዚህን መብቶች ማግኘት ባትችልም እንዲህ ብላለች፦ “በአቅኚነት አገልግሎቴ ሙሉ ተሳትፎ ለማድረግና በሁሉም ዓይነት የአገልግሎት ዘርፎች ለመካፈል ጥረት አደርጋለሁ። ይህም ታላቅ ደስታ አስገኝቶልኛል።” የጉባኤ አገልጋይ ሆኖ ባለመሾሙ ምክንያት አዝኖ የነበረው ኒክስ ምን አደረገ? እንዲህ ብሏል፦ “ማድረግ በምችለው ነገር ላይ ለምሳሌ በአገልግሎት በመካፈልና በስብሰባዎች ላይ ትርጉም ያለው ሐሳብ በመስጠት ላይ ትኩረት አደረግኩ። በተጨማሪም ለቤቴል አገልግሎት አመለከትኩ፤ የሚገርመው ልክ በቀጣዩ ዓመት ተጠራሁ።”

13. አሁን ባለህ ኃላፊነት ላይ ትኩረትህ ሙሉ በሙሉ እንዲያርፍ ማድረግህ ምን ያስገኝልሃል? (መክብብ 2:24)

13 አሁን ባለህ ኃላፊነት ላይ ትኩረትህ ሙሉ በሙሉ እንዲያርፍ ካደረግህ ወደፊት ተጨማሪ ኃላፊነቶችን ታገኛለህ ማለት ነው? ሊሆን ይችላል፤ የኒክ ሁኔታ ይህን ያሳያል። በሌላ በኩል ደግሞ ተጨማሪ መብቶችን ባታገኝም እንኳ እንደ ሜሊሳ ደስታህ እንዲጨምር ማድረግ ትችላለህ፤ እንዲሁም ከፍተኛ እርካታ ታገኛለህ። (መክብብ 2:24⁠ን አንብብ።) በተጨማሪም የምታደርገው ጥረት ጌታችንን ኢየሱስ ክርስቶስን እንደሚያስደስተው ማወቅህ በእጅጉ ያስደስትሃል።






ደስታችንን ለመጨመር የሚረዱ ግቦች


14. ከመንፈሳዊ ግቦች ጋር በተያያዘ ምን ማስታወስ ይኖርብናል?

14 አሁን ባሉን መብቶች ላይ ትኩረት እናደርጋለን ሲባል ለይሖዋ የምናቀርበውን አገልግሎት ለማስፋት የሚያስችሉንን አጋጣሚዎች መፈለግ እናቆማለን ማለት ነው? በፍጹም! በአገልግሎታችን ይበልጥ ውጤታማ ለመሆን እንዲሁም ወንድሞቻችንን እና እህቶቻችንን ይበልጥ ለመርዳት የሚያስችሉንን መንፈሳዊ ግቦች ማውጣት እንችላለን፤ እንዲህ ማድረግም ይኖርብናል። ልካችንን በማወቅ በራሳችን ላይ ሳይሆን ሌሎችን በማገልገል ላይ ትኩረት ማድረጋችን የጥበብ እርምጃ ከመሆኑም ሌላ ግቦቻችን ላይ ለመድረስ ይረዳናል።—ምሳሌ 11:2፤ ሥራ 20:35

15. ደስታህን ለመጨመር የሚረዱህ አንዳንድ ግቦች የትኞቹ ናቸው?

15 የትኞቹን ግቦች ማውጣት ትችላለህ? ልትደርስባቸው የምትችላቸውን ግቦች ለማስተዋል እንዲረዳህ ይሖዋን ጠይቀው። (ምሳሌ 16:3፤ ያዕ. 1:5) በመጀመሪያው አንቀጽ ላይ እንደተገለጸው ረዳት ወይም የዘወትር አቅኚ ለመሆን፣ በቤቴል ለማገልገል ወይም በቲኦክራሲያዊ ሕንፃዎች ግንባታ ለመካፈል ግብ ማውጣት ትችል ይሆን? አሊያም ደግሞ ምሥራቹን ለማስፋፋት አልፎ ተርፎም በሌላ አገር ለማገልገል አዲስ ቋንቋ መማር ትችል ይሆናል። ስለ እነዚህ ግቦች ተጨማሪ መረጃ ለማግኘት የይሖዋን ፈቃድ ለማድረግ የተደራጀ ሕዝብ የተባለውን መጽሐፍ ምዕራፍ 10 መመልከት ወይም ከጉባኤህ ሽማግሌዎች ጋር መነጋገር ትችላለህ።* እንደ እነዚህ ያሉ ግቦች ላይ ለመድረስ ጥረት ስታደርግ እድገትህ በግልጽ ይታያል፤ ደስታህም ይጨምራል።

16. በአሁኑ ወቅት አንድ ግብ ላይ መድረስ ባትችል ምን ማድረግ ትችላለህ?

16 ይሁንና ቀደም ሲል የተጠቀሱት ግቦች ላይ በአሁኑ ወቅት መድረስ ባትችልስ? ልትደርስበት የምትችለው ሌላ ግብ ለማውጣት ሞክር። እስቲ አንዳንድ አማራጮችን እንመልከት።



[image: አንድ ወንድም “ለማንበብ እና ለማስተማር የተቻለህን ሁሉ ጥረት አድርግ” ከተባለው ብሮሹር ላይ አንድ ትምህርት ሲያጠና።]

ልትደርስበት የምትችለው ግብ የትኛው ነው? (አንቀጽ 17⁠ን ተመልከት)*





17. በ1 ጢሞቴዎስ 4:13, 15 መሠረት አንድ ወንድም የማስተማር ችሎታውን ማሻሻል የሚችለው እንዴት ነው?

17 አንደኛ ጢሞቴዎስ 4:13, 15⁠ን አንብብ። የተጠመቅህ ወንድም ከሆንክ የመናገር እና የማስተማር ችሎታህን ለማሳደግ ጥረት ማድረግ ትችል ይሆናል። ይህን ማድረግ ያለብህ ለምንድን ነው? ምክንያቱም በማንበብ፣ በመናገርና በማስተማር ላይ ‘ትኩረትህን ሙሉ በሙሉ ማሳረፍህ’ አድማጮችህን ይጠቅማቸዋል። ለማንበብ እና ለማስተማር የተቻለህን ሁሉ ጥረት አድርግ በሚለው ብሮሹር ላይ ያሉትን የንግግር ባሕርያት በሙሉ ለማጥናትና በእያንዳንዱ የንግግር ባሕርይ ላይ ለመሥራት ግብ ማውጣት ትችላለህ። አንዱን የንግግር ባሕርይ መርጠህ ካጠናህ በኋላ ቤት ውስጥ በትጋት ተለማመደው፤ ከዚያም ንግግር ስታቀርብ በዚያ የንግግር ባሕርይ ላይ ለመሥራት ጥረት አድርግ። ረዳት ምክር ሰጪውን ወይም “በመናገርና በማስተማር ተግተው የሚሠሩ” ሌሎች ሽማግሌዎችን ምክር ጠይቅ።* (1 ጢሞ. 5:17) የንግግር ባሕርዩን በማዳበር ላይ ብቻ ሳይሆን አድማጮችህ እምነታቸውን እንዲያጠናክሩ በመርዳት ወይም አንድን እርምጃ እንዲወስዱ በማበረታታት ላይ ትኩረት አድርግ። እንዲህ ካደረግህ የአንተም ሆነ የአድማጮችህ ደስታ ይጨምራል።

ልትደርስበት የምትችለው ግብ የትኛው ነው? (አንቀጽ 18⁠ን ተመልከት)*





18. በአገልግሎት ረገድ ያወጣናቸው ግቦች ላይ ለመድረስ ምን ይረዳናል?

18 ሁላችንም የመስበክና ደቀ መዛሙርት የማድረግ ኃላፊነት ተሰጥቶናል። (ማቴ. 28:19, 20፤ ሮም 10:14) በዚህ በጣም አስፈላጊ ሥራ ረገድ ክህሎትህን ማዳበር ትፈልጋለህ? ማስተማር የተባለውን ብሮሹር አጥና፤ እንዲሁም ያገኘኸውን ትምህርት በሥራ ላይ ለማዋል የሚረዱ ግቦች አውጣ። ከዚህም ሌላ በክርስቲያናዊ ሕይወትና አገልግሎት ስብሰባ አስተዋጽኦ እንዲሁም በሳምንቱ መሃል ስብሰባ ላይ በሚታዩት የውይይት ናሙና ቪዲዮዎች ላይ ተጨማሪ ሐሳቦችን ማግኘት ትችላለህ። ውጤታማ የሆነውን ዘዴ ለማግኘት የተለያዩ አማራጮችን ሞክር። እነዚህን ሐሳቦች በሥራ ላይ ማዋልህ የተዋጣልህ አስተማሪ ለመሆን ይረዳሃል፤ ይህ ደግሞ ታላቅ ደስታ ያስገኝልሃል።—2 ጢሞ. 4:5

ልትደርስበት የምትችለው ግብ የትኛው ነው? (አንቀጽ 19⁠ን ተመልከት)*





19. ክርስቲያናዊ ባሕርያትን ማዳበር የምትችለው እንዴት ነው?

19 ልታወጣ ከምትችላቸው በጣም አስፈላጊ የሆኑ ግቦች መካከል አንዱ ክርስቲያናዊ ባሕርያትን ማዳበር ነው። (ገላ. 5:22, 23፤ ቆላ. 3:12፤ 2 ጴጥ. 1:5-8) እዚህ ግብ ላይ መድረስ የምትችለው እንዴት ነው? ለምሳሌ ጠንካራ እምነት ለማዳበር ግብ አወጣህ እንበል። እምነትህን ለማጠናከር የሚረዱ ሐሳቦችን የሚሰጡ በጽሑፎቻችን ላይ የወጡ ርዕሶችን ማንበብ ትችላለህ። ወንድሞቻችን እና እህቶቻችን የተለያየ ፈተና ሲያጋጥማቸው አስደናቂ እምነት ያሳዩት እንዴት እንደሆነ የሚያሳዩ በ​JW ብሮድካስቲንግ ላይ የወጡ ቪዲዮዎችን መመልከትህም ይጠቅምሃል። ከዚያም እምነታቸውን መኮረጅ የምትችልባቸውን መንገዶች አስብ።

20. ደስታችንን መጨመር እና የምንፈልገውን መብት አለማግኘት የሚያስከትለውን ሐዘን መቀነስ የምንችለው እንዴት ነው?

20 ሁላችንም በይሖዋ አገልግሎት አሁን ከምናከናውነው ይበልጥ ማከናወን ብንችል ደስ እንደሚለን የታወቀ ነው። አምላክ በሚያመጣው አዲስ ዓለም ውስጥ ይሖዋን በተሟላ ሁኔታ ማገልገል እንችላለን። እስከዚያው ድረስ ግን በተከፈቱልን አጋጣሚዎች በሚገባ በመጠቀም ደስታችንን መጨመር እንዲሁም የምንፈልገውን መብት አለማግኘት የሚያስከትለውን ሐዘን መቀነስ እንችላለን። ከሁሉ በላይ ደግሞ ‘ለደስተኛው አምላካችን’ ለይሖዋ ክብርና ውዳሴ እናመጣለን። (1 ጢሞ. 1:11) እንግዲያው አሁን ባሉን መብቶች እንደሰት!







ምን ብለህ ትመልሳለህ?


	  ኢየሱስ ስለ ታላንቱ የሰጠው ምሳሌ አሁን ባሉህ የአገልግሎት መብቶች እንድትደሰት የሚረዳህ እንዴት ነው?



	  የማስተማር ችሎታህን ማሻሻል የምትችለው እንዴት ነው?



	  የትኞቹን ሊደረስባቸው የሚችሉ ግቦች ማውጣት ትችላለህ?









መዝሙር 82 “ብርሃናችሁ ይብራ”

^ አን.5 ይሖዋን በጣም እንወደዋለን፤ እንዲሁም በእሱ አገልግሎት አቅማችን የፈቀደውን ሁሉ ማድረግ እንፈልጋለን። በመሆኑም አገልግሎታችንን ለማስፋት እንፈልግ ወይም በጉባኤ ውስጥ ተጨማሪ መብቶችን ለማግኘት እንጣጣር ይሆናል። ይሁንና የምንችለውን ያህል ብንጥርም እንኳ አንዳንድ ግቦች ላይ መድረስ ባንችልስ? በይሖዋ አገልግሎት መጠመድና ደስታችንን ሳናጣ መቀጠል የምንችለው እንዴት ነው? ኢየሱስ ስለ ታላንቱ በሰጠው ምሳሌ ላይ የዚህን ጥያቄ መልስ እናገኛለን።


^ አን.2 አንዳንዶቹ ስሞች ተቀይረዋል።


^ አን.7 ተጨማሪ ማብራሪያ፦ አንድ ታላንት አንድ ሠራተኛ 20 ዓመት ሙሉ ሠርቶ ከሚያገኘው ደሞዝ ጋር ተቀራራቢ ዋጋ አለው።


^ አን.15 የተጠመቁ ወንድሞች የጉባኤ አገልጋይ እና ሽማግሌ ለመሆን የሚያስፈልጉትን ብቃቶች እንዲያሟሉ ይበረታታሉ። ስለ እነዚህ ብቃቶች ተጨማሪ መረጃ ለማግኘት የይሖዋን ፈቃድ ለማድረግ የተደራጀ ሕዝብ የተባለውን መጽሐፍ ምዕራፍ 5 እና 6 ተመልከት።


^ አን.17 ተጨማሪ ማብራሪያ፦ ረዳት ምክር ሰጪ፣ የክርስቲያናዊ ሕይወትና አገልግሎት ስብሰባ ክፍሎችንና የሕዝብ ንግግሮችን ለሚያቀርቡ እንዲሁም የመጠበቂያ ግንብ ጥናትና የጉባኤ የመጽሐፍ ቅዱስ ጥናት ለሚመሩ ወይም በእነዚህ ወቅቶች ለሚያነቡ ሽማግሌዎችና የጉባኤ አገልጋዮች አስፈላጊ በሚሆንበት ጊዜ በግል ምክር የመስጠት ኃላፊነት የተሰጠው ሽማግሌ ነው።




^ አን.64 የሥዕሉ መግለጫ፦ አንድ ወንድም የማስተማር ችሎታውን ለማሻሻል ያወጣው ግብ ላይ ለመድረስ በጽሑፎቻችን ተጠቅሞ ምርምር ሲያደርግ።


^ አን.66 የሥዕሉ መግለጫ፦ አንዲት እህት መደበኛ ባልሆነ መንገድ ለመመሥከር ግብ ካወጣች በኋላ ለአንዲት አስተናጋጅ የአድራሻ ካርድ ስትሰጥ።


^ አን.68 የሥዕሉ መግለጫ፦ አንዲት እህት ክርስቲያናዊ ባሕርያትን ለማሳየት ስለፈለገች ለእምነት ባልንጀራዋ ባልጠበቀችው ጊዜ ስጦታ ስትሰጣት።






^ (መክ. 6:9) በምኞት ከመቅበዝበዝ* ይልቅ ዓይን በሚያየው መደሰት ይሻላል። ይህም ቢሆን ከንቱና ነፋስን እንደማሳደድ ነው።

ወይም “ከነፍስ መቅበዝበዝ።”


^ አን.1 (ማቴ. 24:14) ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል።



^ አን.1 (ሉቃስ 10:2) ከዚያም እንዲህ አላቸው፦ “አዎ፣ አዝመራው ብዙ ነው፤ ሠራተኞቹ ግን ጥቂት ናቸው። ስለዚህ የመከሩ ሥራ ኃላፊ ወደ መከሩ፣ ሠራተኞች እንዲልክ ለምኑት።



^ አን.1 (1 ጴጥ. 5:2) የበላይ ተመልካቾች ሆናችሁ በማገልገል* በአደራ የተሰጣችሁን የአምላክን መንጋ እንደ እረኞች ሆናችሁ ተንከባከቡ፤ ሥራችሁን በግዴታ ሳይሆን በአምላክ ፊት በፈቃደኝነት ተወጡ፤ አግባብ ያልሆነ ጥቅም ለማግኘት በመመኘት ሳይሆን ለማገልገል በመጓጓት፣

ወይም “መንጋውን በጥንቃቄ በመከታተል።”


^ አን.1 (1 ጢሞ. 3:1) ይህ ቃል እምነት የሚጣልበት ነው፦ የበላይ ተመልካች ለመሆን የሚጣጣር ሰው መልካም ሥራን ይመኛል።



^ አን.1 (1 ጢሞ. 3:8) የጉባኤ አገልጋዮችም በተመሳሳይ ቁም ነገረኞች፣ በሁለት ምላስ የማይናገሩ፣* ብዙ የወይን ጠጅ የማይጠጡ፣ አግባብ ያልሆነ ጥቅም ለማግኘት የማይስገበገቡ፣

ወይም “በአንደበታቸው የማያታልሉ።”


^ አን.1 (መዝ. 110:3) ወደ ጦርነት በምትዘምትበት ቀን* ሕዝብህ በገዛ ፈቃዱ ራሱን ያቀርባል። በቅድስና ተውበህ ሳለ፣ ከንጋት ማህፀን እንደወጣ ጤዛ ያለ የወጣቶች ሠራዊት ከጎንህ ይሰለፋል።

ወይም “ሠራዊትህ ለጦርነት በሚንቀሳቀስበት ቀን።”


^ አን.1 (ኢሳ. 6:8) ከዚያም የይሖዋ ድምፅ “ማንን እልካለሁ? ማንስ ይሄድልናል?” ሲል ሰማሁ። እኔም “እነሆኝ! እኔን ላከኝ!” አልኩ።



^ አን.2 (ምሳሌ 13:12) የዘገየ ተስፋ ልብን ያሳምማል፤ የተሳካ ምኞት ግን የሕይወት ዛፍ ነው።



^ አን.4 (መዝ. 37:5-7) መንገድህን ለይሖዋ አደራ ስጥ፤* በእሱ ታመን፤ እሱም ለአንተ ሲል እርምጃ ይወስዳል።   6 ጽድቅህን እንደ ንጋት ብርሃን፣ የአንተንም ፍትሕ እንደ ቀትር ፀሐይ ያበራዋል።   7 በይሖዋ ፊት ዝም በል፤ እሱንም በተስፋ* ተጠባበቅ። የጠነሰሰውን ሴራ በተሳካ ሁኔታ እየፈጸመ ባለ ሰው አትበሳጭ።

ወይም “ሸክምህን ወደ ይሖዋ አንከባለው።”
ወይም “በትዕግሥት።”


^ (መክ. 6:9) በምኞት ከመቅበዝበዝ* ይልቅ ዓይን በሚያየው መደሰት ይሻላል። ይህም ቢሆን ከንቱና ነፋስን እንደማሳደድ ነው።

ወይም “ከነፍስ መቅበዝበዝ።”


^ አን.5 (መክ. 6:9) በምኞት ከመቅበዝበዝ* ይልቅ ዓይን በሚያየው መደሰት ይሻላል። ይህም ቢሆን ከንቱና ነፋስን እንደማሳደድ ነው።

ወይም “ከነፍስ መቅበዝበዝ።”


^ አን.6 (ማቴ. 25:14-30) “ደግሞም መንግሥተ ሰማያት ባሪያዎቹን ጠርቶ ንብረቱን ለእነሱ በአደራ በመስጠት ወደ ሌላ አገር ለመሄድ ከተነሳ ሰው ጋር ይመሳሰላል። 15 ለእያንዳንዱ እንደ ችሎታው፣ ለአንዱ አምስት ታላንት፣* ለሌላው ሁለት፣ ለሌላው ደግሞ አንድ በመስጠት ወደ ሌላ አገር ሄደ። 16 አምስት ታላንት የተቀበለው ሰው ወዲያው ሄዶ ነገደበትና ሌላ አምስት ታላንት አተረፈ። 17 በተመሳሳይም ሁለት ታላንት የተቀበለው ሌላ ሁለት አተረፈ። 18 አንድ ታላንት ብቻ የተቀበለው ባሪያ ግን ሄዶ መሬት ቆፈረና ጌታው የሰጠውን ገንዘብ* ቀበረ። 19 “ከረጅም ጊዜ በኋላ የእነዚያ ባሪያዎች ጌታ መጥቶ ሒሳቡን ከባሪያዎቹ ጋር ተሳሰበ። 20 ስለዚህ አምስት ታላንት የተቀበለው ባሪያ ሌላ አምስት ተጨማሪ ታላንት ይዞ በመቅረብ ‘ጌታ ሆይ፣ አምስት ታላንት ሰጥተኸኝ ነበር፤ ይኸው ሌላ አምስት ታላንት አተረፍኩ’ አለ። 21 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው። 22 ቀጥሎም ሁለት ታላንት የተቀበለው ባሪያ ቀርቦ ‘ጌታ ሆይ፣ ሁለት ታላንት ሰጥተኸኝ ነበር፤ ይኸው ሌላ ሁለት ታላንት አተረፍኩ’ አለ። 23 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው። 24 “በመጨረሻም አንድ ታላንት የተቀበለው ባሪያ ቀርቦ እንዲህ አለው፦ ‘ጌታ ሆይ፣ አንተ ያልዘራኸውን የምታጭድ፣ ያልደከምክበትንም እህል የምትሰበስብ ኃይለኛ ሰው መሆንህን አውቃለሁ። 25 ስለዚህ ፈራሁ፤ ሄጄም ታላንትህን መሬት ውስጥ ቀበርኩት። ገንዘብህ ይኸውልህ።’ 26 ጌታውም መልሶ እንዲህ አለው፦ ‘አንተ ክፉና ሰነፍ ባሪያ፣ ያልዘራሁትን የማጭድ፣ ያልደከምኩበትንም እህል የምሰበስብ መሆኔን ታውቅ ኖሯል? 27 ይህን ካወቅክ ገንዘቤን፣* ገንዘብ ለዋጮች ጋ ማስቀመጥ ነበረብህ፤ እኔም ስመጣ ገንዘቤን ከነወለዱ እወስደው ነበር። 28 “‘ስለዚህ ታላንቱን ውሰዱበትና አሥር ታላንት ላለው ስጡት። 29 ምክንያቱም ላለው ሁሉ ይጨመርለታል፤ ደግሞም ይትረፈረፍለታል። የሌለው ግን ያው ያለው እንኳ ይወሰድበታል። 30 ይህን የማይረባ ባሪያ ውጭ ወዳለው ጨለማ ጣሉት። በዚያም ያለቅሳል፤ ጥርሱንም ያፋጫል።’

የግሪኩ ታላንት 20.4 ኪሎ ግራም ነው። ለ14ን ተመልከት።
ቃል በቃል “ብር።” ብር ከተባለው ማዕድን የተሠራ ገንዘብ።
ቃል በቃል “ብሬን።”


^ (ማቴ. 25:22, 23) ቀጥሎም ሁለት ታላንት የተቀበለው ባሪያ ቀርቦ ‘ጌታ ሆይ፣ ሁለት ታላንት ሰጥተኸኝ ነበር፤ ይኸው ሌላ ሁለት ታላንት አተረፍኩ’ አለ። 23 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው።



^ አን.9 (ማቴ. 25:22, 23) ቀጥሎም ሁለት ታላንት የተቀበለው ባሪያ ቀርቦ ‘ጌታ ሆይ፣ ሁለት ታላንት ሰጥተኸኝ ነበር፤ ይኸው ሌላ ሁለት ታላንት አተረፍኩ’ አለ። 23 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው።



^ አን.11 (ሥራ 18:5) ሲላስና ጢሞቴዎስ ከመቄዶንያ በወረዱ ጊዜ፣ ጳውሎስ ቃሉን በመስበኩ ሥራ በእጅጉ ተጠመደ፤ ኢየሱስ በእርግጥ ክርስቶስ መሆኑን እያስረዳ ለአይሁዳውያን ይመሠክር ነበር።



^ አን.11 (ዕብ. 10:24, 25) እንዲሁም እርስ በርስ ለፍቅርና ለመልካም ሥራዎች መነቃቃት* እንድንችል አንዳችን ለሌላው ትኩረት እንስጥ፤* 25 አንዳንዶች ልማድ እንዳደረጉት መሰብሰባችንን* ቸል አንበል፤ ከዚህ ይልቅ እርስ በርስ እንበረታታ፤ ደግሞም ቀኑ እየቀረበ መምጣቱን ስናይ ከበፊቱ ይበልጥ ይህን እናድርግ።

ወይም “አንዳችን ሌላውን ለፍቅርና ለመልካም ሥራዎች መቀስቀስ ወይም ማነሳሳት።”
ወይም “እናስብ።”
ለአምልኮ መሰብሰብን ያመለክታል።


^ አን.11 (ምሳሌ 22:29) በሥራው የተካነን ሰው አይተሃል? በነገሥታት ፊት ይቆማል፤ ተራ በሆኑ ሰዎች ፊት አይቆምም።



^ አን.11 (ገላ. 6:4) ከዚህ ይልቅ እያንዳንዱ ሰው የራሱን ተግባር ይመርምር፤ ከዚያም ራሱን ከሌላ ሰው ጋር ሳያወዳድር ከራሱ ጋር ብቻ በተያያዘ እጅግ የሚደሰትበት ነገር ያገኛል።



^ አን.11 (ሮም 12:15) ደስ ከሚላቸው ጋር ደስ ይበላችሁ፤ ከሚያለቅሱ ጋር አልቅሱ።



^ አን.11 (ገላ. 5:26) በመካከላችን የፉክክር መንፈስ በማነሳሳትና አንዳችን ሌላውን በመመቅኘት በከንቱ አንመካ።



^ (መክ. 2:24) ሰው ከመብላትና ከመጠጣት እንዲሁም ተግቶ በመሥራት እርካታ ከማግኘት* የሚሻለው ነገር የለም። ይህም ቢሆን ከእውነተኛው አምላክ እጅ የተገኘ መሆኑን ተገንዝቤአለሁ፤

ወይም “ነፍሱ መልካም ነገር እንድታገኝ ከማድረግ።”


^ አን.13 (መክ. 2:24) ሰው ከመብላትና ከመጠጣት እንዲሁም ተግቶ በመሥራት እርካታ ከማግኘት* የሚሻለው ነገር የለም። ይህም ቢሆን ከእውነተኛው አምላክ እጅ የተገኘ መሆኑን ተገንዝቤአለሁ፤

ወይም “ነፍሱ መልካም ነገር እንድታገኝ ከማድረግ።”


^ አን.14 (ምሳሌ 11:2) እብሪት ከመጣ ውርደት ይከተላል፤ ልካቸውን በሚያውቁ ዘንድ ግን ጥበብ ትገኛለች።



^ አን.14 (ሥራ 20:35) እናንተም እንዲሁ እየሠራችሁ ደካማ የሆኑትን መርዳት እንዳለባችሁ በሁሉም ነገር አሳይቻችኋለሁ፤ እንዲሁም ‘ከመቀበል ይልቅ መስጠት የበለጠ ደስታ ያስገኛል’ በማለት ጌታ ኢየሱስ ራሱ የተናገረውን ቃል ማስታወስ ይኖርባችኋል።”



^ አን.15 (ምሳሌ 16:3) የምታደርገውን ሁሉ ለይሖዋ አደራ ስጥ፤* ዕቅድህም ሁሉ ይሳካል።

ቃል በቃል “ሥራህን ለይሖዋ አስተላልፍ።”


^ አን.15 (ያዕ. 1:5) እንግዲህ ከእናንተ መካከል ጥበብ የጎደለው ሰው ካለ አምላክን ያለማሰለስ ይለምን፤ አምላክ ማንንም ሳይነቅፍ* ለሁሉም በልግስና ይሰጣልና፤ ይህም ሰው ይሰጠዋል።

ወይም “ስህተት ሳይፈላልግ።”


^ (1 ጢሞ. 4:13) እኔ እስክመጣ ድረስ ለሰዎች ለማንበብ፣ አጥብቀህ ለመምከርና* ለማስተማር የተቻለህን ሁሉ ጥረት አድርግ።

ወይም “ለማበረታታትና።”


^ (1 ጢሞ. 4:15) እድገትህ በሁሉም ሰዎች ዘንድ በግልጽ እንዲታይ በእነዚህ ነገሮች ላይ አሰላስል፤* እንዲሁም ትኩረትህ ሙሉ በሙሉ በእነዚህ ነገሮች ላይ ያረፈ ይሁን።

ወይም “አውጠንጥን።”


^ አን.17 (1 ጢሞ. 4:13) እኔ እስክመጣ ድረስ ለሰዎች ለማንበብ፣ አጥብቀህ ለመምከርና* ለማስተማር የተቻለህን ሁሉ ጥረት አድርግ።

ወይም “ለማበረታታትና።”


^ አን.17 (1 ጢሞ. 4:15) እድገትህ በሁሉም ሰዎች ዘንድ በግልጽ እንዲታይ በእነዚህ ነገሮች ላይ አሰላስል፤* እንዲሁም ትኩረትህ ሙሉ በሙሉ በእነዚህ ነገሮች ላይ ያረፈ ይሁን።

ወይም “አውጠንጥን።”


^ አን.17 (1 ጢሞ. 5:17) በመልካም ሁኔታ የሚያስተዳድሩ በተለይ ደግሞ በመናገርና በማስተማር ተግተው የሚሠሩ ሽማግሌዎች እጥፍ ክብር ሊሰጣቸው ይገባል።



^ አን.18 (ማቴ. 28:19, 20) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.18 (ሮም 10:14) ይሁንና ካላመኑበት እንዴት አድርገው ይጠሩታል? ስለ እሱ ሳይሰሙስ እንዴት ያምኑበታል? ደግሞስ የሚሰብክላቸው ሳይኖር እንዴት ይሰማሉ?



^ አን.18 (2 ጢሞ. 4:5) አንተ ግን በሁሉም ነገር የማስተዋል ስሜትህን ጠብቅ፣ መከራን በጽናት ተቋቋም፣ የወንጌላዊነትን ሥራ አከናውን* እንዲሁም አገልግሎትህን በተሟላ ሁኔታ ፈጽም።

ወይም “ምሥራቹን መስበክህን ቀጥል።”


^ አን.19 (ገላ. 5:22, 23) በሌላ በኩል ግን የመንፈስ ፍሬ ፍቅር፣ ደስታ፣ ሰላም፣ ትዕግሥት፣ ደግነት፣ ጥሩነት፣ እምነት፣ 23 ገርነት፣* ራስን መግዛት ነው። እንዲህ ያሉትን ነገሮች የሚከለክል ሕግ የለም።

“ልዝብ፤ ለስላሳ፤ ሸካራ ያልሆነ” የሚል ትርጉም አለው።


^ አን.19 (ቆላ. 3:12) እንግዲህ የአምላክ ምርጦች፣ ቅዱሳንና የተወደዳችሁ እንደመሆናችሁ መጠን ከአንጀት የመነጨ ርኅራኄን፣ ደግነትን፣ ትሕትናን፣ ገርነትንና ትዕግሥትን ልበሱ።



^ አን.19 (2 ጴጥ. 1:5-8) በመሆኑም ልባዊ ጥረት በማድረግ በእምነታችሁ ላይ በጎነትን ጨምሩ፤ በበጎነት ላይ እውቀትን፣ 6 በእውቀት ላይ ራስን መግዛትን፣ ራስን በመግዛት ላይ ጽናትን፣ በጽናት ላይ ለአምላክ ማደርን፣ 7 ለአምላክ በማደር ላይ ወንድማዊ መዋደድን፣ በወንድማዊ መዋደድ ላይ ፍቅርን ጨምሩ። 8 እነዚህ ነገሮች በውስጣችሁ ቢኖሩና ቢትረፈረፉ፣ ስለ ጌታችን ኢየሱስ ክርስቶስ ያላችሁን ትክክለኛ እውቀት ተግባራዊ በማድረግ ረገድ ሥራ ፈቶችና ፍሬ ቢሶች እንዳትሆኑ ይጠብቋችኋል።



^ አን.20 (1 ጢሞ. 1:11) ይህ ትምህርት ደስተኛው አምላክ ከገለጸው ክብራማ ምሥራች ጋር የሚስማማ ሲሆን እሱም ምሥራቹን በአደራ ሰጥቶኛል።








የጥናት ርዕስ 34

የይሖዋን ጥሩነት “ቅመሱ”—እንዴት?


“ይሖዋ ጥሩ መሆኑን ቅመሱ፤ እዩም፤ እሱን መጠጊያ የሚያደርግ ሰው ደስተኛ ነው።”—መዝ. 34:8

መዝሙር 117 ጥሩነት

ማስተዋወቂያ*




1-2. በመዝሙር 34:8 መሠረት ስለ ይሖዋ ጥሩነት መማር የምንችለው እንዴት ነው?

አንድ ሰው ከዚህ ቀደም ቀምሰኸው የማታውቀውን ምግብ አቀረበልህ እንበል። ምግቡን በማየት፣ በማሽተት፣ እንዴት እንደተሠራ በመጠየቅ ወይም ምግቡን የቀመሱ ሰዎች ምን እንደተሰማቸው በመጠየቅ ስለ ምግቡ የተወሰነ መረጃ ማግኘት ትችላለህ። ሆኖም ምግቡ የምትወደው ዓይነት መሆኑን ማረጋገጥ የምትችለው ራስህ ከቀመስከው ብቻ ነው።

2 እኛም መጽሐፍ ቅዱስን ወይም ጽሑፎቻችንን በማንበብ እንዲሁም ሌሎች ከይሖዋ ስላገኙት በረከት ሲናገሩ በመስማት ስለ ይሖዋ ጥሩነት የተወሰነ ነገር ማወቅ እንችላለን። ሆኖም ስለ ይሖዋ ጥሩነት ከሁሉ የተሻለ ግንዛቤ ማግኘት የምንችለው ጥሩነቱን ራሳችን ‘ስንቀምስ’ ነው። (መዝሙር 34:8⁠ን አንብብ።) እንዲህ ማድረግ የምንችለው እንዴት እንደሆነ በምሳሌ እንመልከት። በአንድ ዓይነት የሙሉ ጊዜ አገልግሎት ዘርፍ ለመካፈል አስበሃል እንበል። እዚያ ግብ ላይ ለመድረስ ግን ኑሮህን ቀላል ማድረግ ይጠበቅብሃል። ምናልባትም የአምላክን መንግሥት ካስቀደምክ ይሖዋ የሚያስፈልግህን ነገር በሙሉ እንደሚያሟላልህ ኢየሱስ የገባውን ቃል ብዙ ጊዜ አንብበኸው ሊሆን ይችላል፤ ሆኖም ይህ ቃል በአንተ ሕይወት ሲፈጸም አላየህም። (ማቴ. 6:33) ያም ቢሆን ኢየሱስ በገባው ቃል ላይ እምነት በማሳደር ወጪህንና የሥራ ሰዓትህን ቀነስክ፤ እንዲሁም በአገልግሎትህ ላይ ትኩረት አደረግክ። እንዲህ ስታደርግ ይሖዋ የሚያስፈልግህን ነገር እንደሚያሟላልህ በራስህ ሕይወት ማየት ትችላለህ። በዚህ መንገድ የይሖዋን ጥሩነት ‘ትቀምሳለህ።’

 3. በመዝሙር 16:1, 2 መሠረት ይሖዋ ጥሩነት የሚያሳየው ለእነማን ነው?

3 “ይሖዋ ለሁሉም ጥሩ ነው”፤ ለማያውቁትም ሰዎች ጭምር ማለት ነው። (መዝ. 145:9፤ ማቴ. 5:45) በተለይ ግን ይሖዋ የሚወዱትንና በሙሉ ነፍሳቸው የሚያገለግሉትን ሰዎች አብዝቶ ይባርካቸዋል። (መዝሙር 16:1, 2⁠ን አንብብ።) ይሖዋ ካደረገልን ጥሩ ነገሮች መካከል አንዳንዶቹን እስቲ እንመልከት።

 4. ይሖዋ ሰዎች ወደ እሱ መቅረብ ሲጀምሩ ጥሩነቱን የሚያሳያቸው እንዴት ነው?

4 ከይሖዋ የምናገኘውን ትምህርት በሥራ ላይ ባዋልን ቁጥር፣ እንዲህ ማድረጋችን የሚያስገኘውን መልካም ውጤት በሕይወታችን ማየት እንችላለን። ስለ ይሖዋ እየተማርንና እሱን እየወደድነው በመጣን መጠን፣ ይሖዋ ከእሱ የሚያርቁንን አስተሳሰቦችና ልማዶች እንድናስወግድ ረድቶናል። (ቆላ. 1:21) ራሳችንን ለይሖዋ ወስነን ስንጠመቅ ደግሞ ንጹሕ ሕሊና እና ከእሱ ጋር የቀረበ ወዳጅነት የመመሥረት መብት ስለሰጠን ጥሩነቱን ይበልጥ ማየት ችለናል።—1 ጴጥ. 3:21

 5. በአገልግሎታችን የይሖዋን ጥሩነት የምንመለከተው እንዴት ነው?

5 በአገልግሎት ስንካፈል የይሖዋን ጥሩነት የምንመለከትበት ተጨማሪ አጋጣሚ እናገኛለን። በተፈጥሮህ ዓይናፋር ነህ? በርካታ የይሖዋ ሕዝቦች ዓይናፋር ናቸው። የይሖዋ ምሥክር ከመሆንህ በፊት፣ ጨርሶ የማታውቀውን ሰው በር አንኳኩተህ በብዙዎች ዘንድ ተወዳጅ ያልሆነ መልእክት መናገር እንደምትችል ፈጽሞ አስበህ አታውቅ ይሆናል። አሁን ግን አዘውትረህ ይህን ታደርጋለህ። እንዲያውም በይሖዋ እርዳታ የስብከቱን ሥራ በጣም ወደኸዋል! የይሖዋን እርዳታ በተለያዩ መንገዶች ማየት ችለሃል። ተቃዋሚ ሲያጋጥምህ እንድትረጋጋ ረድቶሃል። በተጨማሪም ፍላጎት ላሳዩ ሰዎች ልባቸውን የሚነካ ጥቅስ አስታውሰህ እንድታነብላቸው ረድቶሃል። ከዚህም ሌላ በአገልግሎት ክልልህ ውስጥ ግዴለሽ የሆኑ ሰዎች ሲያጋጥሙህ በሥራው ለመቀጠል የሚያስፈልግህን ብርታት ሰጥቶሃል።—ኤር. 20:7-9

 6. ይሖዋ የሚሰጠን ሥልጠና ጥሩነቱን የሚያሳየው እንዴት ነው?

6 ይሖዋ ለአገልግሎት የሚያስፈልገንን ሥልጠና በመስጠትም ጥሩነቱን አሳይቶናል። (ዮሐ. 6:45) በሳምንቱ መሃል ስብሰባችን ላይ የታሰበባቸው የውይይት ናሙናዎች እንሰማለን፤ በአገልግሎት ላይ እንድንጠቀምባቸውም እንበረታታለን። አዲስ ነገር መሞከር መጀመሪያ ላይ ሊያስፈራን ይችላል፤ ስንሞክረው ግን አዲሱ ዘዴ በክልላችን ውስጥ ያሉ ሰዎችን እንደሚማርክ ልንገነዘብ እንችላለን። ከዚህም ሌላ በተለያዩ የአገልግሎት ዘርፎች እንድንካፈል በጉባኤና በትላልቅ ስብሰባዎች ላይ እንበረታታለን፤ ከእነዚህ የአገልግሎት ዘርፎች መካከል አንዳንዶቹን ከዚህ በፊት ሞክረናቸው አናውቅ ይሆናል። ይህም ቢሆን ያልለመድነውን ነገር መሞከር ይጠይቅብናል፤ እንዲህ ስናደርግ ግን ይሖዋ እንዲባርከን አጋጣሚ እንሰጠዋለን። ያለንበት ሁኔታ ምንም ይሁን ምን፣ ለይሖዋ ምርጣችንን ለመስጠት የሚያስችሉ አዳዲስ ዘዴዎችን ስንሞክር የምናገኛቸውን አንዳንድ በረከቶች እስቲ እንመልከት። ከዚያም አገልግሎታችንን ማስፋት የምንችልባቸውን አንዳንድ መንገዶች እናያለን።






ይሖዋ የሚታመኑበትን ይባርካቸዋል


 7. አገልግሎታችንን ለማስፋት ጥረት ስናደርግ ምን በረከት እናገኛለን?

7 ወደ ይሖዋ ይበልጥ እንቀርባለን። ከባለቤቱ ጋር በኮሎምቢያ የሚያገለግለውን ሳሙኤል* የተባለ የጉባኤ ሽማግሌ እንደ ምሳሌ እንውሰድ። ሳሙኤል እና ባለቤቱ በጉባኤያቸው ውስጥ የዘወትር አቅኚዎች ነበሩ፤ ሆኖም ሰባኪዎች ይበልጥ ወደሚያስፈልጉበት ጉባኤ በመዛወር አገልግሎታቸውን ለማስፋት ፈለጉ። እዚህ ግብ ላይ ለመድረስ አንዳንድ ነገሮችን መሥዋዕት ማድረግ ነበረባቸው። ሳሙኤል እንዲህ ብሏል፦ “ማቴዎስ 6:33⁠ን ተግባራዊ ያደረግን ከመሆኑም ሌላ የማያስፈልጉንን ነገሮች መግዛት አቆምን። ከሁሉ ይበልጥ የከበደን ግን የምንኖርበትን አፓርታማ ትተን መሄድ ነበር። አፓርታማው ልክ በምንፈልገው መንገድ የተሠራ ነበር፤ በዚያ ላይ ደግሞ የቤቱ ዕዳ ሙሉ በሙሉ ተከፍሎ ነበር።” ባልና ሚስቱ በአዲሱ ምድባቸው ማገልገል ሲጀምሩ ከቀድሞ ገቢያቸው አንድ ስድስተኛ የሚሆነው ለኑሮ እንደሚበቃቸው አስተዋሉ። ሳሙኤል እንዲህ ብሏል፦ “ይሖዋ ሲመራንና ጸሎታችንን ሲመልስልን ተመልክተናል። ከዚህ በፊት አይተን በማናውቀው መንገድ ሞገሱንና ፍቅሩን አይተናል።” አንተስ አገልግሎትህን ማስፋት የምትችልበት መንገድ ይኖር ይሆን? እንዲህ ካደረግህ ወደ ይሖዋ ይበልጥ እንደምትቀርብና የእሱ እንክብካቤ እንደማይለይህ እርግጠኛ መሆን ትችላለህ።—መዝ. 18:25

 8. ኢቫን እና ቪክቶሪያ ከተናገሩት ሐሳብ ምን እንማራለን?

8 በአገልግሎታችን ደስታ እናገኛለን። በኪርጊስታን በአቅኚነት የሚያገለግሉት ኢቫን እና ቪክቶሪያ የተባሉ ባልና ሚስት ምን እንዳሉ እንመልከት። የግንባታ ፕሮጀክቶችን ጨምሮ ለየትኛውም የአገልግሎት ምድብ ራሳቸውን ለማቅረብ ሲሉ ኑሯቸውን ቀላል አድርገው ነበር። ኢቫን እንዲህ ብሏል፦ “በእያንዳንዱ ፕሮጀክት ላይ ከልባችን እንሠራ ነበር። ስንሠራ ውለን ምሽት ላይ ቢደክመንም ጉልበታችንን ያዋልነው በመንግሥቱ ሥራ ላይ እንደሆነ ስለምናውቅ ሰላምና እርካታ እናገኛለን። በተጨማሪም ብዙ አዲስ ጓደኞች በማፍራታችን እና በርካታ አስደሳች ትዝታዎችን በማግኘታችን በጣም ተደስተናል።”—ማር. 10:29, 30

 9. በአስቸጋሪ ሁኔታ ውስጥ ያሉ አንዲት እህት አገልግሎታቸውን ለማስፋት ምን አድርገዋል? ምን ውጤትስ አግኝተዋል?

9 በአስቸጋሪ ሁኔታ ውስጥ ብንሆንም እንኳ በይሖዋ አገልግሎት ደስታ ማግኘት እንችላለን። በምዕራብ አፍሪካ የሚኖሩትን ሚሬ የተባሉ መበለት እንደ ምሳሌ እንውሰድ። እህት ሚሬ ከሕክምና ሙያቸው ጡረታ ከወጡ በኋላ አቅኚነት ጀመሩ። እህት ሚሬ ከባድ አርትራይትስ ስላለባቸው ረጅም መንገድ መጓዝ አይችሉም፤ በመሆኑም ከቤት ወደ ቤት በሚደረገው አገልግሎት ከአንድ ሰዓት በላይ መሳተፍ አይችሉም። ሆኖም በአደባባይ ምሥክርነት ረዘም ያለ ጊዜ ማሳለፍ ይችላሉ። እህት ሚሬ በርካታ ተመላልሶ መጠየቆችና የመጽሐፍ ቅዱስ ጥናቶች አሏቸው፤ ከእነዚህ መካከል አንዳንዶቹን የሚያነጋግሯቸው በስልክ ነው። እህት ሚሬ እንዲህ ያለ ጥረት እንዲያደርጉ ያነሳሳቸው ምንድን ነው? እንዲህ ብለዋል፦ “ልቤ ለይሖዋና ለክርስቶስ ኢየሱስ ባለኝ ፍቅር ተሞልቷል። በተጨማሪም ይሖዋ በእሱ አገልግሎት አቅሜ የፈቀደውን ሁሉ እንዳደርግ እንዲረዳኝ አዘውትሬ በጸሎት እለምነዋለሁ።”—ማቴ. 22:36, 37

10. አንደኛ ጴጥሮስ 5:10 እንደሚያሳየው አገልግሎታቸውን ለማስፋት ጥረት የሚያደርጉ ሰዎች ከይሖዋ ምን ያገኛሉ?

10 ከይሖዋ ተጨማሪ ሥልጠና እናገኛለን። በሞሪሸስ የሚኖር ኬኒ የተባለ አቅኚ ይህ እውነት መሆኑን ተመልክቷል። ኬኒ እውነትን ሲሰማ የዩኒቨርሲቲ ትምህርቱን አቋረጠ፤ ከዚያም ተጠምቆ ወደ ሙሉ ጊዜ አገልግሎት ገባ። እንዲህ ብሏል፦ “‘እነሆኝ! እኔን ላከኝ!’ በማለት እንደተናገረው እንደ ነቢዩ ኢሳይያስ ዓይነት አመለካከት ለመያዝ ጥረት አደርጋለሁ።” (ኢሳ. 6:8) ኬኒ በበርካታ የግንባታ ፕሮጀክቶች ላይ ተካፍሏል፤ እንዲሁም መጽሐፍ ቅዱሳዊ ጽሑፎችን በአፍ መፍቻ ቋንቋው በመተርጎሙ ሥራ እገዛ አበርክቷል። ኬኒ “ሥራዬን ለማከናወን የሚያስፈልጉኝን ክህሎቶች ለማዳበር ሥልጠና አግኝቻለሁ” ብሏል። ሆኖም ያገኘው ከሥራው ጋር የተያያዘ ሥልጠና ብቻ አይደለም። ኬኒ እንዲህ ብሏል፦ “በየትኞቹ ነገሮች ረገድ ማሻሻያ እንደሚያስፈልገኝ እንዲሁም የተሻለ የይሖዋ አገልጋይ ለመሆን የትኞቹን ባሕርያት ማዳበር እንዳለብኝ ተምሬያለሁ።” (1 ጴጥሮስ 5:10⁠ን አንብብ።) አንተም ከይሖዋ ተጨማሪ ሥልጠና እንድታገኝ በሕይወትህ ላይ አንዳንድ ማስተካከያዎችን ማድረግ ትችል ይሆን?



[image: ]

አንድ ባልና ሚስት፣ የመንግሥቱ አስፋፊዎች ይበልጥ ወደሚያስፈልጉበት ቦታ ሄደው ሲሰብኩ፤ አንዲት ወጣት እህት በስብሰባ አዳራሽ ግንባታ ስትካፈል፤ በዕድሜ የገፉ ባልና ሚስት በስልክ ምሥክርነት ሲሰጡ። ሁሉም በአገልግሎታቸው በጣም ደስተኞች ናቸው (አንቀጽ 11⁠ን ተመልከት)





11. በደቡብ ኮሪያ የሚኖሩ እህቶች በአገልግሎት ለመካፈል ምን ጥረት አድርገዋል? ምን ውጤትስ አገኙ? (ሽፋኑን ተመልከት።)

11 ተሞክሮ ያላቸው ክርስቲያኖችም ጭምር አዲስ ዓይነት የአገልግሎት መስክ ሲሞክሩ ሥልጠና ያስፈልጋቸዋል። በኮቪድ-19 ወረርሽኝ ወቅት በደቡብ ኮሪያ ውስጥ በሚገኝ አንድ ጉባኤ ያሉ ሽማግሌዎች እንዲህ በማለት ጽፈው ነበር፦ “በጤናቸው ምክንያት በመስክ አገልግሎት መካፈል እንደማይችሉ ይሰማቸው የነበሩ አንዳንዶች አሁን በቪዲዮ ኮንፈረንሲንግ አማካኝነት ይሰብካሉ። በ80ዎቹ ዕድሜ ውስጥ የሚገኙ ሦስት እህቶች ይህን አዲስ ቴክኖሎጂ የተማሩ ሲሆን በየዕለቱ ማለት ይቻላል በዚህ የአገልግሎት ዘዴ ተጠቅመው ማገልገል ችለዋል።” (መዝ. 92:14, 15) አንተስ አገልግሎትህን ማስፋትና የይሖዋን ጥሩነት ይበልጥ ማጣጣም ትፈልጋለህ? እዚህ ግብ ላይ ለመድረስ ልትወስዳቸው የምትችላቸውን አንዳንድ እርምጃዎች እስቲ እንመልከት።






አገልግሎትህን ለማስፋት ምን ይረዳሃል?


12. ይሖዋ በእሱ ለሚታመኑ ሰዎች ምን ቃል ገብቷል?

12 በይሖዋ መታመንን ተማር። ይሖዋ በእሱ ከታመንን እና ምርጣችንን ከሰጠነው የተትረፈረፈ በረከት እንደሚያፈስልን ቃል ገብቷል። (ሚል. 3:10) በኮሎምቢያ የምትኖር ፋቢዮላ የተባለች አንዲት እህት ይሖዋ በዚህ ረገድ የገባውን ቃል ሲፈጽም ተመልክታለች። ከተጠመቀች ብዙም ሳትቆይ የዘወትር አቅኚ ሆና ማገልገል ፈልጋ ነበር። ሆኖም ከባለቤቷ ጋር ሆና ሦስት ልጆቿን ለማሳደግ የእሷም ገቢ ያስፈልጋቸው ነበር። ጡረታ መውጣት የምትችልበት ዕድሜ ላይ ስትደርስ ግን ይሖዋ እንዲረዳት አጥብቃ ለመነችው። እንዲህ ብላለች፦ “አብዛኛውን ጊዜ የጡረታ መብት ለማስከበር ረጅም ጊዜ ይወስዳል፤ እኔ ግን ማመልከቻ ባስገባሁ በአንድ ወር ውስጥ ተፈቀደልኝ። ተአምር እንደተፈጸመ ነበር የተሰማኝ!” ፋቢዮላ ከሁለት ወራት በኋላ በአቅኚነት ማገልገል ጀመረች። አሁን በ70ዎቹ ዕድሜ ውስጥ ትገኛለች። ከ20 ዓመት በላይ በአቅኚነት ስታገለግል ቆይታለች። በዚህ ጊዜ ውስጥ ስምንት ሰዎች መጽሐፍ ቅዱስን አጥንተው እንዲጠመቁ ረድታለች። እንዲህ ብላለች፦ “አንዳንድ ጊዜ ቢደክመኝም ይሖዋ በአቅኚነት እንድቀጥል በየዕለቱ እየረዳኝ ነው።”



[image: ምስሎች፦ 1. ሣራ ግመል ላይ ተቀምጣ ስትጓዝ፤ የቤተሰቧ አባላትም አብረዋት እየተጓዙ ነው። 2. ያዕቆብ ከአንድ መልአክ ጋር ሲታገል። 3. ካህናት የቃል ኪዳኑን ታቦት ተሸክመው በኃይል ወደሚፈሰው የዮርዳኖስ ወንዝ ሲገቡ።]

አብርሃምና ሣራ፣ ያዕቆብ እንዲሁም የዮርዳኖስን ወንዝ የተሻገሩት ካህናት በይሖዋ እንደሚተማመኑ ያሳዩት እንዴት ነው? (አንቀጽ 13⁠ን ተመልከት)





13-14. በይሖዋ ታምነን አገልግሎታችንን ለማስፋት የሚረዱ ተሞክሮዎችን የት ማግኘት እንችላለን?

13 በይሖዋ ከታመኑ የአምላክ አገልጋዮች ተሞክሮ ተማር። መጽሐፍ ቅዱስ በይሖዋ አገልግሎት በትጋት የተካፈሉ በርካታ ሰዎችን ታሪክ ይዟል። አብዛኞቹን ሰዎች ይሖዋ ልዩ በሆነ መንገድ የባረካቸው በእሱ እንደሚታመኑ የሚያሳይ እርምጃ ከወሰዱ በኋላ ነው። ለምሳሌ አብርሃምን ይሖዋ የባረከው “ወዴት እንደሚሄድ ባያውቅም” ይኖርበት የነበረውን ስፍራ ለቆ ከወጣ በኋላ ነው። (ዕብ. 11:8) ያዕቆብም ልዩ በረከት ያገኘው ከመልአኩ ጋር ከታገለ በኋላ ነው። (ዘፍ. 32:24-30) የእስራኤል ብሔር ወደ ተስፋይቱ ምድር ሊገባ በተቃረበበት ጊዜ ደግሞ ሕዝቡ የዮርዳኖስን ወንዝ መሻገር የቻሉት ካህናቱ በኃይል ወደሚፈሰው ወንዝ እግራቸውን ካስገቡ በኋላ ነበር።—ኢያሱ 3:14-16

14 በይሖዋ ታምነው አገልግሎታቸውን ለማስፋት ጥረት ካደረጉ በዘመናችን የሚገኙ የይሖዋ ምሥክሮችም ብዙ ትምህርት ማግኘት ትችላለህ። ፓይተን የተባለ ወንድም እና ባለቤቱ ዳያና፣ አገልግሎታቸውን ስላሰፉ ወንድሞችና እህቶች የሚናገሩ ተሞክሮዎችን ለምሳሌ “ራሳቸውን በፈቃደኝነት አቅርበዋል”* በሚለው ዓምድ ሥር የተጠቀሱ ታሪኮችን ማንበብ ያስደስታቸዋል። ፓይተን እንዲህ ብሏል፦ “እንዲህ ያሉ ተሞክሮዎችን ስናነብ ጣፋጭ ምግብ እየተመገበ ያለን ሰው እንደምንመለከት ሆኖ ይሰማን ነበር። መመልከታችንን ስንቀጥል እኛም ‘ይሖዋ ጥሩ መሆኑን ቀምሰን ለማየት’ ጓጓን።” ከጊዜ በኋላ ፓይተን እና ዳያና የመንግሥቱ ሰባኪዎች ይበልጥ ወደሚያስፈልጉበት አካባቢ ተዛወሩ። አንተስ “ራሳቸውን በፈቃደኝነት አቅርበዋል” በሚለው ዓምድ ሥር የሚወጡ ተሞክሮዎችን አንብበሃቸዋል? በ​jw.org ላይ የወጡትን ራቅ ብለው በሚገኙ አካባቢዎች መስበክ—አውስትራሊያ እና ራቅ ብለው በሚገኙ አካባቢዎች መስበክ—አየርላንድ የሚሉትን ቪዲዮዎችስ ተመልክተሃል? እነዚህ ተሞክሮዎች አገልግሎትህን ማስፋት የምትችልባቸውን መንገዶች እንድታስብ ይረዱሃል።

15. ጥሩ ወዳጆች የሚረዱን እንዴት ነው?

15 ግብህ ላይ ለመድረስ የሚረዱህ ጓደኞች ምረጥ። አንድን ምግብ በጣም ከሚወዱ ሰዎች ጋር ጊዜ ማሳለፋችን እኛም ያንን ምግብ እንድንሞክረው ያነሳሳናል። በተመሳሳይም በሕይወታቸው ውስጥ ይሖዋን ከሚያስቀድሙ ሰዎች ጋር የምንወዳጅ ከሆነ እኛም አገልግሎታችንን ለማስፋት የሚያስችሉንን መንገዶች ለመፈለግ መነሳሳታችን አይቀርም። ኬንት እና ቬሮኒካ የተባሉ ባልና ሚስት ይህ እውነት መሆኑን በሕይወታቸው ተመልክተዋል። ኬንት እንዲህ ብሏል፦ “ጓደኞቻችን እና ቤተሰቦቻችን አዳዲስ የአገልግሎት መስኮችን እንድንሞክር ያበረታቱን ነበር። የአምላክን መንግሥት ከሚያስቀድሙ ሰዎች ጋር መቀራረባችን እኛም አዲስ ነገር እንድንሞክር አደፋፍሮናል።” ኬንት እና ቬሮኒካ በአሁኑ ወቅት ሰርቢያ ውስጥ ልዩ አቅኚዎች ሆነው እያገለገሉ ነው።

16. ኢየሱስ በሉቃስ 12:16-21 ላይ የተናገረው ምሳሌ እንደሚያሳየው መሥዋዕት ለመክፈል ፈቃደኛ መሆን ያለብን ለምንድን ነው?

16 ለይሖዋ ስትል መሥዋዕት ለመክፈል ፈቃደኛ ሁን። ይሖዋን ለማስደሰት፣ የምንወደውን ነገር ሁሉ መሥዋዕት ማድረግ አለብን ማለት አይደለም። (መክ. 5:19, 20) ሆኖም የምንወደውን ነገር መሥዋዕት ማድረግ ስለማንፈልግ ብቻ በይሖዋ አገልግሎት ተጨማሪ ነገር ከማድረግ ወደኋላ ካልን ኢየሱስ በምሳሌው ላይ የጠቀሰው ሰው የሠራውን ዓይነት ስህተት ልንፈጽም እንችላለን፤ ይህ ሰው የተመቻቸ ሕይወት ለመምራት ጥረት ሲያደርግ አምላክን ችላ ብሏል። (ሉቃስ 12:16-21⁠ን አንብብ።) ክርስቲያን የተባለ በፈረንሳይ የሚኖር አንድ ወንድም እንዲህ ብሏል፦ “ለይሖዋና ለቤተሰቤ ጊዜዬንና ጉልበቴን በበቂ መጠን እየሰጠሁ አልነበረም።” ከጊዜ በኋላ ግን እሱና ባለቤቱ አቅኚ ለመሆን ወሰኑ። እዚህ ግብ ላይ ለመድረስ ግን ሥራቸውን መልቀቅ ነበረባቸው። ቤተሰባቸውን ለማስተዳደር በጽዳት ሥራ መካፈል ጀመሩ፤ እንዲሁም በትንሽ ገንዘብ ረክቶ መኖርን ተማሩ። ታዲያ ይህን መሥዋዕት በመክፈላቸው ተክሰዋል? ክርስቲያን እንዲህ ብሏል፦ “አሁን አገልግሎታችን ይበልጥ ትርጉም ያለው ሆኗል። እንዲሁም የመጽሐፍ ቅዱስ ጥናቶቻችን እና ተመላልሶ መጠየቅ የምናደርግላቸው ሰዎች ስለ ይሖዋ ሲማሩ በማየት እንደሰታለን።”

17. በአገልግሎታችን አዲስ ነገር ከመሞከር ወደኋላ እንድንል የሚያደርገን ምን ሊሆን ይችላል?

17 አዳዲስ የአገልግሎት ዘርፎችን ለመሞከር ፈቃደኛ ሁን። (ሥራ 17:16, 17፤ 20:20, 21) በዩናይትድ ስቴትስ የምትኖር ሸርሊ የተባለች አቅኚ በኮቪድ-19 ወረርሽኝ ወቅት በአገልግሎቷ ላይ ማስተካከያ ማድረግ ነበረባት። መጀመሪያ ላይ የስልክ ምሥክርነት ለመስጠት አመንትታ ነበር። በወረዳ የበላይ ተመልካቹ ጉብኝት ወቅት ሥልጠና ካገኘች በኋላ ግን አዘውትራ በዚህ የአገልግሎት ዘርፍ መካፈል ጀመረች። እንዲህ ብላለች፦ “መጀመሪያ ላይ ያስፈራ ነበር፤ አሁን ግን በጣም ወድጄዋለሁ። ከቤት ወደ ቤት ስናገለግል ከምናገኘው በላይ ብዙ ሰዎችን እያገኘን ነው!”

18. አገልግሎታችንን ለማስፋት ጥረት ስናደርግ የሚያጋጥሙንን ተፈታታኝ ሁኔታዎች ለመወጣት ምን ይረዳናል?

18 ዕቅድ አውጣ እንዲሁም በዕቅድህ ተመራ። ተፈታታኝ ሁኔታዎች ሲያጋጥሙን ይሖዋ እንዲረዳን እንጸልያለን፤ እንዲሁም የማመዛዘን ችሎታችንን ተጠቅመን ችግሩን ለመፍታት የሚያስችል ዕቅድ እናወጣለን። (ምሳሌ 3:21) አውሮፓ ውስጥ በሮማኒ ቋንቋ ቡድን የምታገለግል ሶንያ የተባለች አቅኚ እንዲህ ብላለች፦ “ዕቅዶቼን በወረቀት ላይ ጽፌ ወረቀቱን ፊት ለፊት አስቀምጠዋለሁ። ጠረጴዛዬ ላይ የመስቀለኛ መንገድ ሥዕል አለ። ውሳኔ የሚፈልግ ሁኔታ ሲያጋጥመኝ ያንን መስቀለኛ መንገድ እመለከትና ውሳኔዬ ወደ የትኛው አቅጣጫ እንደሚወስደኝ ቆም ብዬ አስባለሁ።” ሶንያ ስለሚያጋጥሟት ተፈታታኝ ሁኔታዎች አዎንታዊ አመለካከት ለመያዝ ጥረት ታደርጋለች። እንዲህ ብላለች፦ “የሚያጋጥመኝ እያንዳንዱ ሁኔታ እንቅፋት ሊሆንብኝ ወይም ደግሞ እንደ መሸጋገሪያ ድልድይ ሊሆንልኝ ይችላል፤ ይህ የተመካው በአመለካከቴ ላይ ነው።”

19. ቁርጥ ውሳኔያችን ምን ሊሆን ይገባል?

19 ይሖዋ በብዙ መንገዶች ይባርከናል። ለእሱ ክብር ለማምጣት አቅማችን የፈቀደውን ሁሉ በማድረግ ለይሖዋ በረከቶች አድናቆት እንዳለን ማሳየት እንችላለን። (ዕብ. 13:15) ይህም አገልግሎታችንን ማስፋት የምንችልባቸውን አዳዲስ መንገዶች መፈለግን ሊጨምር ይችላል፤ እንዲህ ስናደርግ ደግሞ ተጨማሪ በረከቶች እናገኛለን። እንግዲያው ‘ይሖዋ ጥሩ መሆኑን ቀምሰን ማየት’ የምንችልባቸውን መንገዶች በየቀኑ እንፈልግ። እንደዚያ ካደረግን እኛም እንደ ኢየሱስ “የእኔ ምግብ የላከኝን ፈቃድ ማድረግና እንዳከናውነው የሰጠኝን ሥራ መፈጸም ነው” ማለት እንችላለን።—ዮሐ. 4:34







ታስታውሳለህ?


	  የይሖዋን ጥሩነት ልዩ በሆነ መንገድ ለማጣጣም ምን ማድረግ ይኖርብናል?



	  ይሖዋ አገልግሎታቸውን ለማስፋት ጥረት ለሚያደርጉ ክርስቲያኖች ጥሩነቱን የሚያሳያቸው እንዴት ነው?



	  አገልግሎታችንን ለማስፋት ምን ሊረዳን ይችላል?









መዝሙር 80 “ይሖዋ ጥሩ መሆኑን ቅመሱ፤ እዩም”

^ አን.5 ይሖዋ የጥሩ ነገሮች ሁሉ ምንጭ ነው። ለሁሉም ሰው፣ ለክፉ ሰዎች እንኳ ሳይቀር ጥሩ ነገሮችን ይሰጣል። በተለይ ግን ለታማኝ አገልጋዮቹ ጥሩ ነገሮችን ማድረግ ያስደስተዋል። ይሖዋ ለአገልጋዮቹ ጥሩነቱን የሚያሳየው እንዴት እንደሆነ በዚህ ርዕስ ውስጥ እንመለከታለን። በተጨማሪም አገልግሎታቸውን የሚያሰፉ ክርስቲያኖች የይሖዋን ጥሩነት ልዩ በሆነ መንገድ የሚያጣጥሙት እንዴት እንደሆነ እንመረምራለን።


^ አን.7 አንዳንዶቹ ስሞች ተቀይረዋል።


^ አን.14 ቀደም ሲል መጠበቂያ ግንብ ላይ ይወጣ የነበረው ይህ ዓምድ አሁን jw.org ላይ ይገኛል። ስለ እኛ > ተሞክሮዎች > መንፈሳዊ ግቦች ላይ መድረስ በሚለው ሥር ተመልከት።






^ (መዝ. 34:8) ይሖዋ ጥሩ መሆኑን ቅመሱ፤ እዩም፤ እሱን መጠጊያ የሚያደርግ ሰው ደስተኛ ነው።



^ (መዝ. 34:8) ይሖዋ ጥሩ መሆኑን ቅመሱ፤ እዩም፤ እሱን መጠጊያ የሚያደርግ ሰው ደስተኛ ነው።



^ አን.2 (መዝ. 34:8) ይሖዋ ጥሩ መሆኑን ቅመሱ፤ እዩም፤ እሱን መጠጊያ የሚያደርግ ሰው ደስተኛ ነው።



^ አን.2 (ማቴ. 6:33) “እንግዲያው ከሁሉ አስቀድማችሁ የአምላክን መንግሥትና ጽድቅ ፈልጉ፤* እነዚህም ነገሮች ሁሉ ይሰጧችኋል።

ወይም “መፈለጋችሁን ቀጥሉ።”


^ (መዝ. 16:1, 2) አምላክ ሆይ፣ አንተን መጠጊያ አድርጌአለሁና ጠብቀኝ።   2 ይሖዋን እንዲህ አልኩት፦ “አንተ ይሖዋ ነህ፤ ለእኔ የጥሩ ነገሮች ምንጭ አንተ ነህ።



^ አን.3 (መዝ. 145:9) ይሖዋ ለሁሉም ጥሩ ነው፤ ምሕረቱም በሥራው ሁሉ ላይ ይታያል።



^ አን.3 (ማቴ. 5:45) ይህን ብታደርጉ በሰማያት ላለው አባታችሁ ልጆች ትሆናላችሁ፤ እሱ በክፉዎችም ሆነ በጥሩ ሰዎች ላይ ፀሐዩን ያወጣልና፤ በጻድቃንም ሆነ ጻድቃን ባልሆኑ ሰዎች ላይ ዝናብ ያዘንባል።



^ አን.3 (መዝ. 16:1, 2) አምላክ ሆይ፣ አንተን መጠጊያ አድርጌአለሁና ጠብቀኝ።   2 ይሖዋን እንዲህ አልኩት፦ “አንተ ይሖዋ ነህ፤ ለእኔ የጥሩ ነገሮች ምንጭ አንተ ነህ።



^ አን.4 (ቆላ. 1:21) በእርግጥ እናንተ በአንድ ወቅት አእምሯችሁ በክፉ ሥራዎች ላይ ያተኮረ ስለነበር ከአምላክ የራቃችሁና ጠላቶች ነበራችሁ፤



^ አን.4 (1 ጴጥ. 3:21) አሁንም ከዚህ ጋር ተመሳሳይ የሆነው ጥምቀት በኢየሱስ ክርስቶስ ትንሣኤ አማካኝነት እናንተን እያዳናችሁ ነው። ጥምቀት የሰውነትን እድፍ የሚያስወግድ ሳይሆን ጥሩ ሕሊና ለማግኘት ለአምላክ የሚቀርብ ልመና ነው።



^ አን.5 (ኤር. 20:7-9) ይሖዋ ሆይ፣ አሞኘኸኝ፤ እኔም ተሞኘሁ። አንተ በእኔ ላይ በረታህ፤ አሸነፍክም። እኔም ቀኑን ሙሉ መሳለቂያ ሆንኩ፤ ሁሉም ያፌዙብኛል።   8 በተናገርኩ ቁጥር እጮኻለሁና፤ “ዓመፅና ጥፋት!” ብዬ አውጃለሁ። የይሖዋ ቃል ቀኑን ሙሉ ስድብና ፌዝ አስከትሎብኛል።   9 ስለዚህ “እሱን አላነሳም፤ ከእንግዲህም በስሙ አልናገርም” አልኩ። ይሁንና ቃሉ በልቤ ውስጥ እንዳለ፣ በአጥንቶቼም ውስጥ እንደገባ የሚነድ እሳት ሆነብኝ፤ አፍኜ መያዝ አቃተኝ፤ ከዚህ በላይ መቋቋም አልቻልኩም።



^ አን.6 (ዮሐ. 6:45) ነቢያት በጻፏቸው ጽሑፎች ላይ ‘ሁሉም ከይሖዋ* የተማሩ ይሆናሉ’ ተብሎ ተጽፏል። ከአብ የሰማና የተማረ ሁሉ ወደ እኔ ይመጣል።

ከተጨማሪው መረጃ ላይ ሀ5ን ተመልከት።


^ አን.7 (ማቴ. 6:33) “እንግዲያው ከሁሉ አስቀድማችሁ የአምላክን መንግሥትና ጽድቅ ፈልጉ፤* እነዚህም ነገሮች ሁሉ ይሰጧችኋል።

ወይም “መፈለጋችሁን ቀጥሉ።”


^ አን.7 (መዝ. 18:25) ታማኝ ለሆነ ሰው ታማኝ ትሆናለህ፤ እንከን የለሽ ለሆነ ሰው እንከን የለሽ ትሆናለህ፤



^ አን.8 (ማር. 10:29, 30) ኢየሱስም እንዲህ አለ፦ “እውነት እላችኋለሁ፣ ስለ እኔና ስለ ምሥራቹ ሲል ቤትን ወይም ወንድሞችን ወይም እህቶችን ወይም እናትን ወይም አባትን ወይም ልጆችን ወይም እርሻን የተወ ሁሉ፣ 30 አሁን በዚህ ዘመን ከስደት ጋር ቤቶችን፣ ወንድሞችን፣ እህቶችን፣ እናቶችን፣ ልጆችንና እርሻን 100 እጥፍ፣ በሚመጣው ሥርዓት* ደግሞ የዘላለም ሕይወት ያገኛል።

ወይም “ዘመን።” የቃላት መፍቻውን ተመልከት።


^ አን.9 (ማቴ. 22:36, 37) “መምህር፣ ከሕጉ ውስጥ ከሁሉ የሚበልጠው ትእዛዝ የትኛው ነው?” 37 ኢየሱስም እንዲህ አለው፦ “‘አምላክህን ይሖዋን* በሙሉ ልብህ፣ በሙሉ ነፍስህና* በሙሉ አእምሮህ ውደድ።’

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።


^ (1 ጴጥ. 5:10) ከክርስቶስ ጋር ባላችሁ አንድነት ወደ ዘላለማዊ ክብሩ የጠራችሁ የጸጋ ሁሉ አምላክ ለጥቂት ጊዜ መከራ ከተቀበላችሁ በኋላ እሱ ራሱ ሥልጠናችሁ እንዲጠናቀቅ ያደርጋል። ጽኑ እንድትሆኑ ያደርጋችኋል፤ ደግሞም ያጠነክራችኋል፤ አጽንቶም ያቆማችኋል።



^ አን.10 (ኢሳ. 6:8) ከዚያም የይሖዋ ድምፅ “ማንን እልካለሁ? ማንስ ይሄድልናል?” ሲል ሰማሁ። እኔም “እነሆኝ! እኔን ላከኝ!” አልኩ።



^ አን.10 (1 ጴጥ. 5:10) ከክርስቶስ ጋር ባላችሁ አንድነት ወደ ዘላለማዊ ክብሩ የጠራችሁ የጸጋ ሁሉ አምላክ ለጥቂት ጊዜ መከራ ከተቀበላችሁ በኋላ እሱ ራሱ ሥልጠናችሁ እንዲጠናቀቅ ያደርጋል። ጽኑ እንድትሆኑ ያደርጋችኋል፤ ደግሞም ያጠነክራችኋል፤ አጽንቶም ያቆማችኋል።



^ አን.11 (መዝ. 92:14, 15) ባረጁ* ጊዜም እንኳ ማበባቸውን ይቀጥላሉ፤ እንደበረቱና* እንደጠነከሩ ይኖራሉ፤ 15 ይሖዋ ትክክለኛ እንደሆነ እያወጁ ይኖራሉ። እሱ ዓለቴ ነው፤ በእሱም ዘንድ ክፋት የለም።

ወይም “በሸበቱ።”
ቃል በቃል “እንደሰቡና።”


^ አን.12 (ሚል. 3:10) በቤቴ ውስጥ እህል እንዲኖር አሥራቱን* ሁሉ ወደ ጎተራው አስገቡ” ይላል የሠራዊት ጌታ ይሖዋ፤ “የሰማያትን መስኮቶች ከፍቼ ማስቀመጫ እስክታጡ ድረስ የተትረፈረፈ በረከት ባላፈስላችሁ፣* እስቲ በዚህ ፈትኑኝ።”

ወይም “አንድ አሥረኛውን።”
ቃል በቃል “ባልገለብጥላችሁ።”


^ አን.13 (ዕብ. 11:8) አብርሃም በተጠራ ጊዜ ወደፊት ርስት አድርጎ ወደሚቀበለው ስፍራ በመሄድ በእምነት ታዘዘ፤ ወዴት እንደሚሄድ ባያውቅም ይኖርበት የነበረውን ስፍራ ለቆ ወጣ።



^ አን.13 (ዘፍ. 32:24-30) በመጨረሻም ያዕቆብ ብቻውን ቀረ። ከዚያም አንድ ሰው ጎህ እስኪቀድ ድረስ ሲታገለው ቆየ። 25 ሰውየውም ሊያሸንፈው እንዳልቻለ ሲያይ የጭኑን መጋጠሚያ ነካው፤ ያዕቆብም ከእሱ ጋር በሚታገልበት ጊዜ የጭኑ መጋጠሚያ ከቦታው ተናጋ። 26 በኋላም ሰውየው “ጎህ እየቀደደ ስለሆነ ልቀቀኝና ልሂድ” አለው። እሱም “ካልባረክኸኝ አለቅህም” አለው። 27 በመሆኑም ሰውየው “ስምህ ማን ነው?” አለው፤ እሱም “ያዕቆብ” ሲል መለሰለት። 28 ሰውየውም “ከእንግዲህ ወዲህ ስምህ እስራኤል* እንጂ ያዕቆብ አይባልም፤ ምክንያቱም ከአምላክም ሆነ ከሰዎች ጋር ታግለህ በመጨረሻ አሸንፈሃል” አለው። 29 ያዕቆብም መልሶ “እባክህ ስምህን ንገረኝ” አለው። እሱ ግን “ስሜን የምትጠይቀኝ ለምንድን ነው?” አለው። እንዲህ ካለው በኋላም በዚያ ስፍራ ባረከው። 30 በመሆኑም ያዕቆብ “አምላክን ፊት ለፊት አይቼ እንኳ ሕይወቴ ተርፏል”* በማለት የቦታውን ስም ጰኒኤል* አለው።

“ከአምላክ ጋር የታገለ (በጽናት የተጣበቀ)” ወይም “አምላክ ይታገላል” የሚል ትርጉም አለው።
ወይም “ነፍሴ ተርፋለች።”
“የአምላክ ፊት” የሚል ትርጉም አለው።


^ አን.13 (ኢያሱ 3:14-16) ስለዚህ ሕዝቡ ዮርዳኖስን ለመሻገር ድንኳኑን ነቅሎ ሲነሳ የቃል ኪዳኑን ታቦት የተሸከሙት ካህናት ሕዝቡን ቀድመው ሄዱ። 15 ታቦቱን የተሸከሙት ካህናት ዮርዳኖስ ጋ ሲደርሱና እግራቸውን ውኃው ዳር ሲያጠልቁ (ወቅቱ መከር ስለነበር በመከር ጊዜ እንደሚሆነው ሁሉ የዮርዳኖስ ወንዝ ሞልቶ ዳርቻውን አጥለቅልቆት ነበር) 16 ከላይ ይወርድ የነበረው ውኃ ቆመ። ውኃውም በሩቅ ይኸውም በጻረታን አጠገብ በምትገኘው በአዳም ከተማ እንደ ግድብ* ተቆልሎ ቆመ፤ በአረባ ወደሚገኘው ባሕር ይኸውም ወደ ጨው ባሕር* የሚወርደውም ውኃ ደረቀ። ውኃው ተቋርጦ ስለነበር ሕዝቡ ከኢያሪኮ ማዶ ወዳለው ስፍራ ተሻገረ።

ወይም “ግድግዳ።”
ሙት ባሕርን ያመለክታል።


^ (ሉቃስ 12:16-21) ይህን ካለ በኋላ እንዲህ ሲል አንድ ምሳሌ ነገራቸው፦ “አንድ ሀብታም ሰው መሬቱ ብዙ ምርት አስገኘለት። 17 በመሆኑም ‘ምርቴን የማከማችበት ቦታ ስለሌለኝ ምን ባደርግ ይሻላል?’ ብሎ በልቡ ማሰብ ጀመረ። 18 ከዚያም እንዲህ አለ፦ ‘እንዲህ አደርጋለሁ፦ ያሉኝን ጎተራዎች አፈርስና ትላልቅ ጎተራዎች እሠራለሁ፤ በዚያም እህሌንና ንብረቴን ሁሉ አከማቻለሁ፤ 19 ነፍሴንም* “ነፍሴ* ሆይ፣ ለብዙ ዘመን የሚበቃ የተከማቸ ሀብት አለሽ፤ እንግዲህ ዘና በይ፣ ብዪ፣ ጠጪ፣ ደስም ይበልሽ” እላታለሁ።’ 20 አምላክ ግን ‘አንተ ማስተዋል የጎደለህ፣ በዚህች ሌሊት ሕይወትህን* ይፈልጓታል። ታዲያ ያከማቸኸው ነገር ለማን ይሆናል?’ አለው። 21 ለራሱ ሀብት የሚያከማች በአምላክ ዘንድ ግን ሀብታም ያልሆነ ሰው መጨረሻው ይኸው ነው።”

የቃላት መፍቻውን ተመልከት።
የቃላት መፍቻውን ተመልከት።
ወይም “ነፍስህን።”


^ አን.16 (መክ. 5:19, 20) ደግሞም እውነተኛው አምላክ ለሰው ሀብትና ቁሳዊ ንብረት ብሎም በእነዚህ ነገሮች የመደሰት ችሎታ ሲሰጠው ብድራቱን* ተቀብሎ በትጋት በሚያከናውነው ሥራ መደሰት ይገባዋል። ይህ የአምላክ ስጦታ ነው። 20 እውነተኛው አምላክ ልቡን ደስ በሚያሰኙ ነገሮች እንዲጠመድ ስለሚያደርገው የሚያልፈውን የሕይወት ዘመኑን ፈጽሞ ልብ አይለውም።*

ወይም “ድርሻውን።”
ወይም “አያስታውሰውም።”


^ አን.16 (ሉቃስ 12:16-21) ይህን ካለ በኋላ እንዲህ ሲል አንድ ምሳሌ ነገራቸው፦ “አንድ ሀብታም ሰው መሬቱ ብዙ ምርት አስገኘለት። 17 በመሆኑም ‘ምርቴን የማከማችበት ቦታ ስለሌለኝ ምን ባደርግ ይሻላል?’ ብሎ በልቡ ማሰብ ጀመረ። 18 ከዚያም እንዲህ አለ፦ ‘እንዲህ አደርጋለሁ፦ ያሉኝን ጎተራዎች አፈርስና ትላልቅ ጎተራዎች እሠራለሁ፤ በዚያም እህሌንና ንብረቴን ሁሉ አከማቻለሁ፤ 19 ነፍሴንም* “ነፍሴ* ሆይ፣ ለብዙ ዘመን የሚበቃ የተከማቸ ሀብት አለሽ፤ እንግዲህ ዘና በይ፣ ብዪ፣ ጠጪ፣ ደስም ይበልሽ” እላታለሁ።’ 20 አምላክ ግን ‘አንተ ማስተዋል የጎደለህ፣ በዚህች ሌሊት ሕይወትህን* ይፈልጓታል። ታዲያ ያከማቸኸው ነገር ለማን ይሆናል?’ አለው። 21 ለራሱ ሀብት የሚያከማች በአምላክ ዘንድ ግን ሀብታም ያልሆነ ሰው መጨረሻው ይኸው ነው።”

የቃላት መፍቻውን ተመልከት።
የቃላት መፍቻውን ተመልከት።
ወይም “ነፍስህን።”


^ አን.17 (ሥራ 17:16, 17) ጳውሎስ በአቴንስ እየጠበቃቸው ሳለ ከተማዋ በጣዖት የተሞላች መሆኗን አይቶ መንፈሱ ተረበሸ። 17 ስለዚህ በምኩራብ ከአይሁዳውያንና አምላክን ከሚያመልኩ ሌሎች ሰዎች ጋር እንዲሁም በየዕለቱ በገበያ ስፍራ* ከሚያገኛቸው ሰዎች ጋር ይወያይ ጀመር።

ሰዎች የሚገበያዩበት እንዲሁም ሕዝባዊ ስብሰባ የሚካሄድበት ገላጣ ስፍራ።


^ አን.17 (ሥራ 20:20, 21) ደግሞም የሚጠቅማችሁን ማንኛውንም ነገር ከመንገርም ሆነ በአደባባይና ከቤት ወደ ቤት ከማስተማር ወደኋላ ብዬ አላውቅም። 21 ከዚህ ይልቅ አይሁዳውያንም ሆኑ ግሪካውያን ንስሐ እንዲገቡና ወደ አምላክ እንዲመለሱ እንዲሁም በጌታችን በኢየሱስ እንዲያምኑ በተሟላ ሁኔታ* መሥክሬላቸዋለሁ።

ወይም “በሚገባ።”


^ አን.18 (ምሳሌ 3:21) ልጄ ሆይ፣ እነዚህ ባሕርያት ከእይታህ አይራቁ።* ጥበብንና* የማመዛዘን ችሎታን ጠብቅ፤

ከላይ በሚገኙት ቁጥሮች ላይ የተጠቀሱትን የአምላክ ባሕርያት የሚያመለክት ሳይሆን አይቀርም።
ወይም “ማስተዋል የታከለበትን ጥበብና።”


^ አን.19 (ዕብ. 13:15) ስለዚህ በኢየሱስ አማካኝነት የውዳሴ መሥዋዕት ዘወትር ለአምላክ እናቅርብ፤ ይህም ስሙን በይፋ የምናውጅበት የከንፈራችን ፍሬ ነው።



^ አን.19 (ዮሐ. 4:34) ኢየሱስም እንዲህ አላቸው፦ “የእኔ ምግብ የላከኝን ፈቃድ ማድረግና እንዳከናውነው የሰጠኝን ሥራ መፈጸም ነው።








JW Library እና JW.ORG ላይ የወጡ ርዕሶች





ተሞክሮዎች

ለአንድ ሰው የተጀመረው የመጽሐፍ ቅዱስ ጥናት ለብዙዎች ተረፈ

በጓቴማላ የሚገኙ የይሖዋ ምሥክሮች የኬክቺ ቋንቋ ተናጋሪ ለሆኑ በርካታ ሰዎች የመጽሐፍ ቅዱስን እውነት ማስተማር ችለዋል።

JW Library ላይ ተከታታይ ርዕሶች > የይሖዋ ምሥክሮች ተሞክሮዎች በሚለው ሥር ይገኛል።

jw.org ላይ ላይብረሪ > ተከታታይ ርዕሶች > የይሖዋ ምሥክሮች ተሞክሮዎች > የመጽሐፍ ቅዱስን እውነት መናገር በሚለው ሥር ይገኛል።

የምታደርጉት መዋጮ ጥቅም ላይ እየዋለ ያለው እንዴት ነው?

መንፈሳዊ ምግብ የሚያደርስ ትንሽ መሣሪያ

የኢንተርኔት አገልግሎት የሌላቸው ብዙ የይሖዋ ምሥክሮች ጽሑፎችንና ቪዲዮዎችን ማውረድ ችለዋል።

JW Library ላይ የሕትመት ውጤቶች > ተከታታይ ርዕሶች > የምታደርጉት መዋጮ ጥቅም ላይ እየዋለ ያለው እንዴት ነው? በሚለው ሥር ይገኛል።

jw.org ላይ ላይብረሪ > ተከታታይ ርዕሶች > የምታደርጉት መዋጮ ጥቅም ላይ እየዋለ ያለው እንዴት ነው? በሚለው ሥር ይገኛል።

^ ***sjj መዝ. 123 ለቲኦክራሲያዊ ሥርዓት በታማኝነት መገዛት***
መዝሙር 123
ለቲኦክራሲያዊ ሥርዓት  በታማኝነት መገዛት
(1 ቆሮንቶስ 14:33)
1. የይሖዋ ሕዝቦች ስለሚሰብኩ
የመንግሥቱን እውነት ለሰዎች ሁሉ፣
ይኖርባቸዋል በኅብረት መሥራት፤
ለቲኦክራሲያዊው ሥርዓት መገዛት።
(አዝማች)
በታማኝነት እንገዛለት፤
አለብን ውለታ።
ፍቅሩ፣ ጥበቃው አይለየንም፤
ታማኝ እንሁን ለጌታ።
2. በክርስቲያናዊ ጉዞ ’ሚመሩን
ታማኝ መጋቢና መንፈሱን ሰጠን።
ስለዚህ እንጽና፤ አምላክ ይደሰት፤
ታማኝ ሆነን ’ናውጅ የሱን ት’ዛዛት።
(አዝማች)
በታማኝነት እንገዛለት፤
አለብን ውለታ።
ፍቅሩ፣ ጥበቃው አይለየንም፤
ታማኝ እንሁን ለጌታ።
(በተጨማሪም ሉቃስ 12:42⁠ን እና ዕብ. 13:7, 17⁠ን ተመልከት።)



^ ***sjj መዝ. 107 መለኮታዊው የፍቅር መንገድ***
መዝሙር 107
መለኮታዊው የፍቅር መንገድ
(1 ዮሐንስ 4:19)
1. ከአምላክ ተማርን እውነተኛ ፍቅርን፤
በተግባር አሳየን።
ከሥራዎቹ አየን ታላቅ ፍቅሩን፣
ባሕርያቱን፣ ማንነቱን።
ነፃ ሊያወጣን ከኃጢያት ባርነት
ልጁን ላከልን፤ አሳየን ጥሩነት፤
በዚ’ም አውቀናል የሱን ፍቅር ጥልቀት።
እንምሰለው፤ አምላክ ፍቅር ነው።
2. በአምላክ መንገድ ከሄድን ፍቅራችን
የእውነት ይሆናል።
አድሎ ሳናደርግ ወንድሞቻችንን
እንርዳቸው ከልባችን።
አምላክንና ወንድሞችን መውደድ
ያስፈልገናል፤ ይጠበቅብናል።
ሌሎችን ይቅር ማለት ያስችለናል።
ይታይ ፍቅር፤ ልባዊ ፍቅር።
3. አስተሳስሮናል እውነተኛ ፍቅር፤
ቤተሰብ አ’ርጎናል።
አምላካችንም በፍቅር ጋብዞናል፤
ከሕዝቡ ጋር አንድ ሆነናል።
ልባዊ ፍቅር መለያችን ሆኗል፤
አምላክ በቃሉ ሕዝቦቹን ይመራል።
የሚያስቡልን ወንድሞች ሰጥቶናል።
’ናመስግነው፤ አምላክ ፍቅር ነው።
(በተጨማሪም ሮም 12:10⁠ን፣ ኤፌ. 4:3⁠ን እና 2 ጴጥ. 1:7⁠ን ተመልከት።)









^ ***sjj መዝ. 128 እስከ መጨረሻው መጽናት***
መዝሙር 128
እስከ መጨረሻው መጽናት
(ማቴዎስ 24:13)
1. ለመጽናት ምክንያት ይሆናል፣
አምላክ የገባው ቃል።
አንተን የማረከህ እውነት
ነው እምነት ’ሚጣልበት።
ያምላክን ቀን እይ አቅርበህ፤
ጸንተህ ኑር በእምነትህ።
በታማኝነት ስትጸና
ያጠራሃል ፈተና።
2. የቀድሞ ፍቅርህን ጠብቅ፤
ስለሚችል ላይዘልቅ።
ፈተናው ከባድ ቢሆንም
ተወጣው እንደምንም።
ችግር ሲደራረብብህ
ጥርጣሬ አይግባህ።
አምላክ መውጫ ያዘጋጃል፤
‘አይዞህ፣ አለሁ’ ይልሃል።
3. እስከ ፍጻሜው ’ሚጸኑ
ሁሉ ይድናሉ።
ባምላክ የሕይወት መጻፍ ላይ
በደማቅ ይጻፋሉ።
ጸንቶ መቆም ግብህ ይሁን፤
ጽናት ይሥራ ሥራውን።
አምላክ ሞገስ ይሰጥሃል፤
ደስተኛ ያደርግሃል።
(በተጨማሪም ዕብ. 6:19⁠ን፣ ያዕ. 1:4⁠ን፣ 2 ጴጥ. 3:12⁠ን እና ራእይ 2:4⁠ን አንብብ።)



^ ***sjj መዝ. 118 “እምነት ጨምርልን”***
መዝሙር 118
“እምነት ጨምርልን”
(ሉቃስ 17:5)
1. አምላክ ሆይ፣ ፍጹም ባለመሆናችን፣
ወደ ክፋት ያደላል ልባችን።
ይሖዋ ሆይ፣ ባንተ ላይ እምነት ማጣት፣
ነው ሳናውቀው የሚያጠምደን ኃጢያት።
(አዝማች)
ይሖዋ ሆይ፣ እምነትን ጨምርልን።
ታውቀዋለህ የሚያስፈልገንን።
መሐሪ ነህ፤ እምነትን ጨምርልን።
እናክብርህ በቃል፣ በሥራችን።
2. ያለ’ምነት ሊያስደስትህ ’ሚችል ማነው?
አንርሳ እምነት ወሮታ ’ንዳለው።
ምን ይመጣ ይሆን ብለን አንሰጋም፤
የ’ምነት ጋሻ ስላለን አንፈራም።
(አዝማች)
ይሖዋ ሆይ፣ እምነትን ጨምርልን።
ታውቀዋለህ የሚያስፈልገንን።
መሐሪ ነህ፤ እምነትን ጨምርልን።
እናክብርህ በቃል፣ በሥራችን።
(በተጨማሪም ዘፍ. 8:21⁠ን፣ ዕብ. 11:6⁠ን እና 12:1⁠ን ተመልከት።)









^ ***sjj መዝ. 11 ፍጥረት ይሖዋን ያወድሳል***
መዝሙር 11
ፍጥረት ይሖዋን ያወድሳል
(መዝሙር 19)
1. ይሖዋ ሆይ፣ ድንቅ ነው ፍጥረትህ፤
ያውጃሉ ሰማያት ክብርህን።
ቃል ባይኖርም፣ ድምፃቸው ባይወጣም፣
መል’ክታቸው አስተጋባ ባለም።
ቃል ባይኖርም፣ ድምፃቸው ባይወጣም፣
መል’ክታቸው አስተጋባ ባለም።
2. ጥበብ አለው አንተን ’ሚፈራ ሰው፤
ንግግሩ፣ ድርጊቱ ንጹሕ ነው።
ት’ዛዛትህ ከወርቅ ይበልጣሉ፤
ለትሑታን ጥበብ ይሰጣሉ።
ት’ዛዛትህ ከወርቅ ይበልጣሉ፤
ለትሑታን ጥበብ ይሰጣሉ።
3. ትርጉም ያለው ሕይወት የምንመራው
መመሪያህን ስለምንጠብቅ ነው።
ለሚያከብሩ ታላቁን ስምህን
ታሳያቸዋለህ ሞገስህን።
ለሚያከብሩ ታላቁን ስምህን
ታሳያቸዋለህ ሞገስህን።
(በተጨማሪም መዝ. 12:6⁠፤ 89:7⁠፤ 144:3⁠ን እና ሮም 1:20⁠ን ተመልከት።)



^ ***g 9/06 ገጽ 3 ማንን ማመን ይኖርብሃል?***
ማንን ማመን ይኖርብሃል?
“እያንዳንዱ ቤት የራሱ ሠሪ አለው፤ ነገር ግን ሁሉን የሠራ እግዚአብሔር ነው።”—ዕብራውያን 3:4
ይህ የመጽሐፍ ቅዱስ ጸሐፊ ከገለጸው ምክንያታዊ አስተሳሰብ ጋር አትስማማም? ይህ ጥቅስ ከተጻፈ ወዲህ የሰው ልጅ ሳይንሳዊ እድገት የታየባቸው 2,000 የሚያህሉ ዓመታት አሳልፏል። ከእነዚህ ሁሉ ዓመታት በኋላ በዚህ ዘመን ‘በተፈጥሮ ውስጥ የሚታየው የረቀቀ ጥበብ አንድ ንድፍ አውጪ ወይም ፈጣሪ አለ ብለን እንድናምን ግድ ይለናል’ ብሎ የሚያምን ሰው ይኖራል?
በኢንዱስትሪ በበለጸጉት አገሮች እንኳ ሳይቀር አዎ ብለው የሚመልሱ በርካታ ሰዎች ይኖራሉ። ለምሳሌ ያህል፣ በዩናይትድ ስቴትስ ኒውስዊክ መጽሔት በ2005 ያደረገው ጥናት እንደሚያሳየው 80 በመቶ የሚያህሉ ሰዎች “አምላክ ጽንፈ ዓለሙን እንደፈጠረ ያምናሉ።” እነዚህ ሰዎች እንዲህ ያለ እምነት ሊኖራቸው የቻለው በቂ ትምህርት ሳያገኙ በመቅረታቸው ይሆን? እስቲ በአምላክ የሚያምን ሳይንቲስት ይኖር እንደሆነ እንመልከት። ኔቸር የተባለው ሳይንሳዊ መጽሔት በ1997 እንዳመለከተው በአንድ ጥናት ውስጥ ከተካተቱ የባዮሎጂ፣ የፊዚክስና የሒሣብ ሊቃውንት መካከል 40 በመቶ የሚያህሉት አምላክ መኖሩን ብቻ ሳይሆን ይህ አምላክ ጸሎት ሰምቶ መልስ እንደሚሰጥ ጭምር ያምናሉ።
ይሁን እንጂ ይህን አጥብቀው የሚቃወሙ ሌሎች ሳይንቲስቶች አሉ። የኖቤል ተሸላሚ የሆኑት ዶክተር ኸርበርት ሃውፕትማን በቅርቡ በአንድ ሳይንሳዊ ስብሰባ ላይ ከተፈጥሮ ውጭ በሆነ ታላቅ ኃይል፣ በተለይ ደግሞ በአምላክ ማመን ከትክክለኛ ሳይንስ ጋር ሊጣጣም እንደማይችል ተናግረዋል። አክለውም “እንዲህ ያለው እምነት የሰውን ዘር ደኅንነት በእጅጉ ይጎዳል” ብለዋል። በአምላክ የሚያምኑ ሳይንቲስቶች ሳይቀሩ በዕፅዋትና በእንስሳት ላይ የሚታየው የረቀቀ ንድፍ በፈጣሪ መኖር እንድናምን ያስገድደናል ብለው ለማስተማር አይደፍሩም። ለምን? በስሚዝሶንያን ተቋም ፓሊዮባዮሎጂስት የሆኑት ዶክተር ዳግላስ ኧርዊን ይህ የሆነበትን አንደኛውን ምክንያት ሲያስረዱ “ከሳይንስ ሕግጋት አንዱ ተአምር በሚባል ነገር አለማመን ነው” ብለዋል።
አንተም ሌሎች በምታስበውና በምታምንበት ነገር ላይ ተጽዕኖ እንዲያሳድሩብህ ልትፈቅድ አሊያም አንዳንድ መረጃዎችን ራስህ በሚገባ መርምረህ አንድ ዓይነት መደምደሚያ ላይ ልትደርስ ትችላለህ። በሚቀጥሉት ገጾች ላይ የሠፈሩትን የቅርብ ጊዜ ሳይንሳዊ ግኝቶች በምታነብበት ጊዜ “ፈጣሪ አለ ብሎ ማመን ምክንያታዊ ነው?” እያልክ ራስህን ጠይቅ።
[በገጽ 3 ላይ የሚገኝ የተቀነጨበ ሐሳብ]
ማስረጃዎቹን ራስህ መርምር
[በገጽ 3 ላይ የሚገኝ ሣጥን]
የይሖዋ ምሥክሮች ክሪኤሽኒስት ናቸው?
  የይሖዋ ምሥክሮች የመጽሐፍ ቅዱስ ክፍል በሆነው በዘፍጥረት መጽሐፍ ላይ ሠፍሮ በሚገኘው የፍጥረት ዘገባ ያምናሉ። ይሁን እንጂ ከክሪኤሽኒስቶች (የፍጥረት አማኞች) ፈጽሞ የተለዩ ናቸው። እንዲህ የምንለው ለምንድን ነው? በመጀመሪያ ደረጃ፣ ብዙ ክሪኤሽኒስቶች ምድርንና በምድር ላይ የሚኖሩትን ሕያዋን ፍጥረታት ጨምሮ መላው ጽንፈ ዓለም የተፈጠረው የዛሬ 10,000 ዓመት ገደማ እያንዳንዳቸው የ24 ሰዓት ርዝመት ባላቸው ስድስት ቀናት ነው ብለው ያምናሉ። ይሁን እንጂ መጽሐፍ ቅዱስ እንዲህ ብሎ አያስተምርም። በተጨማሪም ክሪኤሽኒስቶች የመጽሐፍ ቅዱስ ድጋፍ በሌላቸው በርካታ መሠረተ ትምህርቶች ያምናሉ። የይሖዋ ምሥክሮች ሃይማኖታዊ ትምህርቶች ግን ሙሉ በሙሉ የተመሠረቱት በአምላክ ቃል ላይ ነው።
  ከዚህም በላይ በአንዳንድ አገሮች “ክሪኤሽኒስት” የሚለው ቃል በፖለቲካ ጉዳዮች በንቃት የሚካፈሉ አክራሪ ቡድኖችን ያመለክታል። እነዚህ ቡድኖች ፖለቲከኞች፣ ዳኞችና የትምህርት ባለሞያዎች ከክሪኤሽኒስቶች ሃይማኖታዊ ሕግጋት ጋር የሚስማሙ ሕጎችንና ትምህርቶችን እንዲከተሉ ተጽዕኖ ለማሳደር ይሞክራሉ።
  የይሖዋ ምሥክሮች በፖለቲካዊ ጉዳዮች ገለልተኛ ናቸው። መንግሥት ያለውን ሕግ የማውጣትና የማስፈጸም መብት ያከብራሉ። (ሮሜ 13:1-7) ይሁን እንጂ ኢየሱስ ክርስቲያኖች ‘የዓለም ክፍል እንዳልሆኑ’ የተናገረውን ቃል አክብደው ይመለከታሉ። (ዮሐንስ 17:14-16) በሕዝባዊ አገልግሎታቸው አማካኝነት ሰዎች የአምላክን ሕግጋት አክብሮ መኖር የሚያስገኘውን ጥቅም የማወቅ አጋጣሚ እንዲያገኙ ይጥራሉ። ይሁን እንጂ ሰዎች የመጽሐፍ ቅዱስን ሕግጋት እንዲከተሉ የሚያስገድድ መንግሥታዊ ሕግ እንዲወጣ ለሚጥሩ አክራሪ ቡድኖች ድጋፍ በመስጠት ክርስቲያናዊ የገለልተኝነት አቋማቸውን አያላሉም።—ዮሐንስ 18:36
[የግርጌ ማስታወሻ]
እባክህ በዚህ እትም ገጽ 18 ላይ የሚገኘውን “የመጽሐፍ ቅዱስ አመለካከት—ሳይንስ ከዘፍጥረት ዘገባ ጋር ይጋጫል?” የሚለውን ርዕስ ተመልከት።



^ ***g 9/06 ገጽ 4-8 ተፈጥሮ ምን ያስተምረናል?***
ተፈጥሮ ምን ያስተምረናል?
“እስቲ እንስሶችን ጠይቁ፤ ያስተምሯችኋል፤ የሰማይ ወፎችንም ጠይቁ፣ ይነግሯችኋል፤ ለምድር ተናገሩ፤ ታስተምራችኋለች፤ የባሕርም ዓሣ ይነግራችኋል።”—ኢዮብ 12:7, 8
ከቅርብ ዓመታት ወዲህ የሳይንስና የምሕንድስና ሊቃውንት ከዕፅዋትና ከእንስሳት ቃል በቃል ተምረዋል ለማለት ይቻላል። አዳዲስ የቴክኖሎጂ ውጤቶችን ለመፍጠርም ሆነ በሥራ ላይ የሚገኙ መሣሪያዎችን ጥራት ለማሻሻል በሚያደርጉት ጥረት እንዲያግዛቸው የተለያዩ ፍጥረታትን ንድፍ እያጠኑና እየኮረጁ ሲሆን ይህ የጥናት መስክ ባዮሚሜቲክስ ይባላል። ቀጥሎ የቀረቡትን ምሳሌዎች በምትመለከትበት ጊዜ ‘እንዲህ ላለው የረቀቀ ንድፍ ሊመሰገን የሚገባው ማነው?’ እያልክ ራስህን ጠይቅ።
ከዓሣ ነባሪ መቅዘፊያ ክንፎች ትምህርት ማግኘት
የአውሮፕላን ንድፍ አውጪዎች ሃምፕባክ ከሚባለው ዓሣ ነባሪ ምን ትምህርት ሊያገኙ ይችላሉ? በርካታ ትምህርቶችን ማግኘት የሚችሉ ይመስላል። በዕድሜ ትልቅ የሆነ አንድ ሃምፕባክ ዓሣ ነባሪ ክብደቱ 300 ኩንታል የሚደርስ ሲሆን ሙሉ ጭነት ከተጫነ ከባድ መኪና ጋር ይተካከላል። መላ ሰውነቱ እንደልብ የማይተጣጠፈው ይህ ዓሣ ነባሪ በጣም ትላልቅ ክንፍ መሰል መቅዘፊያዎች አሉት። ይህ 12 ሜትር ርዝመት ያለው እንስሳ ውኃ ውስጥ የሚያደርገው እንቅስቃሴው በጣም ቀልጣፋ ነው። ለምሳሌ ያህል፣ የባሕር እንስሳት ወይም አንድ ዓሣ ለመብላት በሚፈልግበት ጊዜ ከዓሣው በታች ሆኖ ቀጥ ብሎ በመቆም በፍጥነት እየሾረ አረፋ በማውጣት መረብ ይሠራል። መሃል ለመሃል ከ1.5 ሜትር የማይበልጥ ርዝመት ያለው ይህ የአረፋ መረብ ከላይ ያሉትን ፍጥረታት በሙሉ እየሳበ አንድ ላይ ይሰበስብለታል። ከዚያም ዓሣ ነባሪው በቀላሉ ይውጣቸዋል።
ተመራማሪዎቹን በእጅጉ ያስደነቃቸው፣ እንደልቡ ሊተጣጠፍ የማይችለው ይህ ፍጡር ጠባብ ስፋት ያለው ክብ ነገር የሚሠራበት መንገድ ነው። ተመራማሪዎቹ ምሥጢሩ ያለው በዓሣ ነባሪው መቅዘፊያ ክንፎች ቅርጽ ላይ እንደሆነ ደርሰውበታል። የፊተኛው ጠርዝ እንደ አውሮፕላን ክንፍ የተስተካከለ ሳይሆን በርካታ አባጣ ጎርባጣዎች አሉት።
ዓሣ ነባሪው ውኃውን እየሰነጠቀ በፍጥነት በሚንቀሳቀስበት ጊዜ እነዚህ አባጣ ጎርባጣዎች የውኃውን ግፊት በመቀነስ ወደፊት የመወንጨፍ ኃይል ይጨምሩለታል። እንዴት? ናቹራል ሂስትሪ የተባለው መጽሔት እንደገለጸው አባጣ ጎርባጣዎቹ ዓሣ ነባሪው ቀጥ ብሎ ሽቅብ በሚወጣበት ጊዜም እንኳ ከፊቱ ያለው ውኃ ሥርዓት ባለው መንገድ በክብ ቅርጽ መልክ እየተሽከረከረ እንዲያልፍ ያስችሉታል። የክንፎቹ ፊተኛ ጠርዝ የተስተካከለ ቢሆን ኖሮ ከክንፉ አልፎ የሚሄደው ውኃ ሞገድ እንዲፈጠር ስለሚያደርግ በቀላሉ ሽቅብ ሊወጣ አይችልም ነበር።
ታዲያ ይህ ግኝት ምን ተግባራዊ ጠቀሜታ ያስገኛል? በዚህ መንገድ የተሠራ የአውሮፕላን ክንፍ በርካታ የነፋስ አቅጣጫ ማስቀየሪያዎች ወይም አየር መቅዘፊያ መሣሪያዎች አያስፈልጉትም። በተጨማሪም ይበልጥ አስተማማኝ ከመሆኑም በላይ ለመጠገንም ከባድ አይደለም። የባዮሜካኒክስ ሊቅ የሆኑት ጆን ሎንግ አንድ ቀን “እያንዳንዱ አውሮፕላን የሃምፕባክ ዓሣ ነባሪ ዓይነት አባጣ ጎርባጣ ክንፍ ተገጥሞለት ማየታችን አይቀርም” ብለዋል።
ሲጋል የተባለውን ወፍ ክንፍ መቅዳት
አሁንም ቢሆን የአውሮፕላን ክንፍ ቅርጽ የተሠራው ከወፎች ክንፍ ጋር በሚመሳሰል መንገድ ነው። ይሁን እንጂ መሐንዲሶች ከቅርብ ጊዜ ወዲህ ይህን ጥበብ ይበልጥ አሻሽለውታል። ኒው ሳይንቲስት የተባለው መጽሔት እንደዘገበው “የፍሎሪዳ ዩኒቨርሲቲ ተመራማሪዎች እንደ ሲጋል በአየር ላይ ቀጥ ብሎ የመቆም፣ ቁልቁል የመወርወርና ሽቅብ የመውጣት ችሎታ ያለው ያለአብራሪ የሚንቀሳቀስ አውሮፕላን ሠርተዋል።”
ሲጋል የተባለው ወፍ ይህን የመሰለ አስደናቂ እንቅስቃሴ የሚያደርገው በክንፎቹ ላይ ያሉትን የተለያዩ መገጣጠሚያዎች እንደሁኔታው በማንቀሳቀስ ነው። መጽሔቱ እንደገለጸው “ሁለት ጫማ ርዝመት ያለው ይህ የሙከራ አውሮፕላን” እንደልብ ከሚተጣጠፈው የሲጋል ወፍ ክንፍ ጋር በሚመሳሰል መልኩ “በክንፎቹ ላይ ያሉትን የብረት ዘንጎች ለመቆጣጠር የሚያስችል ትንሽ ሞተር አለው።” እነዚህ በከፍተኛ ጥበብ የተሠሩ ክንፎች ትንሿ አውሮፕላን በረጃጅም ሕንጻዎች መካከል ቀጥ ብላ እንድትቆምና ቁልቁል እንድትወርድ ያስችሏታል። የዩናይትድ ስቴትስ አየር ኃይል እንዲህ ያለውን እንደልብ የሚተጣጠፍና የሚንቀሳቀስ አውሮፕላን በትላልቅ ከተሞች ኬሚካላዊና ባዮሎጂያዊ መሣሪያዎችን አስሶ ለማግኘት ሊጠቀምበት ይፈልጋል።
የእንሽላሊት እግሮችን አፈጣጠር መቅዳት
ሰዎች ከየብስ እንስሳትም ብዙ የሚማሩት ነገር አላቸው። ለምሳሌ ያህል፣ ጌኮ የምትባለው ትንሽ እንሽላሊት ቀጥ ያለ ግድግዳ ላይ መውጣትና ኮርኒስ ላይ ተገልብጣ መሄድ ትችላለች። ይህች ፍጥረት በመጽሐፍ ቅዱስ ዘመን ሳይቀር በዚህ አስደናቂ ችሎታዋ ትታወቃለች። (ምሳሌ 30:28 NW) ጌኮ የስበትን ኃይል እንድትቋቋም ያስቻላት ምንድን ነው?
ጌኮን እንደመስታወት ባለ ልሙጥ ነገር ላይ ሳይቀር እንድትለጠፍ ያስቻሏት እግሮቿን የሸፈኑት ሴታ የሚባሉ ጥቃቅን ጸጉር መሰል ነገሮች ናቸው። እግሮቿ እንደሙጫ የማጣበቅ ችሎታ ያለው ፈሳሽ አያመነጩም። ከዚህ ይልቅ በሞለኪውሎች መሳሳብ ምክንያት በሚፈጠርና በጣም ረቂቅ በሆነ ኃይል ትጠቀማለች። በሁለት ነገሮች ላይ የሚገኙ ሞለኪውሎች በመካከላቸው ባለ ቫን ደር ዋልስ ተብሎ በሚጠራ በጣም ደካማ ኃይል እርስ በርስ ይያያዛሉ። አብዛኛውን ጊዜ ይህ የመሳሳብ ኃይል ከመሬት ስበት በእጅጉ ያነሰ ነው። እጃችንን እየለጠፍን ግድግዳ መውጣት የማንችለው በዚህ ምክንያት ነው። ይሁን እንጂ ሴታ የሚባሉት የጌኮ ጥቃቅን ጸጉር መሰል ነገሮች በግድግዳው ላይ የሚያርፈውን የእግሯን ስፋት በጣም እንዲጨምር ያደርጉታል። የቫን ደር ዋልስ ኃይል በጌኮ እግር ላይ በሚገኙት በሺዎች በሚቆጠሩት ሴታዎች ሲባዛ አነስተኛ የሆነውን የጌኮዎች ክብደት ሊሸከም የሚያስችል ኃይል ያስገኛል።
ታዲያ ይህ ግኝት ምን ጠቀሜታ ሊኖረው ይችላል? በጌኮ እግሮች አምሳል የተሠራ ሰው ሠራሽ ጨርቅ ቬልክሮ ለሚባል ማያያዣ ምትክ ሆኖ ሊያገለግል ይችላል፤ ለነገሩ ቬልክሮም ቢሆን የተሠራው ተፈጥሮን በመኮረጅ ነው። ዚ ኢኮኖሚስት የተባለው መጽሔት አንድ ተመራማሪ በጌኮ እግር ላይ ካሉ ፀጉር መሰል ነገሮች የተሠራ ጨርቅ በተለይ “በሕክምናው መስክ ኬሚካላዊ ማያያዣዎችን መጠቀም በማይቻልባቸው ወቅቶች” ልዩ ጠቀሜታ እንደሚኖረው መናገራቸውን ጠቅሷል።
ለዚህ ሁሉ ሊመሰገን የሚገባው ማነው?
በሌላ በኩል ብሔራዊ የበረራና ሕዋ አስተዳደር (NASA) እንደ ጊንጥ የሚራመድ ባለ ብዙ እግር ሮቦት በመሥራት ላይ ነው። የፊንላንድ መሐንዲሶች ደግሞ እንደ አንዳንድ ነፍሳት በትላልቅ እንቅፋቶች ላይ ተረማምዶ ሊያልፍ የሚችል ባለ ስድስት እግር ትራክተር ሠርተዋል። ሌሎች ተመራማሪዎች ደግሞ ልክ እንደ ፈረንጅ ጥድ የዘር መያዣዎች አየሩ ሞቃት ሲሆን የሚከፈቱና እርጥበት ሲኖር የሚዘጉ ትናንሽ ተካፋቾች ያሉት ልብስ ሠርተዋል። አንድ የመኪና አምራች ኩባንያ ቦክስፊሽ በሚባል የዓሣ ዝርያ አምሳል የአየሩን ግፊት በቀላሉ ጥሶ ማለፍ የሚችል መኪና በመሥራት ላይ ነው። ሌሎች ተመራማሪዎች ደግሞ አባሎኒ የሚባሉት የባሕር ፍጥረታት ያላቸውን ንቅናቄ የማብረድ ችሎታ በመቅዳት ይበልጥ ቀላልና ጠንካራ የሆነ የጥይት መከላከያ ለመሥራት እየሞከሩ ነው።
ከተፈጥሮ የሚገኙት ሐሳቦች በጣም ብዙ በመሆናቸው ተመራማሪዎች በሺዎች የሚቆጠሩ ባዮሎጂያዊ አሠራሮችን ያካተተ የመረጃ ዝርዝር አዘጋጅተዋል። ዚ ኢኮኖሚስት እንደገለጸው ሳይንቲስቶች “ለዲዛይን ችግሮቻቸው ከተፈጥሮ መፍትሔ” ለማግኘት እነዚህን ዝርዝሮች መመርመር ይችላሉ። በእነዚህ የመረጃ ስብስቦች ውስጥ የሚገኙት የተፈጥሮ አሠራሮች “ባዮሎጂካል ፓተንትስ” ወይም ባዮሎጂያዊ የፈጠራ ባለቤትነት ይባላሉ። እንደሚታወቀው የፈጠራ ባለቤት የሚሆነው አንድን አዲስ ሐሳብ ወይም መሣሪያ በሕግ ያስመዘገበ ሰው ወይም ኩባንያ ነው። ዚ ኢኮኖሚስት ስለ ባዮሎጂያው የፈጠራ ባለቤትነት የመረጃ ስብስብ ሲያብራራ “ተመራማሪዎች በተፈጥሮ ያሉ ነገሮችን አስመስሎ የመሥራት ዘዴዎችን ‘ባዮሎጂያዊ የፈጠራ ባለቤትነት’ ብለው ሲጠሩ የፈጠራው ባለ መብት ተፈጥሮ ራሷ መሆኗን ማጉላታቸው ነው” ይላል።
ታዲያ ተፈጥሮ እነዚህን ድንቅ ሐሳቦች ልታፈልቅ የቻለችው እንዴት ነው? ብዙ ተመራማሪዎች በተፈጥሮ ውስጥ የሚታዩት አስደናቂ ንድፎች በሚሊዮን በሚቆጠሩ ዓመታት ውስጥ በሙከራ የተገኙ የዝግመተ ለውጥ ውጤቶች እንደሆኑ ይናገራሉ። ሌሎች ተመራማሪዎች ግን ከዚህ የተለየ ድምዳሜ ላይ ደርሰዋል። ማይክል ቢሂ የተባሉ ማይክሮባዮሎጂስት በ2005 ዘ ኒው ዮርክ ታይምስ በተባለ መጽሔት ላይ እንዲህ ሲሉ ጽፈዋል:- “[በተፈጥሮ ውስጥ] የሚታየው አስደናቂ ንድፍ ማንም በቀላሉ ሊረዳው የሚችል የመከራከሪያ ሐሳብ ያቀርባል:- አንድ ነገር ዳክዬ የሚመስል፣ እንደ ዳክዬ የሚራመድና እንደ ዳክዬ የሚጮህ ከሆነ ዳክዬ ላለመሆኑ በቂ መረጃ እስካልተገኘ ድረስ ዳክዬ ነው ብለን ለመደምደም እንገደዳለን።” ታዲያ እርሳቸው የደረሱበት መደምደሚያ ምንድን ነው? “በግልጽ የሚታይ ንድፍ እንደ አልባሌ ነገር በቸልታ መታለፍ የለበትም።”
ይበልጥ አስተማማኝና የተቀላጠፈ በረራ ለማድረግ የሚያስችል የአውሮፕላን ክንፍ ንድፍ ያወጣ መሐንዲስ ለልፋቱ ምስጋና ሊቸረው እንደሚገባ የታወቀ ነው። በተመሳሳይም ሁለገብ የሆነ ፋሻ ወይም ይበልጥ ምቹ የሆነ ልብስ አሊያም ነዳጅ ቆጣቢ መኪና ለመሥራት የሚያስችል ንድፍ ያወጣ ሰው ለሥራው ይመሰገናል። እንዲያውም ለንድፍ አውጪው እውቅና ሳይሰጥ ወይም የእርሱን ፈቃድ ሳያገኝ ግኝቱን የቀዳ አንድ አምራች ኩባንያ እንደ ወንጀለኛ ይቆጠራል።
የተፈጥሮ ንድፎችን በተወሰነ ደረጃም ቢሆን ቀድተው የምሕንድስና ችግሮቻቸውን የፈቱ ከፍተኛ ሥልጠና ያገኙ ተመራማሪዎች ዋነኛው ንድፍ ምንም ዓይነት የማሰብ ችሎታ የሌለው የዝግመተ ለውጥ ውጤት ነው ማለታቸው ምክንያታዊ ይመስልሃል? ቅጂውን ለመሥራት ከፍተኛ እውቀት ያለው ንድፍ አውጪ ካስፈለገ የመጀመሪያውን ለመሥራት የበለጠ እውቀት ያለው ንድፍ አውጪ አያስፈልግም? የበለጠ ምስጋና መሰጠት ያለበት ለማን ነው? ለዋናው ሠዓሊ ወይስ የአሳሳል ስልቱን ተምሮ ሥዕሉን አስመስሎ ለሠራ ተማሪ?
ምክንያታዊ መደምደሚያ
ጥሩ አስተሳሰብ ያላቸው በርካታ ሰዎች በተፈጥሮ ውስጥ የሚታየውን አስደናቂ ንድፍ ከተመለከቱ በኋላ እንደሚከተለው ሲል የጻፈውን መዝሙራዊ ቃላት አስተጋብተዋል:- “እግዚአብሔር ሆይ፤ ሥራህ እንዴት ብዙ ነው! ሁሉን በጥበብ ሠራህ፤ ምድርም በፍጥረትህ ተሞላች።” (መዝሙር 104:24) የመጽሐፍ ቅዱስ ጸሐፊ የሆነው ጳውሎስም ተመሳሳይ መደምደሚያ ላይ ደርሷል። “ዓለም ከተፈጠረ ጀምሮ የማይታየው የእግዚአብሔር ባሕርይ ይኸውም ዘላለማዊ ኀይሉና መለኮትነቱ፣ ከፍጥረቱ በግልጽ ይታያል” ሲል ጽፏል።—ሮሜ 1:19, 20
ይሁን እንጂ፣ ለመጽሐፍ ቅዱስ አክብሮት ያላቸውና በአምላክ የሚያምኑ በርካታ ቅን ሰዎች አምላክ በዓለም ውስጥ የሚገኙትን በጣም አስደናቂ ነገሮች የፈጠረው በዝግመተ ለውጥ አማካኝነት ሳይሆን አይቀርም ብለው ይከራከሩ ይሆናል። ታዲያ መጽሐፍ ቅዱስ ስለዚህ ጉዳይ ምን ያስተምራል?
[የግርጌ ማስታወሻ]
ቬልክሮ፣ በርዶክ የሚባለውን ተክል እሾሃማ ፍሬ በመቅዳት የተሠራ እንደመንጠቆ የሚሰካኩ ጥቃቅን ጭረቶች ያሉት ማያያዣ ነው።
[በገጽ 5 ላይ የሚገኝ የተቀነጨበ ሐሳብ]
ተፈጥሮ እነዚህን ድንቅ ሐሳቦች ልታፈልቅ የቻለችው እንዴት ነው?
[በገጽ 6 ላይ የሚገኝ የተቀነጨበ ሐሳብ]
የተፈጥሮ የፈጠራ ባለቤት ማነው?
[በገጽ 7 ላይ የሚገኝ ሣጥን/ሥዕሎች]
  ቅጂውን ለመሥራት ከፍተኛ እውቀት ያለው ንድፍ አውጪ ካስፈለገ የመጀመሪያውን ለመሥራት የበለጠ እውቀት ያለው ንድፍ አውጪ አያስፈልግም?
  የጌኮ እግር አይቆሽሽም፣ አሻራ አይተውም፣ ቴፍሎን በተቀባባቸው ነገሮች ላይ ካልሆነ በስተቀር በማንኛውም ነገር ላይ በቀላሉ ሊጣበቅ ወይም ሊነሳ ይችላል። ተመራማሪዎች ይህን ለመቅዳት በሙከራ ላይ ናቸው
  ይህ እንደልቡ የሚታጠፍ አውሮፕላን በሲጋል ክንፍ አምሳል የተሠራ ነው
  ቦክስፊሽ የተባለው የዓሣ ዝርያ ያለው አስደናቂ ንድፍ የአየርን ግፊት በቀላሉ ጥሶ ማለፍ የሚችል መኪና ንድፍ ለማውጣት አስችሏል
[ምንጭ]
አውሮፕላን:- Kristen Bartlett/ University of Florida; የጌኮ እግር:- Breck P. Kent; ቦክስፊሽ ዓሣ እና መኪና:- Mercedes-Benz USA
[በገጽ 8 ላይ የሚገኝ ሣጥን/ሥዕሎች]
በተፈጥሯቸው ጠቢባን የሆኑ ተጓዦች
  ብዙ ፍጥረታት ቦታ ሳይጠፋቸው ከአንድ ቦታ ወደ ሌላ አካባቢ የመጓዝ በተፈጥሮ ያገኙት ‘ጥበብ’ አላቸው። (ምሳሌ 30:24, 25) እስቲ ሁለት ምሳሌዎች እንመልከት።
◼ የጉንዳን ትራፊክ ቁጥጥር ምግባቸውን ለመቃረም የሚሰማሩ ጉንዳኖች መንገድ ሳይጠፋቸው ወደ ጉድጓዳቸው የሚመለሱት እንዴት ነው? የእንግሊዝ ተመራማሪዎች እነዚህ ፍጥረታት ጠረናቸውን እንደ ዱካ ትተው ከማለፋቸውም በተጨማሪ አንዳንድ ጉንዳኖች በቀላሉ ወደ ቤታቸው የሚመለሱበትን መንገድ ለመሥራት በጂኦሜትሪ እንደሚጠቀሙ ደርሰውበታል። ለምሳሌ ፋሮ የሚባሉት የጉንዳን ዝርያዎች “ከጉድጓዳቸው ሲወጡ ከ50 እስከ 60 ዲግሪ የሚታጠፉ የተለያዩ መንገዶችን ተከትለው ይሄዳሉ” በማለት ኒው ሳይንቲስት ዘግቧል። ታዲያ ይህ ምን የሚያስደንቅ ነገር አለው? አንዲት ጉንዳን ወደ ጉድጓዷ በምትመለስበት ጊዜ መገንጠያ ላይ ስትደርስ በመጠኑ የሚታጠፈውን መንገድ ተከትላ በመሄድ ወደ ጉድጓዷ ትደርሳለች። ይኸው ጽሑፍ “እንደባላ የሚገነጠል መንገድ መኖሩ” ጉንዳኖቹ በሁለት አቅጣጫ ያለ ችግር እንዲጓዙ የሚረዳቸው ከመሆኑም በላይ መንገድ ስተው የሚያባክኑትን ጊዜ በእጅጉ ይቀንስላቸዋል” ይላል።
◼ የአእዋፍ ኮምፓስ በርካታ ወፎች በተለያየ የአየር ሁኔታ ውስጥ ረዥም ርቀት ተጉዘው ምንም ዝንፍ ሳይሉ ትክክለኛው ቦታ ላይ ይደርሳሉ። ይህ ሊሆን የሚችለው እንዴት ነው? ተመራማሪዎች አእዋፍ የምድርን ስበት የመለየት ችሎታ እንዳላቸው ደርሰውበታል። ይሁን እንጂ ሳይንስ የተባለው መጽሔት እንደዘገበው “የምድር የስበት መሥመር ከቦታ ቦታ ስለሚለያይ ሁልጊዜ ወደ ሰሜን አቅጣጫ ላያመለክት ይችላል።” ታዲያ ከቦታ ቦታ የሚፈልሱ አእዋፍ አቅጣጫቸውን እንዳይስቱ የሚያስችላቸው ምንድን ነው? አእዋፍ በእያንዳንዱ ምሽት ውስጣዊ ኮምፓሳቸውን በምትጠልቀው ጀምበር አቅጣጫ ያስተካክላሉ። ፀሐይ የምትጠልቅበት አቅጣጫ እንደየወራቱና አካባቢው ከምድር ወገብ ባለው ርቀት መጠን ስለሚለያይ ተመራማሪዎች ወፎቹ “የዓመቱን ወራትና ጊዜ የሚነግራቸውን ተፈጥሯዊ ሰዓት” ተጠቅመው ለውጡን ያስተካክላሉ ብለው እንደሚያስቡ ሳይንስ ዘግቧል።
  ጉንዳን የጂኦሜትሪ እውቀት እንዲኖራት ያስቻላት ማን ነው? አእዋፍ ኮምፓስ፣ ተፈጥሯዊ ሰዓትና እነዚህ መሣሪያዎች የሚያስተላልፉትን መረጃ ለመተርጎም የሚያስችል አንጎል እንዲኖራቸው ያደረገው ማነው? ምንም ዓይነት የማሰብ ችሎታ የሌለው ዝግመተ ለውጥ ነው? ወይስ የረቀቀ ችሎታ ያለው ፈጣሪ?
[ምንጭ]
© E.J.H. Robinson 2004



^ ***g 9/06 ገጽ 9-10 አምላክ ሕይወትን የፈጠረው በዝግመተ ለውጥ ነው?***
አምላክ ሕይወትን የፈጠረው በዝግመተ ለውጥ ነው?
“ጌታችንና አምላካችን ሆይ፤ ክብርና ሞገስ፣ ኀይልም ልትቀበል ይገባሃል፤ አንተ ሁሉን ፈጥረሃልና፤ በፈቃድህም ተፈጥረዋልና፤ ሆነዋልምና።” —ራእይ 4:11
ቻርልስ ዳርዊን የዝግመተ ለውጥ ንድፈ ሐሳቡን ለዓለም ካስተዋወቀ በኋላ ብዙም ሳይቆይ ክርስቲያን ነን የሚሉ ሃይማኖታዊ ቡድኖች በአምላክ ላይ ያላቸውን እምነት ከዚህ ንድፈ ሐሳብ ጋር ማስታረቅ የሚችሉበትን መንገድ መፈለግ ጀመሩ።
በዛሬው ጊዜ ክርስቲያን እንደሆኑ ከሚናገሩት ታዋቂ ሃይማኖታዊ ቡድኖች መካከል አብዛኞቹ አምላክ ሕይወትን ለማስገኘት በሆነ መንገድ ዝግመተ ለውጥን ተጠቅሟል የሚለውን ሐሳብ የሚቀበሉ ይመስላል። አንዳንዶች አምላክ ጽንፈ ዓለሙን ሲፈጥር ሕይወት ከሌላቸው ኬሚካሎች ሕይወት እንዲጀምር በማድረግ የኋላ ኋላ በዚሁ ሂደት አማካኝነት የሰው ልጅ እንዲገኝ አድርጓል ብለው ያስተምራሉ። ቴየስቲክ ኢቮሉሽን የሚባለውን ይህን ትምህርት የሚቀበሉ ቡድኖች አምላክ አንድ ጊዜ ሂደቱን ካስጀመረ በኋላ እጁን ጣልቃ አላስገባም ብለው ያምናሉ። ሌሎች ደግሞ አምላክ አብዛኞቹ የዕፅዋትና የእንስሳት ዝርያዎች በዝግመተ ለውጥ አማካኝነት እንዲገኙ ያደረገ ቢሆንም አንዳንድ ጊዜ ሂደቱን ለማፋጠን ጣልቃ ይገባ እንደነበረ ይሰማቸዋል።
ሁለቱን ትምህርቶች ማስታረቅ ይቻላል?
የዝግመተ ለውጥ ንድፈ ሐሳብ ከመጽሐፍ ቅዱስ ትምህርቶች ጋር በእርግጥ ሊስማማ ይችላል? የዝግመተ ለውጥ ንድፈ ሐሳብ እውነት ከሆነ ስለ መጀመሪያው ሰው ስለ አዳም አፈጣጠር የሚገልጸው የመጽሐፍ ቅዱስ ዘገባ  የሞራል ትምህርት ከመስጠት የበለጠ ፋይዳ የሌለው ቃል በቃል ሊወሰድ የማይችል ታሪክ ይሆናል ማለት ነው። (ዘፍጥረት 1:26, 27፤ 2:18-24) ኢየሱስ ስለዚህ የመጽሐፍ ቅዱስ ዘገባ እንዲህ ያለ አመለካከት ነበረው? እንዲህ ብሎ ነበር:- “ፈጣሪ በመጀመሪያ ወንድና ሴት አድርጎ እንደ ፈጠራቸው አላነበባችሁምን? እንዲህም አለ፤ ‘ሰው አባቱንና እናቱን ይተዋል፤ ከሚስቱም ጋር ይጣመራል፣ ሁለቱም አንድ ሥጋ ይሆናሉ’ የተባለው በዚህ ምክንያት አይደለምን? ከእንግዲህ አንድ ሥጋ ናቸው እንጂ ሁለት አይደሉም፤ ስለዚህ እግዚአብሔር ያጣመረውን ሰው አይለየው።”—ማቴዎስ 19:4-6
ኢየሱስ እዚህ ላይ የጠቀሰው በዘፍጥረት ምዕራፍ 2 ላይ የተገለጸውን የፍጥረት ታሪክ ነው። ኢየሱስ የመጀመሪያው ጋብቻ የፈጠራ ታሪክ እንደሆነ አድርጎ ቢያምን ኖሮ ጋብቻ ቅዱስ መሆኑን ለማስረዳት ማስረጃ አድርጎ ይጠቅሰው ነበር? በፍጹም። ኢየሱስ በዘፍጥረት መጽሐፍ ላይ የሚገኘውን ታሪክ የጠቀሰው እውነተኛ ታሪክ መሆኑን ያውቅ ስለነበረ ነው።—ዮሐንስ 17:17
የኢየሱስ ደቀ መዛሙርትም በተመሳሳይ ስለ ፍጥረት በሚናገረው የዘፍጥረት መጽሐፍ ዘገባ ያምኑ ነበር። ለምሳሌ ሉቃስ በጻፈው ወንጌል ላይ የኢየሱስ የትውልድ ሐረግ ወደኋላ እየተቆጠረ እስከ አዳም ድረስ ተዘርዝሯል። (ሉቃስ 3:23-38) አዳም ሐሳብ የወለደው ሰው ከሆነ ይህ የትውልድ ሐረግ ከተጨባጭ ሐቅ ወደ ፈጠራ የተሸጋገረው የት ላይ ነው? የዚህ የዘር ሐረግ መነሻ ፈጠራ ቢሆን ኖሮ ኢየሱስ ከዳዊት የትውልድ ሐረግ የተገኘ መሲሕ ለመሆኑ ማረጋገጫ ሆኖ ሊጠቀስ ይችል ነበር? (ማቴዎስ 1:1) የወንጌል ጸሐፊ የሆነው ሉቃስ “ሁሉን ከመሠረቱ በጥንቃቄ [መረመርሁ]” ብሏል። እርሱም በዘፍጥረት መጽሐፍ ውስጥ በሚገኘው የፍጥረት ታሪክ ያምን እንደነበረ ግልጽ ነው።—ሉቃስ 1:3
ሐዋርያው ጳውሎስ በኢየሱስ ላይ የነበረው እምነት በዘፍጥረት ዘገባ ላይ የተመሠረተ ነበር። እንዲህ ሲል ጽፏል:- “ሞት በአንድ ሰው በኩል እንደ መጣ፣ የሙታንም ትንሣኤ በአንድ ሰው በኩል ሆኖአልና። ሰዎች ሁሉ በአዳም እንደሚሞቱ፣ እንደዚሁም ሰዎች ሁሉ በክርስቶስ ሕያዋን ይሆናሉ።” (1 ቆሮንቶስ 15:21, 22) ኃጢአትም ሆነ የኃጢአት ውጤት የሆነው ሞት ወደ ዓለም ለመግባታቸው ምክንያት የሆነው አዳም የሰው ዘር የመጀመሪያ አባት ባይሆን ኖሮ ኢየሱስ በውርስ የሚተላለፈውን ኃጢአት ለማስወገድ የሚሞትበት ምን ምክንያት ይኖራል?—ሮሜ 5:12፤ 6:23
ሰዎች ዘፍጥረት መጽሐፍ ውስጥ በሚገኘው የፍጥረት ታሪክ ላይ ያላቸውን እምነት ለማዳከም መሞከር የክርስትናን እምነት መሠረት ከመናድ ተለይቶ አይታይም። የዝግመተ ለውጥ ንድፈ ሐሳብና የክርስቶስ ትምህርት ፈጽሞ ሊጣጣሙ አይችሉም። እነዚህን እምነቶች ለማስታረቅ የሚደረገው ማንኛውም ጥረት ‘በማዕበል ወደ ፊትና ወደ ኋላ የሚነዳና በትምህርት ነፋስ ወዲያና ወዲህ የሚንገዋለል’ ደካማ እምነት ከማስገኘት ሌላ ምንም ፋይዳ የለውም።—ኤፌሶን 4:14
በጠንካራ መሠረት ላይ የተመሠረተ እምነት
መጽሐፍ ቅዱስ ለበርካታ መቶ ዓመታት የትችትና የጥቃት ዒላማ ሆኖ ቆይቷል። ይሁንና የመጽሐፍ ቅዱስ ቃል ትክክል መሆኑ በተደጋጋሚ ጊዜያት ተረጋግጧል። መጽሐፍ ቅዱስ ከታሪክ፣ ከጤናና ከሳይንስ ጋር በተያያዘ የሚያነሳቸው ጉዳዮች በሙሉ እምነት የሚጣልባቸው መሆኑ በተደጋጋሚ ተረጋግጧል። ስለ ሰዎች የእርስ በርስ ግንኙነት የሚሰጠው ምክር አስተማማኝና ዘመን የማይሽረው ነው። ሰብዓዊ ፍልስፍናዎችና ንድፈ ሐሳቦች አንድ ሰሞን ብቅ ብሎ ወዲያው እንደሚጠወልግ ሣር ናቸው፤ የአምላክ ቃል ግን “ለዘላለም ጸንቶ ይኖራል።”—ኢሳይያስ 40:8
የዝግመተ ለውጥ ትምህርት በሳይንሳዊ ንድፈ ሐሳብነት ብቻ ተወስኖ አልቀረም። ለበርካታ አሥርተ ዓመታት ሲያብብና ሲስፋፋ የቆየ ሰብዓዊ ፍልስፍና ነው። ይሁን እንጂ ከቅርብ ዓመታት ወዲህ ተፈጥሮ የተራቀቀ ንድፍ አውጪ እንዳለው የሚያረጋግጡ ማስረጃዎች እየበዙ በመምጣታቸው ለእነዚህ ማስረጃዎች ምላሽ ለመስጠት ሲባል የዳርዊን ንድፈ ሐሳብ ራሱ አዝጋሚ ለውጥ እያደረገ ነው። ይህን ጉዳይ በይበልጥ እንድትመረምር እንጋብዝሃለን። በዚሁ እትም ውስጥ የሚገኙትን ሌሎች ርዕሶች በማንበብ ይህን ማድረግ ትችላለህ። በተጨማሪም በዚህና በ32ኛው ገጽ ላይ የተጠቀሱትን መጻሕፍት ማንበብ ትችላለህ።
በዚህ ጉዳይ ላይ ምርምር ካደረግክ መጽሐፍ ቅዱስ ስለ ቀድሞዎቹ ዘመናት በሚናገራቸው ነገሮች ላይ ያለህ እምነት መጠናከሩ አይቀርም። ከዚህም በላይ መጽሐፍ ቅዱስ ስለ ወደፊቱ ጊዜ በሚሰጠው ተስፋ ላይ ያለህ እምነት ይጠናከራል። (ዕብራውያን 11:1) በተጨማሪም ‘የሰማይና የምድር ፈጣሪ’ የሆነውን ይሖዋን ለማወደስ ትገፋፋ ይሆናል።—መዝሙር 146:6
ተጨማሪ መረጃ ለማግኘት
ለሰው ሁሉ የሚሆን መጽሐፍ የመጽሐፍ ቅዱስን ትክክለኛነት የሚያረጋግጡ ማስረጃዎች በዚህ ብሮሹር ውስጥ ተገልጸዋል
Is There a Creator Who Cares About You? አንዳንድ ሳይንሳዊ ማስረጃዎችን በመመርመር አሳቢ የሆነው አምላክ መከራ እንዲኖር የፈቀደበትን ምክንያት ለማወቅ ጥረት አድርግ
ትክክለኛው የመጽሐፍ ቅዱስ ትምህርት ምንድን ነው? “አምላክ ለምድር ያለው ዓላማ ምንድን ነው?” የሚለው ጥያቄ በዚህ መጽሐፍ በምዕራፍ 3 ላይ ተብራርቷል
[በገጽ 10 ላይ የሚገኝ የተቀነጨበ ሐሳብ]
ኢየሱስ ስለ ፍጥረት በሚናገረው የዘፍጥረት መጽሐፍ ዘገባ ያምን ነበር። ታዲያ እርሱ ተሳስቶ ነበር?
[በገጽ 9 ላይ የሚገኝ ሣጥን]
ዝግመተ ለውጥ ምንድን ነው?
ዝግመተ ለውጥ ተብሎ የሚተረጎመው “ኢቮሉሽን” የሚለው እንግሊዝኛ ቃል “በአንድ አቅጣጫ የሚጓዝ የለውጥ ሂደት” የሚል ፍቺ አለው። ይሁን እንጂ ቃሉ በተለያዩ መንገዶችም ይሠራበታል። ለምሳሌ ያህል ሕይወት የሌላቸው ነገሮች የሚያደርጉትን ከፍተኛ ለውጥ ያመለክታል፤ በጽንፈ ዓለም ውስጥ የሚታየው እድገት ለዚህ እንደ አብነት ይጠቀሳል። በተጨማሪም ቃሉ ሕይወት ያላቸው ነገሮች ማለትም ዕፅዋትና እንስሳት ከአካባቢያቸው ጋር ለመላመድ የሚያደርጉትን ዓይነት ለውጥ ያመለክታል። ይሁን እንጂ ቃሉ አብዛኛውን ጊዜ ሕይወት የተገኘው ሕይወት ከሌላቸው ኬሚካሎች እንደሆነ የሚገልጸውን ንድፈ ሐሳብ ለማመልከትም ይሠራበታል፤ በዚህ ንድፈ ሐሳብ መሠረት እነዚህ ኬሚካሎች የመባዛት ችሎታ ያላቸው ሴሎች አስገኙና ሴሎቹ ይበልጥ ውስብስብ ወደሆኑ ፍጥረታት እየተሻሻሉ ሄዱ። በመጨረሻም ከሁሉ የበለጠ የማሰብ ችሎታ ያለው ሰው ተገኘ። በዚህ መጽሔት ውስጥ “ዝግመተ ለውጥ” የሚለው ሐረግ የተሠራበት በዚህ በሦስተኛ ትርጉሙ ነው።
[በገጽ 10 ላይ የሚገኝ የሥዕል ምንጭ]
የሕዋ ፎቶ:- J. Hester and P. Scowen (AZ State Univ.), NASA



^ ***g 9/06 ገጽ 11-12 ከአንድ ባዮኬሚስት ጋር የተደረገ ቃለ ምልልስ***
ከአንድ ባዮኬሚስት ጋር የተደረገ ቃለ ምልልስ
በአሁኑ ጊዜ በፔንስልቬንያ፣ ዩናይትድ ስቴትስ ሊሃይ ዩኒቨርሲቲ የባዮኬሚስትሪ ፕሮፌሰር የሆኑት ማይክል ቤሄ በ1996 ዳርዊንስ ብላክ ቦክስ—ዘ ባዮኬሚካል ቻሌንጅ ቱ ኢቮሉሽን (የዳርዊን እንቆቅልሽ—ባዮኬሚካላዊ ግኝቶች በዝግመተ ለውጥ ንድፈ ሐሳብ ላይ ያስከተሉት ፈተና) የተባለ መጽሐፍ አሳትመው ነበር። የነሐሴ 1998 ንቁ! መጽሔት እትም “ምድር ላይ የተገኘነው ተፈጥረን ነው ወይስ በአጋጣሚ?” በሚል ዋና ርዕስ ሥር ተከታታይ ጽሑፎችን ይዞ ወጥቶ የነበረ ሲሆን እዚያ ላይ የማይክል ቤሄ መጽሐፍ ተጠቅሷል። ዳርዊንስ ብላክ ቦክስ የተባለው መጽሐፍ ከወጣ ወዲህ ባሳለፍናቸው አሥር ዓመታት ውስጥ የዝግመተ ለውጥ ንድፈ ሐሳብን የሚደግፉ ሳይንቲስቶች ቤሄ ያነሱትን የመከራከሪያ ነጥብ ለማስተባበል ተረባርበዋል። ተቺዎች ቤሄ ሃይማኖታዊ እምነታቸው (የሮማ ካቶሊክ አማኝ ናቸው) ሳይንሳዊ የማመዛዘን ችሎታቸውን አጨልሞባቸዋል ሲሉ ከስሰዋቸዋል። ሌሎች ደግሞ የሚያቀርቡት የመከራከሪያ ነጥብ ሳይንሳዊ አይደለም ብለዋል። ንቁ! እኚህ ሰው የሰነዘሩት ሐሳብ ይህን ያህል አወዛጋቢ የሆነበትን ምክንያት ለመረዳት ራሳቸውን አነጋግሯቸዋል።
ንቁ!:- ሕይወት ያላቸው ነገሮች ከፍተኛ የማሰብ ችሎታ የሚጠይቅ ንድፍ የተንጸባረቀባቸው ናቸው ብለው እንዲያምኑ ያደረጎት ምንድን ነው?
ፕሮፌሰር ቤሄ:- የተለያዩ ክፍሎች ያሉትና ውስብስብ ሥራ የሚያከናውን መሣሪያ በምንመለከትበት ጊዜ ሠሪ ወይም ንድፍ አውጪ እንዳለው እንረዳለን። ለአብነት ያህል፣ በየቀኑ ጥቅም ላይ የሚውሉ እንደ ሣር ማጨጃ ማሽንና መኪና ያሉትን ወይም የእነዚህን ያህል ውስብስብነት የሌላቸውን መሣሪያዎች እንመልከት። ብዙውን ጊዜ እንደ ምሳሌ የምጠቅሰው የአይጥ ወጥመድን ነው። የተለያዩ ክፍሎች አንድ ላይ ተቀናጅተው አይጥ የመያዝ ተግባራቸውን ሲፈጽሙ ስለምታይ ይህን ነገር የሠራ አንድ ሰው መኖር አለበት ብለህ ታስባለህ።
በአሁኑ ጊዜ ሳይንስ ሴልን የመሳሰሉትን የሕይወት መሠረታዊ ክፍሎች ለይቶ ለማወቅ በሚያስችለው የእድገት ደረጃ ላይ ደርሷል። በጣም የሚያስደንቀው ደግሞ እነዚህ መሠረታዊ ክፍሎች እንደ አንድ ውስብስብ ማሽን የተራቀቀ አሠራር እንዳላቸው ሳይንቲስቶች ደርሰውበታል። ለምሳሌ ያህል፣ በሴሎች ውስጥ አስፈላጊ ነገሮችን ከአንዱ ጫፍ ወደ ሌላው ጫፍ የሚያጓጉዙ “የጭነት ተሽከርካሪዎች” አሉ። እንዲሁም እነዚህ “ተሽከርካሪዎች” የሚታጠፉበትን ትክክለኛ አቅጣጫ የሚያመለክቱ ሞለኪውል የሚባሉ ጥቃቅን “ጠቋሚ ምልክቶች” አሉ። አንዳንድ ሴሎች በፈሳሽ ውስጥ እንዲጓዙ የሚያስችላቸው ውጪያዊ “መቅዘፊያ ሞተር” አላቸው። በማንኛውም ጊዜ ቢሆን ሰዎች እንዲህ ያሉ የተወሳሰቡ መሣሪያዎችን ሲመለከቱ እነዚህን ነገሮች የሠራ አንድ ንድፍ አውጪ መኖር አለበት ብለው መደምደማቸው አይቀርም። የዳርዊን የዝግመተ ለውጥ ንድፈ ሐሳብ ምንም ይበል ምን፣ ውስብስብ ለመሆናቸው ሌላ ምክንያት ልንሰጥ አንችልም። እንዲህ ያለ ውስብስብ ነገር ሲያጋጥመን ሠሪ አለው ብለን መደምደማችን የተለመደ በመሆኑ ይህ ውስብስብ የሞለኪውሎች ቅንብርም የረቀቀ ችሎታ ያለው አንድ ንድፍ አውጪ አለው ብለን ማሰባችን ተገቢ ነው።
ንቁ!:- አብዛኞቹ ባልደረቦችዎ በእርስዎ አመለካከት የማይስማሙት ለምን ይመስልዎታል?
ፕሮፌሰር ቤሄ:- ብዙ ሳይንቲስቶች በእኔ አመለካከት የማይስማሙት፣ ሕይወት ከፍተኛ የማሰብ ችሎታ የሚጠይቅ ንድፍ ተንጸባርቆበታል የሚለው ሐሳብ ከሳይንሳዊ አስተሳሰብ ጋር እንደሚጋጭ ስለሚሰማቸውና ከተፈጥሮ ኃይሎች በላይ ወደሆነ አካል ሊያመለክት ይችላል ብለው ስለሚያስቡ ነው። ብዙዎችን እንዲህ ያለው መደምደሚያ ያስፈራቸዋል። ይሁን እንጂ ሳይንስ ማስረጃዎቹ ወደሚጠቁሙት አቅጣጫ መሄድ እንዳለበት የታወቀ ነው። በእኔ አመለካከት ተቀባይነት የሌለው ፍልስፍና ይሆናል በሚል ስሜት ጠንካራ ማስረጃ ያለውን መደምደሚያ ከመቀበል ወደኋላ ማለት ፈሪነት ነው።
ንቁ!:- ተፈጥሮ ከፍተኛ የማሰብ ችሎታ የሚጠይቅ ንድፍ ተንጸባርቆበታል የሚለው አስተሳሰብ ድንቁርናን ያስፋፋል ለሚሉ ተቺዎች ምን መልስ ይሰጣሉ?
ፕሮፌሰር ቤሄ:- በተፈጥሮ ውስጥ የረቀቀ ንድፍ ተንጸባርቋል የሚለው መደምደሚያ ከድንቁርና የመነጨ አይደለም። ይህ ዓይነቱ አስተሳሰብ ካለማወቅ የመነጨ ሳይሆን በማወቃችን የደረስንበት መደምደሚያ ነው። ዳርዊን ከ150 ዓመት በፊት ዚ ኦሪጅን ኦቭ ስፒሽስ የተባለውን መጽሐፉን ባወጣ ጊዜ ሕይወት ይህን ያህል የተወሳሰበ መስሎ አይታይም ነበር። ሳይንቲስቶች ሴል በጣም ተራ ነገር በመሆኑ ባሕር ውስጥ ካለ ጭቃ በድንገት ሊገኝ እንደሚችል ይሰማቸው ነበር። ከዚያ ወዲህ ግን ሳይንስ፣ ሴል በጣም ውስብስብ እንዲያውም በዚህ በ21ኛው መቶ ዘመን ከተሠሩ መሣሪያዎች ሁሉ ይበልጥ የረቀቀ መሆኑን ደርሶበታል። ሴል ውስብስብ መሆኑ በዓላማ እንደተነደፈ ይጠቁማል።
ንቁ!:- ዝግመተ ለውጥ በተፈጥሯዊ ምርጦሽ (NATURAL SELECTION) አማካኝነት እንዲህ ያለውን ውስብስብ የሞለኪውሎች ቅንብር ሊያስገኝ እንደሚችል ሳይንስ ማስረጃ ማቅረብ ችሏል?
ፕሮፌሰር ቤሄ:- ሳይንሳዊ ጽሑፎችን ብትመረምር ሥራዬ ብሎ እንዲህ ያለ ሙከራ ያደረገ ሰው እንደሌለ ትገነዘባለህ። ይህንን ስል እንደ ሴል ያሉ ውስብስብ ነገሮች በዳርዊን ንድፈ ሐሳብ መሠረት እንዴት ሊገኙ እንደሚችሉ የሚያሳይ መጠነኛ ሙከራም ሆነ ዘርዘር ያለ ሳይንሳዊ ጥናት አልተደረገም ማለቴ ነው። የእኔ መጽሐፍ ከወጣ በኋላ ባለፉት አሥር ዓመታት ውስጥ እንደ ብሔራዊ የሳይንስ አካዳሚ እና የአሜሪካ ሳይንሳዊ እድገት ማኅበር ያሉት በርካታ ሳይንሳዊ ድርጅቶች፣ አባሎቻቸው የሕይወት ውስብስብነት ከፍተኛ የማሰብ ችሎታ የሚጠይቅ ንድፍ ተንጸባርቆበታል የሚለውን ሐሳብ ለማስተባበል የተቻላቸውን ሁሉ እንዲያደርጉ አስቸኳይ ጥሪ ቢያስተላልፉም እንኳ የተገኘ ውጤት የለም።
ንቁ!:- ምንም ጥቅም የሌላቸው የሚመስሉ የዕፅዋት ወይም የእንስሳት አካል ክፍሎች መኖራቸው የንድፍ ጉድለት መኖሩን ይጠቁማል ለሚሉ ሰዎች ምን መልስ ይሰጣሉ?
ፕሮፌሰር ቤሄ:- የአንድ ፍጡር የአካል ክፍል ምን ተግባር እንደሚያከናውን ስላላወቅን ብቻ ምንም ጥቅም የለውም ማለት አንችልም። ለምሳሌ ያህል፣ ምንም ጥቅም እንደሌላቸው ተደርገው የሚታዩ አንዳንድ ትናንሽ ብልቶች የሰውና የሌሎች ፍጥረታት አካላት የአሠራር ጉድለት ያለባቸው መሆኑን ያረጋግጣሉ ተብሎ ይታሰብ ነበር። ለአብነት ያህል፣ በአንድ ወቅት ትርፍ አንጀትና እንጥል ምንም ጥቅም እንደሌላቸው ተደርጎ ይታሰብ ስለነበረ ተቆርጠው ይወጡ ነበር። አሁን ግን እነዚህ ብልቶች በሽታን በመከላከል ረገድ ትልቅ ሚና እንደሚጫወቱ ስለተደረሰበት ጥቅም እንደሌላቸው ተደርገው መታየታቸው ቀርቷል።
ሊዘነጋ የማይገባው ሌላው ነገር በባዮሎጂ በአጋጣሚ የሚከሰቱ አንዳንድ ነገሮች መኖራቸው ነው። መኪናዬ ስርጉድ ያለ ነገር ስላለው ወይም ጎማው ስለሚተነፍስ ብቻ መኪናው ወይም ጎማው ታስቦበት አልተሠራም ለማለት አይቻልም። በተመሳሳይም በባዮሎጂ በአጋጣሚ የሚከሰቱ አንዳንድ ነገሮች መኖራቸው ሕይወትን የመሰለው ውስብስብ ነገር በአጋጣሚ ተገኘ ለማለት አያስደፍርም። እንዲህ ያለው ክርክር ፈጽሞ ምክንያታዊ አይደለም።
[በገጽ 12 ላይ የሚገኝ የተቀነጨበ ሐሳብ]
“በእኔ አመለካከት ተቀባይነት የሌለው ፍልስፍና ይሆናል በሚል ስሜት ጠንካራ ማስረጃ ያለውን መደምደሚያ ከመቀበል ወደኋላ ማለት ፈሪነት ነው”



^ ***g 9/06 ገጽ 13-17 የዝግመተ ለውጥ ንድፈ ሐሳብ ተጨባጭ ሐቅ ነው?***
የዝግመተ ለውጥ ንድፈ ሐሳብ ተጨባጭ ሐቅ ነው?
እውቅ የዝግመተ ለውጥ ሳይንቲስት የሆኑት ፕሮፌሰር ሪቻርድ ዶውከንዝ “ዝግመተ ለውጥ የፀሐይን ትኩሳት ያህል የተረጋገጠ ሐቅ ነው” ብለዋል። ፀሐይ የምታቃጥል መሆኗን በሙከራም ሆነ ቀጥታ በመመልከት ማረጋገጥ እንደሚቻል የታወቀ ነው። ይሁንና በሙከራ አማካኝነትም ሆነ ቀጥታ በመመልከት የዝግመተ ለውጥ ትምህርት ተጨባጭ ሐቅ መሆኑን በማያዳግም ሁኔታ ማረጋገጥ ይቻላል?
ይህን ጥያቄ ከመመለሳችን በፊት አንድ ነገር ግልጽ ሊሆንልን ይገባል። በርካታ ሳይንቲስቶች የእንስሳትም ሆኑ የዕፅዋት ዝርያዎች በጊዜ ሂደት መጠነኛ ለውጥ ሊያደርጉ እንደሚችሉ ደርሰውበታል። ቻርልስ ዳርዊን ይህን ሂደት “በተከታታይ ለውጥ ያደረገ ዝርያ” በማለት ጠርቶታል። ዕፅዋትንና እንስሳትን የሚያዳቅሉ ሰዎች እንዲህ ያለውን ለውጥ ማየታቸው የተለመደ ከመሆኑም በላይ በሙከራ ሲያረጋግጡትና ዘዴውን ሲጠቀሙበት ቆይተዋል። በመሆኑም እንዲህ ያለው ለውጥ ተጨባጭነት ያለው ሐቅ ተደርጎ ሊታይ ይችላል። ይሁን እንጂ፣ ሳይንቲስቶች እንዲህ ያለውን ትንንሽ ለውጥ “ማይክሮኢቮሉሽን” በማለት ይጠሩታል። ስያሜውም ራሱ እንደሚያመለክተው በርካታ ሳይንቲስቶች እነዚህ ትንንሽ ለውጦች ማክሮኢቮሉሽን ወደሚባል ማንም በዓይኑ ወዳላየው በጣም ትልቅ ለውጥ እንደሚሸጋገሩ ማስረጃ ይሆናሉ ብለው ያምናሉ።
ይሁንና ዳርዊን ሊታዩ በሚችሉ በእነዚህ ለውጦች ብቻ አልተወሰነም። ዚ ኦሪጅን ኦቭ ስፒሽስ በተባለው ዝነኛ መጽሐፉ ላይ “እንደ እኔ አመለካከት ሕይወት ያላቸው ነገሮች ሁሉ የተለያዩ ፍጡራን ሳይሆኑ በቁጥር ጥቂት የሆኑ ሕያዋን ነገሮች ዝርያዎች ናቸው” ሲል ጽፏል። በተጨማሪም ውስብስብ እንዳልሆኑ ተደርገው የሚታሰቡት ‘እነዚህ ጥቂት ሕያዋን ነገሮች’ በጣም ረዥም በሆነ የጊዜ ሂደት “በጣም ጥቃቅን በሆኑ ለውጦች” አማካኝነት ቀስ በቀስ እየተለወጡ በአሁኑ ጊዜ በምድር ላይ የሚገኙትን በሚሊዮን የሚቆጠሩ የዕፅዋትና የእንስሳት ዝርያዎች እንዳስገኙ ተናግሯል። የዝግመተ ለውጥ አስተማሪዎች እነዚህ ጥቃቅን ለውጦች ሲጠራቀሙ ትልልቅ ለውጦችን በማስገኘታቸው ዓሣዎች በየብስና በባሕር ወደሚኖሩ እንስሳት፣ ዝንጀሮዎች ደግሞ ወደ ሰው እንደተለወጡ ይናገራሉ። እንዲህ ያለው ትልቅ ለውጥ ማክሮኢቮሉሽን ተብሎ ይጠራል። ብዙዎች ይህ ሁለተኛ አባባል ምክንያታዊ እንደሆነ ይሰማቸዋል። በዚህም ምክንያት ‘በአንድ ዝርያ (species) ውስጥ ጥቃቅን ለውጦች የሚከሰቱ ከሆነ ዝግመተ ለውጥ በረዥም የጊዜ ሂደት ውስጥ ትላልቅ ለውጦችን ሊያስገኝ የማይችልበት ምን ምክንያት ይኖራል?’ በማለት ይጠይቃሉ።
የማክሮኢቮሉሽን ትምህርት በሦስት ዋና ዋና ግምታዊ ሐሳቦች ላይ የተመሠረተ ነው:-
1. የሚውቴሽን ሂደት አዳዲስ ዝርያዎችን ለመፍጠር የሚያስፈልገውን ጥሬ ዕቃ ያስገኛል።
2. አዳዲስ ዝርያዎች የሚገኙት በተፈጥሯዊ ምርጦሽ (natural selection) ምክንያት ነው።
3. ወደ አለትነት በተለወጡ ቅሪተ አካላት ውስጥ ዕፅዋትና እንስሳት ያደረጉትን ማክሮኢቮሉሽናዊ ለውጥ የሚያሳይ መረጃ ይገኛል።
ማክሮኢቮሉሽን ተጨባጭ ሐቅ ነው ለማለት የሚያስችል በቂ ማስረጃ አለ?
የሚውቴሽን ሂደት አዳዲስ ዝርያዎችን ሊያስገኝ ይችላል?
የአንድ ተክል ወይም እንስሳ ዝርዝር ባሕርይ በአብዛኛው የሚወሰነው በእያንዳንዱ ሴል ኒውክሊየስ ውስጥ የሚገኘው ጂን በሚሰጠው መመሪያ ነው። በእነዚህ የጂን ባሕርያት ላይ በየጊዜው የሚደርሰው ሚውቴሽን ወይም ድንገተኛ ለውጥ በእንስሳቱ ወይም በዕፅዋቱ የወደፊት ዝርያዎች ላይ ለውጥ እንደሚያስከትል ተመራማሪዎች ደርሰውበታል። የሚውቴሽን ጄኔቲክስ ጥናት መሥራችና የኖቤል ተሸላሚ የሆኑት ኸርማን ሙለር በ1946 “ከስንት አንዴ የሚከሰቱት እነዚህ ጥቃቅን ለውጦች ተጠራቅመው እንስሳትንና ዕፅዋትን በሰው ሠራሽ ዘዴዎች ለማሻሻል ከማስቻላቸውም በላይ በተፈጥሯዊ ምርጦሽ አማካኝነት ተፈጥሯዊው ዝግመተ ለውጥ እንዲካሄድ መንገድ ጠርገዋል” በማለት ተናግረዋል።
በእርግጥም የማክሮኢቮሉሽን ትምህርት ሚውቴሽን አዳዲስ ዝርያዎችን (species) ብቻ ሳይሆን ሙሉ በሙሉ አዲስ የሆኑ የዕፅዋትና የእንስሳት ቤተሰቦችን (families) ሊያስገኝ ይችላል በሚል እምነት ላይ የተመሠረተ ነው። ታዲያ ይህን የድፍረት አነጋገር በሙከራ ማረጋገጥ የሚቻልበት መንገድ ይኖራል? ለ100 ዓመት ያህል በጄኔቲክስ የምርምር መስክ የተደረገ ጥናት ያስገኘውን ውጤት እንመልከት።
በ1930ዎቹ ዓመታት መጨረሻ ላይ ሳይንቲስቶች ተፈጥሯዊ ምርጦሽ በሚውቴሽን አማካኝነት አዳዲስ የዕፅዋት ዝርያዎችን ማስገኘት ከቻለ ሰዎች በምርጫቸው የሚያካሂዱት ሚውቴሽን ወይም ለውጥ ይበልጥ ውጤታማ መሆን አለበት የሚል ስሜት አድሮባቸው ነው። ጀርመን ውስጥ የማክስ ፕላንክ ዕፅዋትን የማዳቀል ምርምር ተቋም ባልደረባ የሆኑት ቮልፍ ኢከሃርት ሎኒግ ከንቁ! መጽሔት ጋር ባደረጉት ቃለ ምልልስ “አብዛኞቹ ባዮሎጂስቶች፣ በተለይ ደግሞ የጄኔቲክስ ተመራማሪዎችና አዳቃዮች በደስታ ፈንጥዘው” ነበር ብለዋል። እንዲህ ያስፈነጠዛቸው ምን ነበር? ለ28 ዓመታት በዕፅዋት ሚውቴሽን የጄኔቲክስ መስክ የተሰማሩት ሎኒግ “እነዚህ ተመራማሪዎች ከዚያ በፊት ይሠራበት የነበረውን ዕፅዋትንና እንስሳትን የማዳቀል ዘዴ ሙሉ በሙሉ መለወጥ የሚችሉበት ጊዜ ላይ የደረሱ መስሏቸው ነበር። ሚውቴሽኖችን በማካሄድና ጠቃሚ የሆኑትን በመምረጥ አዳዲስና የተሻሉ የዕፅዋትና የእንስሳት ዝርያዎችን ማግኘት የሚችሉ መስሏቸው ነበር” ብለዋል።
በዩናይትድ ስቴትስ፣ በእስያና በአውሮፓ የሚገኙ ሳይንቲስቶች የዝግመተ ለውጥን ሂደት እንደሚያፋጥኑ የታመነባቸውን ዘዴዎች በመጠቀም ከፍተኛ ገንዘብ የፈሰሰባቸው የምርምር ፕሮግራም ማካሄድ ጀመሩ። ከአርባ ለሚበልጡ ዓመታት ጥልቅ ምርምር ከተደረገ በኋላ ምን ውጤት ተገኘ? ፒተር ፎን ዜንግቡሽ የተባሉት ተመራማሪ “ምርምሩን ለማካሄድ በጣም ብዙ ገንዘብ ቢፈስም በጨረር አማካኝነት የጂኖችን ባሕርይ ለውጦ የተሻሉ ዝርያዎችን ለማግኘት የተደረገው ጥረት በአብዛኛው ስኬታማ ሳይሆን ቀርቷል” ብለዋል። ሎኒግም እንዲሁ “በ1980ዎቹ ዓመታት፣ የዓለም ሳይንቲስቶች የነበራቸው ተስፋና ደስታ መጨረሻው ውድቀት ሆኗል። በምዕራባውያን አገሮች በሚውቴሽን አማካኝነት ማዳቀል ራሱን የቻለ የምርምር ዘርፍ መሆኑ ቀረ። በሚውቴሽን የተገኙ ዝርያዎች በሙሉ ለማለት ይቻላል ‘የማይፈለጉ ባሕርያት’ በማሳየት ወዲያው ሞተዋል ወይም ከተፈጥሮ ዝርያዎች የበለጡ ደካሞች ሆነው ተገኝተዋል” በማለት ተናግረዋል።
ያም ሆኖ ግን ስለ ሚውቴሽን በጥቅሉ ለማጥናት በፈጀው 100 ዓመትና በሚውቴሽን አማካኝነት ለማዳቀል የሚያስችል ምርምር ለማድረግ በወሰደው 70 ዓመት ጊዜ ውስጥ የተሰበሰበው መረጃ ሳይንቲስቶች ሚውቴሽን አዳዲስ ዝርያዎችን ለማስገኘት ስላለው ችሎታ አንድ ዓይነት ድምዳሜ ላይ እንዲደርሱ አድርጓቸዋል። ሎኒግ መረጃዎቹን ከመረመሩ በኋላ እንዲህ የሚል መደምደሚያ ላይ ደርሰዋል:- “ሚውቴሽን ነባሩን [የተክል ወይም የእንስሳ] ዝርያ ሙሉ በሙሉ አዲስ ወደሆነ ዝርያ ሊለውጥ አይችልም። ይህ መደምደሚያ በ20ኛው መቶ ዘመን ከተደረጉ የሚውቴሽን ምርምሮች ከተገኙት ተሞክሮዎችና ውጤቶች እንዲሁም ከሒሳብ ሕግ ጋር ይስማማል። በመሆኑም ይህ ሕግ (ሎው ኦቭ ሪከረንት ቬሪዬሽን) በግልጽ የታወቀ የጂን ባሕርይ ያላቸው ዝርያዎች በድንገተኛ ሚውቴሽን ምክንያት ሊፈርስ ወይም ሊጣስ የማይችል ድንበር እንዳላቸው ይጠቁማል።”
ከላይ የሠፈሩት ሐቆች ምን አንድምታ እንደሚኖራቸው እንመልከት። ከፍተኛ ሥልጠና የተሰጣቸው ሳይንቲስቶች በሰው ሠራሽ ዘዴዎች ተጠቅመውና የተሻሉ የሚውቴሽን ውጤቶችን መርጠው አዳዲስ ዝርያዎችን ማስገኘት ካልቻሉ ምንም ዓይነት የማሰብ ችሎታ የሌለው ሂደት የተሻለ ውጤት ሊያስገኝ ይችላል ብሎ ማሰብ ምክንያታዊ ነው? ሚውቴሽን አንድን ዝርያ ሙሉ በሙሉ አዲስ ወደሆነ ሌላ ዝርያ መለወጥ እንደማይችል በምርምር ከተረጋገጠ ማክሮኢቮሉሽን ተካሄደ ተብሎ የሚታሰበው እንዴት ነው?
ተፈጥሯዊ ምርጦሽ አዳዲስ ዝርያዎችን ያስገኛል?
ዳርዊን ናቹራል ሴሌክሽን ወይም ተፈጥሯዊ ምርጦሽ በማለት የጠራው ሂደት ከአካባቢያቸው ጋር በሚገባ የተላመዱትን ዝርያዎች ሲጠቅም ያልተላመዱት ግን ቀስ በቀስ ሞተው እንዲያልቁ ያደርጋል ብሎ ያምን ነበር። በዘመናችን ያሉ የዝግመተ ለውጥ ምሁራን፣ ዝርያዎች በሚሰራጩበትና በተወሰኑ አካባቢዎች ተለይተው መኖር በሚጀምሩበት ጊዜ ተፈጥሯዊ ምርጦሽ ለአዲሱ አካባቢ ይበልጥ ምቹ የሆነ የጂን ለውጥ ያደረጉ ዝርያዎችን ብቻ ይመርጣል ብለው ያስተምራሉ። ከዚህም በላይ እነዚህ ዝርያዎች ሙሉ በሙሉ አዲስ ወደሆኑ ዝርያዎች ቀስ በቀስ እንደሚቀየሩ ያምናሉ።
ቀደም ሲል እንደተገለጸው የሚውቴሽን ሂደት ሙሉ በሙሉ አዲስ የሆኑ የዕፅዋትና የእንስሳት ዝርያዎችን ሊያስገኝ እንደማይችል በምርምር የተገኙ መረጃዎች አረጋግጠዋል። ይሁን እንጂ ተመራማሪዎቹ ተፈጥሯዊ ምርጦሽ ጠቃሚ ሚውቴሽኖችን እየመረጠ አዳዲስ ዝርያዎችን ያስገኛል ለሚለው ሐሳባቸው ምን ማስረጃ ማቅረብ ይችላሉ? የዩናይትድ ስቴትስ ብሔራዊ የሳይንስ አካዳሚ በ1999 ያወጣው አንድ ብሮሹር “አዳዲስ ዝርያዎች እንደሚገኙ አሳማኝ ማስረጃ የሚሆነን በአሁኑ ጊዜ የዳርዊን ፊንቾች በሚባሉትና ዳርዊን በጋላፓጎስ ደሴቶች ላይ ጥናት ባካሄደባቸው 13 የድንቢጥ ዝርያዎች ላይ የታየው ሁኔታ ነው” በማለት ተናግሯል።
በ1970ዎቹ ዓመታት በፒተርና በሮዝሜሪ ግራንት የሚመራ የምርምር ቡድን ፊንች በሚባሉት በእነዚህ የአእዋፍ ዝርያዎች ላይ ባደረገው ጥናት ከአንድ ዓመት የድርቅ ዘመን በኋላ ትናንሽ መንቆር ወይም አፍ ካላቸው ፊንቾች ይልቅ ትላልቅ መንቆር ያላቸው ፊንቾች ድርቁን መቋቋም እንደቻሉ ተገነዘበ። የዚህ ወፍ አሥራ ሦስቱ ዝርያዎች ተለይተው ከሚታወቁባቸው መንገዶች አንዱ የመንቆራቸው መጠንና ቅርጽ በመሆኑ ይህ ግኝት ትልቅ ትርጉም ይኖረዋል ተብሎ ታስቦ ነበር። ብሮሹሩ በመቀጠል “ፒተርና ሮዝሜሪ በደሴቶቹ ላይ በየአሥር ዓመቱ ድርቅ ቢከሰት አዲስ የፊንች ዝርያ ሊገኝ የሚችለው በ200 ዓመታት ውስጥ አንድ ጊዜ ብቻ እንደሆነ የሚገልጽ ግምታዊ ሐሳብ ሰንዝረዋል” በማለት አስፍሯል።
ይሁን እንጂ ብሔራዊ የሳይንስ አካዳሚው ያዘጋጀው ብሮሹር ከዚህ ጋር የሚጋጩ አንዳንድ ሐቆችን ሳይጠቅስ አልፏል። ከድርቁ በኋላ ባሉት ዓመታት፣ ትናንሽ መንቆር ያላቸው ፊንቾች ትላልቅ መንቆር ካላቸው ይልቅ በዝተው ታይተዋል። በዚህም ምክንያት ፒተር ግራንት እና የድኅረ ምረቃ ተማሪ የሆነው ላይል ጊብስ ኔቸር በተባለው የሳይንስ መጽሔት ላይ በ1987 “ምርጫው ወደኋላ ሲመለስ” እንደተመለከቱ ጽፈዋል። ግራንት በ1991 “ተፈጥሯዊ ምርጦሽ የተደረገባቸው አእዋፍ ብዛት” የአየሩ ሁኔታ በተለወጠ ቁጥር “ሲለዋወጥ ኖሯል” ሲሉ ጽፈዋል። በተጨማሪም ተመራማሪዎቹ የተለያዩ የፊንች “ዝርያዎች” እርስ በርስ ተዋልደው ችግር የመቋቋም አቅም ያላቸው ዝርያዎች እንዳስገኙ አስተውለዋል። ፒተርና ሮዝሜሪ ግራንት እነዚህ ዝርያዎች እርስ በርስ መዳቀላቸውን ቢቀጥሉ በ200 ዓመት ጊዜ ውስጥ ሁለት “ዝርያዎች” አንድ ይሆናሉ ሲሉ ደምድመዋል።
የዝግመተ ለውጥ ባዮሎጂስት የሆኑት ጆርጅ ክሪስቶፈር ዊልያምስ በ1966 “መጀመሪያውኑም ቢሆን የተፈጥሯዊ ምርጦሽ ንድፈ ሐሳብ ለዝግመተ ለውጥ ማስረጃ ተደርጎ መቅረቡ አሳዛኝ ነገር ይመስለኛል። የበለጠ ማስረጃ የሚሆነው ሕያዋን ፍጥረታት ከአካባቢያቸው ጋር ለመላመድ ሲሉ ለሚያደርጉት ለውጥ ነው” በማለት ጽፈዋል። በ1999፣ የዝግመተ ለውጥ ንድፈ ሐሳብ አስተማሪ የሆኑት ጀፍሪ ሽዋርዝ፣ ዊልያም የደረሱበት መደምደሚያ ትክክል ከሆነ ተፈጥሯዊ ምርጦሽ ዝርያዎች በአካባቢያቸው የሚከሰተውን ለውጥ እንዲቋቋሙ ይረዳቸዋል እንጂ “ምንም ዓይነት አዲስ ነገር አይፈጥርም” ሲሉ ጽፈዋል።
በእርግጥም የዳርዊን ፊንቾች ወደ “አዲስ ነገር” አልተለወጡም። አሁንም ቢሆን ያው ፊንቾች ናቸው። እርስ በርስ መዋለዳቸው ደግሞ አንዳንድ የዝግመተ ለውጥ አማኞች የዝርያዎችን (species) አመጣጥ ለማብራራት በሚሞክሩበት ዘዴ ላይ ጥርጣሬ እንዲፈጠር አድርጓል። በተጨማሪም ትልቅ ግምት የሚሰጣቸው የሳይንስ ተቋማት እንኳ ሳይቀሩ መረጃዎችን አዛብተው ከማቅረብ ወደኋላ እንደማይሉ ይጠቁማሉ።
ቅሪተ አካላት የማክሮኢቮሉሽን ማስረጃዎችን ይዘዋል?
ብሔራዊ የሳይንስ አካዳሚ ያዘጋጀው ከላይ የተጠቀሰው ብሮሹር አንባቢያን፣ ሳይንቲስቶች ያገኟቸው ቅሪተ አካላት የማክሮኢቮሉሽንን ሂደት በሚገባ የሚያረጋግጥ ማስረጃ ይዘዋል የሚል ግንዛቤ እንዲያድርባቸው የሚያደርግ ሐሳብ ይዟል። እንዲህ ይላል:- “በዓሦች እና በየብስና በባሕር ሊኖሩ በሚችሉ ፍጥረታት፣ በየብስም ሆነ በባሕር ሊኖሩ በሚችሉት እንስሳትና በተሳቢ እንስሳት፣ በተሳቢ እንስሳት እና በአጥቢ እንስሳት እንዲሁም በዝንጀሮ መሰል እንስሳት የተለያዩ ትውልዶች መካከል ያሉ በርካታ የመሸጋገሪያ እንስሳት ዝርያዎች በመገኘታቸው ከአንዱ ዝርያ ወደ ሌላው ሽግግር የተደረገበትን ጊዜ በትክክል ለመለየት አስቸጋሪ ሆኗል።”
እንዲህ ያለው የድፍረት አነጋገር በእጅጉ የሚያስገርም ነው። ለምን? ናሽናል ጂኦግራፊክ መጽሔት በ2004 ቅሪተ አካላት ይዘውታል የሚባለው መረጃ “ከ1,000 የፊልም ጥብጣቦች ውስጥ 999ኙ በማቀናበሪያ ክፍል ውስጥ ከጠፉበት የዝግመተ ለውጥ ፊልም” ጋር እንደሚመሳሰል ገልጿል። ታዲያ ቀሪው አንድ “ጥብጣብ” የማክሮኢቮሉሽንን ሂደት በትክክል መዝግቦ ይዟል ለማለት ይቻላል? የቅሪተ አካላት መረጃ ምን ያሳያል? ዝግመተ ለውጥን በጥብቅ የሚደግፉት ናይልስ ኤልድሪጅ ለብዙ ዘመናት “በአብዛኞቹ ዝርያዎች ላይ ምንም ዓይነት አዝጋሚ ለውጥ አልታየም ለማለት ይቻላል” በማለት መረጃው የሚያመለክተውን ሳይሸሽጉ ተናግረዋል።
እስከዛሬ ድረስ በመላው ዓለም የሚኖሩ ሳይንቲስቶች 200 ሚሊዮን የሚያህሉ ትላልቅ ቅሪተ አካላትንና በቢሊዮን የሚቆጠሩ ጥቃቅን ቅሪተ አካላትን ቆፍረው በማውጣት መዝግበው ይዘዋል። ብዙ ተመራማሪዎች ይህ እጅግ ትልቅና ዝርዝር ጉዳዮችን ያካተተ መዝገብ ዋነኞቹ የእንስሳት ዝርያዎች በሙሉ ድንገት በአንድ ጊዜ እንደተገኙና ምንም ዓይነት ለውጥ ሳይታይባቸው እንደኖሩ፣ ብዙ ዝርያዎች ደግሞ በተገኙበት ቅጽበት በድንገት መጥፋታቸውን እንደሚያረጋግጥ ይስማማሉ። ጆናታን ዌልስ የተባሉት ባዮሎጂስት የቅሪተ አካላትን ማስረጃ ከመረመሩ በኋላ “በኪንግደም፣ በፋይለምና በክላስ ደረጃ ከአንድ የጋራ ቅድመ አያት የመጣ የለውጥ ሂደት መኖሩን የሚያሳይ ተጨባጭ ማስረጃ የለም። ቅሪተ አካላትንና ሞለኪውላዊ መረጃዎችን መሠረት አድርገን ስንመለከተው ጥሩ ድጋፍ ያለው ንድፈ ሐሳብ ነው ለማለት እንኳን አይቻልም” ብለዋል።
የዝግመተ ለውጥ ንድፈ ሐሳብ ተጨባጭ ሐቅ ነው ወይስ ፈጠራ?
ብዙ እውቅ የዝግመተ ለውጥ አማኞች ማክሮኢቮሉሽን የተረጋገጠ ሐቅ ነው በማለት ሽንጣቸውን ገትረው የሚሟገቱት ለምንድን ነው? ከፍተኛ ተደማጭነት ያላቸው የዝግመተ ለውጥ አማኝ የሆኑት ሪቻርድ ለዎንተን የሪቻርድ ዶውከንዝን አንዳንድ ማብራሪያዎች ከተቹ በኋላ ብዙ ሳይንቲስቶች ምክንያታዊ ያልሆኑ ሳይንሳዊ ድምዳሜዎችን የሚቀበሉት “በቁስ አካላዊነት (materialism) ለማመን ቃል ስለገባን ነው” ሲሉ ጽፈዋል። ለዎንተን “መለኮታዊ እግር በራችን እንዲደርስ መፍቀድ አንችልም” ሲሉ መጻፋቸው ከፍተኛ የማሰብ ችሎታ ያለው ንድፍ አውጪ መኖሩን ማሰብ እንኳን እንደማይፈልጉ ያሳያል።
በዚህ ረገድ፣ ሮድኔይ ስታርክ የተባሉት ሶሽዮሎጂስት በሳይንቲፊክ አሜሪካን ላይ “ሳይንሳዊ ሰው ለመሆን የምትፈልግ ከሆነ ከሃይማኖት ሰንሰለት ነጻ መውጣት አለብህ የሚለው አመለካከት ለሁለት መቶ ዓመታት ሲለፈፍ ቆይቷል” ሲሉ ጽፈዋል። አክለውም ምርምር በሚያካሂዱ ዩኒቨርሲቲዎች ውስጥ “ሃይማኖተኛ የሆኑ ሰዎች ሃይማኖት አልባ በሆኑ ሰዎች ሲናቁ በመቆየታቸው አፋቸውን ዘግተው ለመኖር መርጠዋል” ብለዋል። ስታርክ እንዳሉት “[በሳይንሱ ማኅበረሰብ] ቁንጮዎች ዘንድ ሃይማኖት የሌላቸውን ሰዎች የመሸለም ዘይቤ አለ።”
የማክሮኢቮሉሽን ትምህርት እውነት ነው ብለህ የምትቀበል ከሆነ አምላክ የለሽ የሆኑ ሳይንቲስቶች ሳይንሳዊ ግኝቶችን በሚተረጉሙበት ጊዜ የግል እምነታቸው ተጽዕኖ አያደርግባቸውም ብለህ ማመን ይኖርብሃል። በቢሊዮን በሚቆጠሩ የሚውቴሽን ሂደቶች ላይ አንድ መቶ ዓመት ለሚያክል ጊዜ በተካሄደው ጥናት ሚውቴሽን አንድን ነባር ዝርያ ሙሉ በሙሉ አዲስ ወደሆነ ሌላ ዝርያ ሊለውጥ አለመቻሉ በሚገባ ቢረጋገጥም ሕይወት ያላቸው ነገሮች በሙሉ በሚውቴሽንና በተፈጥሯዊ ምርጦሽ የተገኙ ናቸው ብለህ ማመን ይኖርብሃል። የቅሪተ አካላት መረጃዎች ዋነኞቹ የዕፅዋትና የእንስሳት ዝርያዎች ድንገት በአንድ ጊዜ የተገኙ እንጂ ሕልቆ መሳፍርት በሌላቸው ዘመናት ውስጥ ከአንዱ ዝርያ ወደ ሌላው የተለወጡ አለመሆናቸውን አበክረው ቢያመለክቱም ሕይወት ያላቸው ነገሮች በሙሉ ከአንድ የጋራ ቅድመ አያት እየተሻሻሉ የመጡ ናቸው ብለህ ማመን አለብህ። ታዲያ እንዲህ ያለው እምነት በተጨባጭ ሐቅ ላይ የተመሠረተ ይመስልሃል? ወይስ ተረት ነው?
[የግርጌ ማስታወሻዎች]
ውሻ የሚያዳቅሉ ሰዎች የሚፈልጉትን እየመረጡ በማዳቀል ከጊዜ በኋላ አጠር ያሉ እግሮች ወይም ረዘም ያለ ፀጉር ያላቸው ውሾች እንዲወለዱ ማድረግ ይችላሉ። ይሁን እንጂ እነዚህ ሰዎች የሚያስገኙት ለውጥ አንዳንድ ጂኖችን ከጥቅም ውጭ በማድረጋቸው ምክንያት የመጣ ነው። ለምሳሌ ያህል፣ ዳክስሁንድ የሚባለው የውሻ ዝርያ በጣም ድንክዬ የሆነው ለስላሳ አጥንቶቹ (cartilage) ተገቢውን እድገት ማድረግ ስላልቻሉ ነው።
በዚህ ርዕስ ውስጥ “ዝርያ” የሚለው ቃል በተደጋጋሚ ጊዜያት ቢጠቀስም ቃሉ የመጽሐፍ ቅዱስ ክፍል በሆነው የዘፍጥረት መጽሐፍ ውስጥ እንደማይገኝ ልብ ሊባል ይገባዋል። በዘፍጥረት መጽሐፍ ውስጥ የተጠቀሰው ከዚህ ሰፋ ያለ ትርጉም ያለው ‘ወገን’ የሚለው ቃል ነው። ብዙውን ጊዜ ሳይንቲስቶች በዝግመተ ለውጥ አዳዲስ ዝርያዎች ተገኝተዋል የሚሉት መጽሐፍ ቅዱስ ‘ወገን’ በሚለው ውስጥ ያለውን ልዩነት በማየት ነው።
“ሕይወት ያላቸው ነገሮች በተለያዩ ክፍሎች የሚመደቡት እንዴት ነው?” የሚለውን ሣጥን ተመልከት።
የአንድን ሕያው አካል ቅርጽና ተግባር በመወሰን ረገድ የአንድ ሴል ሳይቶፕላዝም፣ የውጭ ሽፋንና ሌሎች ነገሮች የየራሳቸው ድርሻ እንዳላቸው ተመራማሪዎች አረጋግጠዋል።
በዚህ ጽሑፍ ላይ የተጠቀሰው የሎኒግ አስተያየት የራሳቸው እንጂ የማክስ ፕላንክን የምርምር ተቋም የሚወክል አይደለም።
በሚውቴሽን ላይ የተደረጉት ሙከራዎች በተደጋጋሚ እንዳረጋገጡት በሚውቴሽን አማካኝነት አዳዲስ ባሕርያት ያላቸውን ዝርያዎች የማግኘቱ አጋጣሚ በጣም እየቀነሰ ሲሄድ ተመሳሳይ የባሕርይ ለውጥ ያደረጉ ዝርያዎችን የማግኘቱ አጋጣሚ ግን እየጨመረ መጥቷል። ሎኒግ ከዚህ ክስተት በመነሳት “ሎው ኦቭ ሪከረንት ቬሪዬሽን” (ተደጋግሞ የሚከሰት ልዩነት ደንብ) የሚባል ሕግ አውጥተዋል። በተጨማሪም ከዕፅዋት ሚውቴሽን ውጤቶች ውስጥ ለቀጣይ ምርምር ብቁ ሆነው የተገኙት ከ1 በመቶ ያነሱ ሲሆኑ ከእነዚህም መካከል የንግድ ጠቀሜታ እንዳላቸው የታመነባቸው ከ1 በመቶ ያነሱ ናቸው። እንስሳትን በሚውቴሽን በማዳቀል የተገኘውም ውጤት ከዚህ እጅግ የከፋ በመሆኑ ዘዴው ሥራ ላይ እንዳይውል ተደርጓል።
ቁስ አካላዊነት የሚለው ቃል በዚህ አገባቡ ‘ብቸኛው ወይም መሠረታዊው ነባራዊ ሁኔታ የሚታየው ቁስ አካል ነው፤ ሕይወት ያላቸውን ነገሮች ጨምሮ በጽንፈ ዓለሙ ውስጥ ያሉት ነገሮች በሙሉ ወደ ሕልውና የመጡት ከተፈጥሮ ውጭ የሆነ ኃይል ፈጽሞ ጣልቃ ሳይገባባቸው ነው’ የሚለውን ንድፈ ሐሳብ ያመለክታል።
[በገጽ 15 ላይ የሚገኝ የተቀነጨበ ሐሳብ]
“ሚውቴሽን አንድን ነባር [የተክል ወይም የእንስሳ] ዝርያ ሙሉ በሙሉ አዲስ ወደሆነ ሌላ ዝርያ ሊለውጥ አይችልም”
[በገጽ 16 ላይ የሚገኝ የተቀነጨበ ሐሳብ]
በዳርዊን ፊንቾች ላይ የተደረገው ምርምር ግፋ ቢል ዝርያዎች ከአየሩ ጠባይ ጋር ለመላመድ ራሳቸውን እንደሚለዋውጡ ቢያሳይ ነው
[በገጽ 17 ላይ የሚገኝ የተቀነጨበ ሐሳብ]
ቅሪተ አካላት በያዙት መረጃ መሠረት ዋነኞቹ የእንስሳት ዝርያዎች ድንገት በአንድ ጊዜ የተገኙ ሲሆን ምንም ዓይነት ለውጥ ሳይታይባቸው ኖረዋል
[በገጽ 14 ላይ የሚገኝ ሰንጠረዥ]
(መልክ ባለው መንገድ የተቀናበረውን ለማየት ጽሑፉን ተመልከት )
ሕይወት ያላቸው ነገሮች በተለያዩ ክፍሎች የሚመደቡት እንዴት ነው?
  ሕይወት ያላቸው ነገሮች ከዝርያ (species) ተነስቶ እስከ ኪንግደም በሚደርስ እያደር እየሰፋ በሚሄድ ክፍል ይመደባሉ። ለምሳሌ ያህል፣ ከዚህ በታች የተዘረዘረውን የሰውንና የትንኝን አመዳደብ ተመልከት።
                ሰው                   ትንኝ
ስፒሽስ          ሳፒየንስ                ሜላኖጋስተር
ጂነስ             ሆሞ                  ድሮሶፊላ
ፋሚሊ          ሆሚኒድስ               ድሮሶፊሊድስ
ኦርደር          ፕራይሜትስ                ዲፕተራ
ክላስ            ማማልስ                ኢንሴክትስ
ፋይለም          ኮርዴትስ               አርትሮፖድስ
ኪንግደም         አኒማልስ               አኒማልስ
[የግርጌ ማስታወሻ]
ማሳሰቢያ:- ዘፍጥረት ምዕራፍ 1 ዕፅዋትና እንስሳት “እንደየወገናቸው” ዘራቸውን እንደሚተኩ ይገልጻል። (ዘፍጥረት 1:12, 21, 24, 25) ይሁን እንጂ “ወገን” የሚለው የመጽሐፍ ቅዱስ ቃል ሳይንሳዊ ስያሜ ባለመሆኑ “ስፒሽስ” ከሚለው ቃል ጋር አንድ እንደሆነ ተደርጎ መወሰድ የለበትም።
[ምንጭ]
ሰንጠረዡ ጆናታን ዌልስ ባዘጋጁት የዝግመተ ለውጥ ዋና ዋና ንድፈ ሐሳቦች—ሳይንሳዊ ናቸው ወይስ ተረት? ስለ ዝግመተ ለውጥ የምንሰጠው አብዛኛው ትምህርት ስህተት የሆነበት ምክንያት በተባለው መጽሐፍ (እንግሊዝኛ) ላይ የተመሠረተ ነው
[በገጽ 15 ላይ የሚገኙ ሥዕሎች]
የሚውቴሽን ውጤት የሆነች ትንኝ (ከላይ) የአካል ጉድለት ይኑራት እንጂ ያው ትንኝ ነች
[ምንጭ]
 © Dr. Jeremy Burgess/Photo Researchers, Inc.
[በገጽ 15 ላይ የሚገኙ ሥዕሎች]
በዕፅዋት ላይ የተደረጉ የሚውቴሽን ሙከራዎች በተደጋጋሚ እንዳመለከቱት አዳዲስ ባሕርያት ያላቸውን ዝርያዎች የማግኘቱ አጋጣሚ በጣም እያነሰ ሲሄድ ተመሳሳይ ባሕርይ ያላቸው ዝርያዎች ቁጥር ግን ጨምሯል
(የሚውቴሽን ውጤት የሆነው ይህ ተክል ትላልቅ አበቦች አሉት)
[በገጽ 13 ላይ የሚገኝ የሥዕል ምንጭ]
From a Photograph by Mrs. J. M. Cameron/ U.S. National Archives photo
[በገጽ 16 ላይ የሚገኝ የሥዕል ምንጭ]
የፊንች ራሶች:- © Dr. Jeremy Burgess/ Photo Researchers, Inc.
[በገጽ 17 ላይ የሚገኙ የሥዕል ምንጮች]
ዳይነሶር:- © Pat Canova/Index Stock Imagery; ቅሪተ አካላት:- GOH CHAI HIN/AFP/Getty Images



^ ***g 9/06 ገጽ 18-20 ሳይንስ ከዘፍጥረት ዘገባ ጋር ይጋጫል?***
የመጽሐፍ ቅዱስ አመለካከት
ሳይንስ ከዘፍጥረት ዘገባ ጋር ይጋጫል?
ብዙ ሰዎች በመጽሐፍ ቅዱስ ውስጥ የሚገኘው ስለ ፍጥረት የሚገልጸው ዘገባ ሐሰት መሆኑን ሳይንስ እንዳረጋገጠ ይናገራሉ። ይሁን እንጂ ግጭት የተፈጠረው በሳይንስና በመጽሐፍ ቅዱስ መካከል ሳይሆን በሳይንስና ወግ አጥባቂ ክርስቲያኖች ተብለው በሚጠሩት ሃይማኖታዊ ወገኖች እምነት መካከል ነው። ከእነዚህ ወገኖች መካከል አንዳንዶቹ፣ ግዑዙ ፍጥረት በሙሉ ከ10,000 ዓመታት በፊት እያንዳንዳቸው የ24 ሰዓት ርዝማኔ ባላቸው ስድስት ቀናት ውስጥ እንደተፈጠረ መጽሐፍ ቅዱስ ይገልጻል ብለው በሐሰት ይናገራሉ።
መጽሐፍ ቅዱስ ግን ይህን አባባል አይደግፍም። ይህ ቢሆን ኖሮ ባለፈው መቶ ዓመት ሳይንስ የደረሰባቸው ብዙ ግኝቶች በመጽሐፍ ቅዱስ ትክክለኛነት ላይ የጥርጣሬ ደመና ያጠሉ ነበር። በመጽሐፍ ቅዱስ ውስጥ በሚገኘው የፍጥረት ዘገባ ላይ የተደረገ ጥንቃቄ የታከለበት ጥናት ይህ ሐሳብ ከተረጋገጡ ሳይንሳዊ ሐቆች ጋር እንደማይጋጭ ያሳያል። በዚህም ምክንያት የይሖዋ ምሥክሮች ከወግ አጥባቂ “ክርስቲያኖች” እና ከብዙዎቹ ክሪኤሽኒስቶች (የፍጥረት አማኞች) ጋር አይስማሙም። ከዚህ ቀጥሎ የቀረበው ትንታኔ መጽሐፍ ቅዱስ የሚያስተምረው ምን እንደሆነ ያሳያል።
“በመጀመሪያ” የተባለው የትኛው ጊዜ ነው?
የዘፍጥረት ዘገባ የሚጀምረው “በመጀመሪያ እግዚአብሔር ሰማያትንና ምድርን ፈጠረ” በሚለው ቀላል፣ ሆኖም ብዙ መልእክት የያዘ አገላለጽ ነው። (ዘፍጥረት 1:1) በዚህ ጥቅስ ላይ የተገለጸው ድርጊት ከቁጥር 3 ጀምሮ በተተረኩት የፍጥረት ቀናት ውስጥ እንደማይካተት የመጽሐፍ ቅዱስ ምሁራን ይስማማሉ። ይህም ትልቅ ትርጉም አለው። ከመጽሐፍ ቅዱስ የመክፈቻ ቃላት መረዳት እንደሚቻለው የፍጥረት ቀናት ከመጀመራቸው በውል ተለይተው ከማይታወቁ ዘመናት አስቀድሞ፣ አጠቃላዩ ጽንፈ ዓለም ተፈጥሯል፤ ይህ ፕላኔቷ ምድራችንንም ይጨምራል።
ጂኦሎጂስቶች የምድር ዕድሜ 4 ቢሊዮን ዓመት እንደሚሆን የሚገምቱ ሲሆን የሥነ ፈለክ ተመራማሪዎች ደግሞ የጽንፈ ዓለም ዕድሜ 15 ቢሊዮን ዓመት እንደሚሆን የሚገልጽ ስሌት ሠርተዋል። ታዲያ እነዚህ ግኝቶችም ሆኑ በዚህ ረገድ ወደፊት የሚደረጉ ማሻሻያዎች ከዘፍጥረት 1:1 ጋር ይጋጫሉ? በፍጹም። መጽሐፍ ቅዱስ ‘የሰማያትንና የምድርን’ ትክክለኛ ዕድሜ ለይቶ አይናገርም። በዚህም ምክንያት ሳይንስ ይህ የመጽሐፍ ቅዱስ ጥቅስ ስሕተት መሆኑን አያሳይም።
የፍጥረት ቀኖች ርዝማኔያቸው ምን ያህል ነበር?
ስለ ፍጥረት ቀናት ርዝማኔስ ምን ሊባል ይችላል? የእያንዳንዳቸው ርዝማኔ ቃል በቃል 24 ሰዓት ነው? አንዳንዶች የዘፍጥረት ጸሐፊ የሆነው ሙሴ ከጊዜ በኋላ ስለ ሳምንታዊው ሰንበት ሲናገር፣ ከስድስቱ የፍጥረት ቀናት በኋላ ያለው ሰባተኛው ቀን ለሰንበት እንደ ምሳሌ መሆኑን ስለጠቀሰ እያንዳንዱ የፍጥረት ቀን ርዝማኔው ቃል በቃል 24 ሰዓት ነው ይላሉ። (ዘፀአት 20:11) ታዲያ የዘፍጥረት ዘገባ ይህን አባባል ይደግፋል?
በፍጹም። “ቀን” ተብሎ የተተረጎመው የዕብራይስጥ ቃል 24 ሰዓትን ብቻ ሳይሆን የተለያየ ርዝማኔ ያለውን ጊዜ ሊያመለክት ይችላል። ለምሳሌ ያህል፣ ሙሴ የአምላክን የፍጥረት ሥራ ጠቅለል አድርጎ ሲገልጽ ስድስቱንም ቀናት እንደ አንድ ቀን አድርጎ ጠቅሷል። (ዘፍጥረት 2:4 የ1954 ትርጉም) በተጨማሪም በመጀመሪያው የፍጥረት ቀን “እግዚአብሔርም ብርሃኑን ‘ቀን’፣ ጨለማውን ‘ሌሊት’ ብሎ ጠራው” በማለት መጽሐፍ ቅዱስ ይናገራል። (ዘፍጥረት 1:5) እዚህ ላይ “ቀን” ተብሎ የተገለጸው ከ24 ሰዓት ውስጥ ከፊሉ ጊዜ ብቻ ነው። እንግዲያው፣ የእያንዳንዱ የፍጥረት ቀን ርዝማኔ 24 ሰዓት ነው ብሎ በጭፍን ለመናገር የሚያበቃ ቅዱስ ጽሑፋዊ መሠረት የለም።
ታዲያ የፍጥረት ቀኖቹ ርዝማኔ ምን ያህል ነበር? በዘፍጥረት መጽሐፍ ምዕራፍ 1 እና 2 ላይ የተሠራባቸው ቃላት እያንዳንዱ የፍጥረት ቀን ረዥም ዘመናትን እንደሚያመለክት ይጠቁማሉ።
ፍጥረታት መታየት የጀመሩት ቀስ በቀስ ነው
ሙሴ የዘፍጥረትን ዘገባ የጻፈው በዕብራይስጥ ሲሆን ታሪኩን ያቀረበው ሁኔታውን በምድር ላይ ሆኖ ከሚያይ ሰው አንጻር ነው። እነዚህ ሁለት ነጥቦች ጽንፈ ዓለም የፍጥረት ጊዜ ወይም “ቀናት” ከመጀመራቸው በፊት እንደነበረ ካገኘነው እውቀት ጋር ተዳምረው፣ በፍጥረት ዘገባ ዙሪያ የተነሱት አብዛኞቹ ውዝግቦች መፍትሔ እንዲያገኙ ያደርጋሉ። እንዴት?
የዘፍጥረትን ዘገባ በጥንቃቄ ስንመረምረው በአንዱ “ቀን” የተጀመሩት ክንውኖች በቀጣዩ ቀን ወይም በቀጣዮቹ ቀናትም ይቀጥላሉ። ለምሳሌ ከመጀመሪያው “ቀን” በፊት፣ ቀደም ሲል ከተፈጠረችው ፀሐይ የሚመጣው ብርሃን ወደ ምድር እንዳይደርስ ያገደው ነገር ነበረ፤ ምናልባትም ጥቅጥቅ ያለ ደመና ከልሎት ሊሆን ይችላል። (ኢዮብ 38:9) በመጀመሪያው “ቀን” ብርሃን ወደ ምድር እንዳይደርስ የከለለው ነገር መወገድ ጀመረና ደብዘዝ ያለ ብርሃን ወደ ምድር ከባቢ አየር ዘልቆ መግባት ቻለ።
በግልጽ ለማየት እንደሚቻለው በሁለተኛው “ቀን” ብርሃን በደንብ እንዳያልፍ የሚከልለው ነገር ይበልጥ በመጥራቱ በላይ ካለው ጥቅጥቅ ደመናና በታች ካለው ውቅያኖስ መካከል ጠፈር ሊኖር ቻለ። በአራተኛው “ቀን” ፀሐይና ጨረቃ “በሰማይ” ላይ መታየት እስኪችሉ ድረስ ከባቢ አየሩ ቀስ በቀስ ግልጽ እየሆነ ሄደ። (ዘፍጥረት 1:14-16) በሌላ አነጋገር በምድር ላይ ሆኖ ሁኔታውን ከሚከታተል ሰው አንጻር ፀሐይና ጨረቃ በግልጽ መታየት ጀመሩ። እነዚህ ክስተቶች የተከናወኑት ደረጃ በደረጃ ነው።
በተጨማሪም የዘፍጥረት ዘገባ፣ ከባቢ አየሩ ብርሃን እንዳያገኝ የከለለው ነገር እየተገፈፈ በሄደ መጠን ነፍሳትንና ስስ ክንፍ ያላቸውን (membrane-winged) ፍጥረታት ጨምሮ የሚበሩ እንስሳት በአምስተኛው “ቀን” መታየት እንደጀመሩ ይገልጻል። ይሁን እንጂ በስድስተኛውም “ቀን” አምላክ “የዱር አራዊትንና የሰማይ ወፎችን ከምድር” ይሠራ እንደነበር ያመለክታል።—ዘፍጥረት 2:19
በግልጽ ለማየት እንደሚቻለው መጽሐፍ ቅዱስ የተጠቀመበት አገላለጽ፣ በእያንዳንዱ “ቀን” ወይም የፍጥረት ወቅት የተፈጸሙት ዐበይት ክንውኖች በአንድ አፍታ ሳይሆን ቀስ በቀስ እንደተፈጠሩና ምናልባትም በአንዱ “ቀን” የተጀመረው የፍጥረት ሥራ ወደ ቀጣዮቹ የፍጥረት “ቀናትም” እየተሸጋገረ ቀጥሎ ሊሆን እንደሚችል ያመለክታል።
እንደየወገናቸው
ዕፅዋትና እንስሳት ቀስ በቀስ ወደ ሕልውና መምጣታቸው አምላክ የተለያየ ዓይነት ዝርያ ያላቸውን ፍጥረታት ለመፍጠር በዝግመተ ለውጥ እንደተጠቀመ ያመለክታልን? በፍጹም። ታሪኩ በግልጽ የሚያሳየው አምላክ ዋና ዋናዎቹን የዕፅዋትና የእንስሳት ‘ወገኖች’ በሙሉ መፍጠሩን ነው። (ዘፍጥረት 1:11, 12, 20-25) እነዚህ የመጀመሪያዎቹ የዕፅዋትና የእንስሳት ‘ወገኖች’ የአካባቢያቸውን ሁኔታ መለዋወጥ እንዲላመዱት የሚያስችላቸው ፕሮግራም በውስጣቸው ተቀርጾ ነበር? የአንድን ‘ወገን’ ድንበር የሚደነግገው ምንድን ነው? ይህንን በሚመለከት መጽሐፍ ቅዱስ የሚናገረው ነገር የለም። ይሁን እንጂ መጽሐፍ ቅዱስ ‘የሚርመሰመሱ ሕይወት ያላቸው ነገሮች ሁሉ እንደየወገናቸው’ እንደተፈጠሩ ይናገራል። (ዘፍጥረት 1:21) ይህ አነጋገር በአንድ ‘ወገን’ ውስጥ የሚፈጠረው የዓይነት መብዛት ገደብ እንዳለው ያመለክታል። ዋና ዋናዎቹ የዕፅዋትና የእንስሳት ዝርያዎች ባለፉት ረዥም ዘመናት ውስጥ የታየባቸው ለውጥ በጣም ጥቂት መሆኑን የቅሪተ አካል ማስረጃዎችና ዘመናዊ ጥናቶች ያረጋግጣሉ።
አንዳንድ ወግ አጥባቂዎች ከሚናገሩት በተቃራኒ ምድርንና በላይዋ ያሉትን ሕያዋን ፍጥረታት ጨምሮ ጽንፈ ዓለም በአጠቃላይ በአጭር ጊዜ ውስጥ ያውም በአንጻራዊ ሁኔታ ሲታይ በቅርብ ዘመን እንደተፈጠረ የዘፍጥረት መጽሐፍ አያስተምርም። ከዚህ ይልቅ ዘፍጥረት ስለ ጽንፈ ዓለም አፈጣጠርና በምድር ላይ የሚኖሩ ፍጥረታት ወደ ሕልውና ስለመምጣታቸው ያሰፈረው ዘገባ በቅርብ ጊዜ ከተደረሰባቸው ብዙ ሳይንሳዊ ግኝቶች ጋር ይስማማል።
በርካታ የሳይንስ ሊቃውንት የራሳቸው ፍልስፍና ስላላቸው ሁሉንም ነገር የፈጠረው አምላክ ስለመሆኑ የሚገልጸውን የመጽሐፍ ቅዱስ ዘገባ አይቀበሉትም። ይሁን እንጂ ሙሴ ጥንታዊ በሆነው የመጽሐፍ ቅዱስ መጽሐፍ ማለትም በዘፍጥረት ላይ ጽንፈ ዓለም መጀመሪያ እንዳለውና ሕይወትም ወደ ሕልውና የመጣው ደረጃ በደረጃና በረዥም ዘመን ውስጥ መሆኑን መጻፉ ትኩረት የሚስብ ነው። ሙሴ ከ3,500 ዓመታት በፊት እንዲህ ያለውን ከሳይንስ አንጻር ትክክል የሆነ እውቀት ሊያገኝ የቻለው እንዴት ነው? ለዚህ ጥያቄ አንድ አሳማኝ ማብራሪያ አለ። ይኸውም እንዲህ ያለውን ጥልቅ እውቀት ለሙሴ የሰጠው ሰማያትንና ምድርን ለመፍጠር ኃይልና ጥበብ ያለው አካል ነው። ይህም መጽሐፍ ቅዱስ ራሱ ‘የእግዚአብሔር መንፈስ ያለበት’ እንደሆነ ለሚያቀርበው ሐሳብ ክብደት ይሰጠዋል።—2 ጢሞቴዎስ 3:16
[የግርጌ ማስታወሻ]
እዚህ ላይ በመጀመሪያው “ቀን” የሆነውን ነገር ለመግለጽ ያገለገለው የዕብራይስጥ ቃል አጠቃላይ ብርሃንን የሚያመለክት ኦር የተባለ ቃል ሲሆን በአራተኛው “ቀን” ለተገኘው ብርሃን ያገለገለው ግን የብርሃኑን ምንጭ ለይቶ የሚጠቅስ ማኦር የሚል ቃል ነው።
ይህን አስተውለኸዋል?
◼ አምላክ ጽንፈ ዓለምን ከፈጠረ ምን ያህል ጊዜ ሆኖታል?—ዘፍጥረት 1:1
◼ ምድር የተፈጠረችው እያንዳንዳቸው የ24 ሰዓት ርዝማኔ ባላቸው 6 ቀናት ውስጥ ነው?—ዘፍጥረት 2:4 የ1954 ትርጉም
◼ ሙሴ ስለ ምድር አፈጣጠር የጻፈው ነገር ከሳይንስ አንጻር ትክክለኛ ሊሆን የቻለው ለምንድን ነው?—2 ጢሞቴዎስ 3:16
[በገጽ 19 ላይ የሚገኝ የተቀነጨበ ሐሳብ]
የዘፍጥረት መጽሐፍ፣ ጽንፈ ዓለም በአጠቃላይ በአጭር ጊዜ ውስጥ ያውም በአንጻራዊ ሁኔታ ሲታይ በቅርብ ዘመን እንደተፈጠረ አያስተምርም
[በገጽ 20 ላይ የሚገኝ የተቀነጨበ ሐሳብ]
“በመጀመሪያ እግዚአብሔር ሰማያትንና ምድርን ፈጠረ።”—ዘፍጥረት 1:1
[በገጽ 18 ላይ የሚገኝ የሥዕል ምንጭ]
 ጽንፈ ዓለም:- IAC/RGO/David Malin Images
[በገጽ 20 ላይ የሚገኝ የሥዕል ምንጭ]
NASA photo



^ ***g 9/06 ገጽ 21-22 በፈጣሪ የምናምንበት ምክንያት***
በፈጣሪ የምናምንበት ምክንያት
በተለያዩ የሳይንስ ዘርፎች የተሰማሩ በርካታ ሊቃውንት ፍጥረት ከፍተኛ የማሰብ ችሎታ የሚጠይቅ ንድፍ እንደተንጸባረቀበት ያምናሉ። በምድር ላይ የሚኖሩ ሕያዋን ፍጥረታት እንዲያው በአጋጣሚ የተገኙ ናቸው ብሎ ማመን ምክንያታዊ መስሎ አይታያቸውም። በዚህም ምክንያት በርካታ ሳይንቲስቶችና ተመራማሪዎች በፈጣሪ ያምናሉ።
ከእነዚህ አንዳንዶቹ የይሖዋ ምሥክሮች ሆነዋል። የመጽሐፍ ቅዱስ አምላክ የግዑዙ ጽንፈ ዓለም ንድፍ አውጪና ፈጣሪ እንደሆነ አሳማኝ ምክንያት አግኝተዋል። እነዚህ ሰዎች እዚህ መደምደሚያ ላይ የደረሱት ለምንድን ነው? ንቁ! መጽሔት አንዳንዶቹን አነጋግሯቸዋል። የሰጡትን አስተያየት ለማወቅ መፈለግህ አይቀርም።
‘ሕይወት ለመረዳት የሚከብድ ውስብስብነት አለው’
◼ ቮልፍ-ኤከሃርት ሎኒግ
አጭር የሕይወት ታሪክ:- ላለፉት 28 ዓመታት በዕፅዋት ጄኔቲክ ሚውቴሽን መስክ ሳይንሳዊ ጥናት ሳካሂድ ቆይቻለሁ። ከእነዚህ ውስጥ 21ዱን ዓመታት የሠራሁት ኮሎኝ፣ ጀርመን በሚገኘው የማክስ ፕላንክ ዕፅዋትን የማዳቀል ምርምር ተቋም ውስጥ ነው። በተጨማሪም ለሠላሳ ዓመታት ያህል በክርስቲያን የይሖዋ ምሥክሮች ጉባኤ ውስጥ ሽማግሌ ሆኜ አገልግያለሁ።
በጄኔቲክስ የጥናት መስክ ያካሄድኩት በሙከራ ላይ የተመሠረተ ምርምርም ሆነ እንደ ፊዚዮሎጂና ሞርፎሎጂ ባሉት የባዮሎጂ ትምህርት ዘርፎች ያደረግሁት ጥናት ሕይወት ለመረዳት የሚከብድ ውስብስብነት ያለው መሆኑን እንዳስተውል ረድቶኛል። በእነዚህ ዘርፎች ላይ ያደረግሁት ጥናት ሌላው ቀርቶ ሕይወት የተገነባባቸው በጣም ረቂቅ ነገሮች እንኳ ከፍተኛ የማሰብ ችሎታ ያለው ሠሪ ሊኖራቸው እንደሚገባ ያለኝን እምነት አጠንክሮልኛል።
የሳይንሱ ማኅበረሰብ ሕይወት የተገነባባቸው ነገሮች በጣም ውስብስብ መሆናቸውን በሚገባ ያውቃል። ይሁን እንጂ እነዚህ አስደናቂ ሐቆች የሚቀርቡት የዝግመተ ለውጥን ንድፈ ሐሳብ እንደሚደግፉ ተደርገው ነው። በእኔ አስተያየት ግን የመጽሐፍ ቅዱስን የፍጥረት ዘገባ ለማጣጣል ከሚቀርቡት የመከራከሪያ ነጥቦች መካከል በጣም ጠንካራ የሚባለው እንኳን በሳይንሳዊ መመዘኛ ሲለካ ሚዛን የሚደፋ ሆኖ አይገኝም። እነዚህን የመከራከሪያ ነጥቦች ለበርካታ ዓመታት መርምሬያለሁ። ሕይወት ያላቸውን ፍጥረታት ባሕርይ በጥንቃቄ ካጠናሁና ጽንፈ ዓለሙ የሚገዛባቸው ሕግጋት ሕይወት በምድር ላይ እንዲኖር ሁኔታዎችን እንዴት እንደሚያመቻቹ ከመረመርኩ በኋላ በፈጣሪ ለማመን ተገድጃለሁ።
‘የምመለከታቸው ነገሮች በሙሉ ያለ ምክንያት የተገኙ አይደሉም’
◼ ባይረን ሊዮን ሜዶስ
አጭር የሕይወት ታሪክ:- የምኖረው በዩናይትድ ስቴትስ ሲሆን የምሠራው በብሔራዊ የበረራና ሕዋ አስተዳደር [NASA] በሌዘር ፊዚክስ የጥናት ዘርፍ ውስጥ ነው። በአሁኑ ጊዜ የዓለምን የአየር ሁኔታና ሌሎች ፕላኔታዊ ክስተቶችን ለመቆጣጠርና ለማጥናት የሚያስችለውን ቴክኖሎጂ ለማሻሻል እየተደረገ ባለው ጥናት እካፈላለሁ። እንዲሁም በቨርጂንያ አካባቢ በሚገኘው በኪልማርኖክ የይሖዋ ምሥክሮች ጉባኤ ውስጥ ሽማግሌ ሆኜ በማገልገል ላይ ነኝ።
በምርምር ሥራዬ ብዙውን ጊዜ የፊዚክስ ሕግጋትን አጠናለሁ። አንዳንድ ነገሮች እንዴትና ለምን እንደሚከሰቱ ለመረዳት እፈልጋለሁ። በተሰማራሁበት የጥናት መስክ የምመለከታቸው ነገሮች በሙሉ ያለ ምክንያት የተገኙ እንዳልሆኑ የሚያረጋግጥልኝ ግልጽ መረጃ አገኛለሁ። በሳይንሳዊ መሥፈርት ሲመዘን በተፈጥሮ ያሉትን ነገሮች በሙሉ አምላክ እንደፈጠራቸው ማመኑ ምክንያታዊ እንደሆነ ይሰማኛል። የተፈጥሮ ሕግጋት ፈጽሞ ዝንፍ የማይሉ መሆናቸው ግሩም የማደራጀት ችሎታ ያለው ፈጣሪ ያወጣቸው መሆኑን እንዳምን ያስገድደኛል።
እንዲህ ያለው መደምደሚያ ግልጽ ሆኖ ሳለ በጣም ብዙ ሳይንቲስቶች በዝግመተ ለውጥ የሚያምኑት ለምንድን ነው? የዝግመተ ለውጥ አማኞች መረጃዎቹን የሚመዝኑት አስቀድመው ከደረሱበት መደምደሚያ አንጻር ስለሆነ ይሆን? ሳይንቲስቶች እንዲህ ማድረጋቸው እንግዳ ነገር አይደለም። ይሁን እንጂ በግልጽ የሚታይ ነገር ምንም ያህል አሳማኝ ቢሆን ትክክለኛ መደምደሚያ ላይ ለመድረስ ያስችላል ማለት አይቻልም። ለምሳሌ ያህል፣ በሌዘር ፊዚክስ ላይ ጥናት የሚያደርግ ሰው ብርሃን ብዙውን ጊዜ የሞገድነት ባሕርይ ስለሚታይበት ልክ እንደ ድምፅ ሞገድ ነው ብሎ ሊከራከር ይችላል። ይሁን እንጂ ብርሃን ፎቶንስ የሚባሉ ቅንጣቶች እንዳሉት የሚያሳይ ባሕርያትም ስላሉት ይህ መደምደሚያው የተሟላ አይሆንለትም። በተመሳሳይም ዝግመተ ለውጥ እውነት እንደሆነ አድርገው የሚከራከሩ ሰዎች እዚህ መደምደሚያ ላይ የሚደርሱት ቁንጽል ሐቅ ይዘው ነው። በአእምሯቸው የያዙት ግምታዊ ሐሳብ መረጃዎቹን በሚመዝኑበት መንገድ ላይ ተጽዕኖ እንዲያሳድር ይፈቅዳሉ።
የዝግመተ ለውጥ “ሊቃውንት” ራሳቸው ዝግመተ ለውጥ በተከናወነበት መንገድ ላይ እርስ በርሳቸው እየተወዛገቡ ባሉበት በዚህ ጊዜ ንድፈ ሐሳቡን ተጨባጭ ሐቅ እንደሆነ አድርጎ የሚቀበል ሰው መኖሩ በጣም ያስገርመኛል። ለምሳሌ ያህል፣ አንዳንድ ሊቃውንት 2 ሲደመር 2 አራት እንደሆነ ሲናገሩ ሌሎች ግን 3 ወይም 6 ነው ብለው ቢከራከሩ ሒሳብ የተረጋገጠ ሐቅ ነው ብለህ ትቀበል ነበር? የሳይንስ ሚና በማስረጃ፣ በሙከራ እንዲሁም በሠርቶ ማሳያ ሊረጋገጥ የሚችለውን ብቻ መቀበል ከሆነ ሕይወት ያለው ነገር ሁሉ በዝግመተ ለውጥ አማካኝነት ከአንድ የጋራ ቅድመ አያት ተገኝቷል የሚለው ንድፈ ሐሳብ ሳይንሳዊ ሐቅ አይደለም።
“እንዲሁ በራሱ ሊገኝ የሚችል ምንም ነገር የለም”
◼ ኬኔት ሎይድ ታናካ
አጭር የሕይወት ታሪክ:- ጂኦሎጂስት ስሆን በአሁኑ ጊዜ ፍላግስታፍ፣ አሪዞና የሚገኘው የዩናይትድ ስቴትስ የምድር ጥናት ተቋም ባልደረባ ነኝ። ለሠላሳ ዓመታት ለማለት ይቻላል፣ ሌሎች ፕላኔቶችን ጨምሮ በተለያዩ የምድር ጥናት መስኮች ላይ በሚደረጉ ሳይንሳዊ ምርምሮች ተካፍያለሁ። በርካታ የጥናት ጽሑፎቼና የማርስ ጂኦሎጂያዊ ካርታዎቼ እውቅ በሆኑ ሳይንሳዊ መጽሔቶች ላይ ወጥተዋል። የይሖዋ ምሥክር እንደመሆኔ መጠን ሰዎች መጽሐፍ ቅዱስን እንዲያነቡ በማበረታታት በየወሩ 70 ሰዓት ያህል አሳልፋለሁ።
በዝግመተ ለውጥ ንድፈ ሐሳብ እንዳምን የሚያደርግ ትምህርት የተሰጠኝ ቢሆንም ጽንፈ ዓለምን ለማስገኘት የሚያስፈልገው ብርቱ ኃይል እጅግ ኃያል ከሆነ ፈጣሪ ካልሆነ በስተቀር በራሱ ሊገኝ ይችላል ብዬ እንዳምን አላደረገኝም። እንዲሁ በራሱ ሊገኝ የሚችል ምንም ነገር የለም። በተጨማሪም የፈጣሪን መኖር የሚያሳምን ጠንካራ ማረጋገጫ በመጽሐፍ ቅዱስ ውስጥ አግኝቻለሁ። በዚህ መጽሐፍ ውስጥ ከተሰማራሁበት የሳይንስ ዘርፍ ጋር የሚስማሙ ምድር ክብ መሆኗንና “በባዶው ላይ” እንደተንጠለጠለች የሚገልጹ ሳይንሳዊ ሐቆችን አግኝቻለሁ። (ኢዮብ 26:7፤ ኢሳይያስ 40:22) እነዚህ ሐቆች በመጽሐፍ ቅዱስ ውስጥ የተጻፉት ሰዎች በምርምር ከማረጋገጣቸው ከረዥም ዘመናት በፊት ነው።
እስቲ የገዛ ራሳችንን አፈጣጠር እንመልከት። የስሜት ሕዋሳት፣ ማንነትን የማወቅ ችሎታ፣ ረቂቅ ነገሮችን የማስተዋል ችሎታ፣ ሐሳባችንን የመግለጽ ችሎታና የተለያዩ ስሜቶች አሉን። በተለይ ደግሞ የመውደድና የመወደድ እንዲሁም ሌሎች ስላሳዩን ፍቅር አድናቆታችንን የመግለጽ ችሎታ አለን። አስደናቂ የሆኑት እነዚህ የሰው ልጅ ችሎታዎች ከየት እንደተገኙ ከዝግመተ ለውጥ ንድፈ ሐሳብ ማብራሪያ ማግኘት አንችልም።
‘የዝግመተ ለውጥን ንድፈ ሐሳብ ይደግፋሉ ተብለው የሚጠቀሱት የመረጃ ምንጮች ምን ያህል ተአማኒነት አላቸው?’ እያልን ራሳችንን እንጠይቅ። ከምድር ጥናት የተገኙት መረጃዎች ያልተሟሉና የተወሳሰቡ ከመሆናቸውም በላይ ግራ የሚያጋቡ ናቸው። የዝግመተ ለውጥ አማኞች ተከናውኗል የሚሉትን ይህን ሒደት ሳይንሳዊ ዘዴዎችን ተጠቅመው በቤተ ሙከራ ሊያረጋግጡልን አልቻሉም። ሳይንቲስቶች በአብዛኛው መረጃዎችን በሚያሰባስቡበት ጊዜ ጥሩ የምርምር ዘዴዎችን የሚጠቀሙ ቢሆንም እነዚህን መረጃዎች በሚተነትኑበትና በሚተረጉሙበት ጊዜ ግን ራስ ወዳድነት ያሸንፋቸዋል። መረጃዎቹ አጠራጣሪ ወይም ተቃራኒ በሚሆኑበት ጊዜ ደግሞ የራሳቸውን አስተሳሰብ ማራመድ እንደሚቀናቸው የታወቀ ነው። ከፍተኛ ቦታ የሚሰጡት ለተሰማሩበት የሥራ መስክና ለግል ዝናቸው ነው።
ሳይንቲስትና የመጽሐፍ ቅዱስ ተማሪ እንደመሆኔ መጠን ትክክለኛ ግንዛቤ ላይ ለመድረስ እንድችል በግልጽ ከታወቁና ከተረጋገጡ ሐቆች ጋር ሙሉ በሙሉ የሚስማማውን እውነት ለማግኘት እጥራለሁ። እኔ በበኩሌ ከሁሉም ይበልጥ ምክንያታዊ ሆኖ ያገኘሁት በፈጣሪ ማመን ነው።
“በእያንዳንዱ ሴል ውስጥ የሚታየው አስደናቂ ንድፍ”
◼ ፓውላ ኪንቸሎ
አጭር የሕይወት ታሪክ:- በሴልና በሞለኪውል ባዮሎጂ እንዲሁም በማይክሮባዮሎጂ የምርምር ዘርፎች የበርካታ ዓመታት ልምድ አለኝ። በአሁኑ ጊዜ የምሠራው አትላንታ፣ ጆርጅያ፣ ዩናይትድ ስቴትስ በሚገኘው የኤመሪ ዩኒቨርሲቲ ነው። በተጨማሪም ለሩሲያ ቋንቋ ተናጋሪ ማኅበረሰቦች መጽሐፍ ቅዱስ የማስተማር ነጻ አገልግሎት እሰጣለሁ።
በባዮሎጂ የጥናት ዘርፍ በሴልና በሴል ክፍሎች ላይ ብቻ አራት ዓመት የፈጀ ትምህርት ወስጃለሁ። ስለ ዲ ኤን ኤ፣ አር ኤን ኤ፣ ፕሮቲኖችና፣ ኬሚካላዊ ሂደቶች ባወቅሁ መጠን ሴሎች ስላላቸው ውስብስብነት፣ የተቀናጀ አሠራርና ትክክለኝነት ያለኝ አድናቆት ይጨምራል። የሰው ልጅ ስለ ሴሎች የደረሰበት የእውቀት ደረጃ በእጅጉ ቢያስደንቀኝም ገና ብዙ ያላወቃቸው ነገሮች እንዳሉ ይሰማኛል። በአምላክ መኖር እንዳምን ያስገደደኝ በእያንዳንዱ ሴል ውስጥ የሚታየው አስደናቂ ንድፍ ነው።
መጽሐፍ ቅዱስን ማጥናቴ የፈጣሪን ማንነት አሳውቆኛል፤ ይህ ፈጣሪ ይሖዋ አምላክ ይባላል። እርሱ ጥበበኛ ንድፍ አውጪ ብቻ ሳይሆን ለእኔ የሚያስብ ደግና አፍቃሪ አባት እንደሆነም ጭምር አሳምኖኛል። መጽሐፍ ቅዱስ የሕይወት ዓላማ ምን እንደሆነ ከመግለጹም በላይ የወደፊቱ ጊዜ አስደሳች እንደሚሆን ተስፋ ይሰጣል።
በትምህርት ቤት ስለ ዝግመተ ለውጥ በመማር ላይ የሚገኙ ወጣቶች በምን ማመን እንደሚኖርባቸው ለመወሰን ይቸገሩ ይሆናል። እንዲህ ያለው ጊዜ ግራ የሚያጋባ ሊሆንባቸው ይችላል። በአምላክ የሚያምኑ ከሆነ ስለዚህ ንድፈ ሐሳብ ሲማሩ እምነታቸው ፈተና ላይ ይወድቃል። ይሁን እንጂ ይህን ፈተና በዙሪያችን ባለው ተፈጥሮ ውስጥ የሚንጸባረቁትን አስደናቂ ነገሮች በመመርመርና ስለ ፈጣሪና ስለ ባሕርያቱ ያላቸውን እውቀት በማሳደግ ሊወጡት ይችላሉ። እኔ በግሌ እንዲህ ስላደረግሁ መጽሐፍ ቅዱስ ስለ ፍጥረት የሚናገረው ዘገባ ትክክል እንደሆነ እንዲሁም ከእውነተኛ ሳይንስ ጋር እንደማይጋጭ ለማመን ችያለሁ።
‘የተፈጥሮ ሕጎች ያልተወሳሰቡና ግልጽ ናቸው’
◼ ኤንሪኬ ኤርናንዴስ-ላሙስ
አጭር የሕይወት ታሪክ:- በይሖዋ ምሥክሮች ጉባኤ ውስጥ የሙሉ ጊዜ አገልጋይ ነኝ። በተጨማሪም በሜክሲኮ ብሔራዊ ዩኒቨርሲቲ የፊዚክስ ንድፈ ሐሳቦች ተመራማሪ ነኝ። በአሁኑ ጊዜ ከዋክብት እንዲያድጉ የሚያደርገውን ግራቮተርማል ካታስትሮፍ የሚባለውን ክስተት እንቆቅልሽ የሚፈታ የቴርሞዳይናሚክስ ማብራሪያ ለማግኘት በሚደረገው ጥናት ላይ እካፈላለሁ። በተጨማሪም ዲ ኤን ኤ ምን ያህል ውስብስብ እንደሆነ ጥናት አካሂጃለሁ።
በአጭሩ ሕይወት በጣም ውስብስብ በመሆኑ እንዲያው በአጋጣሚ ሊገኝ አይችልም። ለምሳሌ ያህል፣ በዲ ኤን ኤ ሞለኪውል ውስጥ የሚገኘውን በጣም ሰፊ የመረጃ ክምችት እንመልከት። አንዲት ክሮሞዞም በራስዋ ልትገኝ የምትችልበት አጋጣሚ ቢበዛ ከ9 ትሪሊዮን አንድ በመሆኑ ፈጽሞ ሊሆን አይችልም ማለት ይቀላል። ምንም ዓይነት የማሰብ ችሎታ የሌላቸው ኃይሎች አንድን ክሮሞዞም ብቻ ሳይሆን በሕያዋን ፍጥረታት ውስጥ የሚገኙትን በጣም ውስብስብ አሠራሮች በሙሉ አስገኙ ብሎ ማመን ሞኝነት እንደሆነ ይሰማኛል።
በተጨማሪም በአጉሊ መነጽር ብቻ ሊታይ ከሚችለው አነስተኛ የቁስ አካል ቅንጣት አንስቶ በሕዋ ውስጥ በሚንቀሳቀሱት በጣም ግዙፍ የደመና አካላት ውስጥ የሚታየውን እጅግ የተወሳሰበ ባሕርይ ሳጠና እነዚህ እንቅስቃሴዎች የሚመሩባቸው ሕጎች ያልተወሳሰቡና ግልጽ መሆናቸው ያስደንቀኛል። ለእኔ እነዚህ ሕግጋት የአንድ ታላቅ የሒሳብ ሊቅ ብቻ ሳይሆን ታላቅ የሥነ ጥበብ ሊቅ የሥራ ውጤቶች መሆናቸውን ያረጋግጡልኛል። ብዙውን ጊዜ ሰዎች የይሖዋ ምሥክር መሆኔን ስነግራቸው ይደነቃሉ። አንዳንድ ጊዜ እንዴት በአምላክ ታምናለህ ብለው ይጠይቁኛል። አብዛኞቹ ሃይማኖቶች አማኞቻቸው ስለሚማሯቸው ነገሮች ማስረጃ እንዲሰጣቸው እንዲጠይቁ ወይም ስለ እምነታቸው ምርምር እንዲያደርጉ ስለማያበረታቱ እንዲህ ቢሰማቸው አያስደንቅም። ይሁን እንጂ መጽሐፍ ቅዱስ ‘የማስተዋል ችሎታችንን’ እንድንጠቀም ያበረታታል። (ምሳሌ 3:21) ተፈጥሮ ከፍተኛ የማሰብ ችሎታ የሚጠይቅ ንድፍ የተንጸባረቀበት መሆኑን የሚያረጋግጡት ማስረጃዎች መጽሐፍ ቅዱስ ከያዘው ማስረጃ ጋር ተዳምረው አምላክ እንዳለ ብቻ ሳይሆን ይህ አምላክ ጸሎቶቻችንን በትኩረት የሚያዳምጥ መሆኑን እንዳምን አድርገውኛል።
[የግርጌ ማስታወሻ]
በዚህ ርዕስ ውስጥ የተጠቀሱት ሊቃውንት የሰጡት አስተያየት የራሳቸውን እንጂ የሚሠሩበትን ተቋም አመለካከት የሚያንጸባርቅ አይደለም።
[በገጽ 22 ላይ የሚገኝ የሥዕል ምንጭ]
በስተ ጀርባ የሚታየው የማርስ ምስል:- Courtesy USGS Astrogeology Research Program, http://astrogeology.usgs.gov



^ ***g 9/06 ገጽ 24-25 በዕፅዋት ላይ የሚታዩ አስደናቂ ንድፎች***
በዕፅዋት ላይ የሚታዩ አስደናቂ ንድፎች
ብዙ ዕፅዋት የሚያድጉት ክብ ቅርጽ ይዘው እንደሆነ አስተውለህ ታውቃለህ? ለምሳሌ አንድ አናናስ በአንድ አቅጣጫ የሚሄዱ 8 የቅርፊት ዙሮች፣ በተቃራኒው አቅጣጫ የሚሄዱ ደግሞ 5 ወይም 13 ዙሮች ሊኖሩት ይችላል። (ሥዕል 1ን ተመልከት።) በሱፍ አበባ ላይ ያሉትን ፍሬዎች ብትመለከት 55 እና 89 ወይም ከዚያ የሚበልጡ ዙሮች አንዳቸው ሌላውን አቋርጠው ትመለከት ይሆናል። እንዲያውም በአበባ ጎመን ላይ ሳይቀር ዙሮች ልትመለከት ትችላለህ። ዕፅዋት ዙሮች እንዳላቸው ካወቅህበት ጊዜ አንስቶ ወደ አትክልትና ፍራፍሬ መደብሮች የምትሄደው ለየት ያለ አመለካከት በመያዝ ይሆናል። ዕፅዋት በዚህ ሁኔታ የሚያድጉት ለምንድን ነው? የዙሮቹ ቁጥር የተለየ ትርጉም ይኖረው ይሆን?
ዕፅዋት የሚያድጉት እንዴት ነው?
አብዛኞቹ ዕፅዋት እንደ ግንድ፣ ቅጠልና አበባ የመሰሉትን አዳዲስ ክፍሎች የሚያወጡት አደግ (ሜሪስቴም) ከሚባል ማዕከላዊ ቦታ ነው። ፕሪሞርዲየም የሚባለው የተክሉ እያንዳንዱ አዲስ ክፍል ከማዕከላዊው ቦታ ወጥቶ በአዲስ አቅጣጫ በማደግ ከእርሱ በፊት ከተሠራው የተክሉ ክፍል ጋር ሲቀናጅ ማዕዘን ይሠራል። (ሥዕል 2ን ተመልከት።) አብዛኞቹ ዕፅዋት አዳዲስ ክፍሎች የሚያወጡት ክብ ቅርጽ በሚያስገኝ ለየት ያለ ማዕዘን ነው። ይህ ማዕዘን ምንድን ነው?
እስቲ ለሚከተለው ሁኔታ መፍትሄ ለማግኘት ሞክር:- ምንም ቦታ ሳታባክን አዳዲስ የተክል ክፍሎችን የመብቀያው ቦታ ላይ አጠጋግተህ ለመደርደር እየሞከርክ እንደሆነ አስብ። እያንዳንዱ አዲስ ፕሪሞርዲየም ከእርሱ በፊት ካደገው ጋር ሲነጻጸር የሙሉ ክብ ሁለት አምስተኛ በሚያክል ማዕዘን ላይ እንዲያድግ አደረግህ እንበል። ይህ ሁኔታ ችግር የሚያስከትል ሲሆን ይህም እያንዳንዱ አምስተኛ ፕሪሞርዲየም ከተመሳሳይ ቦታና በተመሳሳይ አቅጣጫ የሚያድግ መሆኑ ነው። በመደዳ የሚቀመጡ ፕሪሞርዲየሞች ስለሚኖሩ በመስመሮቹ መሃል ያለው ቦታ ይባክናል። (ሥዕል 3ን ተመልከት።) ማንኛውም የክቡ ሙሉ ክፍልፋይ ወይም ፍራክሽን መስመሮች እንዲፈጠሩ ስለሚያደርግ የሚባክን ቦታ መኖሩ አይቀርም። ቦታ ሳይባክን ጥቅጥቅ ብለው የሚያድጉበት ሁኔታ የሚፈጠረው “ወርቃማ ማዕዘን” በሚባለው 137.5 ዲግሪ ገደማ ላይ ብቻ ነው። (ሥዕል 5ን ተመልከት።) ይህን ማዕዘን ልዩ የሚያደርገው ምንድን ነው?
ወርቃማው ማዕዘን በጣም ተስማሚ የሆነው የአንድ ዙር ሙሉ ክፍልፋይ ሊሆን ስለማይችል ነው። የአንድ ሙሉ ዙር 5/8 ወደ እርሱ የተጠጋ ነው፣ 8/13ኛው ደግሞ ይበልጥ የተጠጋ ሲሆን 13/21ኛው ደግሞ ከዚያ ይበልጥ በጣም የሚቀርበው ቢሆንም የአንድ ዙር ወርቃማውን መጠን በትክክል ሊገልጽ የሚችል ክፍልፋይ ግን የለም። ስለዚህ በአደግ ላይ አንድ አዲስ ቅጠል ከእርሱ በፊት ካደገው ቅጠል በ137.5 ዲግሪ ማዕዘን ላይ ካደገ ሁለት ቅጠሎች ፈጽሞ በአንድ አቅጣጫ ሊያድጉ አይችሉም። (ሥዕል 4ን ተመልከት።) በዚህም ምክንያት ፕሪሞርዲያው እንደ ጨረር የሚወጣ ከመሆን ይልቅ ጥምዝ ቅርጽ ይኖረዋል።
በኮምፒውተር እገዛ የተሠራ ከአንድ ማዕከላዊ ቦታ የሚነሳ የፕሪሞርዲያ እድገት የሚያሳዩ ሥዕሎች ተለይተው የሚታዩ ዙሮች የሚኖሯቸው በአዳዲስ እድገቶች መካከል የሚኖረው ማዕዘን ትክክል ሲሆን ብቻ ነው። ከወርቃማው ማዕዘን በአንድ አሥረኛ ዲግሪ እንኳን ዝንፈት ቢፈጠር ተመሳሳይ ውጤት ሊገኝ አይችልም።—ሥዕል 5ን ተመልከት።
በአንድ አበባ ላይ የሚኖሩ መልካ አበቦች ስንት ናቸው?
በወርቃማ ማዕዘን ላይ የተመሠረተ እድገት በሚኖርበት ጊዜ የመልካ አበቦች ቁጥር የፊቦናቺ ሥርዓት የሚባለውን ሕግ ይከተላል። ይህ ሥርዓት ለመጀመሪያ ጊዜ የተገለጸው በ13ኛው መቶ ዘመን ይኖር በነበረው ሊዮናርዶ ፊቦናቺ በተባለ የሂሣብ ሊቅ ነው። በዚህ ሥርዓት መሠረት ከ1 በኋላ ያለው እያንዳንዱ ቁጥር ከፊቱ ያሉት ሁለት ቁጥሮች ድምር ሲሆን ይህም እንደሚከተለው ነው—1, 1, 2, 3, 5, 8, 13, 21, 34, 55 ወዘተ።
ክብ ቅርጽ ይዘው የሚያድጉ የብዙ ዕፅዋት አበቦች አብዛኛውን ጊዜ የፊቦናቺን ሥርዓት የተከተለ የመልካ አበቦች ቁጥር አሏቸው። የዕፅዋቱን ባሕርይ የሚከታተሉ አንዳንዶች እንዳሉት በአብዛኛው የቀጋ አበቦች 5 መልካ አበቦች፣ ብለድሩትስ የተባለው አበባ 8፣ ፋየርዊድስ 13፣ ኤስተርስ 21፣ በየቦታው የሚገኘው ዴይዚ 34 እንዲሁም ማይክልማስ ዴይዚ 55 ወይም 89 መልካ አበቦች አሏቸው። (ሥዕል 6ን ተመልከት።) ፍራፍሬዎችና አትክልቶች በአብዛኛው የፊቦናቺን ሥርዓት የሚከተል ገጽታ አላቸው። ለምሳሌ ሙዝ ከመሃል ተቆርጦ ሲታይ አምስት ጎኖች አሉት።
‘ሁሉንም ነገር ውብ አድርጎ ሠራው’
የሥነ ጥበብ ሰዎች እንደ ወርቃማው ማዕዘን ለዓይናችን እጅግ አምሮ የሚታይ ሥርዓት እንደሌለ ከተገነዘቡ ብዙ ጊዜ ሆኗል። ዕፅዋት ይህን ምሥጢራዊ ማዕዘን ተከትለው እንዲያድጉ የሚያደርጋቸው ምንድን ነው? ብዙ ሰዎች ይህ አንድ ከፍተኛ የማሰብ ችሎታ ያለው ንድፍ አውጪ መኖሩን የሚያረጋግጥ ተጨማሪ ማስረጃ እንደሆነ ያምናሉ።
ብዙዎች የሕያዋን ነገሮችን አፈጣጠርና እኛም በእነዚህ ፍጥረታት ለመደሰት በመቻላችን ላይ ሲያሰላስሉ በሕይወት እንድንደሰት የሚፈልግ ፈጣሪ መኖሩን ይገነዘባሉ። መጽሐፍ ቅዱስ ስለ ፈጣሪያችን ሲናገር “ሁሉንም ነገር በጊዜው ውብ አድርጎ ሠራው” ይላል።—መክብብ 3:11
[የግርጌ ማስታወሻ]
የሚገርመው ነገር፣ በሱፍ አበባ ላይ የሚያድጉ ወደ ሱፍ ፍሬነት የሚለወጡ ትንንሽ አበቦች ክብ ቅርጽ መሥራት የሚጀምሩት ከመካከል ሳይሆን ከዳር መሆኑ ይህን አበባ ከሌሎቹ ዕፅዋት የተለየ ያደርገዋል።
[በገጽ 24, 25 ላይ የሚገኝ ሥዕላዊ መግለጫ]
ሥዕል 1
(ጽሑፉን ተመልከት)
ሥዕል 2
(ጽሑፉን ተመልከት)
ሥዕል 3
(ጽሑፉን ተመልከት)
ሥዕል 4
(ጽሑፉን ተመልከት)
ሥዕል 5
(ጽሑፉን ተመልከት)
ሥዕል 6
(ጽሑፉን ተመልከት)
[በገጽ 24 ላይ የሚገኝ ሥዕል]
አደግ (ሜሪስቴም) ጎልቶ ሲታይ
[በገጽ 24 ላይ የሚገኝ ሥዕል]
R. Rutishauser, University of Zurich, Switzerland
[በገጽ 25 ላይ የሚገኝ የሥዕል ምንጭ]
ነጭ አበባ:- Thomas G. Barnes @ USDA-NRCS PLANTS Database



^ ***g 9/06 ገጽ 26-28 በፍጥረት እንደማምን በደንብ ማስረዳት የምችለው እንዴት ነው?***
የወጣቶች ጥያቄ . . .
በፍጥረት እንደማምን በደንብ ማስረዳት የምችለው እንዴት ነው?
“በክፍል ውስጥ በዝግመተ ለውጥ ጽንሰ ሐሳብ ላይ ውይይት በተደረገበት ወቅት ስማረው የኖርኩትን ነገር ሁሉ አጠያያቂ አደረገብኝ። የዝግመተ ለውጥ ጽንሰ ሐሳብ እውነት እንደሆነ ተደርጎ መቅረቡ ያሸማቅቀኝ ነበር።”—የ18 ዓመቱ ራየን
“የ12 ዓመት ልጅ ሳለሁ በዝግመተ ለውጥ አጥብቃ የምታምን አስተማሪ ነበረችኝ። እንዲያውም በመኪናዋ ላይ የዳርዊንን ምልክት ትለጥፋለች! ይህም በፈጣሪ እንደማምን በግልጽ ለመናገር እንድፈራ አድርጎኝ ነበር።”—የ19 ዓመቱ ታይለር
“የኅብረተሰብ ትምህርት መምህሬ በሚቀጥለው ክፍለ ጊዜ የምንማረው ስለ ዝግመተ ለውጥ መሆኑን ስትናገር በጣም ፈርቼ ነበር። በዚህ አወዛጋቢ ጉዳይ ረገድ አቋሜን በክፍል ውስጥ ማስረዳት እንደሚጠበቅብኝ አውቅ ነበር።”—የ14 ዓመቷ ራኬል
አንተም እንደ ራየን፣ ታይለርና ራኬል በክፍል ውስጥ የዝግመተ ለውጥ ርዕስ ሲነሳ ትጨነቅ ይሆናል። አንተ የምታምነው ‘ሁሉን የፈጠረው’ አምላክ መሆኑን ነው። (ራእይ 4:11) በዙሪያህ የምትመለከተው ነገር ሁሉ ከፍተኛ የማሰብ ችሎታ የሚጠይቅ ንድፍ የተንጸባረቀበት ነው። ይሁን እንጂ የመማሪያ መጻሕፍቱና አስተማሪህም ጭምር ሕይወት የተገኘው በዝግመተ ለውጥ ነው ይላሉ። ታዲያ አንተ ማን ሆነህ ነው እነዚህን ሁሉ “ሊቃውንት” የምትሟገተው? ደግሞስ ስለ አምላክ መናገር ብትጀምር የክፍል ጓደኞችህ ምን ይላሉ?
እንደነዚህ ያሉ ጥያቄዎች የሚያስጨንቁህ ከሆነ አይዞህ! በፍጥረት የምታምነው አንተ ብቻ አይደለህም። እንዲያውም በርካታ የሳይንስ ሊቃውንትም ሳይቀር የዝግመተ ለውጥን ንድፈ ሐሳብ አይቀበሉትም። ብዙ መምህራንም ቢሆኑ በዝግመተ ለውጥ አያምኑም። ለምሳሌ ያህል፣ በአንድ አገር የመማሪያ መጻሕፍቱ ከሚያቀርቡት ሐሳብ በተቃራኒ ከ5 ተማሪዎች መካከል 4ቱ በፈጣሪ ያምናሉ።
ያም ቢሆን ‘በፍጥረት እንደማምን ማስረዳት ቢኖርብኝ ምን እላለሁ?’ ብለህ ትጠይቅ ይሆናል። ሁኔታው ቢያስፈራህም እንኳ በልበ ሙሉነት አቋምህን መግለጽ እንደምትችል እርግጠኛ ሁን። ይሁን እንጂ ይህን ለማድረግ ዝግጅት ይጠይቃል።
በመጀመሪያ እምነትህን ፈትሽ!
ወላጆችህ እውነተኛ ክርስቲያኖች ከሆኑ በፍጥረት የምታምነው እነርሱ ስላስተማሩህ ይሆናል። አሁን ግን እያደግህ ስትሄድ ለእምነትህ ጽኑ መሠረት ኖሮህ ‘በአእምሮህ’ ተጠቅመህ አምላክን ማምለክ ትፈልጋለህ። (ሮሜ 12:1) ጳውሎስ በመጀመሪያው መቶ ዘመን የነበሩትን ክርስቲያኖች “ሁሉን ነገር ፈትኑ” በማለት አበረታቷቸዋል። (1 ተሰሎንቄ 5:21) አንተስ ስለ ፍጥረት ባለህ እምነት ረገድ ይህን ማድረግ የምትችለው እንዴት ነው?
በመጀመሪያ ጳውሎስ ስለ አምላክ የጻፈውን የሚከተለውን ሐሳብ ተመልከት:- “ዓለም ከተፈጠረ ጀምሮ የማይታየው የእግዚአብሔር ባሕርይ ይኸውም ዘላለማዊ ኀይሉና መለኮትነቱ፣ ከፍጥረቱ በግልጽ ይታያል።” (ሮሜ 1:20) እነዚህን ቃላት በአእምሮህ ይዘህ የሰውን አካል፣ መሬትን፣ ሰፊ የሆነውን ጽንፈ ዓለምና የውቅያኖስን ጥልቆች መርምር። አስደናቂ ከሆነው የነፍሳት፣ የዕፅዋትና የእንስሳት ዓለም ውስጥ አንተን የሚማርክህን መስክ መርጠህ አሰላስል። ከዚያም ‘በአእምሮህ’ ተጠቅመህ ራስህን ‘ፈጣሪ መኖሩን የሚያሳምነኝ ምንድን ነው?’ ብለህ ጠይቅ።
ይህን ጥያቄ ለመመለስ የ14 ዓመቱ ሳም የሰውን አካል በምሳሌነት ይጠቅሳል። “እያንዳንዱ ነገር በጥንቃቄ የተሠራ ከመሆኑም በላይ ውስብስብ ነው” ብሏል። አክሎም “ሁሉም የአካል ክፍሎች ግሩም በሆነ ሁኔታ ተቀናጅተው ይሠራሉ። የሰው አካል የተገኘው በዝግመተ ለውጥ ሊሆን አይችልም!” ይላል። ሆሊ የተባለችው የ16 ዓመት ልጃገረድም ሳም በተናገረው ሐሳብ ትስማማለች። እንዲህ ትላለች:- “የስኳር በሽታ እንዳለብኝ ከተነገረኝ ጊዜ ጀምሮ የሰው አካል እንዴት እንደሚሠራ ብዙ ተምሬያለሁ። በጣም አስገራሚ ነው። ለምሳሌ ጣፊያ፣ በጨጓራና በአንጀት አካባቢ የምትገኝ አንዲት ትንሽ የአካል ክፍል ሆና ሳለ ደምና ሌሎች የአካላችን ክፍሎች በትክክል መሥራታቸውን እንዲቀጥሉ በማድረግ ረገድ ትልቅ ድርሻ ታበረክታለች።”
ሌሎች ወጣቶች ደግሞ በፈጣሪ የማመንን ጉዳይ የሚመለከቱት ከሌላ አቅጣጫ ነው። የ19 ዓመቱ ጄረድ እንዲህ ብሏል:- “ለእኔ ትልቁ ማስረጃ መንፈሳዊ ነገሮችን የምንፈልግ መሆናችን እንዲሁም ውበትን ማድነቃችንና የመማር ፍላጎት ያለን መሆኑ ነው። የዝግመተ ለውጥ ጽንሰ ሐሳብ ሊያሳምነን እንደሚፈልገው እነዚህ ባሕርያት ለመኖር የሚያስፈልጉን አይደሉም። ሊያሳምነኝ የሚችለው ብቸኛው ማብራሪያ እነዚህ ባሕርያት ሊኖሩን የቻሉት በመኖር እንድንደሰት በሚፈልግ አካል ስለተፈጠርን መሆኑ ነው።” ቀደም ሲል የተጠቀሰው ታይለርም ከዚሁ ድምዳሜ ላይ ደርሷል። እሱም “ዕፅዋት ሕይወት እንዲቀጥል የሚጫወቱትን ሚና እንዲሁም አስደናቂ የሆነውን የአፈጣጠራቸውን ውስብስብነት ሳስብ ፈጣሪ እንዳለ እርግጠኛ እሆናለሁ” ብሏል።
ሁሉም ነገር የተገኘው አምላክ ፈጥሮት መሆኑን አስቀድመህ በጥንቃቄ ካሰብክበትና ይህንንም ከልብ ካመንክበት ይህን እምነትህን መግለጽ ቀላል ይሆንልሃል። ስለዚህ አንተም እንደ ሳም፣ ሆሊ፣ ጄረድና ታይለር የአምላክን ድንቅ የእጅ ሥራዎች ጊዜ ወስደህ አሰላስልባቸው። ከዚያም እነዚህ ፍጥረታት “የሚነግሩህን” ነገር ልብ ብለህ “አድምጥ።” እንዲህ ካደረግህ፣ አምላክ መኖሩን ብቻ ሳይሆን ባሕርያቱንም ጭምር ‘ከፍጥረቱ በግልጽ ማየት’ እንደሚቻል በተናገረው በሐዋርያው ጳውሎስ አባባል አንተም እንደምትስማማ ጥርጥር የለውም።
ትክክለኛውን የመጽሐፍ ቅዱስ ትምህርት እወቅ
ስለ ፍጥረት በሚገባ ለማስረዳት አምላክ የሠራቸውን ነገሮች በጥልቀት ከመመልከትም ሌላ መጽሐፍ ቅዱስ ስለዚህ ጉዳይ ምን እንደሚያስተምር ማወቅ ይኖርብሃል። መጽሐፍ ቅዱስ በቀጥታ ሐሳብ በማይሰጥባቸው ጉዳዮች ላይ መከራከር አያስፈልግህም። እስቲ ጥቂት ምሳሌዎችን ተመልከት:-
◼ የሳይንስ መማሪያ መጽሐፌ መሬትና ሥርዓተ ፀሐይ በቢሊዮን ለሚቆጠሩ ዓመታት እንደኖሩ ይገልጻል። መጽሐፍ ቅዱስ ስለ መሬትና ስለ ሥርዓተ ፀሐይ ዕድሜ አይናገርም። እንዲያውም በመጽሐፍ ቅዱስ ውስጥ የሰፈረው ዘገባ፣ ጽንፈ ዓለም በአጠቃላይ የመጀመሪያው የፍጥረት “ቀን” ከመጀመሩ አስቀድሞ በቢሊዮን ለሚቆጠሩ ዓመታት እንደነበረ ሳይንስ ከሚገልጸው ሐሳብ ጋር ይስማማል።—ዘፍጥረት 1:1, 2
◼ አስተማሪዬ፣ ምድር በስድስት ቀናት ውስጥ ልትፈጠር እንደማትችል ይናገራል። መጽሐፍ ቅዱስ ስድስቱ የፍጥረት “ቀናት” እያንዳንዳቸው የ24 ሰዓት ርዝማኔ እንደነበራቸው አይገልጽም። ተጨማሪ መረጃ ለማግኘት በዚህ መጽሔት ላይ ከገጽ 18-20 ተመልከት።
◼ እንስሳትና ሰዎች በጊዜ ሂደት እንዴት እንደተለወጡ የሚያሳዩ ብዙ ምሳሌዎች በክፍል ውስጥ ቀርበው ውይይት አድርገንባቸዋል። መጽሐፍ ቅዱስ አምላክ ሕይወት ያላቸውን ነገሮች “እንደየወገናቸው” እንደፈጠረ ይናገራል። (ዘፍጥረት 1:20, 21) ሕይወት ያለው ነገር ሕይወት ከሌለው ነገር እንደመጣ ወይም አምላክ በአንድ ሴል አማካኝነት የዝግመተ ለውጥን ሂደት እንዳስጀመረ የሚገልጸውን ሐሳብ ግን መጽሐፍ ቅዱስ አይደግፍም። ቢሆንም ከእያንዳንዱ ‘ወገን’ በርከት ያሉ ዓይነቶች ሊገኙ ይችላሉ። ስለዚህ መጽሐፍ ቅዱስ በእያንዳንዱ ‘ወገን’ ውስጥ ለውጥ እንደሚከሰት የሚገልጸውን ሐሳብ አይቃወምም።
ስለ እምነትህ እርግጠኛ ሁን!
በፍጥረት የምታምን በመሆንህ የምትሸማቀቅበት ወይም የምታፍርበት ምንም ምክንያት የለም። ማስረጃዎቹን ሁሉ ከመረመርን፣ ድንቅ የማሰብ ችሎታ ያለው ንድፍ አውጪ እንደሠራን ማመን ፍጹም ምክንያታዊ አልፎ ተርፎም ከሳይንስ ጋር የሚስማማ ሆኖ እናገኘዋለን። ያላንዳች አሳማኝ ማስረጃ ከፍተኛ እምነት እንድናሳድርና ተአምር ሠሪ ሳይኖር በተፈጸመ ተአምር እንድናምን የሚጠይቅብን የዝግመተ ለውጥ ጽንሰ ሐሳብ እንጂ በፈጣሪ ማመን አይደለም። እንዲያውም በዚህ ንቁ! መጽሔት ላይ የቀረቡትን ሌሎች ርዕሰ ትምህርቶችም ከመረመርክ በኋላ ማስረጃው የሚደግፈው ሁሉም ነገር የተገኘው አምላክ ስለፈጠረው ነው የሚለውን እምነት መሆኑን እርግጠኛ እንደምትሆን ጥርጥር የለውም። ደግሞም በማሰብ ኃይልህ ተጠቅመህ ጉዳዩን በጥንቃቄ ካጤንከው በክፍል ውስጥ ለዚህ እምነትህ ጥብቅና ለመቆም ድፍረት ይኖርሃል።
ቀደም ሲል የጠቀስናት ራኬል የተገነዘበችው ይህንን ነው። “እምነቴን ሸሽጌ ዝም ማለት እንደሌለብኝ ለመገንዘብ ጥቂት ቀናት ወስዶብኛል” ትላለች። አክላም እንዲህ ብላለች:- “ለአስተማሪዬ፣ ሕይወት—እንዴት ተገኘ? በዝግመተ ለውጥ ወይስ በፍጥረት? (እንግሊዝኛ) የተሰኘው መጽሐፍ ላይ በተለይ እንድትመለከታቸው የምፈልጋቸውን ክፍሎች አስምሬ ሰጠኋት። ከዚያ በኋላ መጽሐፉ የዝግመተ ለውጥን ጽንሰ ሐሳብ ከተለየ አቅጣጫ እንድትመለከተው እንደረዳትና ለወደፊቱ ስለ ዝግመተ ለውጥ ስታስተምር ከዚህ መጽሐፍ ያገኘችውን እውቀት ግምት ውስጥ እንደምታስገባ ነገረችኝ!”
www.watchtower.org/ype በሚለው ድረ ገጽ ላይ “የወጣቶች ጥያቄ . . .” የሚሉትን ተከታታይ ርዕሶች ማግኘት ይቻላል።
[የግርጌ ማስታወሻ]
ብዙ ወጣቶች ሕይወት—እንዴት ተገኘ? በዝግመተ ለውጥ ወይስ በፍጥረት? እና ስለ አንተ የሚያስብ ፈጣሪ ይኖር ይሆን? በተሰኙት የእንግሊዝኛ መጻሕፍት ውስጥ የሠፈሩትን መረጃዎች በመመርመር ተጠቅመዋል። ሁለቱም መጻሕፍት በይሖዋ ምሥክሮች የተዘጋጁ ናቸው።
ሊታሰብባቸው የሚገቡ ነጥቦች
◼ ስለ ፍጥረት ያለህን እምነት በትምህርት ቤት ሳትሸማቀቅ ለመናገር የምትችልባቸው አንዳንድ መንገዶች የትኞቹ ናቸው?
◼ ሁሉንም ነገሮች ለፈጠረው አምላክ ያለህን አድናቆት እንዴት ልታሳይ ትችላለህ?—የሐዋርያት ሥራ 17:26, 27
[በገጽ 27 ላይ የሚገኝ ሣጥን]
“ማስረጃ ሞልቷል”
  “ወላጆቹ በፈጣሪ እንዲያምን ላስተማሩትና በትምህርት ቤት ግን የዝግመተ ለውጥን ጽንሰ ሐሳብ እየተማረ ላለ ወጣት ምን ትይዋለሽ?” ይህ ጥያቄ ማይክሮባዮሎጂስት ለሆነች አንዲት የይሖዋ ምሥክር ቀርቦላት ነበር። መልሷ ምን ነበር? “በአምላክ መኖር የምታምነው ወላጆችህ ስላስተማሩህ ብቻ ሳይሆን አንተው ራስህ ማስረጃውን መርምረህ ወደዚህ መደምደሚያ ስለደረስህ መሆኑን ለራስህ ለማረጋገጥ እንደሚያስችልህ አጋጣሚ አድርገህ ልትመለከተው ይገባል። አንዳንድ ጊዜ መምህራን የዝግመተ ለውጥን ጽንሰ ሐሳብ ‘እንዲያረጋግጡ’ ሲጠየቁ ይህን ማድረግ እንደማይችሉና ይህን ጽንሰ ሐሳብ የተቀበሉት ስለተማሩት ብቻ መሆኑን ይገነዘባሉ። አንተም በፈጣሪ ላይ ባለህ እምነት ረገድ ተመሳሳይ ሁኔታ ሊገጥምህ ይችላል። በእርግጥ አምላክ መኖሩን ለራስህ ማረጋገጥህ ጠቃሚ የሚሆነው ለዚህ ነው። ፈጣሪ መኖሩን የሚያረጋግጥ ማስረጃ ሞልቷል። ይህን በተመለከተ ማስረጃ ማግኘት አዳጋች አይደለም” ብላለች።
[በገጽ 28 ላይ የሚገኝ ሣጥን/ሥዕል]
አንተን የሚያሳምንህ ምንድን ነው?
ፈጣሪ መኖሩን አንተ እንድታምን ያደረጉህን ሦስት ነገሮች ከዚህ በታች ዘርዝር:-
 1. ......
 2. ......
 3. ......



^ ***g 9/06 ገጽ 29 የምታምንበት ነገር ለውጥ ያመጣል?***
የምታምንበት ነገር ለውጥ ያመጣል?
ሕይወት ዓላማ ያለው ይመስልሃል? የዝግመተ ለውጥ ንድፈ ሐሳብ እውነት ከሆነ ሳይንቲፊክ አሜሪካን በተባለው መጽሔት ላይ የወጣው “በዚህ ዘመን ስለ ዝግመተ ለውጥ ያለን ግንዛቤ . . . ይህ ነው የሚባል የሕይወት ዓላማ እንደሌለ ይጠቁማል” የሚለው ሐሳብ ትክክል ነው ማለት ነው።
እነዚህ ቃላት ምን አንድምታ እንደሚኖራቸው እንመልከት። ይህ ነው የሚባል የሕይወት ዓላማ ከሌለ በሕይወትህ ውስጥ አንዳንድ በጎ ሥራዎችን ለመሥራት ከመጣጣር ምናልባትም በዘር የሚተላለፉ ባሕርያትን ለቀጣዩ ትውልድ ከማስተላለፍ የዘለለ ዓላማ የለህም ማለት ነው። አንድ ጊዜ ከሞትክ በኋላ ለዘላለም ጠፍተህ ትቀራለህ። የማሰብ፣ ምክንያቶችን የማገናዘብና በሕይወት ትርጉም ላይ የማሰላሰል ችሎታ ያለው አንጎልህ ተፈጥሮ በአጋጣሚ ያስገኘው ነገር ይሆናል።
ይህ ብቻ ሳይሆን በዝግመተ ለውጥ የሚያምኑ ብዙ ሰዎች ወይ አምላክ የለም፣ ቢኖርም በሰው ልጆች ጉዳይ እጁን ጣልቃ አያስገባም ይላሉ። እንደ ሁለቱም ሐሳቦች ከሆነ የወደፊት ዕጣችን በፖለቲከኞች፣ በምሑራንና በሃይማኖት መሪዎች እጅ የወደቀ ይሆናል። የእነዚህ ቡድኖች ያለፈ ታሪክ ሲታይ ሰብዓዊውን ማኅበረሰብ እንደ ነቀዝ እየበላው ያለው ምስቅልቅል፣ ግጭትና ሙስና መቀጠሉ አይቀርም። በእርግጥም የዝግመተ ለውጥ ንድፈ ሐሳብ እውነት ቢሆን ኖሮ “ነገ ስለምንሞት፣ እንብላ፣ እንጠጣ” የሚለውን አደገኛ መርህ የምንከተልበት በቂ ምክንያት ይኖረን ነበር።—1 ቆሮንቶስ 15:32
ሆኖም ስለ አንድ ነገር እርግጠኛ መሆን ትችላለህ። የይሖዋ ምሥክሮች ከላይ በተገለጹት አባባሎች አይስማሙም። ከዚህም ሌላ ለእነዚህ አባባሎች ምንጭ የሆነውን የዝግመተ ለውጥ ንድፈ ሐሳብ አይቀበሉም። በአንጻሩ የይሖዋ ምሥክሮች መጽሐፍ ቅዱስ እውነት እንደሆነ ያምናሉ። (ዮሐንስ 17:17) ስለሆነም “የሕይወት ምንጭ ከአንተ [ከአምላክ] ዘንድ ነው” በማለት እንዴት እንደተፈጠርን የሚገልጸውን የመጽሐፍ ቅዱስ ቃል ያምናሉ። (መዝሙር 36:9) እነዚህ ቃላት ከፍተኛ አንድምታ አላቸው።
ሕይወት በእርግጥ ትርጉም አለው። ፈጣሪያችን ከፈቃዱ ጋር ተስማምተው ለመኖር ለሚመርጡ ሁሉ ፍቅራዊ ዓላማ አለው። (መክብብ 12:13) ይህ ዓላማ ከምስቅልቅል፣ ከግጭትና ከሙስና ሌላው ቀርቶ ከሞት እንኳ ሙሉ በሙሉ በጸዳ ዓለም የመኖር ተስፋን ይጨምራል። (ኢሳይያስ 2:4፤ 25:6-8) በመላው ዓለም የሚኖሩ የይሖዋ ምሥክሮች ስለ አምላክ መማርና የአምላክን ፈቃድ ማድረግ ከምንም በላይ ሕይወት ትርጉም እንዲኖረው እንደሚያደርግ መመሥከር ይችላሉ።—ዮሐንስ 17:3
የምታምንበት ነገር የአሁኑን ደስታህን ብቻ ሳይሆን የወደፊት ሕይወትህን ጭምር ስለሚነካ በእርግጥም የሚያመጣው ለውጥ አለ። ምርጫው ለአንተ የተተወ ነው። የምታምነው ተፈጥሮ የረቀቀ ችሎታ ባለው አንድ ንድፍ አውጪ እንደተሠራ የሚያረጋግጡትን እየጨመሩ የመጡ ማስረጃዎች ማስተባበል ባልቻለው ንድፈ ሐሳብ ነው? ወይስ ምድርና በምድር ላይ የሚኖሩት ሕያዋን ፍጥረታት በሙሉ ‘ሁሉን የፈጠረው’ የይሖዋ አምላክ አስደናቂ የእጅ ሥራ መሆናቸውን በሚናገረው በመጽሐፍ ቅዱስ?—ራእይ 4:11



^ ***sjj መዝ. 2 ስምህ ይሖዋ ነው***
መዝሙር 2
ስምህ ይሖዋ ነው
(መዝሙር 83:18)
1. የፍጥረታት ጌታ፣
ሕያው ነህ፣ እውነተኛ።
ለዘመናት የኖረው
ስምህ ይሖዋ ነው።
ሕዝብህ መሆናችን፣
ክብር ነው ኩራታችን።
እናውጅ ያንተን ግርማ፤
ምድር ሁሉ ይስማ።
(አዝማች)
ይሖዋ፣ ይሖዋ፣
የሚመስልህ የለም።
በሰማይም፣ በምድርም
ሌላ አምላክ የለም።
ሁሉን ቻይ አንተ ብቻ ነህ፤
ይህን ይወቅ ዓለም።
ይሖዋ፣ ይሖዋ፣
ሌላ አምላክ የለም ለኛ።
2. እንደምትፈልገው፣
ልብህ እንደሚመኘው
እንድንሆን ታደርጋለህ፤
ይሖዋ ነው ስምህ።
ክቡር ስም ሰጠኸን፤
ምሥክሮቼ አልከን።
‘ለስሜ የሚሆን ሕዝብ’
ብለህ አከበርከን።
(አዝማች)
ይሖዋ፣ ይሖዋ፣
የሚመስልህ የለም።
በሰማይም፣ በምድርም
ሌላ አምላክ የለም።
ሁሉን ቻይ አንተ ብቻ ነህ፤
ይህን ይወቅ ዓለም።
ይሖዋ፣ ይሖዋ፣
ሌላ አምላክ የለም ለኛ።
(በተጨማሪም 2 ዜና 6:14⁠ን፣ መዝ. 72:19⁠ን እና ኢሳ. 42:8⁠ን ተመልከት።)

“ቃለ ምልልስ” (የንቁ! ዓምድ)
በአንጎል ላይ ጥናት የሚያካሂዱ አንድ ፕሮፌሰር ስለሚያምኑበት ነገር ምን ይላሉ? ንቁ! ቁ. 4 2017
አንድ የሶፍትዌር ንድፍ አውጪ ስለሚያምኑበት ነገር ምን ይላሉ? ንቁ! ቁ. 3 2017
አንድ የፅንስ ጥናት ባለሙያ ስለሚያምንበት ነገር ምን ይላል? ንቁ! ቁ. 2 2016
አንድ የሒሳብ ሊቅ ስለሚያምኑበት ነገር ምን ይላሉ? ንቁ! 11/2015
የኤክስፐርመንታል ፊዚክስ ሊቅ ስለሚያምንበት ነገር ምን ይላል? ንቁ! 7/2014
የቀዶ ጥገና ሐኪም ስለሚያምንበት ነገር ምን ይላል? ንቁ! 5/2014
የባዮቴክኖሎጂ ባለሞያ ስለሚያምኑበት ነገር ምን ይላሉ? ንቁ! 2/2014
አንዲት የማይክሮባዮሎጂ ባለሙያ ስለምታምንበት ነገር ምን ትላለች? ንቁ! 1/2014
የባዮኬሚስትሪ ባለሙያ ስለሚያምንበት ነገር ምን ይላል? ንቁ! 10/2013
የኩላሊት ስፔሻሊስት ስለምታምንበት ነገር ምን ትላለች? ንቁ! 9/2013
የአጥንት ቀዶ ጥገና ባለሙያ ስለምታምንበት ነገር ምን ትላለች? ንቁ! 8/2013
የሮቦት ንድፍ አውጪ ስለሚያምንበት ነገር ምን ይላል? ንቁ! 2/2013
የባዮኬሚስትሪ ባለሙያ ስለምታምንበት ነገር ምን ትላለች? ንቁ! 1/2013

መጽሐፍ ቅዱስ ምን ይላል?
ሳይንስና መጽሐፍ ቅዱስ ይስማማሉ?
“በተሠማራሁበት የሳይንስ መስክ አልፎ አልፎ አዲስ ነገር ሳገኝ ‘አሃ፣ አምላክ የሠራው በዚህ መንገድ ነው ማለት ነው’ ብዬ አስባለሁ። እነዚህ አጋጣሚዎች በሥራዬ ላይ ጉልህ ስፍራ የሚይዙ ከመሆኑም በላይ ያስደስቱኛል!”—የኬሚስትሪ ፕሮፌሰር የሆኑት ሄንሪ ሼፈር
ብዙዎች፣ ገደብ የለሽ ማስተዋልና ኃይል ያለው አምላክ መኖሩን የሚጠቁመውን በተፈጥሮ ውስጥ ያለ ሕግና ሥርዓት፣ ዝንፍ የማይል ትክክለኝነት እንዲሁም ረቂቅነት በሚገባ እንዲረዱ በማስቻል ረገድ ሳይንስ ከፍተኛ አስተዋጽኦ እንዳበረከተላቸው ይሰማቸዋል። እነዚህ ሰዎች ሳይንስ ከተፈጥሮ ጋር በተያያዘ ዝርዝር ጉዳዮችን ግልጽ በማድረግ ብቻ ሳይወሰን የአምላክንም አስተሳሰብ ለመረዳት እንደሚያስችል ያምናሉ።
መጽሐፍ ቅዱስ ይህን አመለካከት የሚደግፉ በርካታ ሐሳቦችን ይዟል። ሮም 1:20 እንዲህ ይላል፦ “የማይታዩት ባሕርያቱ ይኸውም ዘላለማዊ ኃይሉና አምላክነቱ ዓለም ከተፈጠረበት ጊዜ አንስቶ በግልጽ ይታያሉ፤ ምክንያቱም ባሕርያቱን ከተሠሩት ነገሮች ማስተዋል ይቻላል።” በተመሳሳይም መዝሙር 19:1, 2 “ሰማያት የእግዚአብሔርን ክብር ይናገራሉ፤ የሰማይም ጠፈር የእጁን ሥራ ያውጃሉ። ቀን ለሌላው ቀን ይናገራል፤ ሌሊትም ለሌሊት ዕውቀትን ይገልጣል” በማለት ይናገራል። ይሁን እንጂ በዙሪያችን ያለው ተፈጥሮ ብዙ ድንቅ ነገሮች ቢኖሩትም ስለፈጣሪያችን ሊገልጽልን የሚችለው በጣም ጥቂት ነገሮችን ብቻ ነው።
ሳይንስ ማስረዳት የማይችላቸው ነገሮች
ሳይንስ አምላክን በተመለከተ ማብራሪያ መስጠት የማይችላቸው በርካታ እውነቶች አሉ። በምሳሌ ለማስረዳት ያህል፣ አንድ የሳይንስ ሊቅ በቸኮሌት ኬክ ውስጥ ያሉትን ሞለኪውሎች አንድ በአንድ ዘርዝሮ መግለጽ ይችል ይሆናል፤ ይሁን እንጂ ሳይንቲስቱ ኬኩ ለምን ወይም ለማን እንደተጋገረ መናገር ይችላል? ሳይንቲስቱ ብዙ ሰዎች ይበልጥ አስፈላጊ እንደሆኑ አድርገው ለሚመለከቷቸው እንደነዚህ ላሉ ጥያቄዎች መልስ ለማግኘት ኬኩን የጋገረውን ሰው መጠየቅ ያስፈልገዋል።
በተመሳሳይም ሳይንስ “በማስረጃ የተደገፉ ብዙ መረጃዎችን ያቀርባል። . . . ይሁን እንጂ ይበልጥ ልናውቃቸው የምንፈልጋቸውን ነገሮች በተመለከተ ምንም የሚገልጸው ነገር የለም” በማለት ኦስትሪያዊው የፊዚክስ ሊቅና የኖቤል ተሸላሚ የሆኑት ኧርቪን ሽሮዲንገር ጽፈዋል። ይህም እሳቸው እንዳሉት “አምላክንና ዘላለማዊነትን” በተመለከተ የሚነሱ ጥያቄዎችን ይጨምራል። ለምሳሌ ያህል፣ እንደሚከተለው ላሉት ጥያቄዎች መልስ መስጠት የሚችለው አምላክ ብቻ ነው፦ አጽናፈ ዓለም የተፈጠረው ለምንድን ነው? እኛ የምንኖርባት ፕላኔት የማሰብ ችሎታ ያላቸውን ጨምሮ ሕይወት ባላቸው ነገሮች የተሞላችው ለምንድን ነው? አምላክ በእርግጥ ሁሉን ቻይ ከሆነ ክፋትና መከራ እንዲኖር የፈቀደው ለምንድን ነው? ከሞት በኋላ ዳግም የመኖር ተስፋ አለ?
ታዲያ አምላክ ለእነዚህ ጥያቄዎች መልስ ሰጥቷል? አዎን፣ መልሱን ከመጽሐፍ ቅዱስ ላይ ማግኘት ይቻላል። (2 ጢሞቴዎስ 3:16) ‘ይሁን እንጂ መጽሐፍ ቅዱስ በእርግጥ የአምላክ ቃል ለመሆኑ እንዴት እርግጠኛ መሆን እችላለሁ?’ ብለህ ትጠይቅ ይሆናል። አምላክ ከራሱ ጋር ስለማይቃረን መጽሐፍ ቅዱስ በዙሪያችን ስላለው ዓለም የሚናገረው ሳይንሳዊ ሐሳብ ከሳይንሳዊ አመለካከት ጋር እንደሚስማማ ግልጽ ነው። ታዲያ መጽሐፍ ቅዱስ ከሳይንስ ጋር ይስማማል? ጥቂት ምሳሌዎችን እንመልከት።
ከዘመኑ እጅግ የመጠቀ ሳይንሳዊ አስተሳሰብ
መጽሐፍ ቅዱስ ይጻፍ በነበረበት ዘመን፣ ብዙ ሰዎች በምድር ላይ በርካታ አማልክት እንዳሉ እንዲሁም ፀሐይን፣ ጨረቃን፣ የአየር ንብረትን፣ መዋለድንና የመሳሰሉትን ነገሮች የሚቆጣጠሩት የተፈጥሮ ሕጎች ሳይሆኑ እነዚህ አማልክት እንደሆኑ ያምኑ ነበር። የጥንቶቹ ዕብራውያን ነቢያት ግን እንደዚህ ብለው አያምኑም ነበር። እርግጥ ነው፣ ይሖዋ አምላክ ተፈጥሮን በቀጥታ መቆጣጠር እንደሚችልና ይህንንም በተወሰኑ ወቅቶች እንዳደረገ ያውቁ ነበር። (ኢያሱ 10:12-14፤ 2 ነገሥት 20:9-11) ይሁን እንጂ እንግሊዝ በሚገኘው የኦክስፎርድ ዩኒቨርሲቲ ውስጥ የሒሳብ ፕሮፌሰር የሆኑት ጆን ሌኖክስ እንደተናገሩት የጥንቶቹ የአምላክ ነቢያት “መጀመሪያውኑም በአማልክት ስለማያምኑ . . . አጽናፈ ዓለም በእነዚህ አማልክት ቁጥጥር ሥር ነው ከሚለው እምነት መላቀቅ አላስፈለጋቸውም። እንዲህ ከመሰለው አጉል እምነት ያዳናቸው የሰማይና የምድር ፈጣሪ በሆነ አንድ እውነተኛ አምላክ ላይ የነበራቸው እምነት ነው።”
ይህ እምነት እነዚያን የጥንት ነቢያት ከአጉል እምነት ያዳናቸው እንዴት ነው? መጀመሪያ ነገር፣ እውነተኛው አምላክ አጽናፈ ዓለምን ዝንፍ በማይሉ ሕጎች ወይም ሥርዓቶች አማካኝነት እንደሚገዛ ስለገለጸላቸው ነበር። ለምሳሌ ያህል፣ ከ3,500 ዓመታት በፊት ይሖዋ አምላክ አገልጋዩን ኢዮብን “የሰማያትን ሥርዐት ታውቃለህ?” በማለት ጠይቆት ነበር። (ኢዮብ 38:33) በሰባተኛው መቶ ዘመን ዓ.ዓ. ነቢዩ ኤርምያስ ‘የሰማይና የምድር ሥርዐት’ በማለት ጽፎ ነበር።—ኤርምያስ 33:25
በመሆኑም በጥንት ዘመን ነቢያት በጻፏቸው መጽሐፍ ቅዱሳዊ ጽሑፎች ያምኑ የነበሩ ሰዎች በሙሉ አጽናፈ ዓለም የሚገዛው በፈጠራ ታሪኮች ውስጥ ባሉ ግልፍተኛ አማልክት ሳይሆን የማሰብ ችሎታ ውጤት በሆኑ ሕጎች እንደሆነ ማወቅ ችለው ነበር። በዚህም የተነሳ ፈሪሃ አምላክ የነበራቸው እነዚህ ግለሰቦች እንደ ፀሐይ፣ ጨረቃ ወይም ከዋክብት ያሉትን አምላክ የፈጠራቸው ነገሮች አላመለኩም ወይም እነሱን በተመለከተ በአጉል እምነት ላይ የተመሠረተ አመለካከት አልነበራቸውም። (ዘዳግም 4:15-19) ከዚህ ይልቅ እነዚህ ፍጥረታት የአምላክ ጥበብ፣ ኃይልና ሌሎች ባሕርያት መገለጫዎች እንደመሆናቸው መጠን ስለ እነሱ ሊያጠኑ እንደሚገባ ተረድተው ነበር።—መዝሙር 8:3-9፤ ምሳሌ 3:19, 20
በዛሬው ጊዜ እንዳሉት በርካታ ሳይንቲስቶች ሁሉ የጥንት ዕብራውያን ነቢያትም አጽናፈ ዓለም መጀመሪያ እንዳለው ያምኑ ነበር። ዘፍጥረት 1:1 “በመጀመሪያ እግዚአብሔር ሰማያትንና ምድርን ፈጠረ” በማለት ይናገራል። በተጨማሪም ከ3,500 ዓመታት በፊት አምላክ ለአገልጋዩ ለኢዮብ ምድር ‘በባዶው ላይ’ ወይም በሕዋ ላይ ‘እንደተንጠለጠለች’ ገልጾለታል። (ኢዮብ 26:7) ከዚህም ሌላ ከ2,500 ዓመታት በፊት ነቢዩ ኢሳይያስ ምድር ክብ ወይም ሉል መሆኗን ጽፏል።—ኢሳይያስ 40:22
አዎን፣ መጽሐፍ ቅዱስ በዙሪያችን ስላለው ተፈጥሮ የሚናገረው ሐሳብ ከሳይንሳዊ እውነቶች ጋር ይስማማል። እንዲያውም ሳይንስና መጽሐፍ ቅዱስ እርስ በርስ መስማማት ብቻ ሳይሆን አንዱ የሌላው ማሟያ በመሆን ስለ አምላክ ይበልጥ እንድናውቅ ይረዱናል። ከሁለት አንዳቸውን ችላ ማለት ስለ አምላክ ለማወቅ የሚያስችለውን በር ከመዝጋት ተለይቶ አይታይም።—መዝሙር 119:105፤ ኢሳይያስ 40:26
[የግርጌ ማስታወሻ]
ስለ አምላክ መኖርና መጽሐፍ ቅዱስ ትክክለኛ ስለመሆኑ ሰፋ ያለ ማብራሪያ ለማግኘት በይሖዋ ምሥክሮች የተዘጋጁትን ሕይወት የተገኘው በፍጥረት ነው? የሚለውን ብሮሹርና ስለ አንተ የሚያስብ ፈጣሪ ይኖር ይሆን? (እንግሊዝኛ) የተሰኘውን መጽሐፍ እንድታነብ እንጋብዝሃለን።
ይህን አስተውለኸዋል
● ፍጥረት ስለ አምላክ ምን ይነግረናል?​—ሮም 1:20
● ሳይንስ አምላክን በተመለከተ ለየትኞቹ እውነቶች ማብራሪያ ሊሰጥ አይችልም?—2 ጢሞቴዎስ 3:16
● የጥንቶቹ እውነተኛ የአምላክ ነቢያት ስለ ፍጥረት በአጉል እምነት ላይ የተመሠረተ አመለካከት እንዳይኖራቸው የረዳቸው ምንድን ነው?​—ኤርምያስ 33:25
[በገጽ 23 ላይ የሚገኝ የተቀነጨበ ሐሳብ]
አጽናፈ ዓለም የሚገዛው “የሰማይና የምድር ሥርዓት” ተብለው በተገለጹት ዝንፍ በማይሉ ሕጎች ነው።​—ኤርምያስ 33:25

ይሖዋ የሚናገረው ትንቢት ይፈጸማል
“እኔ አምላክ ነኝ፤ ከእኔም በቀር ሌላ የለም፤ እኔ አምላክ ነኝ፤ እንደ እኔ ያለ የለም። የመጨረሻውን ከመጀመሪያው፣ ገና የሚመጣውንም ከጥንቱ ተናግሬአለሁ።” (ኢሳይያስ 46:9, 10) ይህን የተናገረው ስለ ወደፊቱ ጊዜ በትክክል መተንበይ የሚችለው ይሖዋ ነው።
የሰው ልጅ ስለ ወደፊቱ ጊዜ በትክክል መተንበይ እንደማይችል የታወቀ ነው። መጽሐፍ ቅዱስ በርካታ ትንቢቶችን የያዘ መጽሐፍ መሆኑ እውነትን የሚፈልጉ ሁሉ ትንቢቶቹን ያጻፈው በእርግጥ አምላክ ስለመሆኑ እንዲመረምሩ ሊያነሳሳቸው ይገባል። እስቲ ፍጻሜያቸውን ያገኙ አንዳንድ የመጽሐፍ ቅዱስ ትንቢቶችን እንመልከት።
በጥንት ጊዜ የነበሩ ብሔራት
አምላክ ባቢሎን፣ ኤዶም፣ ሞአብና አሞን ለዘላለም እንደሚጠፉ ትንቢት ተናግሯል። (ኤርምያስ 48:42፤ 49:17, 18፤ 51:24-26፤ አብድዩ 8, 18፤ ሶፎንያስ 2:8, 9) በአሁኑ ጊዜ እነዚህ ሕዝቦች ራሳቸውን የቻሉ ብሔራት ተደርገው መታየታቸው የቀረ መሆኑ የአምላክን ትንቢታዊ ቃል ትክክለኛነት ያረጋግጣል።
እርግጥ ነው፣ አንዳንዶች ‘አንድ መንግሥት የቱንም ያህል ኃያል ቢሆን በመጨረሻ መጥፋቱ እንደማይቀር ማንኛውም ሰው አስቀድሞ ሊናገር ይችላል’ ብለው ይከራከሩ ይሆናል። ይሁንና ይህ የመከራከሪያ ነጥብ የመጽሐፍ ቅዱስ ትንቢት በደፈናው ስለ አንድ ነገር ከመናገር አልፎ ዝርዝር መረጃዎችን የሚሰጥ መሆኑን ያላገናዘበ ነው። ለምሳሌ ያህል፣ ባቢሎን የምትጠፋው እንዴት እንደሆነ በዝርዝር ተዘግቧል። መጽሐፍ ቅዱስ ከተማይቱ በሜዶናውያን ድል እንደምትደረግ፣ የወራሪ ሠራዊቱ አዝማች ቂሮስ እንደሚባል እንዲሁም ለከተማይቱ እንደ መከላከያ አጥር የሆኑላት ወንዞች እንደሚደርቁ አስቀድሞ ተናግሯል።—ኢሳይያስ 13:17-19፤ 44:27 እስከ 45:1
መጽሐፍ ቅዱስ ድል የተደረጉ ብሔራት ሁሉ ለዘላለም እንደሚጠፉ አይናገርም። ለምሳሌ ያህል፣ ባቢሎናውያን ምርኮኞችን ነጻ የመልቀቅ ፖሊሲ ያልነበራቸው ቢሆንም፣ ኢየሩሳሌም በባቢሎናውያን እንደምትያዝ በሚናገረው ትንቢት ላይ አምላክ ከተማዋ ተመልሳ እንደምትገነባ ተናግሯል። (ኤርምያስ 24:4-7፤ 29:10፤ 30:18, 19) ይህ ትንቢት የተፈጸመ ሲሆን የአይሁድ ሕዝብም እስከ ዘመናችን ድረስ በብሔር ደረጃ አለ።
ከዚህም ባሻገር ይሖዋ ግብጽ የዓለም ኃያል መንግሥት መሆኗ እንደሚያከትም የተናገረ ቢሆንም ‘ከጥቂት ጊዜ በኋላ ግን እንደ ቀድሞው ዘመን የሰው መኖሪያ እንደምትሆን’ ተንብዮአል። ይህች የጥንት ኃያል መንግሥት ከጊዜ በኋላ ‘ከመንግሥታት ሁሉ አነስተኛ ትሆናለች።’ (ኤርምያስ 46:25, 26፤ ሕዝቅኤል 29:14, 15) ይህም ቢሆን በትክክል ተፈጽሟል። በተጨማሪም ይሖዋ ግሪክ የዓለም ኃያል መንግሥት መሆኗ እንደሚቀር ተንብዮአል። ይሁንና ይህች ብሔር ላንዴና ለመጨረሻ ጊዜ ከሕልውና ውጭ እንደምትሆን አልተናገረም። ይሖዋ ለዘላለም ይጠፋሉ ያላቸው በጥንት ዘመን የነበሩ ብሔራት ከሕልውና ውጭ መሆናቸውና ይሖዋ ሙሉ በሙሉ እንደማይጠፉ ትንቢት የተናገረላቸው ብሔራት ደግሞ አሁንም ድረስ ያሉ መሆናቸው ምን ያስተምረናል? የአምላክ ቃል የያዛቸው ትንቢቶች ትክክለኛና እምነት የሚጣልባቸው መሆናቸውን ያስገነዝበናል።
አስደናቂ ዝርዝር መረጃዎችን የያዙ ትንቢቶች
ቀደም ሲል እንደተመለከትነው ይሖዋ የባቢሎንን አወዳደቅ በተመለከተ በርካታ ዝርዝር ጉዳዮችን ተናግሯል። በተመሳሳይም የሕዝቅኤል መጽሐፍ ስለ ጢሮስ አወዳደቅ ሲናገር ድንጋዮቿ፣ እንጨቶቿና የግንቦቿ ፍርስራሽ “ወደ ባሕር” እንደሚጣል ይገልጻል። (ሕዝቅኤል 26:4, 5, 12) ይህ ትንቢት በ332 ከክርስቶስ ልደት በፊት ፍጻሜውን አግኝቷል። የታላቁ እስክንድር ወታደሮች በየብስ ላይ የሚገኘውን የወደመውን ከተማ ፍርስራሽ ባሕሩ ውስጥ ደልድለው በደሴት ላይ ወደምትገኘው የከተማዋ ክፍል የሚወስድ መንገድ ከሠሩ በኋላ በደሴት ላይ የነበረችውን ከተማ ድል አደረጓት።
በዳንኤል 8:5-8, 21, 22 እና 11:3, 4 ላይ የሰፈረው ትንቢት ደግሞ እጅግ ታላቅ ስለሆነ አንድ “የግሪክ ንጉሥ” የሚገልጽ አስደናቂ ዝርዝር መግለጫ ይዟል። ይህ ገዥ እጅግ ገናና በሆነበት ወቅት እንደሚሞት እንዲሁም መንግሥቱ ለአራት እንደሚከፈልና ወራሾቹም ልጆቹ እንደማይሆኑ በትንቢት ተነግሯል። ትንቢቱ ከተጻፈ ከ200 ዓመት በኋላ ይህ ኃያል ንጉሥ ታላቁ እስክንድር ሆኖ ተገኘ። ታሪክ እንደሚነግረን ታላቁ እስክንድር ያለ ዕድሜው ሞቷል፤ መንግሥቱንም የተከፋፈሉት ልጆቹ ሳይሆኑ አራት ጄኔራሎቹ ናቸው።
አንዳንድ ሰዎች ይህ ትንቢት የተጻፈው ታሪኩ ካለፈ በኋላ ነው የሚል ትችት ይሰነዝራሉ። ይሁንና እስቲ በዳንኤል መጽሐፍ ውስጥ የሚገኘውን ከላይ የተጠቀሰውን ትንቢት በድጋሚ ልብ ብለህ ተመልከተው። ከትንቢት አንጻር ከተመለከትነው፣ የተሰጡት ዝርዝር መረጃዎች አስደናቂ ናቸው። ይሁንና ትንቢት እንዲመስል ተደርጎ የተጻፈ ታሪክ ነው ከተባለ ግን ብዙ ዝርዝር መረጃዎች እንደሚጎድሉት አይሰማህም? ከእስክንድር ዘመን በኋላ የኖረ አንድ አስመሳይ ጸሐፊ አንባቢዎቹን ለማስደመም እየሞከረ ከነበረ፣ እስክንድር እንደሞተ ሁለት ልጆቹ ንጉሥ ለመሆን እንደሚጥሩና በሰው እንደሚገደሉ ሳይጠቅስ የቀረው ለምንድን ነው? አራቱ ጄኔራሎች በተለያዩ የእስክንድር ግዛቶች ላይ መንግሥታቸውን የሚመሰርቱት ከብዙ አሥርተ ዓመታት በኋላ እንደሚሆን ያልጠቀሰው ለምንድን ነው? የዚህን ታላቅ ንጉሥና የአራቱን ጄኔራሎች ስም ያልተናገረውስ ለምንድን ነው?
የመጽሐፍ ቅዱስ ትንቢቶች የተጻፉት ታሪኩ ከተፈጸመ በኋላ ነው የሚለው ትችት ረጅም ጊዜ ያስቆጠረ ቢሆንም በማስረጃ የተደገፈ አይደለም። ይህን ትችት የሚሰነዝሩት፣ ማስረጃዎቹን ከመመርመራቸው በፊት ስለ ወደፊቱ ጊዜ መተንበይ አይቻልም ብለው የደመደሙ ሰዎች ናቸው። እነዚህ ሰዎች መጽሐፍ ቅዱስ የአምላክ ቃል መሆኑን ስለማይቀበሉ ሁሉንም ነገር ከሰብዓዊ አመለካከት አንጻር ለማብራራት ይሞክራሉ። ይሁን እንጂ አምላክ የትንቢቶቹ ምንጭ እሱ መሆኑን ለማስረገጥ የሚያስችሉ በቂ መረጃዎችን በመስጠት ጥበቡን አሳይቷል።
በእያንዳንዱ ትንቢትና በአፈጻጸሙ ላይ ጊዜ ወስደህ የምታሰላስል ከሆነ እምነትህ ይጠናከራል። የመጽሐፍ ቅዱስ ትንቢቶችን ለምን አታጠናም? በዚህ ረገድ “ቅዱሳን መጽሐፍት ሁሉ በአምላክ መንፈስ አነሳሽነት የተጻፉና ጠቃሚ ናቸው” (እንግሊዝኛ) በተባለው መጽሐፍ ከገጽ 343 እስከ 346 ላይ የሚገኘው ሠንጠረዥ ጠቃሚ ሆኖ ታገኘዋለህ። ይህን ሐሳብ ተግባራዊ ለማድረግ ከወሰንክ ትንቢቶቹን የምታጠናው እምነትህን የመገንባት ግብ ይዘህ መሆን ይኖርበታል። አንቀጾቹን አንብበህ ለመጨረስ አትጣደፍ፤ ከዚህ ይልቅ ይሖዋ የተናገራቸው ትንቢቶች በሙሉ በትክክል እንደሚፈጸሙ በሚያረጋግጡት ማስረጃዎች ላይ አሰላስል።
[የግርጌ ማስታወሻዎች]
የመጽሐፍ ቅዱስ ትንቢቶች የተጻፉት ታሪኩ ከተፈጸመ በኋላ ነው የሚለው ትችት ትክክል አለመሆኑን የሚያሳይ ተጨማሪ መረጃ ለማግኘት በይሖዋ ምሥክሮች የተዘጋጀውን ስለ አንተ የሚያስብ ፈጣሪ ይኖር ይሆን? (እንግሊዝኛ) የተባለውን መጽሐፍ ገጽ 106-111 ተመልከት።
በይሖዋ ምሥክሮች የታተመ።
[በገጽ 24 ላይ የሚገኝ ሣጥን/ሥዕል]
ለዕለት ተዕለት ሕይወት የሚጠቅሙ መመሪያዎች
ልናሰላስልበት የሚገባን ሌላም ቁም ነገር አለ። የዓለም ኃያላን መንግሥታትን አነሳስና አወዳደቅ በትክክል የተነበየው አምላክ ለዕለት ተዕለት ሕይወት የሚጠቅሙ ቅዱስ ጽሑፋዊ መመሪያዎችንም ሰጥቶናል። ከእነዚህም መካከል አንዳንዶቹ የሚከተሉት ናቸው:-
ሰው የሚዘራውን ያንኑ ያጭዳል።​—ገላትያ 6:7
ከመቀበል ይልቅ መስጠት የበለጠ ደስታ ያስገኛል።​—የሐዋርያት ሥራ 20:35
ደስታ ማግኘት መንፈሳዊ ፍላጎትን በማርካት ላይ የተመካ ነው።​—ማቴዎስ 5:3
እነዚህን መመሪያዎች በሕይወትህ የምትሠራባቸው ከሆነ ደስታና ስኬት እንደሚያስገኙልህ እርግጠኛ ልትሆን ትችላለህ።
[በገጽ 22, 23 ላይ የሚገኙ ሥዕሎች]
የአምላክ ቃል አንዳንዶቹ ብሔራት ለዘላለም እንደሚጠፉ ተናግሯል
ኤዶም
ባቢሎን
አንዳንዶቹ ግን ለዘላለም እንደሚጠፉ አልተነበየም
ግሪክ
ግብጽ
[ምንጭ]
Pictorial Archive (Near Eastern History) Est.
WHO photo by Edouard Boubat
[በገጽ 23 ላይ የሚገኝ ሥዕል]
ታላቁ እስክንድር






^ ***dx86-21 Science***
SCIENCE
(See also Archaeology; Bible Authenticity; Biology; Biomimetics; Bionics; Chemistry; Creation; Electronics; Evolution; Genetics; Mathematics; Medical Science; Paleontology; Physics; Science Fiction; Technology; Universe)
(Note centered heading below: Quotations)
20th century: g99 12/8 7-10
animal experimentation: g90 7/8 3-11
honeybee “intelligence”: g86 12/22 12
appreciation for Awake! articles on:
scientist: g93 11/22 30
Arabic-speaking medieval scholars: g 2/12 26-28; g 4/12 16-19; g 9/12 22-24; g 11/12 26-27; g93 5/8 19-21
Alhazen: g17.6 12-13
astrology disproved by: wp18.2 4; w10 6/1 19; sh 85; g89 11/22 6-8; g86 5/8 3-6
attitude toward science: g98 3/8 3-4, 10-12; g93 6/8 21-22
Jehovah’s Witnesses: g02 6/8 11; w94 9/1 7
materialistic: g 11/11 7
benefits from: w15 6/1 3
Bible scientific: it-1 312; it-2 411-412; w15 12/1 2; g 1/15 6; nwt 11; w12 6/1 6; g 2/11 22-23; pc 14; g 2/09 7; g 11/07 8; w05 4/1 3-7; w05 7/15 5; ba 18-21; g97 7/8 26-27; kl 17; w93 6/15 12; pr 11-13; w92 5/15 4-5; w91 12/15 23; w90 2/1 5-7; sh 340-341; si 340; gm 98-116; br78 27; w87 7/15 5; g87 1/22 13; w86 4/1 5-6
astronomy: wp18.1 6
atmospheric expanse: it-1 786-787
circumcision: wp18.1 7; it-1 469-470; g89 6/22 28
creation of matter: ct 88-91
flesh differs by organism (1Co 15:39): it-2 246
geology: ct 101-102; si 339
limitations of science critics: w98 4/1 19; ba 21; w90 2/1 6-7
medical science: w20.02 32; wp18.1 7; it-1 631-633, 829; w15 6/1 5; w12 6/1 6, 8; w98 4/1 15-17; ct 127-128; ba 20-21; w92 5/15 5; g91 11/22 3-7; w90 2/1 5; si 340; gm 102-103
meteorology: g17.3 4
miracles: it-2 411-412; w09 1/1 29; g 11/07 22; w02 12/15 3; ct 126-127; g97 7/8 26; w91 10/1 28; gm 71-74
natural law: g 2/11 22-23; w05 4/1 6-7
number of stars: it-2 1032; cl 49-50; w04 6/1 11; g88 4/8 25
order of universe: rs 146
origin of human race: ct 98; rs 27
origin of languages: w13 9/1 10-12
origin of life: rs 123-124
origin of universe: wp18.1 6; w15 6/1 5; g 2/12 17; g 11/07 8; g 9/06 19; ct 88-91; rs 62, 88
Proverbs: si 108
shape and support of earth: wp20.1 7; wp18.1 6; it-1 668; w16.09 31; w15 6/1 5; g 11/07 8; w05 4/1 7; ol 6; la 12; ip-1 412; ba 18-20; g96 2/8 9; w90 2/1 5-6; si 95; g90 8/8 14-15; rs 63
view of universe: it-1 786; it-2 1032; g16.2 5; w11 7/1 24-28
water cycle: it-1 483, 786; g17.3 4; cl 52-53; w09 1/1 14-17; w08 6/1 13; w05 4/1 7; w93 6/15 9-10; w90 2/1 5
changes in viewpoint: g93 5/22 13-14; rs 93-94
contributions of Moors: g88 11/8 26-27
controversies: g98 3/8 6-7
cybernetics: g92 8/8 21-23
dating methods: g90 2/8 11; g86 9/22 17-27
carbon 14: g90 2/22 28
disasters linked with: g98 3/8 7-9
discussion: w15 6/1 3-7; g93 4/8 3-8; g93 4/22 20-23; g93 5/8 18-21; g93 5/22 13-15; g93 6/8 19-22; g93 6/22 21-24
divisions of: g93 4/8 6-8
economics as a: g86 2/8 18-20
effect of religion: g93 4/22 21-22; g93 5/8 18-21
effect on faith: sh 331-341
efforts to discredit belief in God: w15 6/1 3; g 2/09 3; g 9/06 3
Europe (Middle Ages): g93 5/8 19, 21
Bacon, Roger: g93 5/8 21
experiences:
biochemist: g 1/13 6-7
Chinese couple: g 2/11 21
medical scientist: g96 4/22 15-16
professor of robot design: g 2/13 10-11
forecast of earth’s magnetic fluctuations: g88 9/8 29
fraud in science: g 12/12 28; g92 9/8 28; g91 11/22 12-15; g90 1/22 2-7
appreciation for Awake! position against evolution: g90 7/8 30
evolution fraudulent: g90 1/22 8-15
fly in amber: g94 6/8 28
fossils claimed Himalayan: w90 2/15 28
letter and reply: g94 11/22 30; g90 5/22 30
Piltdown man: g97 7/8 31
plants in Inner Hebrides: g00 8/8 31
Galileo (1564-1642): g 6/15 10-11; g03 4/22 11-14; w91 12/15 22-24
gravity: g89 10/8 16-19
gravity-free research: g91 2/22 28-29
Greece (ancient): g93 4/22 21-23
Antikythera Mechanism: g 3/09 24-26; g 9/07 21
history of: g93 4/22 20-23; g93 5/8 18-21; g93 5/22 13-15; g93 6/8 19-22
Hooke, Robert (1635-1703): g 7/06 26-28
Human Genome Project: g02 6/8 4; g01 12/8 28; g00 9/22 6, 9; g95 3/22 3-10
ice hotter than boiling water: g 2/08 29
illiteracy as to: g89 6/8 28; g89 11/8 30
in new world: g95 12/8 10
life in outer space: g90 4/8 4-8
problems with theory: g90 4/8 6-8
life span: wp19.3 4-5; it-2 247; g 8/13 7; w06 10/1 3, 5; g 5/06 3-6; g00 12/8 18-19; w99 10/15 4-6; g95 10/22 3-6, 8-10; g90 4/22 3-4; w88 6/15 27; g88 10/8 23-25
life stories:
Science and the Bible Helped Me Find the Meaning of Life: g05 11/22 12-15
Science Was My Religion: g04 7/8 30; g04 9/22 30; g03 9/22 18-21
Why I Believe the Bible—A Nuclear Scientist Tells His Story: g04 1/22 19-23; g04 11/8 30
limitations: it-2 411-412; g16.2 6-7; w15 6/1 4, 6-7; g 2/11 22; w04 6/1 9-10; w03 2/15 4-5; g02 6/8 6, 8-9; g96 7/8 28
increase in knowledge: w93 8/15 12
solving social problems: g98 3/8 7
literature: g90 1/22 5-7
peer review inadequate: g90 1/22 7
live microorganisms sent by mail: g92 12/22 29
meaning of term: w15 6/1 3; g93 4/8 6-8; w86 4/1 5
morality of scientists: g02 6/8 11
“Moses Effect” (magnetic field parts water): ct 126-127; g98 1/22 28
names of species: g 4/12 23; g00 11/8 28
oceanography: g00 11/22 3-11
optics: g91 7/22 21-24
origin of life: g 1/15 4; g 11/11 7-8; lf 4-12, 22-23; g 11/10 5; la 16; g00 8/22 6-8; ct 28-44; gm 107-108; rs 121-124; g89 3/8 29; g89 3/22 6; g89 5/22 28; w87 8/15 30; g87 1/22 4-9; w86 4/1 13
origin of universe: g99 6/22 3-9; ct 11-16, 25; g96 1/22 3-6, 11
paper having strength of iron: g 3/09 29
predictions of the future: wp18.2 3; w87 3/1 4-5; w86 5/15 3; g86 11/8 3
conquest of aging: g00 12/8 18; g90 4/22 4
problems deriving from: g93 6/8 20-21
races of mankind: w11 7/1 23; g01 12/8 28; g98 2/22 27; g93 8/22 3-4, 9
pseudoscience: g93 8/22 6-7
religion and: g02 6/8 3-11
religious nature of: g02 6/8 5-6
Roman Empire: g93 5/8 18
school textbooks:
errors: g90 12/8 28
scientific method: g17.6 13; w04 6/1 9-10; g93 4/8 7; rs 121
scientists affirm Bible miracles: w02 12/15 3; w91 10/1 28
scientists comment on future of mankind: g 6/07 30
scientists comment on nuclear weapons: g88 4/8 7-8
scientists critical of chance origin of life: g 11/10 5; ct 42-43; w94 9/1 32; pr 6-7
scientists critical of evolution theory: w07 10/15 20; g04 6/22 8; g98 3/8 11; g98 8/8 31; g92 4/22 29; rs 121-122; w86 7/15 3-4
Bapteste, Eric (evolutionary scientist): lf 23
Barrande, Joachim (paleontologist): g00 1/22 14
Barrow, John (professor): g 11/10 5
Cleland, Dr. Carol (NASA Astrobiology Institute): lf 6
Denton, Michael (molecular biologist): g 11/10 5; wi 5; gm 109
Gee, Henry (zoologist): lf 24-25
Gordon, Malcolm S. (biologist): lf 22-23, 25
Newman, Stuart (biologist): lf 24
Popa, Radu (microbiologist): lf 12
Raup, David M. (paleontologist): lf 23
Rose, Michael (biologist): lf 23
Shapiro, Robert (professor of chemistry): lf 5
scientists expressing belief in creation: g 9/06 21-23; w04 11/15 9; g04 6/22 3-9; g99 2/8 3; ct 73-74; g97 11/22 29; w94 12/1 7; wi 4; g92 1/22 9-10; g92 4/22 4; w89 5/15 30; rs 146
Alberts, Louw (physicist): g87 10/8 30
Artist, Russell Charles (biologist): g00 8/22 8
Barton, D.H.R. (professor of chemistry): g02 6/8 7
Baumgardner, John R. (geophysicist): g04 6/22 10-11
Behe, Michael J. (biochemist): w08 1/1 16; g 5/06 6; g 9/06 6, 11-12; w05 2/1 6; g04 6/22 6-7; la 16; ct 44
Block, David (astronomer): g94 4/22 29
Boyle, Robert (chemist): g 3/13 15
Chiozzi, Paola (biochemist): g 1/13 6-7
Collins, Francis (molecular biologist): g02 6/8 8
Compton, Arthur H. (Nobel prize winner): Lmn 9
Davies, Paul (physicist): g 2/10 23; g 11/10 4-5; g 12/09 3; g04 6/22 5; w98 6/15 6; g97 5/8 13; g92 7/8 28; g88 3/8 13
Dembski, William A. (mathematician): g04 6/22 6
Dirac, P. (mathematician): g99 6/22 9; pe 71
Dovhanych, Yaroslav (zoologist): mwb20.01 3
Dumoulin, Frédéric (pharmaceutical researcher): g 4/14 10-11
Dyson, Freeman (physicist): gm 101
Einstein, Albert (physicist): ct 73-74
Faraday, Michael (physicist): w96 8/1 26-30
Flew, Antony (philosopher): g 1/15 6; g 2/10 24; g 11/10 4
Galileo Galilei (mathematician, physicist): g03 4/22 13
Giertych, Maciej (geneticist): ct 43-44
Gish, Duane T. (biochemist): g02 6/8 7
Granolleras, Céline (nephrologist): g 9/13 12-13
He, Wenlong (physicist): g 7/14 12-13
Hernández-Lemus, Enrique (physicist): g 9/06 23; g02 6/8 7
Hof Laurenceau, Irène (orthopedic surgeon): mwb20.01 3
Hooker, Worthington, M.D.: g95 8/8 7
Hoyle, Fred (astrophysicist): w99 6/15 17; g99 6/22 8; ct 25, 41; g97 5/8 14, 16; g92 1/22 9-10; g92 3/22 10; g90 1/22 14-15; g89 3/22 6
Hsuuw, Yan-Der (embryologist): g16.2 10-11; g 8/15 6-7
Hutton, Dr. James H. (past president of medical societies): g00 8/22 11
Hwang, Dr. Gene (professor of mathematics): g 8/15 6; g 11/15 10-11
Jastrow, Robert (astronomer): ct 16; w89 2/15 7; rs 62
Jeans, Sir James (mathematician, physicist, astronomer): g 2/10 23
Kalaria, Rajesh (professor of brain pathology): g17.4 12-13
Kelvin, Lord (physicist): Lmn 9
Kincheloe, Paula (biologist): g 9/06 23
Klopsteg, Dr. Paul E. (past president of science association): g00 8/22 6
Knobloch, Irving (natural scientist): w94 12/1 7
Kotlar, Hans Kristian (biotechnologist): g 2/14 10-11
Kreider, Marlin (physiologist): w94 12/1 7
Krogdahl, Wasley (astronomer, physicist): w87 7/15 24
Lennox, John (professor of mathematics): g 11/10 5-6
Lipson, H. S. (Fellow of the Royal Society): g87 1/22 10
Loos, Davey (biochemist): g 10/13 6-7
Marnov, Dr. Alexei (neurosurgeon): g18.1 12
Newton, Sir Isaac (physicist): g92 3/22 10; g88 6/8 6
O’Keefe, Dr. John A.: w89 2/15 7
Pasteur, Louis (biochemist): g96 12/8 24-27
Phillips, William D. (physicist): g 2/10 25
Polkinghorne, John (physicist): g04 6/22 5
professor in physics and chemistry: g87 6/22 28
professor of mechanical engineering: w09 3/15 21
Rubbia, Carlo (physicist): g98 8/8 31
Sandage, Allan (astronomer): w04 6/1 10; g04 6/22 8
Schaefer, Henry (professor of chemistry): g 2/11 22
Schenck, Brett (ecologist): g 4/13 6-7
Schroeder, Dr. Gerald (nuclear physicist): g04 6/22 8
Tanaka, Kenneth (planetary geologist): g 9/06 22; g03 9/22 18-21; g02 6/8 7
von Braun, Wernher (physicist): g99 6/22 9; sh 151; rs 84-85
Vyskočil, František (neurophysiology professor): g 11/10 8-9
Wallace, Alfred Russel (biologist): g 3/14 7
Weinberg, Steven (physicist): g 12/09 3; ct 185
White, Robert (brain surgeon): rs 86
Yang, Feng-Ling (microbiologist): g 1/14 8-9
Yin, Dr. Huabi (plasma scientist): g18.1 12
Yu, Dr. Fan (mathematician, software designer): g17.3 12-13
scientists on war work: re 94; g89 6/8 6; w87 3/1 26; w86 2/15 3; g86 5/22 8
scientists warn of ecological disaster: w10 8/1 3-4; w01 5/15 3-4; kl 105; g95 10/8 31
scientists who believe in God: w12 7/1 4; g 9/06 3
scientists who refuse to believe in God: g 2/09 3; g 9/06 3
study of—
afterlife: g 12/07 4
children’s ability to put off gratification: g91 1/22 3-4
effect of praise on people: g 11/13 3
the paranormal: g86 8/22 5-8
superconductivity: g88 3/22 19-22
surveys:
earth revolving around sun: g89 6/8 28; g89 11/8 30
whether science can reveal the secret of nature: w88 3/1 5-6
trustworthiness: g98 3/8 3-12
whether able to bring everlasting life: w06 10/1 5; g00 12/8 18-19
whether able to create perfect society: g00 9/22 3-6, 8-11
whether up to mankind’s challenges: g93 4/8 3-5; g93 6/22 21-24
Quotations
a man who does not believe in a Creator would have to have more faith than one who does: g02 6/8 5; g94 4/22 29
architecture of universe consistent with hypothesis that mind plays essential role in its functioning: gm 101
belief that God is an explanation of anything is intellectually contemptible: g02 6/8 3
essential elements in astronomical and biblical accounts of Genesis the same: wi 6; gm 101; rs 62; w87 7/15 5
faith has not faded, which suggests it has reality: g02 6/8 6
I don’t think science is likely to solve any or many of the problems that most trouble people: g95 8/8 9
if human life is to continue in spite of science, mankind will have to learn discipline of the passions: g93 6/22 22
notion that scientific progress guaranteed parallel human benefits now untenable: w88 3/15 10
often had tragic implications for mankind: g98 3/8 7
our scientific power has outrun our spiritual power: g93 6/22 22
science without religion is lame, religion without science is blind: g02 6/8 4
scientists, like everybody else, base most of their opinions on the word of other people: g97 5/8 12
scientists are just like everybody else. They all have their failings. Some are dedicated, some unscrupulous: g93 6/22 22
some questions that scientists can never answer: g02 6/8 6
to argue that nothing exists which cannot be proved scientifically is the crudest of errors: g02 6/8 4
top-notch scientists, very few atheists: w94 12/1 7
universe in some sense must have known that we were coming: g96 1/22 12; gm 101









^ ***sjj መዝ. 111 ለደስታችን ምክንያት የሆኑ ነገሮች***
መዝሙር 111
ለደስታችን ምክንያት የሆኑ ነገሮች
(ማቴዎስ 5:12)
1. ለደስታ አለን ብዙ ምክንያት፣
ዋጋው እንደሚጨምር ሀብት።
በብሔራት ውስጥ ያሉ ምርጦች፣
ወደ’ኛ ጎርፈዋል ሕዝቦች።
ደስታችን መሠረት ያለው ነው፤
ከቃሉ የመነጨ ነው።
ለዚህ ነው ሁሌም ’ምናነበው፤
በሰማነው የምናምነው።
ደስታችን ምንጊዜም አይጠፋም፤
በልባችን እንዳለ ፍም።
ብዙ ችግር ያጋጥመናል፤
ይሖዋ ግን ያጸናናል።
(አዝማች)
አምላካችን ነው፣ ደስታችን፤
ሥራዎቹም እርካታችን።
ሐሳቦቹ ጥልቅ፣ ሥራዎቹም ድንቅ፣
ነው ጥሩና ኃይሉ ታላቅ!
2. ድንቅ ነው ማየት ሥራዎቹን፣
ሰማይ፣ ባሕርና ምድርን።
ስናይ የፍጥረት ሥራዎቹን፣
የ’ጁን ጥበብ ’ናደንቃለን።
በደስታ እንመሠክራለን፤
ያምላክ መንግሥት መቋቋሙን።
የሚያመጣውንም በረከት፣
ካጽናፍ አጽናፍ ’ናበስራለን።
ጨለማው በብርሃን ይተካል፤
የዘላለም ደስታ ቀርቧል።
ሰላም ሲሰፍን በምድር ላይ
የሰው ዘር ሐሴት ያደርጋል።
(አዝማች)
አምላካችን ነው፣ ደስታችን፤
ሥራዎቹም እርካታችን።
ሐሳቦቹ ጥልቅ፣ ሥራዎቹም ድንቅ፣
ነው ጥሩና ኃይሉ ታላቅ!
(በተጨማሪም ዘዳ. 16:15⁠ን፣ ኢሳ. 12:6⁠ን እና ዮሐ. 15:11⁠ን ተመልከት።)



^ ***sjj መዝ. 82 “ብርሃናችሁ ይብራ”***
መዝሙር 82
“ብርሃናችሁ ይብራ”
(ማቴዎስ 5:16)
1. “ያለም ብርሃን ናችሁ”
ብሎናል ጌታ፤
ብርሃናችን ይብራ
ቀንና ማታ።
የሰላም ምሥራች ይዟል
ያምላክ ቃል፤
ሰዎችን ስናስተምር
ደምቆ ያበራል።
2. ምሥራቹ ብርሃን
ይፈነጥቃል፤
መል’ክቱ መነገር
ይኖርበታል።
ቃሉ ይመራናል
ብርሃናችን ነው፤
ሰዎች ብርሃኑን ይዩ
እውነትን አውቀው።
3. መልካሙ ሥራችን
ብርሃን ያበራል፤
ለትምህርታችንም
ውበት ይሰጣል።
እንቀጥል ብርሃኑን
ማብራታችንን፤
ይህ ነው በይሖዋ ዘንድ
የሚያስወድደን።
(በተጨማሪም መዝ. 119:130⁠ን፣ ማቴ. 5:14, 15, 45⁠ን እና ቆላ. 4:6⁠ን ተመልከት።)









^ ***sjj መዝ. 117 ጥሩነት***
መዝሙር 117
ጥሩነት
(2 ዜና መዋዕል 6:41)
1. ይሖዋ ሆይ፣ ደግ አምላክ ነህ።
ብዙ ነው በረከትህ።
ወደር የለው ጥሩነትህ፤
ታማኝ አምላካችን ነህ።
ይገባናል ለማንለው
ሞገስህ ’ናመስግንህ።
አምልኳችን ይገባሃል፤
በደስታ ’ናገልግልህ።
2. የሕዝቦችህ መልካም ምግባር፣
ወንጌሉን መስበካቸው፣
ያሳያል ጥሩነትህን
እንደሆንክ አምላካቸው።
በደግነት አስተማርከን፤
እረኞችን ሾምክልን።
መንፈስህን ’ባክህ ስጠን፤
እኛም ጥሩ እንድንሆን።
3. ሳናዳላ ለሁሉም ሰው
ስናሳይ ጥሩነትን፣
ወንድሞችን ስንረዳቸው
ስጠን በረከትህን።
በቤተሰብ፣ በጉባኤ፣
ባገልግሎት ላይ ስንሆን
በመንፈስህ በመታገዝ
እናሳይ ጥሩነትን።
(በተጨማሪም መዝ. 103:10⁠ን፣ ማር. 10:18⁠ን፣ ገላ. 5:22⁠ን እና ኤፌ. 5:9⁠ን ተመልከት።)



^ ***sjj መዝ. 80 “ይሖዋ ጥሩ መሆኑን ቅመሱ፤ እዩም”***
መዝሙር 80
“ይሖዋ ጥሩ መሆኑን ቅመሱ፤ እዩም”
(መዝሙር 34:8)
1. ያገልግሎት መብት ልዩ ነው፤
ከፍ አድርገን የምናየው።
ለአምላክ ሥራ ቅድሚያ በመስጠት
ቃሉን እንስበክ በትጋት።
(አዝማች)
‘ቀምሳችሁ እዩ ጥሩነቱን’
ብሎ ጋብዞናል ቃሉ።
ይባርከናል አምላካችን፤
ሰጥተናል ምርጣችንን።
2. የሙሉ ጊዜ አገልጋይ
ብዙ በረከት ያገኛል።
ባምላክ ላይ እምነት ስለሚኖረው፣
አይሰጋም፤ ባለው ይረካል።
(አዝማች)
‘ቀምሳችሁ እዩ ጥሩነቱን’
ብሎ ጋብዞናል ቃሉ።
ይባርከናል አምላካችን፤
ሰጥተናል ምርጣችንን።
(በተጨማሪም ማር. 14:8⁠ን፣ ሉቃስ 21:2⁠ን፣ 1 ጢሞ. 1:12⁠ን እና 6:6⁠ን ተመልከት።)









^ ***ijwex ርዕስ 15 ለአንድ ሰው የተጀመረው የመጽሐፍ ቅዱስ ጥናት ለብዙዎች ተረፈ***
ለአንድ ሰው የተጀመረው የመጽሐፍ ቅዱስ ጥናት ለብዙዎች ተረፈ
ማርታ በጓቴማላ የምትኖር የይሖዋ ምሥክር ናት፤ ለሰዎች የመጽሐፍ ቅዱስን መልእክት ለመናገር ስትል ኬክቺ የተባለውን ቋንቋ እየተማረች ነው። አንድ ቀን ከሆስፒታል የሚወጣ አንድ ሰው አየች። ሰውየው በተራራማ አካባቢ ካለ የኬክቺ መንደር የመጣ እንደሆነ ጠረጠረች፤ በዚህ አካባቢ የይሖዋ ምሥክሮች ብዙም አልሰበኩም። ማርታ ወደ ሰውየው ቀርባ በተሰባበረ የኬክቺ ቋንቋ አነጋገረችው።
ከዚያም መጽሐፍ ቅዱስን እንዲያጠና ለሰውየው ግብዣ አቀረበችለት። ሰውየው ግብዣውን በደስታ ቢቀበልም ለጥናቱ የሚከፍለው ገንዘብ እንደሌለው ነገራት። ማርታም የይሖዋ ምሥክሮች ሰዎችን መጽሐፍ ቅዱስ የሚያስተምሩት ያለክፍያ እንደሆነ ነገረችው። በተጨማሪም በስልክ ማጥናት እንደሚችል እንዲሁም መላው ቤተሰቡ በጥናቱ መካፈል እንደሚችል ገለጸችለት። ሰውየውም በዚህ ተስማማ። ሰውየው ስፓንኛ መናገርና ማንበብ ስለሚችል ማርታ በስፓንኛ የተዘጋጀውን አዲስ ዓለም ትርጉም መጽሐፍ ቅዱስ ሰጠችው። ከዚህም ሌላ መጽሐፍ ቅዱስን ለማስጠናት የተዘጋጀውን ትክክለኛው የመጽሐፍ ቅዱስ ትምህርት ምንድን ነው? የተባለውን መጽሐፍ በኬክቺ ቋንቋ ሰጠችው። በቀጣዩ ሳምንት ላይ ሰውየው፣ ባለቤቱና ሁለት ልጆቻቸው ከማርታ ጋር በስልክ መጽሐፍ ቅዱስን ማጥናት ጀመሩ። የሚያጠኑት በሳምንት ሁለት ጊዜ ነበር። ማርታ እንዲህ ብላለች፦ “ኬክቺ በደንብ ስለማልችል የምናጠናው በስፓንኛ ነበር፤ ሰውየው የምናጠናውን ለባለቤቱ ይተረጉምላታል። ልጆቹ ስፓንኛ ይገባቸዋል።”
ሰውየው የአንድ ቤተ ክርስቲያን ፓስተር ነበር። በመሆኑም መጽሐፍ ቅዱስን ሲያጠና የተማራቸውን ነገሮች ለምዕመናኑ ማስተማር ጀመረ። ምዕመናኑም በሚያስተምራቸው ነገር ስለተደሰቱ ይህን አዲስ ትምህርት ያገኘው ከየት እንደሆነ ጠየቁት። መጽሐፍ ቅዱስን እያጠና እንደሆነ ሲነግራቸው እነሱም አንድ በአንድ በጥናቱ ላይ መገኘት ጀመሩ። ብዙም ሳይቆይ 15 ያህል ሰዎች በየሳምንቱ ከማርታ ጋር በስልክ መጽሐፍ ቅዱስን ለማጥናት ይሰበሰቡ ጀመር። በኋላ ላይ ደግሞ ሁሉም ሰው ውይይቱን መስማት እንዲችል ስልኩ አጠገብ ማይክሮፎን አስቀመጡ።
ማርታ ስለ ጥናቱ ለጉባኤዋ ሽማግሌዎች ስትነግራቸው አንደኛው የጉባኤ ሽማግሌ ተማሪዎቹን ለመጠየቅ ወደ መንደራቸው ሄደ። ከዚያም ሽማግሌው፣ አንድ የወረዳ የበላይ ተመልካች በሌላ መንደር ውስጥ በሚሰጠው የሕዝብ ንግግር ላይ እንዲገኙ ጋበዛቸው፤ ወደ ቦታው ለመድረስ በመኪና ለአንድ ሰዓት ያህል ከሄዱ በኋላ በእግራቸው ለሁለት ሰዓት ያህል መጓዝ ነበረባቸው። ተማሪዎቹ ወደዚያ ለመሄድ የተስማሙ ሲሆን ከመካከላቸው 17ቱ በስብሰባው ላይ ተገኙ።
ከተወሰኑ ሳምንታት በኋላ የወረዳ የበላይ ተመልካቹና አንዳንድ የይሖዋ ምሥክሮች ተማሪዎቹ ወዳሉበት መንደር ሄደው አራት ቀን አሳለፉ። በጠዋቱ ክፍለ ጊዜ፣ jw.org ላይ የወጡ በኬክቺ ቋንቋ የተዘጋጁ መጽሐፍ ቅዱሳዊ ቪዲዮዎችን ይመለከቱ ነበር፤ እንዲሁም በዛሬው ጊዜ የይሖዋን ፈቃድ የሚያደርጉት እነማን ናቸው? የተባለውን ብሮሹር ያጠናሉ። ከሰዓት በኋላ ደግሞ JW ብሮድካስቲንግ ላይ የወጡ የተለያዩ ቪዲዮዎችን ያያሉ። በተጨማሪም የወረዳ የበላይ ተመልካቹ እያንዳንዳቸውን በግለሰብ ደረጃ መጽሐፍ ቅዱስ የሚያስጠናቸው ሰው እንዲኖር ዝግጅት አደረገ።
በእነዚያ አራት ቀናት ውስጥ የይሖዋ ምሥክሮቹ በአቅራቢያው ባሉ የኬክቺ መንደሮች የሰበኩ ከመሆኑም ሌላ ሰዎቹን በአንድ ልዩ ስብሰባ ላይ እንዲገኙ ጋበዟቸው። በስብሰባው ላይ ለተገኙት 47 ሰዎች ደግሞ መጽሐፍ ቅዱስን በግለሰብ ደረጃ ከይሖዋ ምሥክሮች ጋር ማጥናት እንደሚችሉ ነገሯቸው። አሥራ አንድ ቤተሰቦች ግብዣውን ተቀበሉ።
ከጥቂት ወራት በኋላ የጉባኤ ሽማግሌዎቹ፣ መጀመሪያ ማጥናት የጀመረው ሰው በሚኖርበት መንደር በየሳምንቱ ስብሰባ እንዲካሄድ ዝግጅት አደረጉ። በአሁኑ ወቅት 40 የሚያህሉ ሰዎች በስብሰባው ላይ አዘውትረው ይገኛሉ። የኢየሱስ ሞት መታሰቢያ በዚያ መንደር በተከበረበት ወቅት 91 ሰዎች በበዓሉ ላይ መገኘታቸው ወንድሞችን አስደስቷቸዋል።
ማርታ ይህ ሁሉ የጀመረበትን መንገድ እና አሁን የደረሰበትን ደረጃ ስታስብ እንዲህ ትላለች፦ “ይሖዋን በጣም አመሰግነዋለሁ። አንዳንድ ጊዜ፣ ማድረግ የምችለው ነገር ውስን እንደሆነ ይሰማኛል። ሆኖም አምላክ ሌሎችን ለመርዳት ሊጠቀምብን ይችላል። የእነዚያን ሰዎች ልብ ተመልክቶ ወደ ሕዝቡ ስቧቸዋል። ይሖዋ እንደሚወዳቸው ጥርጥር የለውም።”
[የግርጌ ማስታወሻ]
የወረዳ የበላይ ተመልካች የሚባለው ወደ 20 ገደማ ጉባኤዎችን ያቀፈ ወረዳን እንዲጎበኝ የሚሾም የይሖዋ ምሥክር ነው።
​​​​​​​



^ ***hdu መንፈሳዊ ምግብ የሚያደርስ ትንሽ መሣሪያ***
የምታደርጉት መዋጮ ጥቅም ላይ እየዋለ ያለው እንዴት ነው?
መንፈሳዊ ምግብ የሚያደርስ ትንሽ መሣሪያ
መስከረም 1, 2020
የይሖዋ ምሥክሮች በአሁኑ ዘመን ከመቼውም ጊዜ ይበልጥ መንፈሳዊ ምግብ በዲጂታል ፎርማት ይቀርብላቸዋል። ሆኖም በበርካታ አገሮች ውስጥ ያሉ ወንድሞቻችን ኢንተርኔት ለመጠቀም የሚያስችል ገንዘብ የላቸውም። ሌሎቹ ደግሞ የሚኖሩት ኢንተርኔት በሚቆራረጥበት፣ ቀርፋፋ በሆነበት ወይም ከናካቴው በሌለበት አካባቢ ነው።
ያም ቢሆን የኢንተርኔት አገልግሎት የሌላቸው ብዙ ወንድሞቻችንና እህቶቻችን ጽሑፎችንና ቪዲዮዎችን ማውረድ ችለዋል! ይህ ሊሆን የቻለው እንዴት ነው?
JW ቦክስ ኢንተርኔት እንደልብ ማግኘት ለማይችሉ ጉባኤዎች የተዘጋጀ አነስተኛ መሣሪያ ነው። መሣሪያው ከአንድ የንግድ ድርጅት የተገዛ ሲሆን በቤቴል የሚገኘው የኮምፒውተር ዲፓርትመንት ያዘጋጀው ሶፍትዌር እንዲሁም በ​jw.org ላይ የሚገኙ ዲጂታል ጽሑፎችና ቪዲዮዎች ተጭነውበታል። እያንዳንዱ መሣሪያ 75 የአሜሪካ ዶላር አካባቢ ያወጣል።
በስብሰባ አዳራሽ ውስጥ ወንድሞችና እህቶች ስልካቸውን ወይም ታብሌታቸውን በዋይፋይ አማካኝነት ከ​JW ቦክስ ጋር አገናኝተው ጽሑፎችንና ቪዲዮዎችን ማውረድ ይችላሉ። ጊዜ ያለፈባቸው ወይም ዋጋቸው ውድ ያልሆነ የኤሌክትሮኒክ መሣሪያዎች ያሏቸው ወንድሞችም ጭምር በዚህ ዝግጅት መጠቀም ይችላሉ። ይሁንና አንድ ጉባኤ የኢንተርኔት አገልግሎት ማግኘት ካልቻለ JW ቦክስ ላይ አዳዲስ ጽሑፎችንና ቪዲዮዎችን መጫን የሚቻለው እንዴት ነው? ቅርንጫፍ ቢሮው jw.org ላይ የወጡትን አዳዲስ ነገሮች በ​JW ቦክስ ላይ መጫን የሚያስችል ፍላሽ ዲስክ በየተወሰነ ጊዜው ለጉባኤዎች ይልካል፤ እያንዳንዱ ፍላሽ ዲስክ 4 የአሜሪካ ዶላር ገደማ ያወጣል።
JW ቦክስ ለወንድሞቻችን ምን ጥቅም አስገኝቶላቸዋል? በኮንጎ ዲሞክራሲያዊ ሪፑብሊክ የሚኖር ናታን አድሩዋንድራ የተባለ አባት እንዲህ ብሏል፦ “‘ይሖዋ ሆይ፣ . . . በአንተ እታመናለሁ’ እና የሎጥን ሚስት አስታውሱ የተባሉትን ድራማዎች ለማውረድ ለረጅም ጊዜ ስሞክር ነበር። ግን ተሳክቶልኝ አያውቅም፤ ስለዚህ ተስፋ ቆርጬ ነበር። አሁን ግን እነዚህን ቪዲዮዎች ስልኬ ላይ ማውረድ ችያለሁ፤ ይህ ደግሞ ልጆቻችንን በተሻለ መንገድ ለማስተማር ይረዳናል።”
በናይጄርያ በሚገኙ ጉባኤዎች JW ቦክስን ለማስተካከል የሚያግዝ አንድ ወንድም እንዲህ ብሏል፦ “ወንድሞች JW ቦክስን ከይሖዋ እንዳገኙት ልዩ ስጦታ አድርገው ነው የሚመለከቱት። በማስተማሪያ መሣሪያዎቻችን ውስጥ የሚገኙትን ጽሑፎችና ቪዲዮዎች በቀላሉ ማውረድ በመቻላቸው በጣም ተደስተዋል።”
እስካሁን ድረስ በአፍሪካ፣ በኦሺያንያና በደቡብ አሜሪካ ለሚገኙ ወንድሞች ከ1,700 የሚበልጡ JW ቦክሶች ተልከዋል፤ ከዚህ በኋላም ለሌሎች ጉባኤዎች ለመላክ ዝግጅት እየተደረገ ነው። ለዚህ ዝግጅት የሚውለው ወጪ የሚገኘው ከየት ነው? ለዓለም አቀፉ ሥራ ከተደረገው መዋጮ ነው፤ ከእነዚህ መዋጮዎች መካከል አብዛኞቹ የሚደረጉት በ​donate.jw.org አማካኝነት ነው። በልግስና ለምታደርጉት መዋጮ እናመሰግናለን።
​​​​​​​​​​

